
ᐃᖃᓗᐃᑦ, ᓄᓇᕗᑦ 
ᓇᒃᑲᔾᔭᐅ, ᒪᐃ 6, 2002 

 
ᒪᓕᒐᓕᐅᖅᑏᑦ ᐅᐸᒃᑐᑦ: 
 
ᒥᓂᔅᑕ ᐅᓛᔪᒃ ᐊᑭᓱᒃ, ᐆᕕᑎ ᐊᓚᑲᓐᓄᐊᖅ, ᔭᐃᒥᓯ ᐊᕐᕚᕐᓗᒃ, ᑕᐃᕕᑎ ᐃᒃᑲᕐᕆᐊᓗᒃ, ᐃᓄᑭ ᐃᖅᑭᑦᑐᖅ, 
ᒥᓂᔅᑕ ᐲᑕ ᑲᑦᑐᒃ, ᒥᓂᔅᑕ ᐲᑕ ᕿᓚᕝᕙᖅ, ᔫᐱ ᓄᑕᕋᒃ, ᒥᓂᔅᑕ ᑭᐅᓪᕕᓐ ᐃᖕ, ᐅᖃᖅᑎ ᑭᕙᓐ ᐅ'ᐳᕋᐃᐊᓐ, 
ᓯᕗᓕᖅᑎ ᐹᓪ ᐅᑲᓕᖅ, ᒥᓂᔅᑕ ᐃᐊᑦ ᐲᑯ, ᔪᕋᐃᐊᔅ ᐳᑭᕐᓇᒃ, ᒥᓂᔅᑕ ᒪᓃᑦᑐᖅ ᑖᒻᓴᓐ, ᕼᐊᓐᑕ ᑐᑐ, 
ᐅᕇᐱᑲ ᐅᐃᓕᐊᒻᔅ. 
 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 
 
ᐅᖃᖅᑎ: ᒥᓂᔅᑕ ᑖᒻᓴᓐ, ᑐᒃᓯᐊᖅᑎᑦᑎᓚᐅᕆᑦᑐᖅ. 
 
>>ᑐᒃᓯᐊᕐᓂᖅ 
 
ᐅᖃᖅᑎ: ᐅᓪᓗᑯᑦ. ᐅᓐᓄᑦᑎᐊᕙᒃᑯᑦ ᓯᕗᓕᖅᑏ ᒪᓕᒐᓕᐅᖅᑏᓪᓗ. ᓈᓴᐅᑖ 2, ᒥᓂᔅᑕᐃᑦ ᐅᓂᒃᑳᖏᑦ. 
ᓯᕗᓕᖅᑏ. 
 

ᑲᑎᒪᔾᔪᑎᒃᓴᖅ 2: ᒥᓂᔅᑕᐃᑦ ᐅᖃᐅᓯᖏᑦ 
 
ᒥᓂᔅᑕᐃᑦ ᐅᓂᒃᑳᖓᑦ 021-1(6): ᑲᓛᑦᖠᑦ ᓯᕗᓕᖅᑎᖓᑦ ᔮᓇᑕᓐ ᒫᑦᔾᕕᐅᓪᑎᐅᑉ ᐳᓚᕋᕐᓂᖓ 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐅᖃᖅᑏ, ᐊᓕᐊᓇᐃᒍᓱᒃᐳᖓ 
ᑐᓴᖅᑎᑦᑎᔭᕆᐊᒃᓴᖅ ᒪᓕᒐᓕᐅᕐᕕᒻᒥ ᐅᓪᓛᑎᓐᓂ ᑲᑎᖃᑎᒋᖅᑲᐅᒐᒃᑯ ᐊᑯᑭᑦᑐᒃᑯᑦ ᓯᕗᓕᖅᑎᖓᑦ ᔮᓇᑕᓐ 
ᒫᑦᔾᕕᐅᓪᑦ ᑲᔪᓯᒋᐊᕈᑎᒋᓪᓗᒍ ᐊᑯᑭᑦᑐᒥᐅᑦ ᐊᒻᒪ ᓄᓇᕗᒥᐅᑦ ᐱᓕᕆᖃᑎᒌᑦᑎᐊᕐᓂᕆᔭᖓᓐᓄᑦ. 
 
(ᑐᓵᔨ ᓄᖅᑲᖅᐳᖅ): ᑐᓴᖅᑎᑦᑎᔪᓐᓇᖅᐳᖓ ᓱᓕ ᐊᓕᐊᓇᐃᒍᓱᒃᑲᑦᑕ ᑲᑐᔾᔨᓚᐅᕐᓂᑦᑎᓐᓂᑦ ᐅᑭᐅᖅᑕᖅᑐᒥ 
ᐱᓐᖑᐊᕕᔾᔪᐊᖅᑎᑦᑎᓚᐅᕐᓂᑦᑎᓐᓂᑦ. ᑲᑐᔾᔨᑦᑎᐊᓚᐅᕐᓂᕆᔭᕗᑦ ᐆᑦᑑᖅᑎᑦᑎᐊᕙᐅᕗᖅ 
ᑲᑎᓐᖓᑦᑎᐊᕐᓂᑦᑎᓐᓂᑦ. 
 
(ᑐᓵᔨᑎᒍᑦ): ᖃᐅᔨᒪᕗᓯ ᓄᓇᕗᑦ ᒐᕙᒪᖓ ᑐᑭᓯᖃᑎᒌᒍᑎᒥᒃ ᐊᑎᓕᐅᖃᑎᖃᓚᐅᕐᒪᑦ ᑲᑐᔾᔨᖃᑎᒌᓐᓂᕐᒥᒃ 
ᐊᑯᑎᑦᑐᒃᑯᑦ ᒐᕙᒪᖓᓐᓂᑦ ᐅᑐᐱᕆ 2000ᖑᓚᐅᖅᓯᒪᔪᒥ. ᑕᐃᒃᓱᒪᓂ ᓅᒻᒧᐊᓚᐅᖅᓯᒪᔪᖓ 
ᐊᑎᓕᐅᕆᐊᖅᑐᖅᑐᖓ. ᐊᓕᐊᓇᐃᓚᐅᖅᑐᖅ ᑐᓐᖓᓱᒃᑎᑦᑎᒋᐊᒃᓴᖅ ᓯᕗᓕᖅᑎ ᒫᑦᔾᕕᐅᓪᑦ ᐅᓐᓅᓚᐅᖅᑐᖅ 
ᐊᒻᒪ ᐅᖃᖃᑎᖃᒃᑲᓐᓂᕐᓂᑦᑎᓐᓂᑦ ᐱᔪᒪᖃᑎᒌᓐᓂᑦᑎᓐᓂᑦ ᐅᓪᓛᑎᓐᓂ. 
 
(ᑐᓵᔨ ᓄᖅᑲᖅᐳᖅ): ᑲᑎᒪᓂᖃᓗᐊᖅᑲᐅᕗᒍᑦ ᐱᓕᕆᖃᑎᒌᒍᑎᑦᑎᓐᓂᑦ ᐆᒪᔪᓕᕆᓂᕐᒥ ᐊᒻᒪ 
ᐱᓕᒻᒪᖅᓴᐃᓂᕐᒥ ᐊᒻᒪ ᐱᕙᓪᓕᐊᔭᐃᓂᕐᒥ. ᓇᓗᓐᖏᓚᒍᑦ ᐊᑦᑐᐊᒪᓂᖃᑦᑎᐊᕐᓂᕗᑦ ᑲᔪᓰᓐᓇᕐᓂᐊᕐᒪᑦ 
ᐊᔾᔨᒌᓐᖏᑦᑐᓂᑦ ᐊᒻᒪ ᒐᕙᒪᕗᑦ ᐃᖅᑲᓇᐃᔭᖃᑎᒌᖏᓐᓇᕐᓂᐊᕐᒪᑎᒃ ᑲᑐᔾᔨᓗᑕᓗ.  ᖁᔭᓐᓇᒦᒃ ᐅᖃᖅᑏ. 
 
>>ᐸᑦᑕᑐᖅᑐᑦ 

ᐅᖃᖅᑎ: ᖁᔭᓐᓇᒦᒃ ᓯᕗᓕᖅᑏ. ᒥᓂᔅᑕᐃᑦ ᐅᓂᒃᑳᖏᑦ, ᒥᓂᔅᑕ ᑖᒻᓴᓐ. 
 
ᒥᓂᔅᑕᐃᑦ ᐅᓂᒃᑳᖓᑦ 022-1(6): ᓇᓪᓕᐅᑎᓂᕐᒧᑦ ᖁᕕᐊᓱᓐᓂᖅ Hᐋᒻᓚᐅᔪᓄᑦ 
 
ᒥᓂᔅᑕ ᒪᓃᑦᑐᖅ ᑖᒻᓴᓐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐅᖃᖅᑏ ᖁᕕᐊᓱᒻᒪᕆᑉᐳᖓ ᐅᓪᓗᒥ 
ᓇᖏᕆᐊᒃᓴᖅ ᐃᓕᑕᖅᓯᔪᒪᓪᓗᖓ ᐊᒥᓱᓂᑦ ᕼᐋᒻᓚᐅᔪᑦ ᓄᓇᕗᒥ ᓇᓪᓕᐅᕐᓂᖅᓯᐅᕐᓂᖃᓚᐅᖅᑐᑦ 
ᐱᒻᒪᕆᐅᔪᒥᒃ. ᕼᐋᒻᓚᐅᔪᑦ ᑎᒥᓐᖑᕐᓂᕆᓚᐅᖅᓯᒪᔭᖏᑦ ᑐᓐᖓᕕᒻᒪᕆᐅᓯᒪᕗᑦ ᐃᖅᑲᓇᐃᔭᕐᓂᕐᒥ 
ᓄᓇᓕᖁᑎᑦᑎᓐᓂ ᐊᒻᒪ ᐊᒥᓱᑦ ᖁᕕᐊᓲᑎᖃᖅᐳᑦ ᐊᕐᕌᒍᑦᑎᓐᓂ ᓇᓪᓕᐅᕐᓂᖅᓯᐅᖅᑐᑎᑦ. 
 
ᐅᖃᖅᑏ, ᐃᓕᑕᕆᔪᒪᕙᒃᑲ ᐅᑯᐊ ᓄᓇᓖᑦ ᐊᕙᑎᒋᔭᖓᓂᒃ ᓇᓪᓕᐅᕐᓂᖅᓯᐅᕐᓂᖃᖅᑐᑦ 
ᕼᐋᒻᓚᓐᖑᖅᓯᒪᓂᕐᒥᓂᑦ. ᑕᒪᕐᒥᒃ ᑎᒥᓐᖑᖅᑎᑕᐅᓚᐅᖅᐳᑦ ᐄᐳᕈ 1, 1982ᒥ: ᑭᒻᒥᕈᑦ ᐊᒻᒪ ᑭᓐᖓᐃᑦ. 
 
ᐅᑯᐊᓗ ᓄᓇᓖᖅ ᐃᓕᑕᕆᔪᒪᒻᒥᔭᒃᑲ 25ᒋᔭᖓᓂᒃ ᓇᓪᓕᐅᕐᓂᖅᓯᐅᕐᓂᖃᖅᑐᑦ ᕼᐋᒻᓚᓐᖑᖅᓯᒪᓂᕐᒥᓂᑦ. 
ᐅᑯᐊᖑᕗᑦ: ᐊᕐᕕᐊᑦ, ᑎᒥᓐᖑᖅᓯᒪᔪᑦ ᓯᑎᐱᕆ 1, 1977ᒥ; ᖃᒪᓂᖅᑐᐊᖅ, ᑎᒥᓐᖑᖅᓯᒪᔪᑦ ᐄᐳᕈ 1, 
1977ᒥ ᐊᒻᒪ ᑎᑭᕌᖅᔪᐊᖅ ᑎᒥᓐᖑᖅᓯᒪᔪᑦ ᔪᓚᐃ 1, 1977ᒥ. 
 
ᐊᒻᒪ ᑭᖑᓪᓕᖅᐹᑦ, ᐅᖃᖅᑏ, ᐃᓕᑕᕆᔪᒪᒻᒥᔭᒃᑲᑦᑕᐅᖅ ᐅᑯᐅ ᓄᓇᓖᑦ 30ᒋᓕᖅᑕᖓᓂᒃ 
ᓇᓪᓕᐅᕐᓂᖅᓯᐅᕐᓂᖏᓐᓂᑦ ᕼᐋᒻᓚᓐᖑᖅᑎᑕᐅᓂᕐᒥᒃ: ᓴᓪᓖᑦ, ᑰᒑᖅᔪᒃ ᐊᒻᒪ ᐸᓐᓂᖅᑑᖅ. ᑖᒃᑯᐊ 
ᑎᒥᓐᖑᓚᐅᖅᐳᑦ ᐄᐳᕈ 1, 1972ᒥ. 
 
ᓄᖅᑲᐅᓯᕐᓗᒍ ᐅᖃᖅᑏ, ᖁᕕᐊᓱᑕᐅᔪᓕᒫᓄᑦ ᐅᐸᒍᓐᓇᓐᖏᒃᑲᓗᐊᖅᑎᓪᓗᖓ ᐱᒃᑯᒋᔪᒪᕙᒃᑲ ᑖᒃᑯᐊ 
ᓄᓇᓖᑦ ᐊᒻᒪ ᒪᓕᒐᓕᐅᖅᑏᑦ ᐃᓕᑕᖅᓯᖃᑕᐅᖁᓪᓗᒋᑦ ᑲᔪᓯᑎᓯᒪᔭᖏᓐᓂᑦ ᑎᒥᓐᖑᓚᐅᖅᓯᒪᒻᒪᑕᓂᑦ. 
 
ᖁᔭᓐᓇᒦᒃ ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᒥᓂᔅᑕᐃᑦ ᐅᓂᒃᑳᖏᑦ. ᒥᓂᔅᑕ ᐊᑭᓱᒃ. 
 
ᒥᓂᔅᑕᐃᑦ ᐅᓂᒃᑳᖓᑦ 023-1(6): ᐅᔭᕋᓐᓂᐊᖅᑐᓕᕆᓂᕐᒧᑦ ᑎᑎᕋᖅᑕᐅᓯᒪᔪᑦ 
 
ᒥᓂᔅᑕ ᐅᓛᔪᖅ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ ᐊᒻᒪᓗ ᒪᓕᒐᓕᐅᖅᑎᐅᖃᑎᒃᑲ. ᐅᓐᓄᒃᓴᒃᑯᑦ, 
ᐅᖃᖅᑏ. ᐱᓯᒪᑦᓯᔪᖓ ᒪᕐᕈᓐᓂᒃ ᑎᑎᖅᑲᐅᔪᓂᒃ ᑐᓂᐅᖅᑲᕐᓯᒪᔭᒃᑲ ᒪᓕᒐᓕᐅᖅᑎᓄᑦ. (ᑐᓵᔨᑎᒍᑦ 
ᐃᓱᓕᑦᑐᖅ) ᓯᕗᓕᖅ ᐊᑎᖃᖅᑐᖅ “ᓄᓇᕗᑦ-ᐅᔭᕋᓐᓂᐊᕐᓂᖅ, ᐅᔭᕋᒃᓯᐅᕐᓂᖅ ᐊᒻᒪᓗ ᓄᓇᒥᒃ ᖃᐅᔨᓴᕐᓂᖅ 
2001” ᓇᓗᓇᐃᕐᓯᓯᒪᕗᖅ ᐅᔭᕋᓐᓂᐊᕐᓂᖅ, ᐅᔭᕋᒃᓯᐅᓐᓂᖅ ᐊᒻᒪᓗ ᓄᓇᒥᒃ ᖃᐅᔨᓴᕐᓂᖅ 
ᑕᐃᒪᐃᓕᐅᕐᓂᐅᖃᑦᑕᕐᓂᐊᖅᑐᑦ ᓄᓇᕗᒻᒥ 2001. 
 
ᐅᓇ ᐅᓂᒃᑳᖑᔪᖅ ᓴᖅᑭᑕᐅᓚᐅᖅᑐᖅ ᐅᕙᖓ ᐱᓕᕆᕕᒋᔭᖓᓂᒃ ᑲᑐᑦᔨᖃᑎᖃᖅᑐᑎᒃ ᐃᓄᓕᕆᔨᑐᖃᒃᑯᑦ 
ᐊᒻᒪᓗ ᓄᓇᕗᒻᒥ ᑐᓐᖓᕕᒃᑯᑦ ᑎᒥᖁᑎᖓ ᓴᖅᑭᔮᖅᑎᑦᑎᓇᓱᐊᖅᑐᑎᒃ ᐅᔭᕋᒃᓯᐅᓂᕐᒧᑦ ᐊᒻᒪ ᐱᕙᓪᓕᐊᓂᕐᒧᑦ 
ᓄᓇᕗᒻᒥ. ᑕᐃᒪᓐᖓᑦ 1999 ᐊᕐᕋᒍᑕᒫᑦ ᑮᓇᐅᔭᓕᐅᕋᓱᐊᕈᑕᐅᔪᓄᑦ ᐅᔭᕋᒃᓯᐅᓂᕐᒧᑦ ᐊᒥᓱᕈᕆᐊᕐᓯᒪᓕᕐᒪᖅ 
37 ᒥᓕᐊᓂᑦ 60 ᒥᓕᐊᓄᑦ. ᐅᓇ ᐅᓂᒃᑳᖑᔪᖅ ᓇᓗᓇᐃᕐᓯᓯᒪᔪᖅ ᐱᒻᒪᕆᐅᓂᖏᓐᓂᒃ ᐱᓕᕆᐊᓂᒃ ᐊᒻᒪᓗ 
ᑐᑭᓯᒋᐊᖅᑎᑦᑎᔪᓐᓇᖅᑐᑎᒃ ᖃᓄᐃᒻᒪᑦ ᓄᓇᕗᑦ ᐱᐅᓂᖅᐸᐅᒻᒪᖔᖅ ᑲᓇᑕᒥ ᐅᔭᕋᒃᓯᐅᓂᕐᒧᑦ 
ᑮᓇᐅᔭᓕᐅᕋᓱᐊᕐᓂᕐᒧᑦ. 

ᐅᖃᖅᑎ, ᐊᐃᒃᐸᖓ ᑎᑎᕋᕐᓯᒪᔪᖅ ᓄᑖᖑᔪᖅ ᒫᓐᓇᒧᑦ ᑎᑭᐅᒪᔪᖅ “ᓄᓇᕗᒻᒥ ᐅᔭᕋᒃᓯᐅᖅᑎᓄᑦ 
ᐃᑲᔪᕈᑕᐅᔪᓄᑦ ᐱᓕᕆᐊᒧᑦ ᒪᓕᒃᑕᐅᔪᒃᓴᖅ”. ᐅᓇ ᒪᓕᒃᑕᐅᔪᒃᓴᖅ ᓇᓗᓇᐃᔭᐃᓯᒪᔪᖅ ᓄᓇᕗᒻᒥ 
ᐅᔭᕋᒃᓯᐅᖅᑎᓄᑦ ᐱᑕᖃᕆᐊᖃᖅᑐᑦ ᐃᓚᐅᖃᑕᐅᓂᐊᕐᓗᑎᒃ ᓄᓇᕗᒻᒥ ᐅᔭᕋᒃᓯᐅᖅᑎᓄᑦ 
ᐃᑲᔪᖅᑕᐅᔾᔪᑎᖏᓐᓄᑦ ᐱᓕᕆᐊᒃᓴ. 
 
ᐃᒻᒥᓃᖅᑐᑦ ᓄᓇᓕᓐᓂ ᐅᔭᕋᒃᓯᐅᖅᑎᐅᔪᑦ ᐃᓚᐅᖃᑕᐅᓂᖃᒻᒪᕆᒻᒪᑕ ᓇᓂᓯᓂᕐᒧᑦ ᐊᒻᒪᓗ 
ᐱᕙᓪᓕᐊᑎᑦᑎᓂᕐᒧᑦ ᐅᔭᕋᒃᑕᕕᒃᓴᐅᔪᓂ. ᑕᒪᓐᓇ ᐱᓕᕆᐊᕆᔭᖓ ᐊᒃᓱᐊᓗᒃ ᐊᑐᑎᓕᓐᓂᒃ 
ᑐᑭᓯᒋᐊᕈᑎᒃᓴᐅᔪᓂᒃ ᐱᑕᖃᕐᒪᑕ ᓇᓗᓇᐃᕐᓯᓯᒪᔪᓂᒃ ᖃᓄᐃᑦᑐᑦ ᐊᑐᐃᓐᓇᐅᒻᒪᖔᑕ. ᑕᒪᓐᓇᓕ 
ᐱᔾᔪᑎᒋᓪᓗᒍ ᐱᓕᕆᕕᒋᔭᕋ ᓴᖅᑭᓚᐅᖅᐳᑦ ᓄᓇᕗᒻᒥ ᐅᔭᕋᒃᓯᐅᖅᑎᓄᑦ ᐱᓕᕆᐊᒥᒃ ᐊᒻᒪᓗ ᖁᕕᐊᓱᒃᕐᐳᖓ 
ᓴᖅᑭᕆᐊᖓᓂᒃ ᒪᓕᒐᓕᐅᕐᕕᒻᒧᑦ ᑕᒫᓂ ᐊᕐᕋᒍᒥ ᐱᓕᕆᐊᒥ. 
 
ᐊᐅᔭᐅᓂᐊᖅᑐᖅ, ᐱᓕᕆᕕᒋᔭᑦᑕ ᐅᔭᖅᑲᓂᒃ ᖃᐅᔨᓴᖅᑎᐅᔪᑦ ᐱᕕᖃᖅᑎᑦᑎᓂᐊᖅᐳᑦ ᐅᔭᕋᒃᓯᐅᖅᑎᓄᑦ 
ᐃᓕᓐᓂᐊᕐᕈᑎᐅᔪᑦ 11-ᒍᔪᓂᒃ ᓄᓇᓕᐅᔪᓂ ᓄᓇᕗᒻᒥ ᐊᒻᒪ ᐃᑲᔪᖅᑐᐃᖃᑦᑕᕐᓂᐊᖅᑐᑦ ᐅᔭᕋᒃᓯᐅᖅᑎᓄᑦ 
ᖃᐅᔨᒪᔪᓄᑦ ᐅᖃᐅᑦᔭᐅᒋᐊᖅᐸᒃᑐᑎᒃ. 33-ᖑᔪᑦ ᐅᖃᕋᓐᓂᐊᖅᑎᐅᔪᑦ ᓄᓇᓕᓐᓂ ᖁᓕᐅᔪᓂᑦ 
ᐃᑲᔪᖅᑕᐅᓚᐅᖅᑐᑦ ᓄᓇᕗᒻᒥ ᐅᔭᕋᓐᓂᐊᖅᑎᓄᑦ ᐃᑲᔪᕈᑕᐅᔪᓂᒃ ᐊᕐᕋᓂ ᑕᐃᒃᑯᐊ ᐊᑭᓕᐅᑎᒃᓴᖏᑦ 
ᐃᑲᔪᖅᑕᐅᔪᓐᓇᖁᓪᓗᒋᑦ. 
 
ᐅᖃᖅᑎ, ᐱᓕᕆᕕᒋᔭᑦᑎᓐᓂᒃ ᐅᔭᖅᑲᓂᒃ ᖃᐅᔨᓴᖅᑎᐅᔪᑦ ᐅᐸᒃᓯᖃᑦᑕᓚᐅᖅᑐᑦ ᐅᔭᕋᓐᓂᐊᕐᕕᐅᔪᓐᓇᖅᑐᓂᒃ 
ᐊᐅᔭᐅᓚᐅᖅᑐᖅ. ᐅᖃᕐᓯᒪᔪᑦ ᐊᒥᓱᑲᓪᓚᐅᔪᑦ ᓄᑖᖑᔪᑦ ᐱᖁᑎᒋᔭᐅᔪᑦ ᓇᓗᓇᐃᖅᑕᐅᓯᒪᓕᖅᑐᑦ 
ᓇᓗᓇᐃᕐᓯᓯᒪᔪᑦ ᐅᔭᕋᒃᑕᖃᕆᐊᖏᓐᓂ ᐅᔭᕋᓐᓂᐊᕐᕕᐅᔪᓐᓇᖅᑐᒥᒃ. 
 
ᐅᖃᖅᑎ, ᑕᒪᒃᑯᐊ ᐱᓕᕆᐊᖑᔪᑦ ᐱᓕᕆᐊᖑᔭᕆᐊᖃᒻᒪᕆᓐᓂᐊᖅᑐᑦ ᐊᒻᒪᓗ ᖃᐅᔨᓴᖅᑕᐅᓗᑎᒃ, ᑭᓯᐊᓂᓕ 
ᐅᒃᐱᕈᓱᒃᑐᖓ ᐱᒋᐊᑦᑎᐊᕐᓯᒪᔪᒻᒪᕆᐅᒐᒃᑕ ᓄᓇᕗᒻᒥᐅᑦ ᐃᓚᐅᑎᑦᑐᒋᑦ ᐅᔭᕋᓐᓂᐊᕐᓂᓕᕆᓂᕐᒥᒃ 
ᓄᓇᓕᐅᔪᓂᒃ. ᖁᔭᓐᓇᒦ, ᐅᖃᖅᑏ. 
 
>>ᐸᒃᑕᖅᑐᖅᑐᑦ 
 
ᐅᖃᖅᑎ: ᒥᓂᔅᑕᐃᑦ ᐅᖃᐅᓯᖏᑦ. ᐲᑯ. 
 
ᒥᓂᔅᑕᐃᑦ ᐅᓂᒃᑳᖓᑦ 024-1(6): ᑲᓇᑕᒥ ᐋᓐᓂᐊᓯᐅᖅᑎᓄᑦ ᐱᓇᓱᐊᕈᓯᖅ ᒪᐃ 6-12, 2002 
 
ᒥᓂᔅᑕ ᐄᑐᐊᖅ ᐲᑯ: ᖁᔭᓐᓇᒦᒃ, ᐅᖃᖅᑏ ᐊᒻᒪᓗ ᐅᓐᓄᒃᓴᒃᑯᑦ. ᐅᖃᖅᑎ, ᒪᐃ 6-ᒥᑦ 12-ᒧᑦ ᑲᓇᑕᒥ 
ᐋᓐᓂᐊᓯᐅᖅᑎᓄᑦ ᐱᓇᓱᐊᕈᓯᒋᔭᐅᒻᒪᑦ ᓄᓇᕗᒻᒥ. 
 
ᐅᖃᖅᑏ, ᑲᓇᑕᒥ ᐋᓐᓂᐊᓯᐅᖅᑎᓐᓄᑦ ᐱᓇᓱᐊᕈᓯᖓ ᐱᕕᖃᖅᑎᑦᑎᕗᖅ ᐅᕙᑦᑎᓐᓂᒃ ᐃᓕᑕᕐᓯᔪᓐᓇᕐᓗᑕ 
ᐊᒻᒪᓗ ᖁᕕᐊᓱᒍᑎᖃᕈᓐᓇᕐᓗᑕ ᑕᒪᒃᑯᓂᖓ ᐋᓐᓂᐊᓯᐅᖅᑎᓄᑦ ᐊᕐᕋᒍᓕᒫᒥ. ᑕᒫᓂ ᐊᕐᕌᒍᒥ ᐊᑎᖃᖅᑐᖅ, 
“ᐋᓐᓂᐊᓯᐅᖅᑏᑦ ᐊᑐᐃᓐᓇᐅᖏᓐᓇᖅᐳᑦ: ᑲᒪᓂᖅ ᐃᓚᒌᓄᑦ” ᓇᓗᓴᐃᕐᓯᓯᒪᕗᑦ ᐃᓄᐃᑦ 
ᐅᒃᐱᕆᓪᓗᐊᖅᑕᖏᓐᓂᒃ ᐃᓚᒋᑦᑎᐊᕐᓂᕐᒧᑦ. 
 
ᐅᖃᖅᑎ, ᐋᓐᓂᐊᓯᐅᖅᑎᐅᔪᑦ ᐃᓕᓐᓂᐊᖅᑎᑕᐅᕙᒻᒪᑕ ᑕᒪᒃᑯᐊ ᐃᑲᔪᖅᐸᒃᑕᖏᑦ ᐃᓄᒻᒪᑕ, ᐃᓚᒋᖑᔪᑦ 
ᐊᒻᒪᓗ ᓄᓇᓕᐅᔪᑦ. ᐱᓕᕆᖃᑎᖃᖅᐸᒃᑐᑦ ᓴᖅᑭᔮᖅᑎᑦᑎᓪᓗᑎᒃ ᖃᓄᓐᖏᑦᑎᐊᕐᓂᕐᒥᒃ, 
ᐋᓐᓂᐊᖅᑕᐃᓕᒪᓂᕐᒧᑦ ᐊᒻᒪᓗ ᖃᓄᖅ ᐋᓐᓂᕐᓯᒪᔪᑦ ᐊᖅᑭᒃᐸᓪᓕᐊᔪᓐᓇᕐᓂᖏᓂᒃ ᐃᖅᑲᐃᓕᓴᕐᓂᖏᓐᓂᓪᓗ. 
 
ᐅᖃᖅᑎ, ᐊᖅᑯᑎᐊᕐᓗᑕ ᑎᒥᒧᑦ ᖃᓄᐃᓐᖏᑦᑎᐊᕐᓂᕐᒧᑦ ᐊᒻᒪᓗ ᐋᓐᓂᐊᖅᑕᐃᓕᒪᓂᕐᒧᑦ ᐃᓚᒋᖑᔪᓄᑦ, 
ᐊᓐᓂᐊᓯᐅᑎᐅᔪᑦ ᐃᑲᔪᕐᓂᖃᒻᒪᕆᒻᒪᑕ ᑕᒪᒃᑯᐊ ᐃᓄᐃᑦ ᖃᓄᐃᒍᑎᖃᖁᓐᖏᑦᑐᒋᑦ ᐊᒻᒪᓗ ᐅᖃᖅᑎ, 
ᓄᓇᒋᔭᕗᑦ ᖃᓄᐃᓐᓇᖏᑦᑎᐊᖁᓪᓗᒋᑦ ᓄᓇᒋᓗᒋᑦ ᐊᒻᒪᓗ ᐅᕙᑦᑎᓐᓄᑦ ᐃᑲᔪᕐᓂᖃᕐᓗᑎᒃ. 

ᐅᖃᖅᑎ, ᑕᐃᒪᓕ ᐊᐱᕆᔪᒪᕙᒋᑦ ᐊᒻᒪᓗ ᒪᓕᒐᓕᐅᖅᑎᐅᔪᖅ ᑲᔪᓯᓂᖃᑦᑎᐊᖁᓪᓗᒍ ᑲᓇᑕᒥ 
ᐋᓐᓂᐊᓯᐅᖅᑎᓄᑦ ᐱᓇᓱᐊᕈᓯᖓᓂᒃ ᐋᓐᓂᐊᓯᐅᖅᑎᓕᒫᑦᑎᓐᓄᑦ ᓄᓇᕗᒻᒥ. ᖁᔭᓐᓇᒦᒃ, ᐅᖃᖅᑎ. 
 
>>ᐸᒃᑕᖅᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕ ᕿᓚᕝᕙᖅ. 
 
ᒥᓂᔅᑕᐃᑦ ᐅᓂᒃᑳᖓᑦ 025-1(6): ᐃᓕᑕᕆᔭᐅᓂᖏᑦ ᕿᔪᓕᕆᓂᕐᒧᑦ ᐃᖅᑲᓇᐃᔭᕐᓯᓐᓇᑦ 
ᐃᓕᓐᓂᐊᖅᑐᑦ 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ, ᖁᕕᐊᓱᒃᐳᖓ ᐅᖃᕆᐊᒃᓴᖅ 
ᐅᑭᐅᓐᓂᒃ ᒪᕐᕈᓐᓂᒃ, 32-ᒍᔪᑦ ᕿᔪᓕᕆᓂᕐᒧᑦ ᐃᓕᓐᓂᐊᖅᑐᓄᑦ ᐃᖅᑲᓇᐃᔭᕐᓯᓐᓈᑦ ᐃᓕᓐᓂᐊᕈᓐᓇᓚᐅᕐᒪᑕ 
ᓄᓇᕗᒻᒥ. 
 
ᑕᒪᓐᓇ ᐱᒻᒪᕆᐅᔪᓄᑦ ᐱᕙᓪᓕᐊᓂᐅᔪᖅ ᓇᓗᓇᐃᒃᑯᑕᖃᕐᓂᕐᒧᑦ ᐃᓕᓐᓂᐊᕐᓂᐅᔪᖅ ᑲᔪᓯᑦᑎᐊᕐᓯᒪᕗᖅ 
ᑲᑐᑦᔭᐅᓪᓗᑎᒃ ᓄᓇᕗᒻᒥ ᓯᓚᑦᑐᓴᕐᕕᒻᒥ ᐊᒻᒪ ᐃᓕᓐᓂᐊᖅᑐᓕᕆᔨᒃᑯᓐᓂᑦ ᐊᒻᒪᓗ ᑲᑭᕙᒃᑯᓐᓂᑦ. 
 
ᐅᖃᖅᑎ, ᐃᓕᑕᖅᓯᓯᒪᓕᕋᑦᑕ ᑕᒪᖅᒥ ᓄᓇᕗᒥᐅᑦ ᐱᔭᕆᐊᖃᕐᒪᑕ ᐃᓕᓐᓂᐊᖅᓂᖅᓂ ᓄᓇᕗᒥ. ᑕᒪᓐᓇ 
ᐱᓗᐊᖅᑐᒥ ᓱᓕᔪᖅ ᐅᑯᓇᓂ ᓇᓪᓕᐊᓂ ᐱᔪᓐᓇᐅᑎᑖᓐᓂᓄ ᐃᓕᓐᓂᐊᖅᓂᕐᓂ, ᐃᓗᓕᖃᓗᓂᑕᐅ 
ᐱᕙᓪᓕᐊᓂᐅᔪᓄ ᐱᓕᑦᓯᔪᓄ ᐃᖃᓇᐃᔭᖅᓂᕐᓄ ᐃᓗᐊᓂ ᓄᓇᕗ ᐊᖅᕌᒍᒋᔭᑦᑎᓂ. 
 
ᐃᒻᒥᓂᖅᓱᕐᓗᑕ ᐱᔪᓐᓇᖏᓇᑦᑕ, ᐊᒻᒪ ᐊᑲᐅᓈᕈᑎᓯᒪᓪᓗᑕ ᐱᓕᕆᖃᑎᖃᕆᐊᒥ ᐅᑯᓇᓂ ᓇᓪᓕᐊᓂ ᒐᕙᒪᑦ, 
ᓄᓇᕗ ᓯᓚᑦᑐᓴᖅᕕ ᐊᒻᒪᓗ ᑲᑭᕙ ᑲᑐᔾᔨᑎᖃᑎᒌᖏᑦ. ᐅᖃᖅᑎ, ᐱᑦᑕᓯᐊᖅᓂᖏ ᐅᑯᓇᓂ ᐱᓕᕆᓂᖅᓂ 
ᑐᑭᖃᕐᒪ ᐅᖓᑎᐊᓄ ᐃᓄᐃᑦ ᐱᔪᓐᓇᓂᖏᓄ ᐃᓕᓐᓂᐊᖅᓂᓄ ᓄᓇᕗᒥ ᐊᒻᒪ ᐱᓕᑦᓯᓂᑯᖓᓄ 
ᐊᑑᑎᖃᓯᐊᕐᓱᓂ ᐊᑐᐃᓐᓇᐅᑎᑕᐅᔪᓂ ᐃᑲᔫᑎᓂ, ᑮᓇᐅᔭᑎᒍᑦ ᐊᒻᒪ ᐃᓄᑦᑎᒍᑦ. 
 
ᐅᖃᖅᑎ, ᐊᐱᕆᔪᒪᓪᓗᒋ ᒪᓕᒐᓕᐅᖅᑎᐅᖃᑎᑲ ᐃᓕᑕᖅᓯᓂᖃᕐᓗᑎ ᐱᔪᓐᓇᕐᓂᕆᓯᒪᔭᖏᓂ ᑕᒪᐃᓂ 
ᐱᔾᔪᑎᑖᓐᓂᐊᕐᑐᓂ. ᐃᓚᒋᔪᒪᕙᑦᓯ ᖁᔭᓕᔾᔪᑎᖃᓗᑎ ᐅᑯᓂᖓ ᑲᑭᕙ ᑲᑐᔾᔨᖃᑎᒌᓂ ᐱᓕᑦᓯᓂᖅᓄ 
ᑮᓇᐅᔭᑦᓴᒫᓂ ᑕᒪᑐᒧᖓ ᐱᒻᒪᕆᐅᔪᒧ ᐃᓕᓐᓂᐊᓂᖅᓄᖓᔪᓂ ᓴᕿᑕᐅᓂᐊᖁᓪᓗᒋ ᑕᒪᐃᓂ ᓄᓇᕗᒥ. 
ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐ 
 
ᐅᖃᖅᑎ: ᒥᓂᔅᑕᐃ ᐅᖃᐅᓯᖏᑦ. ᓱᓕ ᐱᑕᖃᖄ ᒪᓂᔅᑕᐃ ᐅᖃᐅᓯᖏᓂ? ᑲᑎᒪᐅᑎᑦᓴ 3. ᒪᓕᒐᓕᐅᖅᑏᑦ 
ᐅᖃᐅᓯᖏᑦ. ᒥᔅᑕ. ᐳᑭᓐᓇᖅ. 
 

ᑲᑎᒻᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 
 
ᒪᓕᒐᓕᐅᖅᑏᑦ ᐅᓂᒃᑳᖓᑦ 090–1(6): ᖁᕕᐊᑯᔾᔨᓂᖅ ᐃᓕᓐᓂᐊᑎᑦᓯᔨᑦᓴᐅᓂᖅᒧ ᐃᓱᓕᑦᓯᔪ 
ᑕᓗᖅᔪᐊᖅᒥ ᐊᒻᒪ ᐅᖅᓱᖅᑑᖅᒥᓗ 
 
ᐳᑭᓐᓇᖅ: (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᐅᓪᓗᒥ ᓇᖏᖅᓯᕗᖓ ᐃᓕᑕᖅᓯᔪᒪᓪᓗᖓ ᐃᓱᓕᑦᓯᔪᓂ 
ᓄᓇᕗᒥ ᐃᓚᐅᓚᐅᖅᑐᓂ ᓇᓪᓕᐅᓂᖅᓯᐅᕐᑐᓂ ᑕᓪᓕᒻᒥᐅᓚᐅᖅᑐᒥ. ᒥᑦᓴᐅᓯᓗᒋ 90 ᐃᓕᓐᓂᐊᖅᑏᑦ 
ᐃᓱᓕᑦᓯᓚᐅᖅᒪᑕ. 

ᐱᖓᓲᓪᓗᑎ ᐃᓱᓕᑦᓯᔪ ᑕᓗᖅᔪᐊᖅᒥ ᐊᒻᒪ ᐅᖅᓱᖅᑑᖅᒥᓗ. ᑕᕝᕙᓃᑦᑐᖃᕐᑐ ᓄᓇᓕᖕᓃᖔᖅᓯᒪᔪᒥ 
ᐃᓕᓐᓂᐊᖃᑕᐅᓗᓂᑦᑕᐅ ᐃᓕᓐᓂᐊᑎᑦᓯᔨᑦᓴᐅᓂᖅᒧ, ᐅᔭᕋᐃ ᒥᐊᓕ ᐃᑯᑎᑦᖢᒃ ᐅᖅᓱᖅᑑᖅᒥᐅ, ᒥᐊᓕ 
ᓂᕕᐊᖅᓯᐊᖅ ᑕᓗᖅᔪᐊᖅᒥᐅ. ᑕᓪᓕᒪᐅᒻᒪᑕ ᐃᓕᓐᓂᐊᖅᑐᐃᑦ ᐃᓕᓐᓂᐊᑎᑦᓯᔨᑦᓴᐅᓂᕐᒧ ᐃᖃᓗᑦᑑᑦᓯᐊᖅᒥ. 
ᐃᓕᓐᓂᐊᑎᑦᓯᔨᑦᓴᕈᕐᐸᓪᓕᐊᔪᐃᑦ ᐊᒻᒪ ᐅᐱᒍᑎᓪᓗᒋᑦ ᑕᐃᒪᐃᓐᓂᖏᓄ ᐱᓪᓗᒍ ᐱᒻᒪᕆᐅᒻᒪ ᐅᕙᑦᑎᖕᓄ 
ᐃᓄᓐᓂ ᐃᓕᓐᓂᐊᑎᑦᓯᔨᖃᕆᐊᒥ ᓄᓇᕗᒥ. 
 
ᐅᖃᖅᑎ, ᐃᓕᓐᓂᐊᖅᓂᖏᓂ ᐃᖃᓗᑦᑑᑦᓯᐊᖅᒥ ᑐᖓᓱᑦᓯᐊᖅᑐᐃ ᓄᓇᓕᐅᔪᒧ ᐅᖃᐅᔾᔨᓯᒪᓪᓗᑎ ᐅᕙᖕᓂ. 
ᐃᓕᓐᓂᐊᕆᐊᒥ ᖁᕕᐊᒋᔭᓕ ᐊᒻᒪ ᖁᕕᐊᓱᕝᕕᐅᓂᖓᓂ ᐊᒻᒪ ᑐᖁᑕᐅᕕᐊᓂ ᓇᓪᓕᐅᓂᖅᓯᐅᓂᓂ 
ᐊᖏᖅᕋᑲᐃᓐᓇᐸᑦᓱᑎ ᐊᖏᖅᕋᕐᓯᑲᐃᓐᓇᐸᒻᒪᐅᓂ. 
 
ᖁᔭᓐᓇᒦᕈᒪᓪᓗᒋ ᐃᖃᓗᑦᑑᑦᓯᐊᖅᒥ ᐃᓕᓐᓂᐊᑎᑦᓯᔨᐅᓂᖅᒧ ᐃᓕᓐᓂᐊᖅᑎᓯᓂᖏᓄ ᐃᓄᖁᑎᑦᑎᖕᓂ 
ᐃᓕᓐᓂᐊᑎᑦᓯᔨᕈᕈᒪᔪᓂ. ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐ 
 
ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐃᒃᑲᕐᕆᐊᓗ. 
 
ᒪᓕᒐᓕᐅᖅᑏᑦ ᐅᓂᒃᑳᖓᑦ 091–1(6): ᒑᓴᓖᖅᓗᖕᓂ ᐅᖅᓱᐊᓗᖅᓘᖏᑦᑐᖅ 
 
ᐃᒃᑲᕐᕆᐊᓗ: (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᐅᓪᓗᒥ ᓇᖏᖅᓯᕗᖓ ᖃᐅᔨᒃᑲᐃᓗᖓ ᐃᓄᖕᓂ 
ᑭᒡᒐᑐᖅᑕᑲᓂ ᑐᑭᓯᒪᖁᓪᓗᒋ ᒪᑐᒪ ᒥᑦᓵᓄ ᒑᓴᓖᖅᓘᑎᐅᑉ ᑐᓴᐅᒪᓕᖅᑕᕗ ᓈᓚᐅᑎᒃᑯᑦ ᐊᒻᒪᓗ 
ᒪᓕᒐᓕᐅᖅᑎᑎᒍ ᒪᓕᒐᓕᐅᖅᕕᖕᒥ ᐊᒻᒪᓗ ᒐᕙᒪᑎᒍᑦ. 
 
ᐅᖅᓱᐊᓗ ᐅᖃᐅᓯᕆᔭᕗ ᓈᓚᐅᑎᑎᒍᑦ ᐱᐅᖏᓐᓂᖓᓂ ᐅᖅᓱᐊᓗᑦᓴᖅ ᒑᓴᓖᖑᖏᑦᑐᖅ. ᐃᓄᐃᑦ 
ᑭᒡᒐᑐᖅᑕᑲᓂ ᐅᖃᖅᓯᒪᒻᒪᑕ ᑕᐃᒍᖅᑕ ᒑᓴᓖᒥ, ᐅᖅᓱᐊᓘᖏᑦᑐ. ᑕᐃᒪᐃᒧ ᑕᒪᓐᓇ ᐱᔾᔪᑎᒋᓪᓗᒍ 
ᖃᐅᔨᒪᖁᔨᓪᓗᑕ ᑭᒃᑯᓕᒫᓂ ᑕᐃᒍᕋᑦᑎᒍ ᒑᓴᓖᒥ, ᐅᖅᓱᐊᓘᖏᑦᑐᖅ. 
 
ᐅᖃᖅᑎ, ᒪᒥᐊᒍᒪᓪᓗᖓ ᑕᒪᐃᓄ ᐃᓄᖕᓄ ᓄᓇᕗᒥ ᐅᖃᖃᑕᕋᑦᑕ ᐅᖅᓱᐊᓘᒋᐊᖓᓂ, ᑭᓯᐊᓂ 
ᑕᐃᒍᕆᐊᖃᕋᓗᐊᕋᑦᑎᒍ ᒑᓴᓖᒥ ᐅᖅᓱᐊᓘᖏᑦᑐᒥ. ᐅᖃᐅᑎᔪᒪᓪᓗᒋ ᑕᒪᖅᒥ ᑭᒡᒐᑐᖅᑕᒃᑲ ᐊᒻᒪ ᐃᓄᖏ 
ᓄᓇᕗᑉ, ᐅᖅᓱᐊᓘᖏᒋᐊᖓᓂ ᒑᓴᓖᖑᒋᐊᖓᓂ ᐱᐅᖏᑦᑑᓪᓗᓂ. ᒪᒥᐊᔪᒪᓪᓗᖓ ᓄᓇᕗᒥᐅᓄᑦ. 
ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐ 
 
ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐊᓚᒃᑲᓐᓄᐊᖅ. 
 
ᒪᓕᒐᓕᐅᖅᑏᑦ ᐅᓂᒃᑳᖓᑦ 092–1(6): ᑐᕌᒐᖃᖅᑎᑕᐅᓂᖅ ᓅᓯᒪᓕᕋᐃᒐᑦᑕ 
 
ᐊᓚᑲᓐᓄᐊᖅ: (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᓯᕗᓪᓕᖅᐸᐅᖃᑕᐅᒐᒪ ᒪᓕᒐᓕᐅᖅᑎᑦ ᐅᖃᐅᓯᖏᓐᓂ 
ᐊᒻᒪᓗ ᖁᔭᓐᓇᒦᖅᓱᒋ ᑕᒪᑐᒧᖓ ᐅᖃᖅᑎ. ᐅᖃᐅᓯᖃᕈᒪᓪᓗᖓ ᐱᐅᔪᒥ ᐅᖃᖅᑎ. ᖁᕕᐊᑦᑐᖓ ᐅᖃᕆᐊᒥ 
ᐃᒪᐃᒃᑲᓗᐊᕐᑎᓗᒋ ᐃᓄᐃᑦ ᖃᐅᔨᓴᖅᓂᓄᖓᓗᐊᖏᑲᓗᐊᕐᒪᑕ ᑐᑭᓯᒪᒐᑦᑕ ᐅᔾᔨᕆᓯᒪᔭᑦᑎᓐᓂ ᐊᒻᒪ 
ᐊᑑᑎᓯᒪᓂᑦᑎᓂ. ᐃᒪᐃᖃᑦᑕᖅᓯᒪᒐᓗᐊᕐᓱᑕ ᓯᓚᓐᓂᐊᕈᑎᒋᑦᓱᒋ ᐅᓪᓗᕆᐊᑦ ᐅᓐᓄᒃᑯᑦ ᓅᓕᕋᐃᒐᑦᑕ. 

ᖃᐅᔨᒪᕙᔪᒐᓗᐊᖅᒪᑕ ᖃᓂᐃᓐᓂᖏ ᓯᑰᑉ ᐊᒻᒪ ᐊᐳᑎᐅᑉ, ᖃᐅᔨᒪᒋᐊᖅᓱᑎ ᓇᖏᐊᓐᓇᖏᒃᑲᓗᐊᖅᒪᖔᑕ 
ᐊᖁᑎᒋᓂᐊᖅᑕᖏ. ᐱᑕᖃᖅᒪ ᐃᓚᖏᓂ ᐅᑯᓇᓂ ᐱᔭᑦᓴᓂ ᐊᑐᖅᑕᐅᕙᑦᑐᓂ ᐅᑯᓇᓂ ᐃᓄᐃᑦ 
ᖃᐅᔨᒪᔭᑐᖃᖏᑦ. ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐ 
 
ᐅᖃᖅᑎ: ᑲᑎᒪᐅᑎᑦᓴ 3. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐃᕿᑦᑐᖅ. 
 
ᒪᓕᒐᓕᐅᖅᑏᑦ ᐅᓂᒃᑳᖓᑦ 093–1(6): ᕿᒧᒃᓯᖅᑐᑦ ᓱᒃᑲᓂᑭᓴᐅᑎᓪᓗᑎᒃ ᒥᑦᑎᒪᑕᓕᒧ 
 
ᐃᕿᑦᑐᖅ: (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᖁᕕᐊᑦᑐᖓ ᐅᑎᕆᐊᒥ ᐃᖃᓗᖕᓄ. ᐅᖃᖅᑎ, ᐅᓪᓗᒥ 
ᓇᖏᖅᓯᕗᖓ ᐅᖃᐅᓯᖃᓪᓗᖓ ᒥᑦᓵᓄ ᑕᒪᑐᒪ ᖁᕕᐊᒋᑦᓱᒍ, ᕿᒧᑦᓯᓕᐅᑎᓂᐅᓚᐅᖅᑐ ᑲᖏᖅᑐᒑᐱᖕᒥ 
ᒥᑦᑎᒪᑕᓕᖕᒧ ᒫᓐᓇᕈᓘᓚᐅᖅᑐ. 
 
ᐱᐅᓚᐅᖅᓱᓂ ᑕᑯᒋᐊᒥ ᐊᖁᑎᖃᑦᓯᐊᓱᑎ ᑕᑉᐸᐅᖓᓕᒫᖅ ᒥᑦᑎᒪᑕᓕᖕᒧ ᕿᒧᑦᓯᓕᐅᑎᓂᖃᕐᑎᓗᒋ. 
ᐱᐅᓚᐅᖅᓱᓂᓗ ᑕᑯᒋᐊᒥ ᐃᖕᓇᖅᒥ ᐃᓚᐅᔪᒥ, ᔭᐃᑯᐱ ᐊᕕᖓᖅ. ᓱᑲᓐᓂᑯᖓᓄ ᐃᑲᖅᕋᓂ 31ᓂ 
ᕿᒧᑦᓯᓚᐅᖅᑐ ᑲᖏᖅᑐᒑᐱᒥ ᒥᑦᑎᒪᑕᓕᒧ, ᖃᒧᑕᐅᔭᐃᖃᐃ ᐊᖑᒻᒪᑎᒍᓐᓇᓚᖓᔪᑦᓴᐅᖏᓚᑦ. 
ᑖᕗᖓᓚᐅᖅᓱᑕ ᐃᓱᓕᑦᓯᓗᑕ ᐃᓱᐊᓄ ᐊᒻᒪᓗ ᐱᓯᒪᓂᐊᖅᑐᓴᐅᓱᓂᐅ ᓵᓚᑦᓴᐅᓯᐊᖓ ᐃᓅᓯᓕᒫᖓᓄ ᐊᒻᒪ 
ᓵᓚᒋᔭᐅᔾᔮᔪᑦᓴᐅᖏᓚᖅ ᑭᓇᓕᒫᒧᑦ. 
 
ᑐᖔᒍᑦ ᓵᓚᑦᓴᐅᓯᐊᖓᑦᑕ ᐃᑉᐱᒋᓚᐅᕋᑦᑎᒍ ᔭᐃᑯᐱ ᐊᕕᖓ ᐃᓚᐅᓚᐅᕆᐊᖓᓂ ᐱᓪᓗᒍ 
ᐋᕿᑕᐅᔪᓐᓇᖏᑦᑐᒥ ᖃᓂᒪᖃᖅᓱᓂ ᐱᐅᔪᒋᐊᓪᓚᐅᑦᓱᓂ ᑕᑯᒋᐊᖓ ᑕᐃᒫᒃ ᖃᓂᒪᒐᓕᐊᖅᑎᓗᒍ 
ᐃᓚᐅᓚᐅᖅᓂᖓᓂ ᕿᒧᑦᓯᓕᐅᑎᔪᓂ. ᓄᑲᖅᑎᐅᓂᖅᓴᕐᑕᐅ ᑲᖏᖅᑐᒑᐱᒻᒥᐅᖅ ᑭᖑᓪᓕᐅᓚᐅᖅᓂᖓᓄ, 
ᑕᐃᒪᐃᒧᑦ ᖁᕕᐊᒃᑯᑎᒍᒪᓪᓗᒍᑦᑕᐅᖅ. ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐ 
 
ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐊᓇᕈᐊᖅ. 
 
ᒪᓕᒐᓕᐅᖅᑏᑦ ᐅᓂᒃᑳᖓᑦ 094–1(6): ᑐᕌᒐᖃᓂ ᐅᑯᓄᖓ ᐃᑲᔫᑎᓄ ᐱᓕᕆᕝᕕᖏᓐᓄᑦ ᒐᕙᒪᑯᑦ 
 
ᒥᓂᔅᑕ ᔮᒃ ᐊᓇᕈᐊᖅ: (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᖃᐅᔨᒪᔪᐃᓐᓇᐅᔪᒍ ᐊᒥᓱᓂ ᐃᓄᖕᓂ ᑕᖄᓂ 
ᐃᑲᔪᖅᑕᐅᔭᕆᐊᓕᖕᓂ ᒐᕙᒪ ᐱᓕᕆᕝᕕᖏᓄ, ᑭᓯᐊᓂ ᐃᓚᖓᓐᓂ ᖃᐅᔨᒪᕙᖏᒪᑕ ᓇᓪᓕᐊᓄ 
ᐅᐸᒍᑎᓂᐊᕐᓂᖏᓄ, ᐅᕝᕙᓗ ᖃᓄᐃᑦᑐᓂ ᐊᐱᖁᑎ ᐊᐱᕆᓂᐊᕆᐊᒥ ᐃᑲᔪᖅᑕᐅᔪᒪᓂᕐᒧ. 
 
ᐃᒻᒪᖃ ᓇᔫᑎᓐᓂᕈᕕ ᓄᓇᓕᐅᔪᒥ, ᓄᓇᓕᒥᐅᑕᐅᑐᐃᓐᓇᖅᓗᑎ, ᐊᐱᕆᕙᑦᑐᐃ ᕼᐊᒻᒪᓚᑦ ᑲᑎᒪᔨᖏᓂ 
ᐃᑲᔪᖅᑕᐅᔪᒪᓪᓗᑎ. ᐃᒻᒪᖃ ᓄᓇᓕᖕᓂᒍᕕ ᐊᒻᒪ ᐃᑲᔪᖅᑕᐅᔪᒪᓐᓂᕈᕕ ᐃᓪᓗᖃᑎᑕᐅᓂᕐᒧ, ᐃᓄᖕᓂ 
ᐱᑕᖃᕐᒪ ᐃᓪᓗᓕᕆᔨᑯᖏᓂ ᐃᑲᔪᕈᓐᓇᓂᐊᕐᑐᓂ ᐃᓕᖕᓂ. ᐃᒻᒪᖃ ᑲᔪᓯᒋᐊᑲᓂᕈᕕ ᐃᓕᓐᓂᐊᖅᓂᕐᓂᕕᑦ, 
ᐱᑕᖃᕐᒪ ᐃᓄᖕᓂ ᐊᑐᐃᓐᓇᐅᔪᓂ ᐃᑲᔪᕈᓐᓇᓂᐊᕐᑐᓂ ᐃᓕᖕᓂ ᐃᓕᓐᓂᐊᓂᓄᖓᔪᓂ. 
 
ᐃᒻᒪᖃᓗ ᐃᑲᔪᖅᑕᐅᔪᒪᓐᓂᕈᕕ ᐊᖑᓇᓱᓐᓂᖅᓄ ᐃᑲᔫᑎᓂ, ᐱᑕᖃᕐᒪ ᐆᒪᔪᓕᕆᔨᓂ ᑲᒪᔪᓐᓇᓂᐊᕐᑐᓂ 
ᑕᑕᑎᕆᐊᓕᖕᓄ, ᐊᒻᒪᓗ ᐃᒻᒪᖃ ᕿᓈᓐᓂᕈᕕ ᐊᑯᓂ ᑕᑯᖏᑕᓐᓂ ᐱᖃᓐᓇᕆᔭᕐᓂ, ᐱᑕᖃᕐᒥᑦᓱᓂ 
ᕿᓂᖅᑎᓂ. ᐃᒻᒪᖃᓗ ᐃᓚᐅᔪᒪᓐᓂᕈᕕ ᐱᓗᐊᓂᖅᓂ ᐱᑕᖃᕐᒥᒪ ᐱᖑᐊᖅᑐᓕᕆᔨᓂ. ᐃᒻᒪᖃᓗ 
ᐊᐱᕆᔪᒪᓐᓂᕈᕕ ᐃᖕᓇᖅᓄ ᐱᔭᑦᓴᐅᔪᓂ, ᐊᐱᕆᔪᓐᓇᕐᒥᔪᑎ ᐃᖕᓇᐃᑦ ᑲᑐᔾᔨᖃᑎᒌᖏᓐᓂ. ᑕᐃᒪᐃᒥᔪ 
ᒪᒃᑯᑦᑐᓄ ᐊᒻᒪ ᒪᒃᑯᑦᑐᐃᑦ ᑲᑐᔾᔨᖃᑎᒌᖏᓄ. 

ᐃᒻᒪᖃᓗ ᐃᓄᑐᐃᓐᓇᐅᓗᑎ, ᐊᐱᕆᔪᓐᓇᕐᓱᑎ ᑐᖓᕕᒃᑯᓐᓂ ᐃᑲᔪᖅᑕᐅᔪᒪᓗᑎ, ᐊᒻᒪᓗ ᐱᑕᖃᕐᒥᒪ 
ᓄᓇᕗᒥ ᐆᒪᔪᓕᕆᔨᖅᔪᐊᑯ ᐊᐅᓚᑦᓯᔨᖏ ᑲᑎᒪᔨᖏᓂ ᐊᒻᒪᓗ ᐊᓯᖏᓐᓂ ᐃᑲᔪᕈᓐᓇᓂᐊᕐᑐᓂ ᐅᑯᓇᓂ 
ᐊᖑᓇᓱᓐᓂᖅᓄ ᑐᑭᓯᒍᑎᓂ ᐅᕝᕙᓗ ᓚᐃᓴᖕᓯᓄ. ᐃᒻᒪᖃ ᑐᑭᓯᒍᒪᓐᓂᕈᕕ ᒥᑦᓵᓄ ᓄᓇᐅᑉ ᐊᒻᒪ 
ᐊᑦᑐᐃᓂᖏᓂ ᐃᓄᖕᓂ ᐊᑑᑎᔪᓐᓇᕐᑕᐃ ᐃᓄᐃᑦ ᖃᓄᐃᓂᖏᓄ ᖃᐅᔨᓴᖅᑎ ᑲᑎᒪᔨᖏᓄ ᐊᒻᒪᓗ ᐊᓯᖏᓂ 
ᐃᓄᖕᓂ ᐱᓕᕆᔪᓂ ᖃᓄᐃᓐᓂᐅᔪᓄ ᐅᑯᓇᓂ ᐱᔭᑦᓴᓂ, ᓄᓇᐅᑉ ᐊᑑᑎᓂᖏᓂ ᖃᓄᐃᓐᓂᖏᓄ ᐊᒻᒪ 
ᐊᓯᕈᓘᔭᖏᓐᓄ. 
 
ᐃᒻᒪᖃᓗ ᑭᕙᓪᓕᖅᒥᐅᑕᐅᒍᕕ, ᐅᖃᖃᑎᖃᕈᓐᓇᕐᑐᑎ ᑭᕙᓪᓕᖅ ᐃᓄᐃᑦ ᑲᑐᔾᔨᖃᑎᒌᖏᓂ. ᐃᒻᒪᖃᓗ 
ᕿᑎᖅᒥᐅᖑᒍᕕ, ᐅᖃᖃᑎᖃᕈᓐᓇᕐᑐᑎ ᕿᑎᖅᒥᐅ ᐃᓄᐃᑦ ᑲᑐᔾᔨᖃᑎᒌᖏ ᐃᖃᓇᐃᔭᖅᑎᖏᓂ. 
ᕿᑭᖅᑖᓗᑉᐸᓯᒥ ᐅᖃᖃᑎᒋᔪᓐᓇᖅᑕᓯ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᑦ. 
 
ᐃᒻᒪᖃᓗ ᕿᑎᖅᒥᐅᖑᒍᕕ ᐃᖃᓇᐃᔭᖅᑎᐅᖏᓪᓗᑎ, ᐅᖃᖃᑎᖃᕈᓐᓇᕐᑐᑎ ᕿᑎᖅᒥᐅ ᑲᑐᔾᔨᖃᑎᒌᖏᓂ 
ᐃᒪᐃᑦᑐᓂ ᕿᑎᖅᒥᐅ ᐱᕙᓪᓕᐊᓂᖏᓄ ᑯᐊᐳᕇᓴᑦ, ᑭᕙᓪᓕᖅᒥ ᐃᒪᐃᑦᑑᒻᒪᑕ ᓴᒃᑯ ᑯᐊᐳᕇᓴᑦ ᐊᒻᒪᓗ 
ᕿᑭᖅᑖᓗ ᑯᐊᐳᕇᓴᑯ ᕿᑭᖅᑖᓗᖕᒥ. 
 
ᐃᒻᒪᖃ ᖃᐅᔨᒍᒪᓐᓂᕈᕕ ᑐᓴᐅᑎᖏᑦᑕ ᒥᑦᓵᓄ ᐊᐱᕆᔪᓐᓇᖅᑕᑎ ᑐᕋᐃᓐᓇᖅᕕᒋᓗᒋ. ᐅᖃᖅᑎ, 
ᐱᔪᒪᒐᓗᐊᖅᑐᖓ ᐊᔾᔨᒌᖏᑦᑐᓂ ᓂᕈᐊᖅᑐᓂ ᐃᓚᒋᓕᐅᑎᓂᐊᕐᓗᒋ ᐅᖃᐅᓯᒃᑲᓄᑦ. ᖁᔭᓐᓇᒦᒃ. 
 
ᐅᖃᖅᑎ: ᒪᓕᒐᓕᐅᖅᑎ ᑭᖒᒪᑦᓯᕗᖅ ᐊᔾᔨᒌᖏᑦᑐᓂ ᓂᕈᐊᖅᓂᐅᔪᓂ ᐃᓚᒋᓕᐅᑎᓂᐊᕐᑐᓂ ᐅᖃᐅᓯᖏᓄᑦ. 
ᓈᒻᒪᓴᖅᑐᐊᖏᓛ? ᓈᒻᒪᓴᖅᑐᐃᓐᓇᐃᑦ. ᐊᑏ ᑲᔪᓯᒋᐊᖅᓗᑎ. 
 
ᒥᓂᔅᑕ ᔮᒃ ᐊᓄᕈᐊᖅ: (ᑐᓵᔨᑎᒍ): ᖁᔭᓐᓇᒦᒃ, ᒪᓕᒐᓕᐅᖅᑎᐅᖃᑎᑳ ᐊᒻᒪ ᐅᖃᖅᑎ. ᐃᒻᒪᖃ 
ᖃᐅᔨᒍᒪᓐᓂᕈᕕᑦ ᖃᓄᐃᓐᓂᖏᓄ ᐃᖃᖅᑐᐃᓂᓕᕆᓂᖅᓄ ᐊᐱᕆᔪᓐᓇᖅᑕᐃ ᓄᓇᓕᖓᑦᑕ 
ᐃᖃᖅᑐᐃᓂᓕᕆᓂᖅᓄ ᑲᑎᒪᔨᖏᓂ. ᖃᐅᔨᒋᐊᕈᓐᓇᕐᒥᔪᑎ ᐅᑯᓇᖓ ᓄᓇᕗ ᑲᑐᔾᔨᖃᑎᒌᖏᑦ ᕼᐊᒻᒪᓚᑦᓂ 
ᐃᒻᒪᖃ ᑲᑎᒪᔨᐅᒍᕕᑦ ᐅᕝᕙᓗ ᒥᐊᔭᐅᒍᕕᑦ ᓄᓇᓕᐊᓂ. 
 
ᐃᒻᒪᖃᓗ ᖃᐅᔨᒋᐊᕈᒪᓐᓂᕈᕕ ᐃᓕᖓᓂᖃᕐᑐᓂ ᐅᑯᓄᖓ ᓄᓇᕗ ᒐᕙᒪᒃᑯᖓᓄ ᐊᒻᒪ ᒪᓕᒐᓕᐅᖅᕕᒧᑦ, 
ᐊᐱᕆᔪᓐᓇᖅᑕᓯ ᒪᓕᒐᓕᐅᖅᑏᑦ. ᐃᒻᒪᖃ ᑐᑭᓯᔪᒪᓐᓂᕈᕕ ᒐᕙᒪᑐᖃᑯ ᒥᑦᓵᓄ ᐊᐱᕆᔪᓐᓇᖅᑕᑎ ᑕᐃᑯᐊ 
ᒐᕙᒪᑐᖃᑯ ᐱᓕᕆᕝᕕᖏ ᐱᓕᕆᔪᐃᑦ ᐱᓕᕆᐊᖏᓐᓂ. ᐃᒻᒪᖃᓗ ᐊᑲᐅᖏᓕᐅᕈᑎᖃᕈᕕ 
ᐃᒥᖅᑕᖅᑕᐅᓂᖅᓄ, ᐅᖃᖃᑎᖃᕈᓐᓇᕐᑐᑎ ᓄᓇᕗ ᐃᒪᖅᒥᐅᑕᓕᕆᔨᖏᓂ ᐊᒻᒪ ᐊᓯᖏᓐᓂ ᑲᑐᔾᔨᑎᖃᑎᒌᓂ 
ᐃᒪᐃᑦᑐᓂ ᓄᓇᕗ ᐱᕙᓪᓕᐊᑎᑦᓯᓂᖏᓄ ᖃᐅᔨᓴᖅᑎᓄ ᐱᓕᕆᓗᐊᖅᑐᐃ ᓄᓇᓕᕆᓂᖅᓂ ᐊᐱᕆᔪᓐᓇᕐᓱᒋ 
ᐃᑲᔪᖅᓱᕈᓐᓇᕐᒪᖔᑕ. 
 
ᐃᒻᒪᖃᓗ ᐊᖅᓇᐅᒍᕕᑦ, ᐱᑕᖃᕐᒥᔪᖅ ᓯᓚᖅᔪᐊᖅᒥ ᑲᑐᔾᔨᖃᑎᒌᒥ ᑕᐃᒍᖅᑕᖅ ᐸᐅᖅᑑᑎᑦ. ᐃᒻᒪᖃᓗ 
ᓇᒻᒥᓂᖁᑎᖃᕈᕕ ᑭᕙᓪᓕᖅᐸᓯᒥ ᐅᐸᒍᑎᒍᓐᓇᕐᑐᑎ ᑭᕙᓪᓕᖅ ᓇᖕᒥᓂᖅ ᐃᖃᓇᐃᔭᕐᕕᓖᑦ ᑲᑐᔾᔨᖃᑎᒌᖏᑦ. 
ᐃᖃᓗᖕᓂ ᐱᑕᖃᖅᓱᓂ ᐃᖃᓗᐃ ᓇᖕᒥᓂᖅ ᐃᖃᓇᐃᔭᕐᕕᓖᑦ ᑲᑐᔾᔨᖃᑎᒌᖏᑦ ᐊᒻᒪ ᑕᐃᒫᑦᓴᐃᓇᕐᑕᐅ 
ᕿᑎᖅᒥᐅᖅᐸᓯᒧᑦ. 
 
ᐅᐱᓐᓇᕋᓗᐊᕋᓂ, ᐅᖃᖅᑎ, ᑕᐃᒃᑯᐊ ᑲᑎᒪᕕᐅᕕᓖᑦ ᑕᖄᓂ ᓇᓗᓕᑲᐃᓐᓇᐸᑉᐳᑦ ᐱᓪᓗᒍ 
ᐊᒥᓲᓗᐊᕐᓂᖏᓂ ᑲᑐᔾᔨᖃᑎᒌᖑᔪᑦ ᓄᓇᕗᒥ, ᑲᑐᔾᔨᑎᖃᑎᒌ ᐊᒻᒪ ᐊᓯᖏ ᑲᑐᔾᔨᖃᑎᒌᖑᔪᑦ. ᐃᒻᒪᖃ 
ᐃᓄᑐᐃᓐᓇᐅᓗᑎ ᐊᒻᒪ ᑭᒡᒐᖅᑐᐃᔨᖃᕈᒪᓐᓂᕈᕕ ᐃᓄᖕᒥ ᑲᓇᑕᒥ ᐱᑕᖃᕐᒪ ᐃᓄᐃᑦ ᑕᐱᕇᓴᑦ ᑲᓇᑕᒥ. 
ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐ 
 

 



ᓇᒃᑲᔾᔭᐅ, ᒪᐃ 6, 2002 ᓄᓇᕗᒻᒥ ᒪᓕᒐᓕᐅᕐᕕᖕᒧᑦ ᑲᑎᒻᒪᔾᔪᑏᑦ    
 

403 

ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᖏ. ᑐᑐ. 
 
ᒪᓕᒐᓕᐅᖅᑏᑦ ᐅᓂᒃᑳᖓᑦ 095–1(6): ᓯᓚᖅᔪᐊᖅᒥ ᑯᐃᖕ ᑲᒪᒋᔭᖏᑕ ᐃᓕᓐᓂᐊᖅᑏᑦ ᑲᑎᒪᓂᖏᑦ- 
ᐃᓄᑦᓱ ᐃᓕᓐᓂᐊᖅᑏᑦ ᑲᑎᒪᒋᐊᓂᖓᑦ 
 
ᑐᑐ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᐅᓪᓗᒥ ᓇᖏᖅᓯᕗᖓ ᐅᖃᐅᓯᕆᔪᒪᓪᓗᒋ ᒪᓕᒐᓕᐅᖅᑎᐅᖃᑎᑲᓄ 
ᑕᕝᕙᓂ ᒪᓕᒐᓕᐅᖅᕕᖕᒥ ᑐᓴᕈᒥᓇᑦᓯᐊᖅᑐᒥ ᐅᓂᒃᑳᒥ ᐃᓕᖓᓂᖃᕐᑐᒥ ᐃᓕᓐᓂᐊᖅᓂᕆᔭᑦᑎᓄ. 
 
ᐅᖃᖅᑎ, ᒪᐃ 4ᒥ 11ᒧᓄᑦ, ᒪᖅᕉᒃ ᐃᓕᓐᓂᐊᖅᑏ ᐃᓄᑦᓱ ᐃᓕᓐᓂᐊᖅᕕᐊᓗᖕᒥ ᐃᓚᐅᖃᑕᐅᓂᐊᕐᒪᑎ 
ᓯᓚᖅᔪᐊᖅᒥ ᑯᐃᖕ ᑲᒪᒋᔭᖏᓐᓂ ᐃᓕᓐᓂᐊᖅᑏᑦ ᓯᓚᑦᑐᓴᖅᕕᔾᔪᐊᖓᓂ ᐋᑐᕚᑉ. ᐃᓕᓐᓂᐊᖅᑏᑦ ᐃᓚᐅᔫᒃ 
ᑕᕗᖓ ᓂᕈᐊᖅᑕᐅᓯᒪᓪᓗᑎ ᑭᒡᒐᖅᑐᐃᓪᓗᑎ ᐅᑯᓇᖓ 54 ᑯᐃᖕ ᑲᒪᒋᔭᖕᓂ ᓄᓇᓕᐅᔪᓂ. ᐃᓚᐅᓪᓗᑎ 
ᐃᓕᓐᓂᐊᓂᖃᕐᓱᑎ ᓯᓚᐅᑉ ᖃᓄᐃᓐᓂᖏᓄ, ᖃᓄᖅᑑᖅᓱᑎ ᐊᒻᒪ ᓂᕈᐊᓐᓂᖃᕐᓱᑎ ᖃᓄᐃᒍᑎᖏᓄ. 
 
ᐱᔾᔪᑎᖓ ᐅᖃᖅᑎ ᑕᕝᕙᓂ ᐊᖅᕌᒍᒥ ᑲᑎᒪᓂᖅᒥ ᐱᔪᒥᓇᑦᓯᐊᖅᓱᓂ ᐊᒻᒪ ᐃᑲᔫᑎᒋᔪᒥᓇᕐᓱᓂ ᐅᖃᖅᑎ, 
ᓯᑏᕙ ᓗᐃᔅ, ᑲᓇᑕᒥᐅᓂ ᑭᒡᒐᖅᑐᐃᓪᓗᓂ ᐅᑯᓄᖓ ᓯᓚᖅᔪᐊᒥᐅᓕᒫᓄ ᐊᒻᒪᓗ ᒫᓐᓇᖃᒻᒥᐅᓂᓴᒥ ᑐᒡᓕᐊ 
ᐊᓪᓚᑦᑎᐊ ᐅᑯᓇᓂ ᓯᓚᖅᔪᐊᖅᒥ ᐱᓕᕆᖃᑎᒌᓂ, ᓯᓚᖅᔪᐊᖅᒥ ᓱᕈᓯᖅᓄ ᑮᓇᐅᔭᑦᓴᒫᖁᑎᓂ. 
 
ᐅᖃᖅᑏ, ᖁᕕᐊᑦᑐᒻᒪᕆᐅᕗᖓ ᐅᖃᐅᔾᔨᒋᐊ ᐱᖓᔪᐊᓂᑦ ᐊᕐᕌᒎᓕᖅᑐᒥ, ᐃᓄᒃᓱᒃ ᐃᓕᓐᓂᐊᕐᕕᕐᔪᐊᕐᒥ 
ᐃᓕᓐᓂᐊᖅᑏᑦ ᐱᓕᕆᐊᖃᖅᓯᒪᓕᕐᒪᑕ ᑕᒪᑐᒥᖓ.  ᑕᕝᕙᓂ ᐊᕐᕌᒍᒥ ᐃᓕᓐᓂᐊᖅᑏᑦ, ᐋᓐᓄᓘ ᕕᑖᑦ, ᐊᒻᒪ 
ᔅᑕᕙᓂ ᕉᔅ ᓂᕈᐊᖅᑕᐅᓚᐅᖅᐴᒃ ᑲᑎᒪᔭᖅᑐᖃᑕᐅᓛᕐᓗᑎᒃ ᑭᒡᒐᖅᑐᐃᓗᑎᒃ ᕚᖕᓚᑖᔅᒥ ᐋᔩᕈᑎᖃᕐᓗᑎᒃ 
ᐅᓇᑕᖃᑦᑕᖅᑐᓂᒃ ᓄᖅᑲᖓᑎᑦᑎᒐᓱᐊᕐᓗᑎᒃ. 
 
ᐅᖃᖅᑏ, ᑕᒪᓐᓇ ᐆᑦᑑᑎᒋᔭᔅᓴᑦᑎᐊᕙᐅᕗᖅ ᖃᓄᖅ ᒪᒃᑯᑦᑐᖁᑎᕗᑦ ᐱᓕᕆᐊᖃᕈᓐᓇᕐᒪᖔᑕ ᐊᔅᓱᕈᑦᑎᐊᖅᑐᑎᒃ 
ᐊᒻᒪ ᐱᓇᓱᐊᑦᑎᐊᖅᑎᓪᓗᒋᑦ.  ᐃᓕᑕᖅᓯᔪᒪᒋᕗᖓ ᐊᔅᓱᕈᕐᓂᕆᓚᐅᖅᑕᖓᓂᑦ ᓰᓚ ᓕᐊᕕ ᐃᓄᒃᓱᒃ 
ᐃᓕᓐᓂᐊᕐᕕᕐᔪᐊᕐᒥ, ᐊᐅᓚᑦᑎᓚᐅᖅᑐᖅ ᑕᒪᑐᒥᖓ ᐱᓕᕆᐊᕐᒥᑦ.  ᖁᔭᓐᓇᒦᕈᒪᕙᒃᑲ ᑕᖃᒍᓐᓇᕐᓇᑎᒃ 
ᐱᓕᕆᐊᖃᓚᐅᖅᑐᑦ ᐊᑐᕋᔅᓴᐅᔪᓂᒃ ᒪᒃᑯᑦᑐᓄᑦ ᓴᖅᑮᕙᑦᑐᑎᒃ. 
 
ᐅᖃᖅᑏ, ᐋᓐᓄᓘ ᐊᒻᒪ ᔅᑕᕙᓂ ᐱᓕᕆᑦᑎᐊᖁᓇᖅᐴᒃ ᐋᔩᖃᑎᖃᖅᑎᓪᓗᒋᒃ ᐊᒻᒪ ᓇᓗᓇᓐᖏᑦᑐᖅ 
ᐃᑲᔫᑎᖃᕐᓂᐊᕐᒪᑕ ᐊᒻᒪ ᖁᕕᐊᓱᓐᓂᐊᕐᒪᑎᒃ ᖃᐅᔾᔨᑎᑖᖏᒍᑦ. 
 
ᐅᖃᖅᑏ, ᑐᑭᓯᕗᖓ ᕙᑖᑦ ᐱᖃᑕᐅᓂᐊᕐᒪᑦ ᐱᖓᑦᑎᕐᒥᑦ ᐅᓐᓄᒃᑯᑦ ᕼᐋᑭᖅᑐᓂᒃ ᐋᑐᕚᒥ, ᐃᒻᒪᖃ 
ᑕᑯᒍᓐᓇᓛᖅᐸᕗᑦ ᓄᓇᕗᑦ ᓴᐃᒻᒪᑎᖓ ᓴᖅᑭᔮᖅᑎᑕᐅᑎᓪᓗᒍ ᕼᐋᑭᖅᑐᓂᑦ. 
 
ᐊᐱᕆᔪᒪᕙᒃᑲ ᒪᓕᒐᓕᐅᕐᕕᒻᒦᑦᑐᑦ ᐊᐅᓚᓂᖃᑦᑎᐊᖁᔨᑎᓪᓗᖓ ᑲᑎᒪᓂᖃᖅᑎᓪᓗᒋᑦ.  ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ:  ᒥᓕᒐᓕᐅᖅᑏᑦ ᐅᖃᐅᓯᔅᓴᖏᑦ.  ᒥᓂᔅᑕ ᕿᓚᕝᕙᖅ. 

ᒪᓕᒐᓕᐅᖅᑏᑦ ᐅᓂᒃᑳᖓᑦ 096-1(6): ᖁᕕᐊᒋᔭᖃᕐᓂᖅ ᐃᓕᓐᓂᐊᕐᓂᕐᒥᓂᒃ ᐱᔭᕇᖅᓯᔪᓂᒃ 
ᓂᕈᐊᖅᑕᐅᓯᒪᕝᕕᖓᓂᑦ 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ.  ᐃᒥᖅᑕᕐᓂᒃ ᓂᐅᖅᓯᑲᐃᓐᓇᕋᑖᕋᒪ.  ᓯᕗᓪᓕᖅᐹᒥ, 
ᑕᐃᒫᑦᑕᐅᖅ ᒪᓕᒐᓕᐅᖅᑎᐅᖃᑎᒃᑲᑎᑐᑦ ᖁᕕᐊᒋᔪᒪᕙᒃᑲ ᐃᓕᓐᓂᐊᖅᑎᓕᒫᑦ ᐃᓕᓐᓂᐊᕐᓂᕐᒥᓂᒃ 
ᐱᔭᕇᖅᓯᓚᐅᖅᑐᑦ ᐅᓪᓗᑐᐃᓐᓇᐅᓚᐅᖅᑐᒥ, ᐊᒻᒪ ᖁᕕᐸᒋᓪᓗᒋᑦ ᐃᓕᓐᓂᐊᖅᑏᑦ ᓂᕈᐊᖅᑎᒋᔭᕐᓂᒃ ᐸᓐᓂᖅᑑᒥᑦ; 
ᐅᒡᒍᐊᕐᓇᓚᐅᖅᐳᖅ ᐃᓚᖏᑦ ᐱᔭᕇᖅᓯᔪᓐᓇᓚᐅᓐᖏᒻᒪᑕ. 
 
ᓯᕗᓪᓕᖅᐹᖓᓂᑦ ᐊᕐᕌᒍᒥ ᐋᓐᓂᐊᓯᐅᖅᑎᐅᓂᕐᒧᑦ, ᐄᕙ ᐄᓯᒪᐃᓕ ᐊᒻᒪ ᑮᓇᐅᔭᓕᕆᔨᐅᓂᕐᒧᑦ ᔭᐃᐴᑎ 
ᐊᑉᐸᓕᐊᓗᒃ, ᐊᒻᒪ ᑖᒥ ᑰᓂᓘᓯ.  ᐊᖏᔪᖅᑲᐅᑎᐅᓂᕐᒧᑦ ᕇᑕ ᑭᓴᖅ, ᐃᓄᓐᓂᒃ ᐃᓕᖅᑯᓯᖏᓐᓄᑦ, ᐋᓇ ᓇᑲᓱᒃ 
ᐸᓐᓂᖅᑑᕐᒥᐅᖅᑕᐅᖅ.  ᐊᒻᒪ ᐊᐅᓚᑦᑎᓂᕐᒧᑦ ᐱᔭᕇᖅᓯᔪᖅ ᕉᓯ ᒪᐃᒃ. 
 
ᐊᒻᒪ ᐅᖅᑯᕐᒥᐅᓄᑦ ᒪᓕᒐᓕᐅᖅᑎᓗ ᖁᕕᐊᒋᕙᕗᒃ ᑖᒧᓯ ᐸᓂᑉᐸᒃ ᑲᑐᑎᓪᓗᑎᒍ.  ᐊᒻᒪ ᐱᔭᕇᖅᓯᔪᑦ 
ᐊᐅᓚᑦᑎᓂᕐᒧᑦ ᐸᓐᓂᖅᑑᒥᐅᒃ ᐃᓚᐃᓐ ᐋᑯᓗᔾᔪᒃ ᐊᒻᒪ ᐸᓐᓂᖅᑑᕐᒥᐅᔅᓴᔭ ᓖᓇ ᐋᑯᓗᔾᔪᒃ ᐊᖏᔪᐊ ᑖᔅᓱᒪᑉ 
ᐅᖃᐅᓯᕆᖅᑲᐅᔮᒃᑲ ᐃᖃᓗᒻᒥᐅᑕᐅᓕᖅᑑᒃ. 
 
ᐊᓯᖏᑦ ᐃᓕᑕᕆᔭᐅᓚᐅᕆᕗᑦ ᐃᖅᑲᓇᐃᔭᕆᐅᖅᓴᓂᕐᒧᑦ ᑕᒪᒃᑯᐊ ᓗᐊᓇ ᐊᕐᓇᒃᑲᖅ, ᐅᖃᐅᓯᓕᕆᓂᕐᒧᑦ ᐊᒻᒪ 
ᐃᓕᖅᑯᓯᑐᖃᓕᕆᓂᕐᒧᑦ.  ᐊᒻᒪ ᐃᓚᖏᑦ ᐱᔭᕇᖅᓯᔪᑦ ᐸᓐᓂᖅᑑᒥᐅᑦ ᐊᐅᓚᑦᑎᓂᕐᒧᑦ, ᒥᐊᓕ ᐋᓐ ᒪᐃᒃ, ᑎᓕᐊ 
ᔭᖕ ᐊᒻᒪ ᓰᓚ ᓇᐅᓪᓚᖅ. 
 
ᖁᕕᐸᒋᔭᐃᓐᓇᕆᔪᒪᕙᒃᑲ ᐱᔭᕇᖅᓯᓚᐅᖅᑐᑦ ᐸᓐᓂᖅᑑᒥᐅᑦ.  ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ:  ᒥᓕᒐᓕᐅᖅᑏᑦ ᐅᖃᐅᓯᔅᓴᖏᑦ.  ᑖᒻᓴᓐ. 
 
ᒪᓕᒐᓕᐅᖅᑏᑦ ᐅᓂᒃᑳᖓᑦ 097-1(6): ᐃᓱᒪᒋᔭᖃᕐᓂᖅ ᐋᕐᓗᖅᑑᑉ ᐃᓚᖏᓐᓂᑦ/ᐃᓕᓐᓂᐊᖅᑎᓂᒃ 
ᐱᔭᕇᖅᓯᓚᐅᖅᑐᓂᒃ 
 
ᒥᓂᔅᑕ ᒪᓃᑦᑐᖅ ᑖᒻᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ.  ᐅᖃᖅᑏ, ᑕᕝᕙᓃᓚᐅᓐᖏᓐᓇᒪ 
ᐱᓇᓱᐊᕈᓯᐅᓚᐅᖅᑐᒥ ᑲᑎᒪᓐᓇᕐᒥᑦ ᑐᓴᕋᑦᑕ ᒎ ᐋᕐᓗᖅᑐᖅ ᒥᔅᓵᓄᑦ.  ᑕᕝᕙᓃᓚᐅᓐᖏᓐᓇᒪ ᐊᒻᒪ 
ᐱᖃᓐᓇᕆᑦᑎᐊᓚᐅᕋᒃᑯ, ᐃᓱᒪᒋᑦᑎᐊᖅᐸᒃᑲ ᐃᓚᖏᑦ.  ᐱᓕᕆᖃᑎᖃᖅᓯᒪᒐᔭ ᓄᓇᑦᓯᐊᕐᒥ ᒪᓕᒐᓕᐅᕐᓂᕐᒧᑦ 
1995-ᒥᓂᑦ ᒎ ᐃᓚᒋᓪᓗᒍ, ᐊᒻᒪ ᐅᑉᐱᕈᓱᑉᐳᖓ ᒎᑎᐅᑉ ᑲᒪᒋᑦᑎᐊᕐᓂᐊᕐᒪᒋᑦ ᐃᓚᒋᔭᖏᑦ. 
 
ᐅᖃᖅᑏ, ᐅᖃᐅᓯᖃᑲᐃᓐᓇᕈᒪᕗᖓ ᐱᔾᔪᑎᒋᓪᓗᒋᑦ ᐃᓕᓐᓂᐊᖅᑏᑦ ᐱᔭᕇᖅᓯᖃᑦᑕᖅᑐᑦ ᐃᓕᓐᓂᐊᕐᓂᕐᒥᓂᒃ.  
ᐊᒥᓲᓂᐊᕐᒪᑕ ᐱᔭᕇᖅᓯᔪᑦ ᐅᕙᖓ ᓄᓇᓕᖓᓐᓂᒥᐅᑦ ᐊᒻᒪ ᓂᕈᐊᖅᑎᒋᔭᕐᓂᒃ.  ᐊᒥᓱᕈᖅᐸᓪᓕᐊᑐᐃᓐᓇᕐᒪᑕ 
ᐱᔭᕇᖅᓯᖃᑦᑕᖅᑐᑦ ᐃᓕᓐᓂᐊᕐᓂᕐᒥᓂᒃ ᖃᐃᖅᑯᔨᓛᖅᑐᑎᓪᓗ ᐅᐱᒋᔭᒻᒪᕆᒋᕙᕗᑦ ᑕᑯᒋᐊᖓ ᐃᓕᓐᓂᐊᖅᑎᓂᒃ 
ᐱᔭᕇᖅᓯᔪᓂᒃ ᕿᔪᓕᕆᓂᕐᒧᑦ.  32 ᐃᓕᓐᓂᐊᖅᑏᑦ ᐱᔭᕇᖅᓯᓚᐅᖅᐳᑦ ᒪᕐᕉᓐᓂᒃ ᐊᕐᕌᒎᓐᓂᒃ 
ᐃᓕᓐᓂᐊᓚᐅᖅᑐᑎᒃ, ᐊᒻᒪ ᐊᑲᐅᓯᓇᑦᑎᐊᖅᐳᖅ ᐆᒻᒪᑎᒃᑯᑦ ᑐᓴᕆᐊᖓ ᐱᓇᓱᐊᕐᓂᕆᑦᑎᐊᖅᐸᑦᑕᖏᓐᓂᑦ 
ᐃᓕᓐᓂᐊᖅᑏᑦ ᐱᔭᕇᖅᓯᔪᓐᓇᖁᓪᓗᒋᑦ ᐃᓕᓐᓂᐊᕐᓂᕐᒥᓂᒃ. 

ᖁᕕᐊᑦᑎᐊᖅᐳᒍᑦ ᑐᓴᕆᐊᖓ ᐃᓕᓐᓂᐊᖅᑎᕗᑦ ᐱᔭᕇᖅᓯᖃᑦᑕᕐᒪᑕ.  ᐅᖃᖅᑏ, ᐊᔭᐅᕆᐊᒃᑲᓐᓂᕈᒪᕙᒃᑲ 
ᐃᓕᓐᓂᐊᖅᑎᐅᓚᐅᖅᑐᑦ ᓄᖅᑲᐅᔾᔨᓯᒪᔪᑦ ᐃᓕᓐᓂᐊᕐᓂᕐᒥᓂᒃ ᐊᒻᒪ ᐃᓚᖏᑦ ᐃᓅᓯᕐᒥᓂᒃ ᐃᓚᖏᓪᓗ ᑕᒪᒃᑯᐊ 
ᒪᒃᑯᑦᑐᐃᑦ ᐊᖏᕐᕋᖅᓯᒪᑐᐃᓐᓇᕐᒪᑕ ᑭᓱᓕᕆᒐᑎᒃ. 
 
ᐊᖏᔪᖅᑳᖑᓪᓗᑕ ᐅᑉᐱᕆᒐᑦᑎᒃᑯ ᐱᔪᓐᓇᖅᑐᒋᓪᓗᒋᑦ ᐊᒻᒪ ᐃᓛᓐᓂᒃᑯᑦ ᐊᖏᔪᖅᑳᖑᓪᓗᑕ 
ᓴᐱᓕᖅᓴᕋᐃᓗᐊᖅᐸᑲᑦᑕ ᕿᑐᕐᖓᑎᓐᓂᑦ ᑭᓯᐊᓂ ᐊᒥᓲᒻᒪᑕ ᐃᓕᓐᓂᐊᕆᐊᒃᑲᓐᓂᕈᒪᔪᑦ ᑭᓯᐊᓂ ᖁᔭᓈᖃᑦᑕᕐᒪᑕ 
ᐅᑭᐅᖏᑦ ᐱᔾᔪᑎᒋᓪᓗᒋᑦ. 
 
ᐱᓕᕆᐊᕆᔪᓐᓇᕆᐊᖃᕋᑦᑎᒃᑯ ᑕᒪᒃᑯᐊ, ᐅᖃᖅᑏ, ᐃᓕᓐᓂᐊᕆᐊᖃᑦᑕᖏᑦᑐᑦ ᐊᒻᒪ ᐅᑭᐅᒃᑭᐅᓗᐊᖅᑐᑦ 
ᐃᓕᓐᓂᐊᕆᐊᖓ ᐊᒻᒪ ᒪᓕᒐᓕᐅᖅᑎᐅᖃᑎᒐ ᒥᓂᔅᑕ ᐊᓇᕈᐊᖅ ᐅᖃᐅᓯᖃᖅᑲᐅᒻᒪᑦ ᑕᒪᒃᑯᓂᖓ 
ᐃᑲᔪᖅᑕᐅᒃᑲᓐᓂᕈᓐᓇᖅᑐᓂᒃ. 
 
ᐱᓕᕆᐊᖅᑕᖃᓐᖏᒻᒪᑦ ᐱᔨᑦᓯᕐᓂᕐᓂᓪᓘᓐᓃᑦ ᐊᖏᔪᖅᑳᕆᔭᐅᔪᓄᑦ (ᐊᓈᓇᐅᔪᑦ/ᐊᑖᑕᐅᔪᑦ) ᓴᐱᓕᖃᑦᑕᖅᑐᓄᑦ 
ᕿᑐᕐᖓᒥᓐᓂᒃ.  ᐅᐸᒐᖃᕆᐊᖃᕐᒪᑕ ᐃᑲᔪᖅᑕᐅᔪᒪᑎᓪᓗᒋᑦ ᕿᑐᕐᖓᖏᑦ ᐊᖏᕐᕋᖅᓯᒪᑐᐃᓐᓇᑎᓪᓗᒋᑦ 
ᖃᐅᔨᒪᓐᖏᒻᒪᑕ ᖃᓄᖅ ᐱᒋᐊᖓ ᕿᑐᕐᖓᒥᓐᓂᒃ. 
 
ᐱᔨᑦᓯᖅᑎᑕᖃᕆᐊᖃᖅᐳᖅ ᐊᖏᔪᖅᑳᕆᔭᐅᔪᓄᑦ ᐅᐸᕝᕕᐅᖃᑦᑕᕋᔭᖅᑐᒥᑦ ᐱᓪᓗᒍ ᕿᑐᕐᖓᖏᑦ 
ᐃᖅᑲᓇᐃᔭᖅᐸᖏᒻᒪᑕ.  ᐃᓕᓐᓂᐊᕐᓂᕐᒥᓂᒃ ᐱᔭᕇᖅᓯᓚᐅᓐᖏᒻᒪᑕ.  ᐄ, ᑐᑭᒧᐊᖅᑎᒋᐊᖃᖅᐸᕗᑦ 
ᐃᖅᑲᓇᐃᔭᓕᖅᑎᒃᑲᓐᓂᖁᓪᓗᒋᑦ ᐃᑲᔪᖅᓱᕈᑎᓂᒃ ᐅᖃᐅᑎᓂᐊᓐᖏᑯᑦᑎᒍ ᐃᓚᖏᓪᓗ 
ᐃᖅᑲᓇᐃᔮᖅᓯᐊᕈᓐᓇᖏᒻᒪᑕ ᓄᓇᒥᓐᓂᑦ. 
 
ᐅᖃᖅᑏ, ᐱᔭᕇᖅᓯᕙᑦᑐᑦ ᖁᑦᑎᓐᓂᓕᒃ 12-ᒥᑦ ᐃᖅᑲᓇᐃᔭᓕᖅᐸᒻᒪᑕ ᑯᐊᐸᒃᑯᓐᓂᑦ ᐊᒻᒪ ᓂᐅᕕᕐᕕᒻᒥᑦ 
ᐊᓯᖏᓐᓂᑦ ᐃᖅᑲᓇᐃᔮᔅᓴᖅᑕᖃᓐᖏᓐᓂᑯᒧᑦ.  ᐅᖃᖅᑏ, ᑕᒪᓐᓇ ᐋᖅᑭᒋᐊᖅᑕᐅᒋᐊᖃᕐᒪᑦ.  ᐊᖏᖅᑕᐅᔪᒪᕗᖓ 
ᑲᔪᓯᔪᒪᓪᓗᖓ ᐅᖃᐅᓯᔅᓴᕐᓄᑦ, ᐅᖃᖅᑏ. 
 
ᐅᖃᖅᑎ:  ᒥᓂᔅᑕ ᐊᖏᖅᑕᐅᔪᒪᕗᖅ ᑲᔪᓯᔪᒪᓪᓗᓂ ᐅᖃᐅᓯᕆᔭᖏᓐᓂᑦ.  ᐋᒡᒑᖅᑐᖃᖅᐹ.  ᐋᒡᒐᖅᑐᖃᓐᖏᓚᖅ.  
ᑲᔪᓯᔪᓐᓇᖅᐳᑎᑦ. 
 
ᒥᓂᔅᑕ ᒪᓃᑦᑐᖅ ᑖᒻᓴᓐ (ᑐᓵᔨᑎᒍᑦ):  ᖁᔭᓐᓇᒦᒃ, ᐅᖃᖅᑏ.  ᐊᖏᔪᖅᑳᕆᔭᐅᔪᑦ ᐃᓕᓐᓂᐊᖅᑎᓄᑦ 
ᐱᔭᕇᖅᓯᔪᓄᑦ ᐅᐱᒍᓱᑦᑐᒻᒪᕆᐅᕙᑉᐳᑦ.  ᖁᕕᐊᒋᕙᒃᑲ ᐃᓕᓐᓂᐊᖅᑏᑦ ᐊᒻᒪ ᐊᖏᔪᖅᑲᕆᔭᐅᔪᑦ 
ᐱᔭᕇᖅᓯᓚᐅᖅᑐᓄᑦ ᕿᔪᓕᕆᓂᕐᒧᑦ ᐃᓕᓐᓂᐊᕐᓂᕐᒥᒃ ᐊᒻᒪ ᓯᕗᓂᔅᓴᖃᑦᑎᐊᖅᑐᒻᒪᕆᐅᓕᕐᒪᑕ ᐅᐱᒋᑦᑎᐊᖅᐸᒃᑲ. 
 
ᐅᖃᖅᑏ, ᑕᐃᒃᑯᐊ ᓯᕗᓂᔅᓴᖃᖅᑰᔨᓐᖏᑦᑐᖅ, ᑕᐃᒃᑯᐊ ᐱᓕᕆᐊᕆᒋᐊᖃᓕᕋᑦᑎᒃᑯ ᒐᕙᒪᐅᓪᓗᑕ.  
ᕿᓂᕆᐊᖃᕋᑦᑕ ᐋᖅᑮᒋᐊᕈᑎᔅᓴᓂᒃ ᐊᖏᔪᖅᑳᕆᔭᐅᔪᓄᑦ ᓴᐱᓕᖅᓯᒪᔪᓄᑦ.  ᐃᖅᑲᐅᒪᕗᖓ ᐅᖃᐅᓯᖃᖅᑐᖓ 
ᐊᖏᔪᖅᑳᕆᔭᐅᔪᓂᒃ ᓴᐱᓕᖅᓯᒪᔪᓂᒃ ᓱᕈᓯᖏᓐᓂᑦ ᓴᐃᒻᒪᖅᑎᑕᐅᖁᓪᓗᒋᑦ ᔩᓱᓯᐅᑉ ᐊᑎᖓᓂ.  ᖁᔭᓐᓇᒦᒃ. 
 
>>ᐸᑦᑕᑐᖅᑐᑦ 
 
ᐅᖃᖅᑎ:  ᒥᓕᒐᓕᐅᖅᑏᑦ ᐅᖃᐅᓯᔅᓴᖃᒃᑲᓂᖅᐹᑦ.  ᑲᑎᒪᔾᔪᑎᔅᓴᖅ 4.  ᐅᑎᕐᓗᑕ ᐅᖃᐅᓯᒃᑯᑦ ᐊᐱᖅᑯᑎᓄᑦ.  
ᑲᑎᒪᔾᔪᑎᔅᓴᖅ 5.  ᐃᓕᑕᖅᓯᓂᖅ ᒪᓕᒐᓕᐅᕐᕕᒻᒧᑦ ᑐᓵᔭᑦᑐᖅᓯᒪᔪᓄᑦ.  ᐳᒃᑭᕐᓇᖅ. 

ᑲᑎᒪᔾᔪᑎᔅᓴᖅ 5:  ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 

 
ᐳᒃᑭᕐᓇᖅ (ᑐᓵᔨᑎᒎᖅᑐᖅ):  ᖁᔭᓐᓇᒦᒃ, ᐅᖃᖅᑏ.  ᐃᓕᑕᖅᓯᔪᒪᕗᖓ ᐃᓄᓐᓂᒃ ᐅᓪᓗᒥ, ᐊᒻᒪ ᖁᕕᐊᑉᐳᖓ 
ᒥᓕᒐᓕᐅᖅᑏᑦ ᐅᖃᐅᓯᖏᓐᓂᑦ ᐅᖃᐅᓯᕆᖅᑲᐅᔭᕐᓄᑦ ᐅᖃᖅᑲᐅᒐᒪ ᐱᖓᓲᓂᕋᖅᑐᒋᑦ ᒪᓕᒐᓕᐅᕐᕕᒻᒥ.  
ᓂᕈᐊᖅᑎᒋᔭᒃᑲ ᐱᖓᓱᑦ ᔫᓕᐊ ᐅᔭᕋᐃ ᐅᖅᓱᖅᑑᕐᒥᐅᖅ, ᒥᐊᓕ ᓂᕕᐊᖅᓯᐊᖅ ᑕᓗᕐᔪᐊᕐᒥᐅᖅ, ᐊᒻᒪ ᒥᐊᓕ 
ᐃᒃᑯᑦᑎᑦᑐᖅ ᐅᖅᓱᖅᑑᕐᒥᐅᖅ.  ᐃᓕᑕᕆᔪᒪᕙᒃᑲ ᐊᒻᒪ ᑐᓐᖓᓱᑦᑎᖁᓪᓗᒋᑦ ᒪᓕᒐᓕᐅᕐᕕᒻᒥᑦ ᐊᒻᒪ ᐊᖏᕐᕋᓕᖅᐸᑕ 
ᖃᓄᐃᓐᖏᑦᑎᐊᖁᓪᓗᒋᑦ.  ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ:  ᐃᓕᑕᖅᓯᓂᖅ ᒪᓕᒐᓕᐅᕐᕕᒻᒧᑦ ᑐᓵᔭᖅᑐᖅᓯᒪᔪᓂᒃ.  ᒥᓂᔅᑕ ᐲᑯ. 
 
ᐊᓚᑲᓐᓄᐊᖅ (ᑐᓵᔨᑎᒍᑦ):  ᖁᔭᓐᓇᒦᒃ, ᐅᖃᖅᑏ.  ᐅᖃᖅᑏ, ᐃᓕᑕᖅᓯᓗᐊᖃᑦᑕᖏᓐᓇᒪ ᒪᓕᒐᓕᐅᕐᕕᒻᒥ.  
ᐃᓕᑕᕆᔪᒪᕙᕋ ᓄᓕᐊᕋ, ᕕᒃᑐᐊᕆᐊ ᐊᓚᑲᓐᓄᐊᖅ ᐊᒻᒪ ᑎᒍᐊᕋ ᒫᑕ ᐊᓚᑲᓐᓄᐊᖅ 
ᐃᓕᑕᖅᓯᑦᑎᐊᒪᐅᖅᓯᒪᓐᖏᓐᓇᒪ ᒪᓕᒐᓕᐅᕐᕕᒻᒧᑦ.  ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ:  ᐃᓕᑕᖅᓯᓂᖅ ᒪᓕᒐᓕᐅᕐᕕᒻᒧᑦ ᑐᓵᔭᖅᑐᖅᓯᒪᔪᓂᒃ.  ᒥᓂᔅᑕ ᐲᑯ. 
 
ᒥᓂᔅᑕ ᐃᐊᑦ ᐲᑯ:  ᖁᔭᓐᓇᒦᒃ, ᐅᖃᖅᑏ.  ᐅᖃᖅᑏ, ᖁᕕᐊᑉᐳᖓ ᑐᓐᖓᓱᑦᑎᑦᑎᒋᐊᖓ ᒪᓕᒐᓕᐅᕐᕕᒻᒧᑦ  
ᐅᓪᓗᒥ ᖃᐅᔨᒪᔭᐅᑦᑎᐊᖅᑐᖅ ᐃᖃᓗᒻᒥᐅᖅ ᐊᒻᒪ ᓄᓇᕗᒻᒥ ᓇᒻᒥᓂᖁᑎᖃᖅᑐᖅ ᐊᒻᒪ ᓂᕈᐊᖅᑎᒋᔭᕋ ᓇᑦᓯᖅ 
ᑲᖑᖅ, ᒪᓕᒐᓕᐅᕐᕕᒻᒧᑦ.  ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ:  ᑲᑎᒪᔾᔪᑎᔅᓴᖅ 5.  ᐃᓕᑕᖅᓯᓂᖅ ᒪᓕᒐᓕᐅᕐᕕᒻᒧᑦ ᑐᓵᔭᖅᑐᖅᓯᒪᔪᓂᒃ.  ᒥᓂᔅᑕ ᑖᒻᓴᓐ. 
 
ᒥᓂᔅᑕ ᒪᓃᑦᑐᖅ ᑖᒻᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ.  ᐅᖃᖅᑏ, ᐃᓕᑕᕆᓂᐊᖅᑲᐅᔭᕋ ᐃᓕᑕᕆᔭᐅᒌᕐᒪᑦ 
ᑭᓯᐊᓂ ᐃᓕᑕᕆᔪᒪᕙᕋ ᓇᑦᓯᖅ ᑲᖑᖅ ᑐᓐᖓᓇᑦᑎᐊᖏᓐᓇᖅᑐᖅ.  ᐊᒻᒪ ᐃᖅᑲᐅᒪᒋᕗᖓ ᓇᑦᓯ ᖃᖑᖅ, 
ᐊᒃᓱᐊᓗᒃ ᑐᓐᖓᓇᐃᓐᓇᖅᑐᖅ ᐊᒻᒪᓗ ᑕᒪᓐᓇ ᖁᕕᐊᒋᑦᑎᐊᖅᑕᕋ. ᐃᖃᐅᒪᔪᒪᒻᒥᔭᕋᑦᑕᐅᖅ 
ᓂᖏᐅᕆᓚᐅᖅᑕᖓ ᑕᐃᓐᓇ ᐃᖅᑲᐅᒪᑦᑎᐊᖅᑕᕋ ᐊᒻᒪᓗ ᓄᓇᖃᖃᑦᑕᓚᐅᖅᑐᖅ ᓴᓪᓕᓂ. ᖁᔭᓐᓇᒦ, 
ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᐃᓕᑕᕆᔭᐅᓂᖏᑦ ᒪᓕᒐᓕᐅᕐᕕᐅᓕᐊᕐᓯᒪᔪᑦ. ᑲᑎᒪᔾᔪᑎᒃᓴᖅ 6. ᐅᖃᐅᓯᒃᑯᑦ ᐊᐱᖅᑯᑎᑦ. 
ᐊᕐᕚᕐᓗᒃ. 

ᑲᑎᒪᐅᑎᑦᓴ 6: ᐅᖃᐅᓯᒃᑯᑦ ᐊᐱᖅᑯᑎᑦ 

 
ᐊᐱᖅᑯᑦ 101-1(6): ᓇᓪᓕᐅᒃᑯᒫᑦ ᑮᓇᐅᔭᐃᑦ ᐱᑕᖃᓐᖏᑦᑐᑦ 2002/2003 ᑮᓇᐅᔭᓂ ᐊᑐᖅᑐᒃᓴᓂ 
 
ᐊᕐᕚᕐᓗᒃ: ᖁᔭᓐᓇᒦᒃ, ᐅᖃᖅᑎ. ᐊᐱᖅᑯᓯᕆᔭᕋ ᒥᓂᔅᑕᒧᑦ ᑮᓇᐅᔭᓕᕆᔨᒃᑯᓐᓄᑦ. ᐱᓇᓱᐊᕈᓯᐅᓚᐅᖅᑐᒥ 
ᑮᓇᐅᔭᓂᒃ ᐊᑐᖅᑐᒃᓴᐅᔪᓂᒃ ᐅᖃᐅᓯᖃᖅᑎᓪᓗᒍ ᒥᓂᔅᑕᐅᔪᖅ ᐅᖃᓚᐅᓐᖏᒻᒪᑦ ᓇᓪᓕᒃᑯᒫᖑᓂᐊᖅᑐᓂᒃ 
ᑮᓇᐅᔭᓂᒃ ᐊᕐᕌᒍᒧᑦ 2002/2003 ᐊᕐᕋᒍᒧᑦ. ᑕᐃᒪᐃᒃᐸᓪᓕ, ᐊᐱᕆᔪᒪᔭᕋ ᒥᓂᔅᑕᐅᔪᖅ ᖃᓄᐃᒻᒪᑦ 
ᓇᓪᓕᒃᑯᒫᖑᔪᓂᒃ ᑮᓇᐅᔭᓂᒃ ᐱᑕᖃᓐᖏᒻᒪᖔᖅ ᑕᒫᓂ ᐊᕐᕋᒍᒥ ᑮᓇᐅᔭᓂ ᐊᑐᖅᑐᒃᓴᐅᔪᓂᒃ? ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᒥᓂᔅᑕ ᑮᓇᐅᔭᓕᕆᔨᒃᑯᓐᓄᑦ. ᐃᖕ. 
 
ᒥᓂᔅᑕ ᑭᐅᓪᕙᓐ ᐃᖕ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐱᔾᔪᑎᒋᓪᓗᒍ ᐊᒥᓱᓂᒃ ᐊᒥᐊᒃᑯᓯᒪᒐᑦᑕ ᑕᐃᒃᑯᐊᓗ 
ᐱᕕᒋᔪᓐᓇᖅᑕᕗᑦ ᐱᔭᕆᐊᖃᕈᑦᑎᒍᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᐃᓚᒋᐊᕈᑦ. ᐊᕐᕚᕐᓗᒃ. 
 
ᐊᕐᕚᕐᓗᒃ: ᖁᔭᓐᓇᒦᒃ, ᐅᖃᖅᑎ. ᑕᐃᒪᓕ ᑐᐊᕕᕐᓇᖅᑐᖃᓕᕐᓂᖅᐸᑦ, ᐊᑭᓕᕆᐊᓕᓐᓄᑦ, ᓇᓪᓕᓂᒃ 
ᐱᓕᕆᕕᐅᔪᓂᒃ ᐊᑭᓕᔪᓐᓇᕋᔭᖅᐱᑕ. ᐅᕝᕙᓘᓐᓃ ᓈᒻᒪᒃᐸᑦ ᐊᒥᐊᒃᑯᐃ ᑕᐃᒫᒃ ᒥᓂᔅᑕ ᐅᖃᖅᑲᐅᒻᒪᑦ 
ᑐᐊᕕᕐᓇᖅᑐᒃᑯᑦ ᐊᑭᓕᔭᕆᐊᖃᓕᕐᓂᕈᑦᑕ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒥᓂᔅᑕ ᐃᖕ. 
 
ᒥᓂᔅᑕ ᑭᐅᓪᕙᓐ ᐃᖕ. ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᒪᓕᒃᑲᔭᖅᑐᖅ ᖃᓄᑎᒋ ᐊᖏᔪᓂᖓᓂᒃ 
ᑐᐊᕕᕐᓇᖅᑐᖅ. ᑕᐃᒪᐃᑦᑐᒥᓂᐅᑉᐸᑦ. ᒪᓕᓪᓗᒋᑦ ᑕᒪᒃᑯᐊ ᐊᐅᓚᓂᕐᒧᑦ ᐊᑐᖅᐸᒃᑕᕗᑦ, ᑕᐃᒃᑯᐊ ᓄᐊᓯᒪᔪᑦ 
ᐊᒥᐊᒃᑯᐃᑦ ᐱᓯᒪᔭᕗᑦ ᓴᖅᑭᕋᔭᖅᑐᑦ ᑲᒪᒋᔭᖃᖅᑎᓪᓗᑕ ᑲᒪᒋᔭᐅᖏᓐᓇᕆᐊᓕᓐᓂᒃ ᑐᐊᕕᕐᓇᖅᑐᓂᒃ 
ᑮᓇᐅᔭᖃᕈᑕᐅᑐᐃᓐᓇᕆᐊᖃᖅᑐᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑏ: ᐃᓚᒋᐊᕈᑦ. ᐊᕐᕚᕐᓗᒃ. 
 
ᐊᕐᕚᓗᒃ: ᐅᖃᖅᑏ. ᒥᓂᔅᑕᐅᔪᖃᐃ ᐅᕙᖓ ᐊᐱᖅᑯᑎᖓᓂᒃ ᑐᑭᓯᓂᕐᓗᒻᒪᑦ. ᐊᐱᖅᑯᓯᖃᖅᑲᐅᖏᑦᑐᖓ 
ᖃᐅᑕᒫᕐᓯᐅᑎᓂᒃ, ᑭᓯᐊᓂᓕ ᑐᐊᕕᕐᓇᖅᑐᖃᖅᑐᒥᓂᐅᓕᖅᐸᑦ, ᑕᐃᒃᑯᐊ ᓇᓪᓕᐅᒃᑯᒫᖑᓂᐊᖅᑐᑦ ᑕᒫᓂ 
ᐊᕐᕋᒍᒥ 2002/2003 ᐊᑭᓕᖅᑕᐅᔪᓐᓇᕋᔭᖅᐸᑦ ᒫᓐᓇᐅᔪᖅ ᐊᒥᐊᒃᑯᓯᒪᔪᓂᒃ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᐃᖕ. 
 
ᒥᓂᔅᑕ ᑭᐅᓪᕙᓐ ᐃᖕ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ. ᑐᑭᓯᖅᑲᐅᓂᖏᓐᓇᒃᑯᑦ ᒪᓕᒐᓕᐅᖅᑎᐅᑉ 
ᐊᐱᖅᑯᑎᖓ. ᑭᐅᖅᑲᐅᔭᕋ ᒪᓕᒃᑲᔭᕐᒪᑦ ᐊᒥᓱᓂᖏᑦ ᐊᖏᑎᒋᓂᖓᓄᑦ ᑐᐊᕕᕐᓇᖅᑑᑉ, 
ᑐᐊᕕᕐᓇᖅᑐᖃᓕᕐᓂᖅᐸᑦ. ᖃᐅᔨᒪᓐᖏᑦᑐᖓ ᖃᓄᐃᑦᑐᒻᒪᖓ. ᑕᐃᒪᓕ ᐅᒃᑐᑎᒋᓗᒍ ᓄᓇᓕᓐᓂ ᐃᓐᓇᕐᓄᑦ 
ᐃᓕᓐᓂᐊᕐᕕᐅᔪᒥᒃ, ᐊᑭᖃᕋᔭᖅᑐᖅ 1.5-ᒥᑦ 2 ᒥᓕᐊᓄᑦ ᐃᑭᑦᑐᒥᓂᐅᑉᐸᑦ ᑭᖑᕝᕕᖅᑕᐅᔭᕆᐊᖃᖅᑐᑎᒃ, 
ᑕᐃᒪᐃᑦᑐᓂ ᑲᒪᔪᓐᓇᕋᔭᖅᑐᒍᑦ ᑲᒪᒋᓂᐊᕐᓗᒋᑦ ᓇᓪᓕᐅᒃᑯᒪᕆᔭᑦᑎᓐᓄᑦ ᐊᓪᓚᓗᓐᓂᑦ ᐊᒥᓲᓂᕐᓴᐅᔪᓂᒃ. 

ᔭᒐᐃᓐᓂᕈᑦᑕ ᐃᓕᓐᓂᐊᕐᕕᐅᔪᒥᒃ ᐊᑭᖃᖅᑐᒥᒃ 10 -15 ᒥᓕᐊᓄᑦ ᐊᑭᖃᖅᑐᒥᒃ, ᓇᓗᓇᓐᖏᑦᑐᖅ ᑕᒪᓐᓇ 
ᐊᑭᓱᕈᕈᑕᐅᒃᑲᓐᓂᕋᔭᖅᑐᑦ ᑭᓯᐊᓂᓕ ᑕᐃᒪᐃᑦᑐᓂᒃ ᐱᔭᕆᐊᖃᕐᓂᕈᑦᑕ ᑕᒪᒃᑯᐊ ᒫᓐᓇᐅᔪᖅ 
ᑲᒪᒋᔪᓐᓇᖅᑕᕗᑦ. 
 
ᐊᖏᓂᕐᓴᐅᔪᒥᒃ ᐅᖃᐅᓯᖃᕈᕕᑦ, ᓇᓗᓇᐃᓐᖏᓪᓚᕐᓕ ᐊᒥᓱᕈᖅᑎᑦᑎᒃᑲᓐᓂᕋᔭᖅᐳᖅ ᑕᒪᓐᓇ 
ᑲᒪᒋᔭᓇᓱᐊᕐᓗᒍ. ᖁᔭᓐᓇᒦ,ᒃ ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᐳᑭᕐᓇᖅ. 
 
ᐊᐱᖅᑯᑦ 102-1(6): ᐃᑲᔪᕐᓂᖅ ᐊᑎᕐᓂᒃ ᑕᒻᒪᕐᓯᒪᓐᖏᑦᑐᓂᒃ ᑎᑎᕋᕐᓂᕐᒧᑦ 
 
ᐳᑭᕐᓇᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ. ᐊᐱᖅᑯᑎᒃᓴᖃᖅᑐᖓ ᓯᕗᓕᖅᑎᒧᑦ ᐅᕝᕙᓘᓐᓃᑦ 
ᒥᓂᔅᑕᒧᑦ ᐃᓕᖅᑯᓯᓕᕆᔨᒃᑯᓐᓄᑦ. 
 
ᓯᕗᓪᓕᕐᒧᑦ, ᑕᒪᓐᓇ ᐊᑖᓂᑐᐃᓐᓇᕆᐊᖃᖅᑐᖅ ᐃᖅᑲᖅᑐᐃᕕᓕᕆᔨᒃᑯᑦ, ᐱᔾᔪᑎᖃᖅᑐᑦ ᐃᓚᖏᓐᓂᒃ ᐊᑎᕐᓂᒃ 
1960-ᓂ ᐊᒻᒪᓗ 1970-ᒥᑦ. ᓄᓇᑦᓯᐊᕐᒥ ᒐᕙᒪᒃᑯᖏᑦ ᐅᖃᐅᑦᔭᐅᓚᐅᖅᑐᑦ ᓄᐊᑦᑎᖁᔭᐅᓪᓗᑎᒃ ᐊᑎᕐᓂᒃ 
ᐊᒻᒪᓗ ᑕᐃᒃᓱᒪᓂᐅᑎᓪᓗᒋᑦ, ᐊᑎᓂᐅᔪᑦ ᓄᐊᑕᐅᓚᐅᖅᑐᑦ ᐊᒻᒪ ᐅᓪᓗᒥᒧᓪᓗᓐᓃᑦ, ᓄᓇᕗᒻᒥ 
ᓄᓇᖃᖅᑐᓄᑦ, ᑎᑎᕋᖅᑕᐅᓂᖏᑦ ᐊᑎᕈᓯᐅᔪᑦ ᓱᓕ ᑕᒻᒪᕐᓯᒪᒻᒪᑕ. ᓱᓕ ᐊᒥᓱᒻᒪᑕ ᐊᑎᖏᑦᑕ 
ᑎᑎᕋᕐᓯᒪᓂᖓᑕ ᐊᑎᕈᓯᖏᓐᓂᒃ. ᒪᓕᒐᕐᓄᑦ ᕿᒥᕐᕈᔨᐅᔪᑦ ᑕᒪᒃᓱᒥᖓ ᑲᒪᒋᔭᖃᓚᐅᕐᒪᑕ ᕿᒥᕐᕈᓂᐅᔪᓂᒃ. 
 
ᐅᖃᖅᑎ, ᐅᕙᖓ ᓄᓇᖁᑎᖓᓂ, ᐅᖃᐅᑦᔭᐅᓚᐅᕋᒪ…ᐅᓂᒃᑲᖓ ᓇᐃᓇᕐᓯᐊᖅᐸᕋ. 
ᓇᓗᓇᐃᕐᓯᓇᓱᑐᐃᓐᓇᖅᑐᖓ ᒪᓕᒐᓕᐅᖅᑎᓄᑦ. ᓄᓇᑦᑎᓐᓂᒃ, ᐊᐃᒃᐸᕆᒃ ᕿᑐᕐᖓᖃᕐᖓᑎᒃ ᖃᓪᓗᓈᑦ 
ᓄᓇᖓᓐᓂ. ᑕᐃᓐᓇ ᓱᕈᓯᐅᔪᖅ ᐅᖃᓚᓪᓗᓂ ᐊᖓᔪᖅᑳᒥᓄᑦ ᑕᐃᓐᓇ ᐊᑎᕈᓯᕆᔭᖓ 
ᑎᑎᕋᑦᑎᐊᕐᓯᒪᓂᐊᕐᒪᑦ. 
 
ᖃᐅᔨᒪᓇᓂ ᒐᕙᒪᒃᑯᓐᓂᑦ ᐊᒻᒪᓗ ᐋᖅᑭᒃᓯᒪᓂᖏᓐᓂᒃ, ᐊᒃᓱᐊᓗᒃ ᐱᔭᕆᐊᑐᒻᒪᑦ ᑕᐃᒪᓕ ᖃᐅᔨᒪᓐᓂᖏᒃᑯᒪ 
ᑎᑎᕋᕐᓯᒪᓂᖓᓂᒃ ᐊᑎᕐᒪ ᐅᕝᕙᓘᓐᓃᑦ ᑎᑎᕋᑦᑎᐊᕈᓐᓇᕐᓂᕐᒧᑦ ᐊᑎᕐᓂᒃ, ᑕᐃᒪ ᑭᓇᒧᑦ ᓴᒍᓐᓇᖅᐳᖓ 
ᑕᒪᓐᓇ ᐱᔾᔪᑎᒋᓪᓗᒍ? ᖁᔭᓐᓇᒥᒃ, ᐅᖃᖅᑏ. 
 
ᐅᖃᖅᑎ: ᒥᓂᔅᑕ ᑲᒪᔪᖅ ᐃᖅᑲᖅᑐᐃᕕᓕᕆᔨᒃᑯᓐᓄᑦ. ᓯᕗᓕᖅᑎ ᐅᑲᓕᖅ. 
 
ᒥᓂᔅᑕ ᐸᐅᓗᓯ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐊᓯᑦᔨᕐᓂᕐᒧᑦ ᐊᑎᕐᒧᑦ, ᑕᒪᓐᓇ 
ᑲᒪᒋᔭᐅᒐᔭᖅᑐᖅ ᐋᓐᓂᐊᖅᑐᓕᕆᔨᒃᑯᓐᓂᑦ ᐃᓄᓕᕆᔨᒃᑯᓂᓪᓗ. ᒪᓕᒐᕐᓂᒃ ᕿᒥᕐᕈᔨᐅᔪᑦ 
ᑎᓕᔭᐅᓚᐅᕐᓯᒪᔪᒐᓗᐊᑦ ᑕᒪᒃᓱᒥᖓ ᑲᒪᖁᔭᐅᓪᓗᑎ, ᑲᒪᒋᔭᖃᓚᐅᖅᑐᑦ. ᐊᑲᐅᓐᖏᓕᐅᕈᑕᐅᔪᑦ 
ᓴᖅᑭᑐᐃᓐᓇᖃᑦᑕᓚᐅᕐᒪᑦ ᑖᒃᑯᓇᓐᖓᑦ ᐱᔾᔪᑎᒋᓪᓗᒋᑦ ᑕᐃᒃᑯᐊ ᐃᓄᔪᒥᓂ ᓄᓇᕗᑦ ᓯᓚᑖᓂ. ᐊᓯᐊᓂᒻᒪᑕ 
ᐊᕕᒃᑐᕐᓯᒪᔪᓂ ᒐᕙᒪᒃᑯᓐᓂᑦ, ᒪᓕᓪᓗᒋᑦ ᓇᒥ ᐃᓄᔪᒥᓂᐅᑉᐸᑕ. ᑕᐃᒃᑯᐊ ᐊᑎᖏᑦ ᑎᑎᕋᖅᑕᐅᓯᒪᔪᑦ 
ᐃᓄᔾᔪᑎᒥᓂᖏᓐᓂᒃ ᐊᔾᔨᒋᔭᕆᐊᖃᕐᒪᒋᑦ ᐊᔾᔨᒋᓐᖏᑉᐸᒋᑦ ᐱᔪᓐᓇᖅᑕᖏᓐᓂᒃ ᔭᒐᐃᔪᓐᓇᕐᒪᑕ. 
 
ᑕᐃᓐᓇ ᐃᓄᒃ ᐅᐸᒍᑎᔭᕆᐊᖃᕋᔭᖅᑐᖅ ᐱᓕᕆᕕᐅᔪᓄᑦ ᐊᕕᒃᑐᕐᓯᒪᔪᓂᒃ ᑕᐃᒃᑯᐊ ᒪᓕᒃᑕᕆᐊᖃᕐᒥᒻᓄᒪᑕ 
ᒪᓕᒐᐅᔪᓂᒃ ᑕᐃᒃᑯᓄᖓ ᑐᕌᖓᔪᓂᒃ. ᐊᑲᐅᓐᖏᓕᐅᕈᑎᖃᕐᓂᖅᐸᑕ, ᓇᓗᓇᐃᕐᓯᔭᕆᐊᖃᕋᔭᖅᑐᖅ ᑕᐃᓐᓇ 
ᓇᒥ ᐃᓄᓐᓂᕐᒪᖔᖅ. ᐊᑕᓂᑉᐸᑦ ᓄᓇᕗᑦ, ᐱᓕᕆᕕᒋᔭᕗᑦ ᑲᒪᔭᕆᐊᖃᕋᔭᖅᑐᑦ ᐃᓱᒪᓗᒍᑎᒋᔭᐅᔪᓂᒃ 
ᒪᓕᒐᓕᐅᖅᑎᒧᑦ. ᑕᐃᓐᓇ ᒪᓕᒐᓕᐅᖅᑎᐅᔪᖅ ᐱᓕᕆᖃᑎᒋᔪᓐᓇᖅᑕᕗᑦ. ᑕᐃᒪᖏᓐᓇᖅ ᐅᖃᕈᓐᓇᖅᑐᖓ  

ᒪᓕᓪᓗᒍ ᑕᒪᒃᓱᒧᖓ ᑐᑭᓯᐅᒪᔭᕋ. ᒪᑐᐃᓐᖓᑦᑎᐊᖅᑐᒍᑦ ᑎᑎᕋᕐᕕᐅᔪᒪᒍᑦᑕ ᐃᑲᔪᖅᑕᐅᔪᒪᔪᓂᒃ 
ᐋᖅᑭᒃᓯᖁᔨᔪᓂᓪᓗᓐᓂᑦ ᑕᐃᒪᐃᑦᑐᓂᒃ, ᐃᑲᔪᕈᓐᓇᕐᓂᕐᕗᑦ ᒪᓕᓪᓗᒍ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑦ. ᐃᓚᒋᐊᕈᑦ. ᐳᑭᕐᓇᖅ. 
 
ᐳᑭᕐᓇᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐊᒻᒪ ᖁᔭᓐᓇᒦᒃ ᓯᕗᓕᖅᑎ. ᑭᓇᑐᐃᓐᓇᖅ ᐃᓄᓐᓂᕈᓂ 
ᓄᓇᕗᑦ ᓯᓚᑖᓂ ᐊᒻᒪᓗ ᐋᖅᑭᒃᓯᒋᐊᕈᒪᓐᓂᖅᐸᑦ ᐊᑎᕐᒥᓂᒃ, ᐆᒃᑐᑎᒋᓗᒍ ᐊᑎᕋ ᐳᑭᕐᓇᖅ, ᑕᐃᒪᓕ 
ᓇᒧᓐᖓᕋᔭᖅᐳᖓ ᐋᖅᑭᒃᑕᐅᖁᓗᒍ ᐊᑎᕋ, ᑎᑎᕋᕐᓯᒪᓂᖓ ᑕᒻᒪᕐᓯᒪᔪᒥᓂᐅᑉᐸᑦ. ᑲᒪᒋᔭᐅᒐᔭᖅᐸ ᓄᓇᕗᒻᒥ 
ᐅᕝᕙᓘᓐᓃ ᓄᓇᕗᑦ ᓯᓚᑖᓂ, ᒪᓕᓪᓗᒍ ᐃᓄᕕᒥᓂᕋ, ᑭᓯᐊᓂᓕ ᐊᓇᕈᐊᖅ ᐅᖃᖅᑲᐅᒻᒪᑦ 
ᐊᑲᐅᓐᖏᓕᐅᕈᑎᖃᕈᑦᓯ, ᐅᐸᒍᑎᔪᓐᓇᖅᑐᓯ ᑲᑐᑦᔨᖃᑎᒋᓄᑦ ᐃᓚᖏᓐᓄᑦ, ᑕᐃᒪᓕ ᓇᒧᓐᖓᕋᔭᖅᐳᖓ 
ᑕᒪᒃᓱᒧᖓ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᓯᕗᓕᖅᑎ ᐅᑲᓕᖅ 
 
ᓯᕗᓕᖅᑎ ᐸᐅᓗᓯ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑭᐅᓇᓱᐊᒃᑲᓗᐊᖅᑐᖓ ᖃᐅᔨᒪᓂᕆᔭᕋ 
ᑕᒪᒃᓱᒧᖓ ᒪᓕᒃᑐᒍ. ᒪᓕᒃᑲᔭᕐᒪᑦ ᐃᕝᕕᑦ ᐃᓄᕕᒥᓂᖓᓂᒃ ᐊᒻᒪᓗ ᒪᓕᒐᐅᔪᓂᒃ ᑕᐃᒪᐃᑦᑐᓕᕆᓂᕐᒧᑦ 
ᐊᕕᒃᑐᕐᓯᒪᔪᓂᒃ. ᓄᓇᕗᑦ ᓯᓚᑖᓂ, ᐃᓄᓐᓂᕈᕕᑦ ᑲᓇᑕᒥ ᐊᕕᒃᑐᕐᓯᒪᔪᒥᒃ, ᐅᐸᒍᑎᒐᔭᖅᑐᑎᒃ ᒐᕙᒪᒃᑯᓐᓄᑦ 
ᐃᓄᓐᓄᑦ ᐱᔨᑦᓯᖅᑎᐅᔪᓂᒃ ᑕᐃᒃᑯᓇ ᐊᕕᒃᑐᕐᓯᒪᔪᓂ, ᑭᓯᐊᓂᓕ ᓄᓇᕗᒻᒥ ᐅᐸᒍᑎᒋᐊᖃᕋᔭᖅᑐᑎᒃ 
ᐋᓐᓂᐊᖅᑐᓕᕆᔨᒃᑯᓐᓄᑦ ᐊᒻᒪᓗ ᐃᓄᓕᕆᔨᒃᑯᓐᓄᑦ. 
 
ᑕᒪᓐᓇ ᐊᑲᐅᓐᖏᓕᐅᕈᑕᐅᔪᖅ ᖃᐅᔨᖃᑦᑕᓚᐅᕋᑦᑎᒍᑦ ᕿᒥᕐᕈᓪᓗᑕ ᒪᓕᒐᐅᔪᓂᒃ ᑕᒪᒃᓱᒥᖓ ᑲᒪᔪᓂᒃ. 
ᑕᑕᑎᒐᕐᓂᑦ ᐊᑐᐃᓐᓇᕈᐃᒐᔭᖅᑐᑦ ᑭᓯᐊᓂ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ ᒪᓕᒐᓕᐅᖅᑎᒥᒃ 
ᐃᑲᔪᕈᒪᑐᐃᓐᓇᑦᑎᐊᖅᐳᑦ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᐃᓚᒋᐊᕈᑦ. ᐳᑭᕐᓇᒃ. 
 
ᐳᑭᕐᓇᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖃᐅᔨᒪᔪᖓ ᓇᓂ ᑖᓐᓇ ᐃᓅᓚᐅᖅᓯᒪᒻᒪᖔᑦ. ᐃᓅᓂᑰᕗᖅ 
ᓄᓇᕘᒥᑦ ᑭᓯᐊᓂ ᐊᐱᕆᔪᖓ ᐊᑎᕕᑦ ᑎᑎᕋᖅᓯᒪᓂᖓ ᓇᓕᖅᑯᑕᐅᖁᑐᐃᓐᓇᖅᑐᒍ.  
 
ᐃᖅᑲᖅᑐᐃᕕᒃᑯᑎᒎᕆᐊᖃᕋᔭᖅᐳᖓ ᐅᕝᕙᓘᓐᓃᑦ ᓇᐅᒃᑰᕆᐊᖃᕋᔭᕋᒪ ᐊᑎᕐᒪ ᑎᑎᕋᖅᓯᒪᓂᖓ 
ᓇᓕᖅᑯᑕᐅᖁᓗᒍ? ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᕈᒪᔭᕋ ᒪᓕᒐᓕᐅᖅᑎ 
ᐊᐱᖅᑯᓯᕆᑲᐃᓐᓇᖅᑕᖓᓄᑦ ᑭᐅᑦᑎᐊᕐᒪᑦ. ᐃᖅᑲᖅᑐᐃᕕᒃᑎᒎᕆᐊᖃᕋᔭᖅᑐᒍᑦ ᑕᑕᑎᕆᐊᓕᓐᓂᓪᓗ 
ᑎᑎᕋᕆᐊᖃᕋᔭᖅᑐᑕ. ᐱᓕᕆᖃᑎᒋᒐᔭᖅᑕᑎᑦ ᑖᒃᑯᐊ ᒥᓂᔅᑕᖃᕐᕕᐅᔪᑦ ᐊᑎᖅᐱᑦ ᑎᑎᕋᖅᓯᒪᓂᖓ 
ᓇᓕᖅᑯᑕᐅᑦᑎᐊᖁᓪᓗᒍ. ᑐᒃᓯᕋᖅᑐᖃᔪᔫᒐᓗᐊᖅ ᐊᑎᕐᒥᑦ ᐊᓯᔾᔩᓂᕐᒧᑦ ᒪᓕᒐᕐᒥᑦ ᐃᕝᕕᑦ ᓯᕗᓂᐊᒍᑦ, 
ᑭᓯᐊᓂᓕ ᐊᓂᒍᖅᑎᑕᐅᔪᖏᒻᒪᑦ, ᒫᓐᓇᐅᔪᒃᑯᑦ ᐃᖅᑲᖅᑐᐃᕕᒃᑯᑎᒎᕆᐊᖃᖃᑦᑕᕐᓂᐊᖅᑐᑦ. ᖁᔭᓐᓇᒦᒃ, 
ᐅᖃᖅᑏ.  
 
ᐅᖃᖅᑎ: ᐅᖃᐅᓯᖅᑎᒍᑦ ᐊᐱᖅᑯᓰᑦ. ᐃᓚᒋᐊᕈᑦ. ᑭᖑᓪᓕᖅᐹᒥᑦ ᐃᓚᒋᐊᕈᑦ. ᐳᑭᕐᓇᖅ.  

ᐳᑭᕐᓇᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑲᒪᒋᔭᐅᓂᖓ ᑐᓂᔭᐅᔪᒻᒪᑦ ᒪᓕᒐᕐᓂᑦ ᕿᒥᕐᕈᔨᒃᑯᓐᓄᑦ, 
ᕿᒥᕐᕈᔩᑦ ᑕᒪᑐᒥᖓ ᐱᓕᕆᐊᖃᕇᖅᓯᒪᓕᖅᐸᑕ ᐃᖅᑲᖅᑐᐃᕕᓕᕆᔨᒃᑰᕆᐊᖃᕈᓐᓃᕋᔭᖅᐱᑖ? ᖁᔭᓐᓇᒦᒃ, 
ᐅᖃᖅᑏ.  
 
ᐅᖃᖅᑎ: ᓯᕗᓕᖅᑏ.  
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᓂᒍᖅᑎᑦᑎᓇᓱᓚᐅᕋᓗᐊᕋᑦᑕ ᐊᑎᕐᓄᑦ 
ᐊᓯᔾᔩᔪᓐᓇᐅᑎᒥᒃ ᒪᓕᒐᕐᒥᒃ, ᐊᓂᒍᖅᑎᑕᐅᓚᐅᕈᓂ ᑭᒃᑯᑐᐃᓐᓇᕐᓄᑦ 
ᐊᓯᔾᔩᔪᓐᓇᐅᑕᐅᔪᓐᓇᕐᓂᐊᓚᐅᖅᑑᒐᓗᐊᖅ ᐊᑎᖏᓐᓂ ᐊᕐᕌᒍᒧᑦ ᐊᑕᐅᓯᕐᒧᑦ ᐃᖅᑲᖅᑐᐃᕕᒃᑰᓚᐅᖏᓪᓗᑎᒃ. 
ᐊᓂᒍᖅᑎᑕᐅᓚᐅᖏᒻᒪᑦ ᐊᕕᐊᓗᖅᑯᑎᖃᓚᐅᕋᑦᑕ ᐊᐅᓚᑦᑐᓐᓇᙱᑕᑦᑎᓐᓂ. ᒫᓐᓇᐅᔪᒃᑯᑦ ᐊᑎᕐᓂᑦ 
ᐊᓯᔾᔩᑲᑕᒃᑐᒍᑦ ᐃᖅᑲᖅᑐᐃᕕᒃᑯᑎᒍᑦ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᖅᑎᒍᑦ ᐊᐱᖅᑯᓰᑦ. ᓄᑕᕋᖅ. 
 
ᐊᐱᖅᑯᑦ 103–1(6): ᖃᓄᐃᓕᖓᓂᕆᓕᖅᑕᖏᑦ ᓄᓇᕘᒥᑦ ᑭᓇᐅᓂᕐᒧᑦ ᓇᓗᓇᐃᒃᑯᑕᖏᑦ 
 
ᓄᑕᕋᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑐᙵᓱᑦᑎᐊᕆᑦ ᑖᒻᓴᓐ. ᐊᑯᓂᐅᑲᐃᓐᓇᕋᕕᑦ.  
 
ᐊᐱᕆᔪᒪᔭᕋ ᒥᓂᔅᑕ ᑲᒪᒋᔭᖃᕐᑐᖅ ᓄᓇᓖᑦ ᒐᕙᒪᖏᓐᓂᑦ ᐃᖏᕐᕋᔪᓕᕆᔨᒃᑯᓐᓄᓪᓗ. ᓯᑎᐱᕆ 11-ᖑᑎᓪᓗᒍ 
ᓄᓇᕐᔪᐊᕐᒥᑦ ᑕᐅᖅᓰᕕᐊᓘᒃ ᐱᓂᕐᓗᒃᑕᐅᔪᒻᒪᑏᒃ ᐱᓂᕐᓗᖓᔪᓄᑦ. ᑭᖑᓂᐊᒍᑦ ᐃᖏᕐᕋᔪᓕᕆᓂᕐᒧᑦ ᒥᓂᔅᑕ 
ᐅᖃᓪᓚᐅᓯᖃᔪᖕᒪᑦ ᓄᓇᕘᒥᐅᓂᑦ ᑭᓇᐅᓂᖏᓐᓂᑦ ᓇᓗᓇᐃᖅᓯᓯᒪᔪᓂᑦ ᐱᓯᒪᖃᑦᑕᕆᐊᖃᕐᓂᐊᕐᓂᕋᐃᓪᓗᓂ. 
ᖃᐅᔨᔪᒪᔪᖓ ᒫᓐᓇᒃᑯ ᑖᓐᓇ ᖃᓄᐃᓕᖓᑎᑕᐅᓕᕐᒪᖔᑦ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᑖᒻᓴᓐ.  
 
ᒥᓂᔅᑕ ᒪᓃᑦᑐᖅ ᑖᒻᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᓕᐊᓇᐃᒍᓱᑦᑎᐊᖅᐳᖓ ᐅᑎᕋᒪ, ᐅᖃᖅᑏ. 
ᐊᓕᐊᓇᐃᒍᓱᒃᐳᖓ ᑕᓐᓇ ᐊᐱᖅᑯᓯᐅᖕᒪᑦ. ᑭᖑᕙᖓᕈᔪᒃᑲᑦᑕ ᑖᒃᑯᓂᖓ ᐊᑎᕐᒧᑦ ᓇᓗᓇᐃᒃᑯᑕᕐᓂᑦ 
ᓴᖅᑭᑦᑎᓇᓱᒃᑐᑕ ᑲᑎᖃᑎᒋᖃᑖᓚᐅᖅᑐᒋᑦ ᐃᖅᑲᓇᐃᔭᖅᑎᖁᑎᒃᑲ ᑕᒪᓐᓇ ᐱᔾᔪᑎᒋᓪᓗᒍ ᐊᒻᒪ ᒪᐃᔭᓄᑦ 
ᐅᖃᐅᓯᐅᓚᐅᕆᓪᓗᓂ ᑖᓐᓇ ᐊᑐᕚᒥᑦ.  
 
ᐅᖃᖅᑎ, ᒫᓐᓇᐅᔪᖅ ᐱᕙᓪᓕᐊᔪᒍ ᑕᒪᑐᒥᖓ ᐱᔭᑦᓴᒥ ᐊᒻᒪ ᖃᐅᔨᒪᔪᐃᓐᓇᐅᓪᓗᑕ ᑭᖑᕙᕋᓗᐊᕋᑦᑕ 
ᑭᓯᐊᓂ, ᐱᔭᕇᓯᒪᖁᒐᓗᐊᕐᑕᑲ ᐅᐱᖅᖔᖅ ᐊᓂᒍᖏᓂᖓᓂ ᐅᕝᕙᓗ ᐅᐱᖅᖔᕗᑦ. ᐅᔾᔨᕆᔭᖃᕋᓗᐊᕐᑐᖓ 
ᐅᐱᖅᖔᖑᓕᕆᐊᖓᓂ, ᑭᓯᐊᓂ ᐱᓕᕆᕝᕕᒐ ᐱᓕᕆᔭᖃᓚᐅᕐᒪᑕ ᑕᒪᑐᒥᖓ, ᓱᓕ ᐱᔭᕇᖏᓗᐊᕋᑦᑕ 
ᐱᓪᓗᒍ ᐱᔭᑦᓴᐅᔪᐃᑦ ᐊᓯᖏᓐᓄ. ᒪᒥᐊᑦᑐᖓ ᑭᓯᒥ ᐱᕙᓪᓕᐊᑎᓐᓂᐊᕋᑦᑎᒍ ᑕᒪᓐᓇ ᐱᔭᑦᓴᐅᔪᖅ. 
ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐊᐱᖁᑎᑦᓴᐃᑦ. ᐃᓚᒋᐊᕈᑏᑦ. ᓄᑕᕋᖅ. 
 
ᓄᑕᕋᖅ: (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᐅᑯᓇᓂ ᐅᑭᐅᖅᑕᖅᑐᒥ ᐱᖑᐊᓂᖅᔪᐊᖅᒥ, ᐊᐱᕆᓚᐅᖅᓯᒪᒐᒪ 
ᐃᒻᒪᖃ ᐱᑕᖃᕐᓂᐊᕐᒪᖔᖅ ᐊᔾᔨᓕᐅᕈᒻᒥ ᐊᔾᔨᓕᐅᕆᓗᑎ ᐃᓄᓐᓄ ᐃᓚᐅᓚᐅᖅᓯᒪᔪᓄ ᐱᖑᐊᓂᖅᔪᐊᒥ, 
ᐱᓗᐊᖅᑐᒥ ᑕᐃᑯᐊ ᐃᓄᐃᑦ ᐊᑯᑭᑦᑐᓕᐊᓚᐅᖅᑐᐃᑦ. ᐃᒻᒪᖃ ᐊᖁᑦᑐᖅᓯᐅᑎᑖᕈᒪᓐᓂᕈᑕ, 
ᐊᔾᔨᓕᐅᖅᑕᐅᒋᐊᖃᕋᔭᕐᑐ ᐊᒻᒪ ᓴᖀᓂᐊᖅᒪ ᑭᓇᐅᓂᖓᓂ ᐊᒻᒪ ᑕᐃᒪᐃᓕᖓᔪᑦ ᓄᓇᓕᐅᔪᓂ. ᖃᓄᖅᓕ  

ᐱᔪᓐᓇᓂᐊᕿᑕ ᓅᔾᔪᑎᓴᐅᔪᒥ ᐊᒻᒪ ᖃᓄᐃᑦᑐᓂ ᐅᕝᕙᓗ ᐱᕙᓪᓕᐊᔾᔪᑎᑦᓴᖓᓄ ᐱᔭᕆᐊᖃᕿᑕ? 
ᖃᓄᐃᑦᑑᕙᓕ ᐱᓇᓱᐊᕈᑎᖓ ᑕᒪᑐᒪ ᐊᔾᔨᓕᐅᖅᓯᒪᔫᑉ ᓇᓕᖃᖓᓂ? ᖃᐅᔨᓴᒐᓗᐊᕐᑐᒍ 
ᐱᓇᓱᐊᖅᓂᕐᓂᐅᕕᑦ ᑕᒪᑐᒧᖓ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᑖᒻᓴᓐ. 
 
ᒥᓂᔅᑕ ᒪᓃᑦᑐᖅ ᑖᒻᓴᓐ: (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᐊᑑᑎᔪᐃᑦ ᑕᐃᑦᓱᒥᖓᑦᓴᐃᓐᓇ ᐊᔾᔨᓕᐅᕈᒻᒥ 
ᓇᓪᓕᐊᓄ ᐱᕙᓪᓕᐊᔪᑎᖏᓄ ᐊᔾᔨᓕᐅᕈᕙᓪᓕᐊᕐᓱᑎ ᑮᓇᐃᓇᖏᓂ ᑭᓯᐊᓂ. ᐊᑐᑦᓴᐃᓇᑲᓐᓂᕐᓗᒍ 
ᐊᔾᔨᓕᐅᕈᑦ ᐊᑑᑎᒍᑎᐅᕙᑐ ᒪᓕᒐᓕᐅᖅᑎᒧ ᑕᕝᕙᓂ ᑲᑎᒪᕕᖕᒥ. ᐅᑯᓄᖓ ᓇᓗᓇᐃᖅᓯᔾᔪᑎᒥ 
ᑐᑭᓯᒍᑎᖏᓄ, ᐱᑕᖃᕐᒪᓕ ᖁᖅᓱᖅᑕᒥ ᓯᓚᑎᖃᕐᓱᓂ ᐊᖁᑦᑐᖅᓯᐅᑎᒧ. ᐱᑕᖃᕐᒪᑕ ᐊᔾᔨᒌᖏᑦᑐᓂ 
ᐊᒥᐊᖏᓂ ᐊᑐᖅᑕᐅᓗᑎ ᑐᑭᓯᒍᑎᖃᕐᓱᑎ ᓇᓪᓕᐊᓂ ᐊᖁᒍᓐᓇᐅᑎᖓᓄ. ᒪᖅᕉᒻᒪᑎ ᐊᒥᐊᒃ 
ᐊᑐᐃᓐᓇᐅᓗᑎ ᐅᑯᓄᖓ ᓇᓗᓇᐃᒃᑯᑎᒧ ᐊᒻᒪᓗ ᐊᖁᑦᑐᖅᓯᐅᑎᒧ. ᐃᒪᐃᓕᓯᒪᓪᓗᑕ ᓈᒻᒪᓴᖃᑎᒌᑦᓯᒪᓗᑕ 
ᑕᐃᓐᓇ ᐊᔾᔨ ᓇᓗᓇᐃᖅᓯᓂᖓᓄ ᐅᑯᓄᖓ ᐃᓄᖕᓄ ᖁᖅᓱᖅᑕᖅᒥ ᐊᕙᓗᖃᖅᓂᐊᕐᓱᓂ. 
 
ᑕᐃᒪᓗ, ᓇᓗᓇᐃᔭᖅᓯᒪᓂᖏ ᐊᑎᕆᔭᐃᑦ ᐊᑲᐅᖏᓕᐅᕈᑎᖃᓚᐅᕐᒪᑕ. ᐊᑯᓂᕈᓘᓱᖓᒻᒪᑕ 
ᐋᕿᓯᐊᕋᓱᐊᕐᓱᒋᑦ ᐊᑎᕈᓯᖏ ᐊᒻᒪ ᑎᑎᕋᖅᓯᒪᓂᖏ ᐊᑎᖏᑦᑕ. ᐱᑕᖃᕐᒪ ᐃᓄᐃᓴᑦᑐᓂ ᓇᓗᓇᐃᖅᓯᒪᔪᓂ 
ᑕᒻᒪᖅᓯᒪᔪᓂ ᓇᓗᓇᐃᖅᓯᒪᔪᓂ. ᑕᒪᓐᓇ ᐱᓕᕆᔪᓐᓇᓂᐊᕐᑕᕗ ᐊᒻᒪ ᑐᐊᕕᖅᓲᓐᓂᐊᓗᒋ ᐱᕙᓪᓕᐊᓂᖏᓄ. 
ᖃᐅᔨᒪᒐᓗᐊᖅᑐᖓ ᐃᓄᖕᓂ ᐃᖃᓇᐃᔭᖅᑐᓂ ᐅᑯᓇᓂ ᐱᖑᐊᖅᑎᐅᕙᑦᑐᐃᑦ ᓇᓗᓇᐃᖅᑕᐅᓂᖏᓄ 
ᐅᓐᓄᐊᓕᒫᒃᑯᑦ ᐊᒻᒪ ᐊᖑᒻᒪᑎᕈᓘᔭᖅᓱᑕ. ᐅᑯᓄᖓ ᐃᓄᖕᓄ ᐱᓕᑕᐅᔪᓄ ᐊᔾᔨᖏᓐᓂ ᐊᔾᔨᖃᕐᓱᑎ, 
ᓈᒻᒪᒋᓯᒪᒐᑦᑎᒍ ᐊᒥᐊᖓᓄ ᓯᓚᑎᐊᓄ ᐊᒻᒪᓗ ᑎᑎᖃᖏᑦᑕ ᖃᓄᐃᓕᖓᓂᖏᓄ. 
ᐱᔭᕆᐊᑐᓗᐊᓚᐅᖅᑐᑐᐊᓕ ᑕᒻᒪᖅᓯᒪᔪᖃᖏᑲᓗᐊᕐᒪᖔᖅ ᐊᒻᒪ ᑖᓐᓇᓪᓚᕆᐅᓗᓂ ᐃᓄᖓ 
ᐊᔾᔨᓕᐅᖅᑕᐅᓂᖓᓂ. ᖁᔭᓐᓇᒦᒃ, ᐅᖃᖅᑎ.   
 
ᐅᖃᖅᑎ: ᐊᐱᖁᑎᑦᓴᐃᑦ. ᐃᓚᒋᐊᕈᑏᑦ. ᓄᑕᕋᖅ. 
 
ᓄᑕᕋᖅ: (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᐅᖃᐅᓯᖃᕐᑐᖓ ᐊᔾᔨᓕᐅᖅᑕᐅᓂᕐᓂ ᐊᑐᖅᑕᐅᕙᑦᑐᐃᑦ 
ᓇᓗᓇᐃᒃᑯᑕᖓᓄ, ᐱᓗᐊᖅᑐᒥ ᐊᐅᓚᐸᑦᑕᓄ ᐃᓕᖓᔪᑦ. ᓱᓇᒃᑯᑎᖏ ᐱᑦᑕᓯᐊᖏᑦᑐᒋᐊᓪᓚᐅᕙᑦᑐ ᐃᒫᒃ 
ᐅᖃᖃᐅᓪᓗᖓ, ᐊᑐᕆᐊᒥ ᐱᔭᕆᐊᑐᓚᐅᖅᖓ ᐊᑐᕋᓱᐊᕆᐊᒥ ᐊᐅᓪᓚᕐᓂᐊᓗᓂ. ᐅᖃᐅᔭᐅᔪᒐᑦᑕ ᑭᓇᒥ 
ᑎᑭᑦᑐᖃᕐᓗᓂ ᓇᓪᓕᐊᓄ ᓄᓇᓕᐅᔪᓄ ᐊᔾᔨᓕᐅᕆᔭᖅᑐᓗᓂ ᑖᒃᑯᓂᖓᑦᓯᐊᖅ ᓱᓇᒃᑯᑎᖃᕐᓗᓂ. ᑕᒪᓐᓇ 
ᑕᐃᒪᐃᓚᐅᖅᓯᒪᓇᓂ ᐊᒻᒪ ᑐᑭᓯᔪᒪᓪᓗᖓ ᐃᓕᖓᓂᖃᕐᑐᓂ ᑕᒪᑐᒧᖓ ᐃᒪᐃᒋᐊᖃᕋᑦᑕ ᐱᔭᕆᐊᖃᕋᑕ 
ᓇᓗᓇᐃᔭᖅᓯᒪᔪᒥ ᐊᔾᔨᒥ ᐊᐅᓪᓚᕈᑎᒋᔪᓐᓇᐸᓐᓂᐊᕐᓗᒍ ᐊᒻᒪ ᐊᑭᖃᕆᐊᑐᓂᐊᖄᖅ ᐃᓄᖁᑎᑦᑎᖕᓄ? 
ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒥᓂᔅᑕ. ᑖᒻᓴᓐ. 
 
ᒥᓂᔅᑕ ᒪᓃᑦᑐᖅ ᑖᒻᓴᓐ: (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᓯᕗᓪᓕᖅ ᐊᔾᔨᓕᐅᖅᑕᖅ ᐅᑯᓄᖓ 
ᓇᓗᓇᐃᒃᑯᑎᒧ ᐊᑭᖃᔾᔮᖏᑦᑐ ᑭᓯᐊᓂ ᑭᖑᓪᓕᖅᒧ, ᐃᒻᒪᖃ ᔭᒐᐃᓐᓂᕈᕕᐅᒃ, ᐊᑭᓖᒋᐊᖃᓐᓂᐊᕐᑐᑎ 
ᑭᖑᓪᓕᖅᒥ. ᐃᒻᒪᖃ ᓇᓪᓕᐊ ᓄᓇᓕᐅᔪᐃᑦ ᐱᑕᖃᖏᐸᑕ ᓱᓇᒃᑯᑎᓂ ᐊᔾᔨᓕᐅᕆᓂᖅᓄ, ᐱᓕᕆᕝᕕᒐ 
ᐊᑐᐃᓐᓇᖃᑎᑦᓯᓂᐊᕐᒪᑕ ᐊᔾᔨᓕᐅᕈᑎᓂ ᑭᓇᒃᑯᓕᒫᓄᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐊᐱᖁᑎᑦᓴᐃᑦ. ᑭᖑᓪᓕᖅᐹᒥ ᐃᓚᒋᐊᕈᑏᑦ. ᓄᑕᕋᖅ. 
 
ᓄᑕᕋᖅ (ᑐᓵᔨᑎᒍᑦ): ᐄ. ᑐᑭᓯᒋᐊᒃᑲᓐᓂᕈᒪᔪᖓ. ᓄᓇᓕᓐᓂ ᐊᔾᔨᓕᐅᕈᑎᑕᖃᐅᕐᒪᑦ. ᑕᐃᒃᑯᐊ 
ᐅᖃᐅᑎᓂᐊᖅᐱᓯᐅᒃ ᓄᓇᓕᓐᓂ ᐃᓄᓕᕆᔨᐅᔪᑦ ᐊᔾᔨᓕᐅᕆᖃᑦᑕᖁᓗᒋᑦ ᐅᕝᕙᓘᓐᓃᑦ ᐃᖅᑲᓇᐃᔭᖅᑎᓯ 
ᓄᓇᓕᓐᓄᖃᑦᑕᕐᓂᐊᖅᐸᑦ. ᐱᓕᕆᕕᒋᔭᓯ ᐊᐅᓪᓚᖃᑦᑕᕐᓂᐊᖅᐸᑦ ᓄᓇᓕᐅᔪᓄᑦ ᐊᔾᔨᓕᐅᕆᔭᖅᑐᕐᓗᑎᒃ. 
ᖁᔭᓐᓇᒦᒃ, ᐅᖃᖅᑎ. 

ᐅᖃᖅᑎ: ᒥᓂᔅᑕ ᑖᒻᓴᓐ 
 
ᒥᓂᔅᑕ ᒪᓃᑦᑐᖅ ᑖᒻᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᓄᓇᓕᐅᔪᑦ ᐃᒻᒥᓂᓐᓇᖅ 
ᐊᔾᔨᓕᐅᕆᖃᑦᑕᕈᓐᓇᖅᐸᑕ ᑎᑭᑕᐅᓐᖏᒃᑲᓗᐊᕐᓗᑎᒃ ᓄᓇᓕᖏᓐᓄᑦ, ᑕᐃᒪᐃᓕᐅᕐᓂᐊᖅᐳᑦ, ᑭᓯᐊᓂᓕ, 
ᑕᐃᒪᐃᒍᓐᓇᖏᑉᐸᑕ ᑕᐃᒃᑯᐊ ᐱᓕᕆᕕᒃᑎᓂᓐᖓᖅᑐᑦ ᓄᓇᓕᓐᓄᖃᑦᑕᕆᐊᖃᕐᓂᐊᖅᐳᑦ. ᑕᒪᒃᑯᐊ 
ᓄᓇᓕᐅᔪᑦ ᑐᓴᖅᑎᑕᐅᓂᐊᖅᑐᑦ ᐱᓕᕆᕕᒃᑎᓐᓂᒃ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑦ. ᐅᐃᓕᐊᒻᔅ. 
 
ᐊᐱᖅᑯᑦ 104-1(6): ᖃᓄᐃᓕᖓᓕᕐᓂᖓ ᖃᖓᑕᓱᓄᑦ ᐃᖏᕐᕋᔭᓐᓂᖏᑕ ᐸᕐᓇᐅᑎᖏᓄᑦ ᖁᑦᑎᑦᑐᒥ 
 
ᐅᐃᓕᐊᒻᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐊᐱᕆᔪᒪᔪᖓ ᒥᓂᔅᑕᒧᑦ ᓄᓇᓕᓐᓂ ᒐᕙᒪᓕᕆᔨᒃᑯᓐᓄᑦ 
ᐊᒻᒪᓗ ᐃᖏᕐᕋᔪᓕᕆᔨᒃᑯᓐᓄᑦ. ᑕᒪᓐᓇ ᐅᖃᐅᓯᕆᖃᑦᑕᕐᓯᒪᒻᒥᔭᕋ ᖃᑦᓯᓐᓇᕈᕆᐊᖅᑕᐅᓂᖏᓐᓄᑦ 
ᖃᖓᑕᓱᖃᕐᓂᕆᕙᒃᑲᖏ ᖁᑦᑎᑐᒥ. 
 
ᖃᑦᓯᓐᓇᕈᖅᐸᓪᓕᐊᑐᐃᓐᓇᕐᒪᑕ ᖁᑦᑎᑦᑐᓕᐊᖅᑐᑦ ᐊᒻᒪᓗ ᐊᒃᓱᕈᓐᓇᕐᓯᕙᓪᓕᐊᓪᓗᓂ ᒐᕙᒪᒃᑯᓐᓄᑦ 
ᐊᖓᔪᖅᖃᖓᑕᐅᔪᓄᑦ ᐃᖏᕐᕋᑲᑕᒋᐊᒃᓴᖅ. ᐃᑯᐊ ᖃᓄᐃᓕᖓᓕᖅᑐᑦ ᐃᖏᕐᕋᖃᑦᑕᕐᓂᕐᒧᑦ ᐸᕐᓇᒍᑕᐅᔪᑦ 
ᖁᑦᑎᑦᑐᒧᑦ ᒫᓐᓇᒧᑦ ᑎᑭᑦᑐᒍ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᑖᓐᓇ ᐊᐱᖅᑯᑎᐅᔪᖅ ᑐᕌᖅᑎᑕᐅᕙᓪᓚᐃᔪᖅ ᒥᓂᔅᑕ ᑖᒻᓴᓐᒧᑦ. 
 
ᒥᓂᔅᑕ ᒪᓃᑦᑐᖅ ᑖᒻᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐅᖃᖃᑎᒋᔪᒪᔭᕋ ᒪᓕᒐᓕᐅᖅᑎᐅᔪᖅ. 
ᒥᓂᔅᑕᐅᓪᓗᖓ ᐃᖏᕐᕋᔪᓕᕆᔨᒃᓐᑯᓄᑦ, ᐅᖃᐅᓯᖃᖃᑦᑕᕐᓯᒪᒐᒪ ᖃᖓᑕᓲᓂᒃ ᓄᓇᕗᒻᒥ; 
ᖃᐅᔨᓴᖅᑕᐅᓂᖏᓐᓄᑦ ᐊᒻᒪ ᐱᔨᑦᓯᕐᓂᐅᔪᑦ ᐃᒃᐱᐊᕐᔪᒻᒧᑦ ᕿᒥᕐᕈᔭᐅᕙᓪᓕᐊᒥᔪᖅ. 
 
ᑕᒪᒃᑯᐊ ᐅᖃᐅᓯᕆᔭᕗᑦ ᒪᑐᔭᐅᓚᐅᖅᑐᑦ ᐄᐳᕈᓪ 30. ᕿᒥᕐᕈᓂᐊᖅᑕᕗᑦ ᑕᒪᒃᑯᐊ ᐃᓱᒪᓗᒍᑎᒋᔭᐅᔪᑦ 
ᖃᖓᑕᓲᑦ ᒥᒃᓵᓄᑦ. ᖁᔭᓐᓇᒦᒃ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᐃᓚᒋᐊᕈᑦ. ᐅᐃᓕᐊᒻᔅ. 
 
ᐅᐃᓕᐊᒻᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐃᖏᕐᕋᖃᑦᑕᖅᑐᓂ ᖁᑦᑎᑦᑐᒥ ᐊᔪᕐᓇᑲᓴᒻᒪᑦ. ᐃᓄᐃᑦ 
ᖃᐅᔨᒪᔪᒪᒻᒪᑕ ᑕᒪᓐᓇ ᓯᕗᓂᑦᑎᓐᓂᒃ ᐃᖏᕐᕋᖃᑦᑕᕐᓂᖅ ᖃᓄᐃᓕᖓᓂᐊᕐᒪᖔᖅ ᐊᒻᒪᓗ 
ᖃᐅᔨᓴᖅᑕᐅᓂᕆᔭᖓ ᖃᓄᐃᓕᕐᒪᖔᖅ. ᖁᔭᓐᓇᒦᕈᒪᑐᐃᓐᓇᕆᒃᑭᑦ ᑭᐅᔾᔪᑎᒋᔭᕐᓄᑦ.  
 
ᑕᐃᒃᑯᐊ ᐃᓄᖁᑎᒃᑲ ᑐᓴᖅᑎᑦᑐᓐᓇᕈᒪᒐᓗᐊᕋᒃᑭᑦ ᖃᖓᑕᓱᒃᑯᑦ ᐃᖏᕐᕋᖃᑦᑕᕐᓂᐅᔪᖅ 
ᖃᓄᐃᓕᖓᓕᕐᒪᖔᖅ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᐊᓚᑲᓐᓄᐊᖅ. 
 
ᐊᐱᖅᑯᑦ 105-1(6): ᐃᓐᓇᓪᓚᕆᐅᔪᑦ ᖃᐅᔨᒪᔭᒥᓂᒃ ᐃᓕᓐᓂᐊᖅᑎᑦᑎᓂᖏᑦ 
 
ᐊᓚᑲᓐᓄᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᐱᕆᔪᒪᔪᖓ ᒥᓂᔅᑕᒧᑦ ᐃᓕᖅᑯᓯᓕᕆᔨᒃᑯᓐᓄᑦ. 

ᖃᑦᓯᓐᓇᕈᖅᐸᓪᓕᐊᑐᐃᓐᓇᕐᒪᑕ ᐃᓐᓇᓪᓚᕆᐅᔪᑦ ᓄᓇᓕᐅᔪᓂ ᖃᐅᔨᒪᓂᖃᖅᑐᑦ ᐃᓕᖅᑯᓯᐅᔪᓂᒃ ᐊᒻᒪᓗ 
ᐃᓄᓇᓱᐊᕈᑎᓂᒃ ᖃᓄᖅᑐᑲᓐᓂᕈᒪᒐᓗᐊᖅᑐᑎᒃ ᑭᓯᐊᓂᓕ ᑮᓇᐅᔭᐃᑦ ᓇᒻᒪᒃᓯᓚᐅᕐᓯᒪᓐᖏᒻᒪᑕ 
ᓄᓇᓕᐅᔪᓂ. ᖃᓄᕐᖏᒃᑯᐊ ᐃᑲᔪᕈᓐᓇᖅᑕᕋᓗᐊᕗᑦ ᐃᓕᑦᑎᑎᓂᐊᕐᒪᑕ ᖃᐅᔨᒪᔭᒥᓂᒃ ᓄᓇᑦᑎᓐᓂ. 
ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᐊᓇᕈᐊᖅ. 
 
ᒥᓂᔅᑕ ᔮᒃ ᐊᓇᕈᐊᖅ (ᑐᓵᔨᑎᒍᑦ):  ᖁᔭᓐᓇᒦᒃ, ᐅᖃᖅᑏ.  ᐅᖃᐅᓯᖃᖅᑎᓪᓗᑕ ᑮᓇᐅᔭᓕᕆᓂᕐᒧᑦ 
ᓇᓚᐅᑦᑖᖅᑕᐅᓯᒪᔪᓂᒃ.  ᑮᓇᐅᔭᓂᒃ ᐃᓕᓯᓚᐅᕋᑦᑕ ᓇᓚᐅᑦᑖᖅᑕᐅᓯᒪᔪᓄᑦ ᐃᓐᓇᑐᖃᕐᓄᑦ ᐊᒻᒪ ᒪᒃᑯᑦᑐᓄᑦ 
ᐱᓕᕆᖃᑎᒌᖁᓪᓗᒋᑦ ᓄᓇᓕᓐᓂᑦ. 
 
ᓇᓚᐅᑦᑖᖅᑕᐅᓯᒪᑐᐃᓐᓇᕐᒪᑦ ᑕᐃᒪᐃᒻᒪᑦ ᐅᖃᕈᓐᓇᓐᖏᓚᖓ ᖃᑦᑎᓂᒃ ᑐᓂᔭᐅᓛᕐᒪᖔᖅ ᓄᓇᓕᐅᔪᖅ.  ᐊᒻᒪ 
ᐊᓯᐊᒍᑦ ᑕᒪᑐᒪ, ᖃᐅᔨᒋᐊᓚᐅᕋᑦᑕ ᓇᓕᐊᑐᐃᓐᓇᖅ ᓄᓇᓖᑦ ᐱᑕᖃᕆᐊᖃᕐᒪᑕ ᐃᓐᓇᑐᖃᕐᓂᒃ ᑲᑎᒪᔨᕋᓛᓂᒃ 
ᐅᐸᑦᑕᐅᖃᑦᑕᕈᓐᓇᕐᓂᐊᖅᑐᓂᒃ ᒐᕙᒪᒃᑯᓐᓄᑦ ᐊᒻᒪ ᐊᓯᖏᓐᓄᑦ ᐃᓐᓇᑐᖃᐃᑦ ᐅᖃᐅᓯᔅᓴᖏᑦ 
ᑐᓴᖅᑕᐅᑦᑎᐊᖃᑦᑕᕋᓗᐊᕐᒪᖔᑕ. 
 
ᐃᓛᓐᓂᒃᑯᑦ ᐊᐱᕆᖃᑦᑕᕋᑦᑎᒍᑦ ᑖᒃᑯᐊ ᐃᓐᓇᑐᖃᐃᑦ ᑲᑎᒪᔨᕋᓛᑦ ᑭᓱᑐᐃᓐᓇᕐᓄᑦ ᐃᑲᔪᖅᑕᐅᔪᒪᓕᕋᐃᒐᑦᑕ 
ᖃᐅᔨᔪᒪᔭᑦᑎᓐᓄᑦ.  ᒐᕙᒪᒃᑯᑦ ᑭᓱᑐᐃᓐᓇᕐᒥᒃ ᐸᕐᓇᐅᓕᕋᐃᒻᒪᑕ ᐱᓕᕆᖃᑎᖃᖃᑦᑕᕈᓐᓇᕐᓂᐊᕋᑦᑕ ᑕᒪᒃᑯᓂᖓ 
ᐃᓐᓇᑐᖃᕐᓂᒃ ᓄᓇᓕᓐᓂᑦ ᐸᕐᓇᐃᖃᑎᒋᓗᒋᑦ.  ᐱᐅᒐᔭᖅᐳᖅ ᐃᓐᓇᑐᖃᐃᑦ ᑲᑎᒪᔨᕋᓛᓐᓂᑦ ᓄᓇᓕᓐᓂᑦ 
ᐅᐸᖃᑦᑕᕈᓐᓇᕐᓂᐊᖃᑦᑎᒃᑯ. 
 
ᐃᒻᒪᖃ ᕼᐋᒻᒪᓚᒃᑯᑦ ᑲᑎᒪᔨᖏᑦ ᐱᓕᕆᖃᑎᖃᕈᓐᓇᖅᐳᑦ ᑕᒪᒃᑯᓂᖓ ᐃᓐᓇᑐᖃᕐᓂᒃ ᐋᖅᑮᓇᓱᐊᖅᑎᓪᓗᒋᑦ 
ᑲᑎᒪᔨᕋᓛᓂᒃ.  ᑕᒪᒃᑯᐊ ᐅᖃᐅᓯᕆᑦᑎᐊᕐᓂᐊᕋᑦᑎᒍ ᐅᐊᑦᑎᐊᕈ ᓇᓗᓇᐃᖅᓱᖅᓯᒪᓗᒋᑦ ᐊᒻᒪ 
ᓇᓚᐅᑦᑖᖅᑕᐅᓯᒪᔪᓄᑦ.  ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ:  ᐅᖃᐅᓯᒃᑯᑦ ᐊᐱᖅᑯᑏᑦ.  ᐃᓚᒋᐊᕈᑏᑦ.  ᐊᓚᑲᓐᓄᐊᖅ. 
 
ᐊᓚᑲᓐᓄᐊᖅ:  ᖁᔭᓐᓇᒦᒃ, ᐅᖃᖅᑏ.  ᑐᑭᓯᕙᒋᑦ ᖃᓄᖅ ᐅᖃᕐᒪᖔᖅᐱᑦ ᐊᒻᒪ ᖁᔭᓐᓇᒦᒃ.   ᐅᖃᐅᓯᖃᖅᐳᑎᑦ 
ᐃᓐᓇᑐᖃᐃᑦ ᑲᑎᒪᔨᕋᓛᓐᓂᑦ.  ᖃᖓᒃᑯᑦ ᐱᒋᐊᕋᔭᖅᐸᑦ?  ᑕᕝᕙᓂᐅᓂᐊᖅᐹ ᐊᕐᕌᒍᒥ ᐅᕝᕙᓘᓐᓃᑦ ᐅᖓᑖᓂ?  
ᖃᖓᒃᑯᑦ ᑕᑯᒋᐊᖓ ᓂᕆᐅᒍᓐᓇᖅᐱᑕ ᐃᓐᓇᑐᖃᐃᑦ ᑲᑎᒪᔨᕋᓛᖏᓐᓂᑦ ᓄᓇᓕᓕᒫᓂᑦ?  ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ:  ᒥᓂᔅᑕ. 
 
ᒥᓂᔅᑕ ᔮᒃ ᐊᓇᕈᐊᖅ (ᑐᓵᔨᑎᒍᑦ):  ᖁᔭᓐᓇᒦᒃ, ᐅᖃᖅᑏ.  ᐄ, ᐱᓕᕆᐊᖃᖅᐳᒍᑦ ᑕᒪᑐᒥᖓ ᐸᕐᓇᐅᒻᒥᑦ 
ᐱᒋᐊᖅᑐᒍ ᒫᓐᓇᐅᔪᖅ.  ᓂᕆᐅᑉᐳᒍᑦ ᑲᑎᖃᑎᒋᓛᕆᐊᖓᑕ ᐋᒡᒌᓯᐅᓂᐊᖅᑐᒥ.  ᐊᑲᐅᒋᓐᖏᓇᒃᑯᓕ ᐅᕙᖓ 
ᑲᑎᒪᖃᑎᖃᕆᐊᖓ ᐅᐃᕐᖓᔅᓵᖅ ᐊᒻᒪ ᐅᐱᕐᖔᖅ ᐊᐅᓪᓚᖅᓯᒪᒍᒪᔪᐃᓐᓇᐅᓕᖅᑎᓪᓗᒋᑦ. 
 
ᐃᒻᒪᖃ ᐱᐅᓂᖅᓴᐅᒐᔭᖅᐳᖅ ᑲᑎᖃᑎᖃᕆᐊᖓ ᐅᑭᐊᔅᓵᖅ ᐅᑎᖅᓯᒪᔪᐃᓐᓇᐅᓕᖅᑎᓪᓗᒋᑦ ᓄᓇᓕᓐᓄᑦ.  
ᓯᕗᓪᓕᖅᐹᒥ ᐊᐱᕆᔪᒪᕙᒃᑲ ᒪᓕᒐᓕᐅᖅᑎᐅᖃᑎᒃᑲ ᑭᓱᓂᒃ ᑕᕝᕙᓂ ᑕᑯᒍᒪᒻᒪᖔᑕ, ᐱᔾᔪᑎᒋᓪᓗᒋᑦ ᑖᒃᑯᐊ 
ᑲᑎᒪᔨᕋᓛᑦ, ᐊᒻᒪ ᐅᐸᒍᑎᒋᐊᖃᖅᐳᒍᑦ ᐃᓐᓇᑐᖃᕐᓄᑦ.  ᑕᒪᒃᑯᐊ ᐱᓕᕆᐊᕆᖁᔭᓯ ᐃᓐᓇᑐᖃᐃᓪᓗ ᐊᒻᒪ ᐃᒻᒪᖃ 
ᖁᕕᐊᓱᕝᕕᐅᓚᐅᓐᖏᓐᓂᖓᓂ ᑕᑯᒍᓐᓇᕋᔭᖅᐳᒍᑦ ᐸᕐᓇᐅᑎᓂᒃ ᓇᓗᓇᐃᖅᓱᖅᓯᒪᔪᓂᒃ.  ᖁᔭᓐᓇᒦᒃ, ᐅᖃᖅᑏ. 
 

 



ᓇᒃᑲᔾᔭᐅ, ᒪᐃ 6, 2002 ᓄᓇᕗᒻᒥ ᒪᓕᒐᓕᐅᕐᕕᖕᒧᑦ ᑲᑎᒻᒪᔾᔪᑏᑦ    
 

414 

ᐅᖃᖅᑎ:  ᐅᖃᐅᓯᒃᑯᑦ ᐊᐱᖅᑯᑏᑦ.  ᐅᖃᐅᓯᒃᑯᑦ ᐊᐱᖅᑯᑏᑦ.  ᐃᒃᑲᕐᕆᐊᓗᒃ. 
 
ᐊᐱᖅᑯᑦ 106-1(6): ᓇᒦᓐᓂᖏᑕ ᓴᕕᕋᔭᒃᓴᐃᑦ ᓇᓂᔭᐅᖃᑦᑕᖅᓯᒪᔪᑦ 
 
ᐃᒃᑲᕐᕆᐊᓗᒃ (ᑐᓵᔨᑎᒎᖅᑐᖅ):  ᖁᔭᓐᓇᒦᒃ, ᐅᖃᖅᑏ.  ᓯᓂᓕᓕᕋᑖᕋᒪ.  ᖁᔭᓐᓇᒦᒃ, ᐅᖃᖅᑏ, ᐊᐱᕆᔪᒪᕙᕋ 
ᒥᓂᔅᑕᖓᓐᓄᑦ ᐃᑯᐱᕝᕕᓕᕆᔨᒃᑯᑦ ᑕᒪᒃᑯᐊ ᐅᓂᒃᑳᓕᐊᑦ ᒥᔅᓵᓄᑦ ᐅᖃᐅᓯᕆᓚᐅᖅᑕᖏᓐᓂᑦ ᐃᓚᖃᖅᑐᑎᒃ 
ᐊᔾᔨᓐᖑᐊᑦᑎᐊᕙᓐᓂᒃ. 
 
ᑕᕝᕙᓂ ᑐᔅᓯᕋᐅᑎᑕᖃᕐᒪᑦ ᑎᑎᖅᑲᓂᒃ ᑐᔅᓯᕌᕆᓯᒪᔭᔅᓯᓐᓄᑦ.  ᐱᔾᔪᑎᒋᓪᓗᒋᑦ ᑖᒃᑯᐊ ᐅᓂᒃᑳᓕᐊᑦ 
ᖁᕕᐊᑦᑐᒻᒪᕆᐅᕗᖓ ᑕᒫᓃᒻᒪᑕ $5-ᑕᐅᓴ ᑐᔅᓯᕋᖅᑕᐅᔪᓐᓇᖅᑐᑦ ᐃᑯᐱᕝᕕᓕᕆᔨᒃᑯᓐᓂᒃ ᑐᔅᓯᕋᐅᑎᒥᓐᓄᑦ 
ᑐᔅᓯᕋᐅᑎᖏᒍᑦ.  ᐃᒻᒪᖃ ᐊᐱᕆᖅᑳᕈᒃᑯ ᒥᓂᔅᑕ, ᐃᖅᑲᐅᒪᒐᒪ ᓄᓇᓕᓐᓂᑦ, ᑕᐃᔅᓱᒪᓂᒧᑦ ᒪᒃᑯᑦᑑᓚᐅᖅᓯᒪᒐᒪ. 
 
ᐃᒻᒪᖃ ᐱᑕᖃᐅᕐᒪᑦ ᖃᐅᔨᒪᔭᐅᓐᖏᑦᑐᓂᒃ ᐅᔭᕋᓐᓂᐊᕐᕕᔅᓴᓂᒃ ᓇᓂᔭᐅᓯᒪᔪᓂᒃ 
ᒪᑐᐃᖅᑕᐅᕙᓪᓕᐊᓕᑕᐃᓐᓇᖅᑐᓂᒃ.  ᐊᒥᓱᒻᒪᕆᐅᕗᑦ ᐅᔭᕋᔅᓯᐅᖅᑐᓂᒃ ᓄᓇᓕᓐᓅᓃᖅᐸᑦᑐᓂᒃ ᐊᒻᒪ 
ᐅᔭᕋᒐᓴᐅᖅᑰᖅᑐᑎᒃ ᓄᓇᕗᒻᒥ.  ᑖᓐᓇ ᑎᑎᖅᑲᖅ ᑭᖑᕙᖅᑰᔨᒻᒪᑦ ᐅᔭᕋᔅᓯᐅᕆᐊᖓ ᑕᒫᓂ ᐃᒻᒪᖃ ᐱᖓᓱᑦ 
ᐊᕐᕌᒍᐃᑦ ᖄᖏᓕᕐᒪᑕ. 
 
ᐅᔭᕋᐃᑦ ᓇᓂᔭᐅᓯᒪᔪᑦ ᓄᓇᕗᒻᒦᑦᑐᑦ, ᑕᒪᒃᑯᐊ ᐅᔭᕋᐃᑦ ᓇᓗᓇᐃᖅᑕᐅᓯᒪᔪᓃᑉᐹᑦ ᓄᓇᓕᓐᓂᑦ ᓄᓇᓐᖑᐊᑦ ᐊᒻᒪ 
ᐃᓂᖃᕐᕕᖏᑦ ᓇᓗᓇᐃᖅᑕᐅᓯᒪᓪᓗᑎᒃ ᐊᒻᒪ ᒐᕙᒪᒃᑯᑦ ᖃᐅᔨᒪᕚᑦ ᓇᒦᒻᒪᖔᑕ.  ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ:  ᒥᓂᔅᑕ ᐊᑭᓱᒃ. 
 
ᒥᓂᔅᑕ ᐅᓛᔪᖅ ᐊᑭᓱᒃ (ᑐᓵᔨᑎᒍᑦ):  ᖁᔭᓐᓇᒦᒃ, ᐅᖃᖅᑏ.  ᐃᓚᖏᑦ ᐅᔭᕋᐃᑦ ᓇᓂᔭᐅᔪᒥᓂᐅᔪᑦ 
ᑎᑎᕋᖅᓯᒪᕗᑦ ᐅᓂᑳᓕᐊᒥᒃ.  ᓇᓗᓇᐃᖅᑕᐅᓯᒪᕗᑦ ᑎᑎᕋᖅᓯᒪᔪᓂᒃ ᐃᓄᑦᑎᑑᓕᖅᑎᑕᐅᓯᒪᒐᑎᒃ, 
ᓇᓗᓇᐃᖅᓯᓪᓗᑎᒃ ᓇᓖᖏᑦ ᓄᓇᓖᑦ ᖃᓂᓐᓂᖅᓴᐅᒻᒪᖔᑕ ᓇᓂᓯᕕᒥᓂᐅᔪᓄᑦ.  ᑐᑭᓯᒋᐊᕈᑏᑦ ᐱᓯᒪᕙᕗᑦ 
ᖃᓪᓗᓈᑎᑑᖓᔪᓂᒃ, ᑎᑎᕋᖅᓯᒪᕗᑦ ᓇᑭᑦ ᑕᒪᒃᑯᐊ ᐅᔭᕋᐃᑦ ᓇᓂᔭᐅᓐᓂᕐᒪᖔᑕ.  ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ:  ᐃᓚᒋᐊᕈᑏᑦ.  ᐃᒃᑲᕐᕆᐊᒃᓗ. 
 
ᐃᒃᑲᕐᕆᐊᓗᒃ (ᑐᓵᔨᑎᒎᖅᑐᖅ):  ᑲᖁᔭᓐᓇᒦᒃ, ᐅᖃᖅᑏ.  ᐃᒻᒪᖃ ᑕᒻᒪᓂᐊᖅᑐᔅᓴᐅᒐᓗᐊᖅᑐᖓ ᑕᒻᒪᕈᒪᓗ 
ᖃᐅᔨᒃᑲᖅᑕᐅᓂᐊᖅᐳᖓ.  ᑐᑭᓯᒋᐊᒃᑲᓐᓂᕈᒪᑐᐃᓐᓇᖅᑐᖓ ᓇᓗᓇᐃᖅᓯᕕᐅᒃᑲᓐᓂᕈᒪᓪᓗᖓᓗ. 
 
ᐱᕈᒃᑲᓐᓂᕈᓐᓇᖏᑦᑐᑦ ᑕᒪᒃᑯᐊ ᓲᕐᓗ ᐅᖅᓱᐊᓗᒃ ᐊᒻᒪ ᒑᓴᓖ, ᐊᒻᒪ ᐅᔭᕋᐃᑦ, ᐅᐊᑦᑎᐊᕈᒻᒪᕆᒃ ᐊᖓᒃᑯᐃᑦ 
ᖃᐅᔨᒪᕙᓚᐅᕐᒪᑕ ᓇᒦᒻᒪᖔᑕ ᑭᓯᐊᓂ ᖃᐅᔨᒪᓚᐅᓐᖏᓚᑦ ᑭᓱᒧᑦ ᐊᑑᑎᖃᕐᒪᖔᑕ.  ᑎᑎᕋᖅᓯᒪᒋᕗᑦ ᑕᕝᕙᓂ 
ᐅᖃᓕᒫᒐᕐᓂᑦ, ᓇᒦᒻᒪᖔᑕ ᑕᒪᒃᑯᐊ ᓇᓂᓯᕕᒥᓃᑦ.  ᑕᒪᒃᑯᐊ ᖃᐅᔨᓚᐅᕋᑦᑎᒍ ᐅᐊᑦᑎᐊᕈᒻᒪᕆᒃ ᐊᒻᒪ ᕿᓂᖅᑏᑦ 
ᐊᒻᒪ ᕿᓂᖃᑦᑕᖅᑐᑦ ᐅᖅᓱᐊᓗᒻᒥᑦ ᐊᒻᒪ ᒑᓴᓖᒥᑦ ᑎᓪᓕᓯᒪᒻᒪᑕ ᐅᕙᒍᑦ ᐱᒋᒋᐊᕐᖓᖅᓯᒪᔭᖏᓐᓂᑦ.  
ᖃᐅᔨᒋᐊᖅᓯᒪᕕᓯᐅᒃ ᑕᒪᓐᓇ ᖃᓄᖅ ᐊᑦᑐᐃᓂᖃᕐᒪᖔᖅ ᐅᔭᕋᖅᑖᕆᔭᐅᓂᕋᖅᑕᐅᕙᑦᑐᓂᒃ?  ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ:  ᒥᓂᔅᑕ ᐊᑭᓱᒃ. 

ᒥᓂᔅᑕ ᐅᓛᔪᖅ ᐊᑭᓱᒃ (ᑐᓵᔨᑎᒍᑦ):  ᖁᔭᓐᓇᒦᒃ, ᐅᖃᖅᑏ.   ᐊᖓᒃᑯᐃᑦ ᑎᑎᕋᕈᓐᓇᓂᖅᐸᑕ ᓇᑭᑦ 
ᓇᓂᓯᓐᓂᕐᒪᖔᑕ ᑕᒪᒃᑯᓂᖓ ᐱᒡᒐᓇᓐᖏᓂᖅᓴᒻᒪᕆᐅᒐᔭᖅᐳᖅ ᐱᓪᓗᒍ ᖃᐅᔨᒪᒐᔭᕋᑦᑕ ᓇᒦᒻᒪᖔᑕ. 
 
ᐅᓪᓗᒥᐅᓕᖅᑐᖅ ᓇᒻᒥᓂᖅ ᕿᓂᖃᑦᑕᕆᐊᖃᓕᕋᑦᑎᒃᑯ ᐅᕝᕙᓘᓐᓃᑦ ᕿᓂᖅᑎᓄᑦ ᕿᓂᖅᑕᐅᓗᑎᒃ ᐊᒻᒪ ᑕᐃᒃᑯᐊ 
ᐅᖅᓱᐊᓗᓐᓂᐊᖅᐸᑦᑐᑦ ᐊᒻᒪ ᒑᓴᓖᒥᒃ ᕿᓂᖅᐸᑦᑐᑦ.  ᐊᒥᓱᑦ ᐊᖓᒃᑯᐃᑦ ᑐᖁᖓᓕᕐᒪᑕ, ᑕᐃᒃᑯᓇᓐᖓᑦ 
ᑐᑭᒧᐊᖅᑎᑕᐅᔪᓐᓇᔾᔮᓐᖏᓚᒍᑦ.  ᒪᒥᐊᓇᐅᒐᓗᐊᖅ ᐅᖃᖅᑏ, ᖁᔭᓐᓇᒦᒃ. 
 
ᐅᖃᖅᑎ:  ᐅᖃᐅᓯᒃᑯᑦ ᐊᐱᖅᑯᑏᑦ.  ᐃᓚᒋᐊᕈᑏᑦ.  ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒎᖅᑐᖅ):  ᖁᔭᓐᓇᒦᒃ, ᐅᖃᖅᑏ.  ᓇᓗᓇᖅᓯᕙᓪᓚᐃᓕᕋᒪ ᑭᓯᐊᓂ 
ᓇᓗᓇᐃᑦᑎᐊᕋᓱᐊᕐᓂᐊᖅᐸᕋ; ᐱᔾᔪᑎᖃᓗᐊᓐᖏᓚᖅ ᐊᐱᖅᑯᑎᒋᕋᑖᖅᑕᕐᓄᑦ, ᑭᓯᐊᓂ ᑐᑭᓯᒋᐊᕈᑎᔅᓴᒧᑦ.  ᐃᓄᐃᑦ 
ᑕᖅᑭᒨᖅᓯᒪᓕᕐᒪᑕ ᐅᐊᑦᑎᐊᕈᒻᒪᕆᓂᑦ ᐊᖓᒃᑰᖃᑦᑕᑎᓪᓗᒋᑦ, ᐊᒥᐊᓕᑲᐃᑦ ᐅᐸᓚᐅᖅᑎᓐᓇᒋᑦ ᐃᖏᕐᕋᔾᔪᑎᒃᑯᑦ 
ᐊᒻᒪ ᖃᐅᔨᓪᓗᑎᒃ ᖃᐅᔨᒪᓚᐅᓐᖏᑦᑕᖏᓐᓂᑦ.  ᑕᒪᔾᔭ ᐅᖃᐅᓯᕆᔭᒃᑲ, ᑕᑯᔅᓴᐅᓐᖏᑦᑐᒃᑯᑦ ᖃᐅᔨᔭᐅᖃᑦᑕᖅᓯᒪᔪᑦ. 
 
ᑕᑯᓐᓇᖅᑐᒋᑦ ᐊᔾᔨᓐᖑᐊᑦ ᐊᒻᒪ ᓄᓇᓐᖑᐊᑦ ᑕᕝᕙᓂ ᑎᑎᖅᑲᓂᒃ, ᐃᓄᓐᖑᐊᖃᕐᒪᑕ ᐊᓯᖏᓐᓂᓪᓗ 
ᑎᑎᕋᖅᓯᒪᔪᓂᒃ.  ᑕᒪᒃᑯᐊ ᓇᓗᓇᐃᖅᓯᔾᔪᑕᐅᕚᑦ ᓇᒦᐸᓗᒻᒪᖔᑕ ᐅᔭᕋᐃᑦ ᓇᓂᔭᐅᓯᒪᔪᑦ ᑎᑎᕋᖅᓯᒪᔪᑦ ᑖᒃᑯᓇᓂ.  
ᑕᒪᒃᑯᐊ ᓇᓗᓇᐃᒃᑯᑏᑦ ᓇᓗᓇᐃᖅᓯᕚᑦ ᖃᓄᐃᑦᑑᒻᒪᖔᑕ ᐅᔭᕋᐃᑦ ᓇᓂᔭᒥᓃᑦ, ᐅᕝᕙᓘᓐᓃᑦ 
ᓇᓗᓇᐃᒃᑯᑎᑐᐃᓐᓇᐅᕚᑦ?  ᐅᖃᖅᓯᒪᓐᖏᒻᒪᑕ ᖃᓄᐃᑦᑑᒻᒪᖔᑕ ᐅᔭᕋᐃᑦ ᓇᓂᔭᐅᓯᒪᔪᑦ ᐱᔾᔪᑎᒋᓪᓗᒋᑦ 
ᐊᑭᑦᑐᕋᐅᑎᔪᑦ, ᖃᐅᔨᒪᕙᕋ ᑕᒪᓐᓇ, ᑭᓯᐊᓂ ᖃᐅᔨᔪᒪᕗᖓ ᖃᓄᖅ ᑕᒪᓐᓇ ᐱᓕᕆᐊᖑᓂᐊᕐᒪᖔᖅ.  ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ:  ᒥᓂᔅᑕ ᐊᑭᓱᒃ. 
 
ᒥᓂᔅᑕ ᐅᓛᔪᖅ ᐊᑭᓱᒃ (ᑐᓵᔨᑎᒍᑦ):  ᖁᔭᓐᓇᒦᒃ, ᐅᖃᖅᑏ.  ᑕᑯᒋᐊᖃᖅᐸᕗᑦ ᐊᔾᔨᓐᖑᐊᑦ 
ᓇᓗᓇᐃᖅᓯᔾᔪᑕᐅᓪᓗᑎᒃ ᓇᓗᓕᕈᑕᐅᔪᓄᑦ.  ᓇᓗᓇᐃᒃᑯᑏᑦ ᖃᓂᒋᔮᓃᑉᐳᑦ ᓇᓂᓯᕕᐅᔪᒥᓃᑦ ᑎᑎᕋᖅᓯᒪᓪᓗᑎᒃ.  
ᑕᑯᒍᓐᓇᖅᐳᑎᑦ ᑕᑯᓐᓇᖅᑐᒋᑦ ᓇᒥᕈᔫᕐᒪᖔᑕ ᐅᔭᕋᐃᑦ ᓄᓇᕗᒻᒥ.  ᓇᓗᓇᐃᖅᓯᑐᐃᓐᓇᖅᐳᑦ ᖃᓄᐃᑦᑑᒻᒪᖔᑕ 
ᐅᔭᕋᐃᑦ ᓄᓇᓃᑦᑐᑦ.  ᓇᓗᓇᐃᒃᑯᓯᖅᓱᐃᓯᒪᕗᒍᑦ ᓇᑭᑦ ᓇᓂᓯᓐᓂᕐᒪᖔᑕ.  ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ:  ᐅᖃᐅᓯᒃᑯᑦ ᐊᐱᖅᑯᑏᑦ.  ᐃᓚᒋᐊᕈᑏᑦ.  ᑭᖑᓪᓕᖅᐹᒥ ᐃᓚᒋᐊᕈᑏᑦ.  ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒎᖅᑐᖅ): ᖁᔭᓐᓇᒦᒃ, ᐅᖃᖅᑏ.  ᑭᖑᓪᓕᖅᐹᒥ ᐊᐱᖅᑯᑎᔅᓴᕋ ᐅᔭᕋᓐᓂᐊᕐᓂᐅᕙᑦᑐᑦ 
ᓄᓇᕗᒻᒥ.  ᑭᓇᑐᐃᓐᓇᖅ ᓇᓂᓯᓱᒋᒍᓂ ᓇᓂᓯᕕᐅᒌᖅᓯᒪᔪᓂᑦ, ᑕᒪᓐᓇ ᑐᑭᖃᖅᐹ ᐱᒋᔾᔮᓐᖏᒻᒪᒋᑦ.  ᕿᓂᖅᑏᑦ 
ᐅᓪᓗᒐᓴᓐᓂᒃ ᐱᓱᑉᐸᓚᐅᕐᒪᑕ ᐅᔭᕋᑦᑎᐊᕋᓛᖃᖅᑐᑎᒃ ᐊᒻᒪ ᐊᖏᓇᖅᑐᒥᒃ ᕿᓂᖅᑐᑎᒃ. 
 
ᐅᓪᓗᒥᐅᔪᖅ, ᕿᓂᕐᓂᕆᕙᓕᖅᑕᖓ ᓄᓇᒥ ᖃᐅᔨᓴᕐᓂᕐᒧᑦ ᐊᒻᒪᓗ ᖃᓄᐃᑦᑐᑯᓂᖏᓐᓄᒃ 
ᖃᖓᑕᓲᒃᑯᕋᓗᐊᖅᐸᑦ ᖁᓕᒥᒍᓕᒃᑯᓗᓐᓃᑦ ᐊᒻᒪᓗ ᓄᑖᓂ ᓱᓇᒃᑯᑕᖃᓕᖅᑐᑎᒃ ᕿᓂᕈᑎᒃᓴᐅᔪᓂᒃ 
ᐅᔭᕋᓐᓄᑦ. ᕿᒪᒐᖅᑕᐅᓂᑯᔪᑦ ᐊᒻᒪᓗ ᐊᒃᑕᕐᓇᕐᓂᖏᑦ, ᑕᒪᒃᑯᐊ ᖃᐅᔨᒪᓐᖏᓐᓇᑦᑐᒍᑦ ᐃᓄᓪᓗᑕ ᐊᒻᒪᓗ 
ᖃᓄᖅ ᐃᒃᐱᓐᓇᕐᓂᖃᕐᒪᖔᑕ ᐃᓄᓐᓄᑦ ᐊᒻᒪᓗ ᓄᓇᒧᑦ. ᑕᐃᒪᓕ, ᖃᓄᐃᓕᖓᓂᐊᓕᖅᐸ ᓄᓇᕗᒻᒥ  

ᑕᒪᒃᑯᐊ ᓇᓂᔭᐅᔭᕆᕐᓯᒪᒐᓗᐊᖅᑎᓪᓗᒋᑦ ᐅᔭᕋᓐᓂᐊᕐᕕᒃᓴᐅᔪᓐᓇᖅᑐᑦ, ᑕᐃᒪᓕ ᓄᓇᕗᒻᒥᐅᖑᓪᓗᑕ 
ᐊᑐᕈᓐᓇᖅᐱᑎᒍᑦ ᑕᒪᒃᑯᐊ ᐱᐅᔪᑎᐊᓗᐃᑦ ᐊᑐᖅᑕᐅᕙᒃᑐᑦ ᕿᓂᓕᕈᑦᑕ ᐅᔭᕋᒃᑕᕐᕕᐅᒃᓴᐅᔪᓐᓇᖅᑐᒥᒃ. 
 
ᑕᒪᒃᑯᐊ ᖃᐅᔨᔭᐅᖃᑦᑕᕐᓯᒪᔪᑦ ᓄᓇᕗᒻᒥ ᐅᔭᕋᐃᑦ ᐱᒋᔭᐅᓪᓚᕆᒃᑲᓗᐊᕐᖓᑕ ᑕᒪᒃᑯᓄᖓ ᑕᒫᓂ 
ᐃᓄᓂᑯᔪᓄᑦ ᐊᒻᒪᓗ ᓄᓇᕗᒻᒥᐅᑕᐅᔪᓄᑦ ᑕᒪᒃᑯᐊ ᑮᓇᐅᔭᓕᐅᕈᑎᒋᔪᓐᓴᕋᑦᑎᒍᑦ, ᑕᐃᒪᓕ ᑕᒪᒃᑯᐊ 
ᑮᓇᐅᔭᓕᐊᖑᔪᑦ ᐅᔭᕋᓐᓂᐊᕐᓂᐅᔪᓂᒃ ᐱᔭᐅᑐᐃᓐᓇᕆᐊᖃᓐᖏᑦᑐᑦ ᐅᔭᕋᓐᓂᐊᖅᑎᑐᐊᓄᑦ 
ᐊᑭᑐᔪᕐᔪᐊᕋᓗᓐᓂ ᕿᓂᕈᑎᖃᖅᑐᓄᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒥᓂᔅᑕ ᐊᑭᓱᒃ. 
 
ᒥᓂᔅᑕ ᐅᓛᔪᖅ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦ, ᐅᖃᖅᑎ. ᐄ, ᖃᐅᔨᒪᔭᕋ ᑕᒪᓐᓇ. ᓄᓇᕗᒻᒥ ᒐᕙᒪᒃᑯᑦ 
ᐊᒻᒪᓗ ᑲᓇᑕᒥ ᒐᕙᒪᒃᑯᑦ ᐊᖏᖃᑎᒋᒍᑎᖃᕐᓯᒪᒻᒪᑕ ᖃᐅᔨᓇᓱᐊᕐᓗᑎᒃ ᐅᔭᕋᒃᓯᐅᓂᕐᒧᑦ ᑲᒪᒋᔭᐅᔪᓂᒃ 
ᓄᓇᕗᒻᒥ ᒪᓕᑦᑕᕆᐊᖃᕐᒪᑕ ᐊᑐᐊᒐᐅᔪᓂᒃ ᐊᒻᒪ ᒪᓕᒃᑕᐅᔪᓂᒃ ᐊᐅᓚᑕᐅᔾᔪᑎᖏᓐᓄᑦ ᕿᓂᕐᓂᕐᒧᑦ 
ᓄᓇᕗᒥ. ᐄ, ᖃᐅᔨᒪᔪᒍ ᕿᓂᖅᑐᖃᕐᒪᑦ ᐊᒻᒪᓗ ᑕᒪᓐᓇ ᑕᐃᒪᐃᓕᖓᓪᓗᓂ ᐊᕐᕌᒍᓄᑦ ᐱᖓᓱᓄᑦ, ᐊᒻᒪᓗ 
ᓯᕗᓂᒃᓴᕗᑦ ᐱᐅᔪᒥᓇᖅᑐᑦ. 
 
ᖃᐅᔨᒪᔪᖓ ᐊᒥᓱᒻᒪᑕ ᓄᓇᕗᒻᒥᐅᑕᐅᔪᑦ ᐱᒋᐊᕋᑖᕐᓯᒪᔪᑦ ᕿᓂᕐᓂᕐᒧᑦ ᐊᒻᒪᓗ ᐅᔭᕋᓐᓂᐊᕐᓂᕐᒧᑦ. ᑕᐃᒪᓕ, 
ᐃᓱᒪᔪᖓ ᓴᐳᑎᔭᐅᓯᒪᔭᕆᐊᖃᖅᑐᑦ ᐊᒻᒪᓗ ᐃᑲᔪᕈᒪᔭᕗᑦ ᓄᓇᕗᒻᒥᐅᑕᐅᔪᑦ ᒪᓕᖁᓪᓗᒋᑦ ᐊᑐᐊᒐᕐᓂᒃ 
ᐊᒻᒪᓗ ᒪᓕᒐᕐᓂᒃ, ᐱᔾᔪᑎᖃᖅᑐᓂᒃ ᐅᔭᕋᓐᓂᒃ ᕿᓂᕐᓂᕐᒧᑦ, ᑕᐃᒪᐃᑦᑐᑦ ᐊᖅᓴᖅᑕᐅᔾᔪᑕᐅᔾᔭᖏᑦᑐᑦ 
ᐃᓄᓐᓂᒃ ᐱᖃᖅᐸᒋᕐᓂᕋᕐᓯᒪᔪᓂᒃ ᐅᕝᕙᓘᓐᓃᑦ ᖃᐅᔨᒪᔭᖃᖅᑐᓂ ᓱᑯᑦᑎᐊᓂᓐᓂᖏᓐᓂᒃ 
ᐅᔭᕋᓐᓂᐊᕐᕕᐅᔪᓐᓇᖅᑦᑐᑦ ᖃᐅᔨᒪᔭᐅᓯᒪᔪᑦ. 
 
ᑕᐃᒪᓕ ᒪᓕᒐᓕᐅᖅᑎᒃᑯᑦ ᑲᑎᒪᓐᖏᒃᑲᓗᐊᖅᑎᓪᓗᒋᑦ, ᑕᒪᒃᑯᐊ ᐃᓱᒫᓗᒍᑕᐅᖁᔪᑦ ᐃᒃᐱᒋᔭᐅᖃᑦᑕᕐᓯᒪᔪᑦ 
ᕿᓂᖅᑎᐅᔪᓄᑦ ᑐᕌᖓᔪᐃᓐᓇᐅᒻᒪᑕ ᐅᕙᖓ ᐱᓕᕆᕕᖓᓐᓄᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᐃᖅᑭᑦᑐᖅ. 
 
ᐊᐱᖅᑯᑦ 107-1(6): ᐃᓄᓯᓕᕆᔨᐅᔪᑦ ᓇᓗᓇᐃᒃᑯᑖᖅᑕᕐᓂᖏᑦ ᐊᔪᓐᖏᓐᓂᖏᑦ 
 
ᐃᖅᑭᑦᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑕᖅᑭᐅᓚᐅᖅᑐᒥ ᐃᑉᐳᕈ 26-ᒥ ᐅᕙᓂ 
ᒪᓕᒐᓕᐅᕐᕕᒻᒥ, ᐊᐱᕆᓚᐅᖅᑐᖓ ᒥᓂᔅᑕᒥᒃ ᐋᓐᓂᐊᖅᑐᓕᕆᔨᒃᑯᓐᓄᑦ ᐃᓄᓕᕆᔨᒃᑯᓐᓄᓪᓗ ᐅᖃᐅᓯᒃᑯᑦ 
ᐊᐱᕐᓱᕐᓇᐅᑎᓪᓗᒍ ᐃᓄᓯᓕᕆᔨᐅᔪᓂᒃ ᐊᒻᒪᓗ ᖃᓄᐃᑦᑐᓂᒃ ᐊᔪᓐᖏᓐᓂᖃᕆᐊᖃᕐᒪᖔᑕ. 
 
ᒥᓂᔅᑕᐅᔪᖅ ᑭᐅᓚᐅᕐᒪᑦ ᑕᒪᒃᑯᓄᖓ ᐊᐱᖅᑯᑎᐅᔪᓄᑦ ᑕᑭᓇᖅᑎᖅᑐᒋᑦ. ᒪᓕᑦᑎᐊᕈᓐᓇᓚᐅᓐᖏᓐᓇᒃᑯᑦ 
ᑭᐅᔾᔪᑎᖏᓐᓂᒃ. ᓱᕐᓗ ᐆᒃᑐᑎᒋᓗᒍ, ᐊᐱᕆᓚᐅᕋᒪ ᑭᓇᑐᐃᓐᓇᖅ, ᐃᓄᓯᕐᒥᒍᑦ ᐃᓕᓐᓂᑯᑉᐸᑦ 
ᐃᓄᓯᓕᕆᔨᐅᔪᓐᓇᕐᒪᑦ ᐃᓄᓐᓄᑦ, ᐸᐃᒃᐸᖃᓚᐅᓐᖏᑦᑐᖅ ᐃᑲᔪᕐᓂᕐᒧᑦ ᐃᓄᓐᓄᑦ ᐊᒻᒪᓗ ᒐᕙᒪᒃᑯᑦ 
ᐃᓕᑕᕐᓯᓯᒪᓐᖏᒻᒪᑕ ᑕᐃᒃᑯᓂᖓ ᐃᓄᓐᓂᒃ ᐊᔪᓐᖏᒋᐊᒃᓴᖏᓐᓂ ᓇᓗᓇᐃᒃᑯᑕᖃᓐᖏᓪᓗᑎᒃ ᐅᕝᕙᓘᓐᓃᑦ 
ᐃᓕᓐᓂᐊᕐᕕᒻᒥ ᐃᓕᓐᓂᐊᕐᓯᒪᓂᖃᓐᖏᒃᑲᓗᐊᕐᓗᑎᒃ ᐊᔪᕈᓐᓂᕐᓴᑎᓪᓗᒋᑦ ᐃᓄᓕᕆᔨᑎᑐᑦ, ᐃᓱᒪᔪᖓ 
ᒥᓂᔅᑕᐅᔫᑉ ᑭᐅᓪᓚᕆᓚᐅᓐᖏᒻᒪᖓ ᐊᒻᒪᓗ ᑐᑭᓯᓚᐅᕐᓇᒍ ᑭᐅᔾᔪᑎᒋᔭᖓ, ᑕᐃᒪᓕ ᑭᐅᒃᑲᓐᓂᕈᓐᓇᖅᐹᖓ. 
ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᐋᓐᓂᐊᖅᑐᓕᕆᔨᒃᑯᓐᓄᑦ ᐃᓄᓕᕆᔨᒃᑯᓐᓄᓗ, ᒥᓂᔅᑕ ᐲᑯ. 

ᒥᓂᔅᑕ ᐄᑐᐊᖅ ᐲᑯ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑐᓐᖓᓱᑦᑎᐊᖁᓪᓗᒍᓗ ᒪᓕᒐᓕᐅᖅᑎᐅᔪᖅ. 
ᐅᖃᖅᑎ, ᑭᐅᓗᒍ ᐊᐱᖅᑯᑎᖓᓄᑦ ᐃᓄᓕᕆᔨᓄᑦ. 
 
ᓇᓗᓕᕐᓯᒪᕙᓪᓚᐃᒻᒪᑦ ᖃᓄᓪᓚᕆᒃ ᑕᒪᓐᓇ ᐱᓕᕆᐊᖅ ᖃᓄᖅ ᐊᖅᑭᒃᓯᒪᒻᒪᖔᖅ ᐃᓄᓕᕆᔨᐅᔪᓄᑦ. 
ᐃᓄᓕᕆᔨᐅᔪᑦ ᑲᒪᖃᑦᑕᕐᒪᑕ ᒪᓕᒐᑎᒍᑦ ᐱᔭᐅᔭᕆᐊᖃᖅᑐᓂᒃ ᐱᖃᓯᐅᑦᔨᔪᑦ ᐆᒃᑐᑎᒋᓗᒋᑦ, 
ᐃᖅᑲᓇᐃᔭᖃᑎᖃᖅᑐᑎᒃ ᐃᖅᑲᖅᑐᐃᕕᐅᔪᓂᒃ, ᒪᓕᒐᕐᓂᒃ ᐊᒻᒪᓗ ᐊᓯᖏᓐᓂᒃ. 
 
ᐊᐃᒃᐸᒍᑦᑕᐅᖅ ᐅᖃᖅᑏ, ᐃᓄᓯᓕᕆᔨᖁᑎᖃᕆᓪᓗᑕ ᓄᓇᓕᐅᔪᓂᒃ ᖃᓪᓗᓇᐅᔭᕈᓐᓇᖏᑦᑐᓂᒃ, 
ᐃᓐᓇᓪᓚᕆᐅᔪᓂᒃ. ᐆᒃᑐᑎᒋᓗᒍ ᑲᖏᖅᑐᒑᐱᒻᒥ ᒫᓐᓇᐅᔪᖅ ᐅᒃᐱᕈᓱᒃᑐᖓ 12-ᖑᕙᓪᓚᐃᒻᒪᑕ ᐃᓄᐃᑦ 
ᓄᓇᕗᒻᒥᖔᕐᓯᒪᔪᑦ ᐊᔾᔨᒌᓐᖏᑦᑐᓂᒃ ᓄᓇᓕᐅᔪᑦ ᐃᓕᓐᓂᐊᖅᑎᑕᐅᖃᑦᑕᖅᑐᑦ ᒪᒥᓴᕐᓂᕐᒧᑦ ᐊᒻᒪᓗ ᑕᒪᓐᓇ 
ᐃᓄᓯᓕᕆᓂᐅᒻᒪᑦᑕᐅᖅ ᐃᓕᑕᕆᓯᒪᒻᒥᔭᕗᑦ ᒐᕙᒪᐅᓪᓗᑕ. ᓇᓗᓇᐃᒃᑯᑕᖅᑖᑎᑉᐸᒃᑕᕗᑦ. 
 
ᑕᐃᒪᓕ ᐅᖃᖅᑎ, ᐃᓄᖏᑦ ᐊᒻᒪᓗ ᓯᕗᓕᖅᑎᐅᔪᑦ ᐊᒻᒪᓗ ᐅᕙᖓ ᐊᒻᒪᓗ ᑲᖏᖅᑐᒑᐱᒻᒥᐅᑕᐅᔪᑦ ᐊᒻᒪᓗ 
ᐊᓯᖏᑦ ᒪᓕᒐᓕᐅᖅᑎᐅᔪᑦ, ᓅᕕᒻᐱᕆᒥ ᖁᕕᐊᓱᕝᕕᐅᓚᐅᖅᑎᓐᓇᒍ ᑲᖏᖅᑐᒑᐱᒻᒧᓚᐅᕐᓯᒪᒐᑦᑕ ᐊᒻᒪᓗ 
ᑐᓂᓯᖃᑕᐅᓪᓗᑕ ᑕᒪᒃᑯᐊ ᐊᔾᔨᒌᓐᖏᑦᑐᑦ ᐃᓄᐃᑦ ᓄᓇᕗᓕᒫᒥᑦ ᓇᓗᓇᐃᒃᑯᑕᖅᑕᖅᑎᑕᐅᓚᐅᖅᑐᑦ 
ᐃᓄᓯᓕᕆᔨᐅᓂᐊᕐᓗᑎᒃ, ᐊᓯᒥᓐᓂᒃ ᐃᓅᓯᓕᕆᔪᓐᓇᖅᑐᑦ. 
 
ᐱᓂᐊᒐᒃᓴᕐᒥᒃ ᐊᑐᐃᓐᓇᖅᑕᖃᕐᑐᖅ ᑭᒃᑯᑐᐃᓐᓇᐃᑦ ᐃᓕᓐᓂᐊᕐᓂᖃᖏᑦᑐᑦ ᒐᕙᒪᑦᑎᓐᓄᑦ 
ᐱᓕᒻᒪᒃᓴᑎᑕᐅᔪᓐᓇᖃᑦᑕᖅᑐᑎᒃ ᐸᐃᑉᐸᖅᑖᖃᑦᑕᖅᑐᑎᒡᓗ ᐃᓅᓯᓕᕆᔨᐅᓂᕐᒧᑦ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑖ. ᐃᓚᒋᐊᕈᑦ. ᐃᖅᑭᑦᑐᖅ.  
 
ᐃᖅᑭᑦᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒪᓕᒃᑐᖓ ᑭᒡᒍᓯᖓᓂᒃ, ᐅᖃᑲᐃᓐᓇᕐᒪᑦ ᑭᒃᑯᑐᐃᓐᓇᐃᑦ 
ᐃᓅᓯᓕᕆᔪᓐᓇᖃᑦᑕᖅᑐᑦ ᐃᓕᑕᕆᔭᐅᓚᐅᕐᓂᕋᖅᑐᓂᒋᑦ ᒐᕙᒪᒃᑯᓐᓄᑦ. ᒐᕙᒪᒃᑯᓐᓄᑦ 
ᐃᓕᑕᕆᔭᐅᓂᖃᖅᓯᒪᒍᑎᒃ ᐊᔪᖏᔾᔪᑎᖃᕐᓗᑎᒃ ᐃᓅᓯᓕᕆᔨᐅᓂᕐᒧᑦ, ᖃᓄᐃᒻᒪᓪᓕ 
ᒪᑐᐃᖅᑕᐅᔪᖃᕐᓂᐊᓚᐅᖅᐸ ᐃᖅᑲᓇᐃᔮᒃᓴᒥᒃ ᓴᓂᕋᔭᖕᒥᑦ, ᖃᓄᐃᒻᒪᓪᓕ ᒐᕙᒪᒃᑯᑦ ᐃᓕᑕᖅᓯᓚᐅᙱᓚᑦ 
ᑕᒪᒃᑯᓂᖓ ᐊᔪᖏᔾᔪᑎᖃᖅᑐᓂᑦ ᐃᓄᖕᓂᑦ ᐃᖅᑲᓇᐃᔮᖅᑖᖅᑎᑦᑎᖔᕐᓗᑎᒃ ᐃᓅᓯᓕᕆᔨᐅᓂᕐᒧᑦ. 
ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᒥᓂᔅᑕ ᐲᑯ.  
 
ᒥᓂᔅᑕ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᓄᓇᓕᖕᓂ ᖃᓄᐃᓗᐊᖅᑕᐃᓕᒪᕐᓂᕐᒧᑦ 
ᐃᓅᓯᓕᕆᔨᖃᖅᑐᒍᑦ ᑲᖏᖅᑐᒑᐱᒻᒥ ᐃᓱᓕᑦᑎᔾᔪᓯᐊᖅᓯᒪᓪᓗᓂ ᒐᕙᒪᒃᑯᓐᓄᑦ ᐃᓅᓪᓗᓂ ᒪᕐᕉᖕᓂᒡᓗ 
ᐅᖃᐅᓰᖕᓂᒃ ᐅᖃᕈᓐᓇᖅᑐᓂ.  
 
ᑕᕝᕙᓂᑦᑕᐃᓐᓇᖅ, ᐅᖃᖅᑏ, ᖃᖓᑦᑎᐊᖃᑖᖅ ᐃᓄᓕᕆᔨᐅᑉ ᐃᓂᖓᓂᒃ ᐃᖅᑲᓇᐃᔮᖅᑖᖅᑎᑦᑎᓚᐅᖅᑐᑕ 
ᓴᓂᕋᔭᖕᒥ ᑖᓐᓇᐅᒍᓂ ᐃᖅᑲᓇᐃᔮᖅ ᐅᖃᐅᓯᕆᔭᖓ ᒪᓕᒐᓕᐅᖅᑎᐅᑉ. ᑕᕝᕙᓂᑦᑕᐃᓐᓇᖅ, 
ᐅᖃᖅᑏᐃᒃᓯᕙᐅᑖᖅ, ᐃᖅᑲᓇᐃᔭᖅᑐᓕᕆᔨᒃᑯᑎᒍᑦ, ᑖᓐᓇ ᐊᔪᖏᓐᓂᖃᓚᐅᕐᒪᑦ ᒪᓕᒋᐊᖃᖅᑐᓂᑦ 
ᐱᔪᒥᓇᖅᓴᐅᑎᑎᒍᑦ ᑎᑎᕋᖅᓯᒪᓚᐅᖅᑐᓂᑦ, ᖃᐅᔨᓴᖅᑕᐅᓚᐅᖅᑐᑎᒃ ᐃᖅᑲᓇᐃᔮᖅᑖᖅᑎᑦᑎᔪᖃᖅᑐᓂᓗ 
ᐱᔭᕆᐊᖃᖅᑕᒥᓂᒃ ᒪᓕᒃᑐᑎᒃ ᐱᔪᓐᓇᓛᖑᔪᖅ ᐊᔪᖏᔾᔪᑎᖃᕐᑐᖅ ᓂᕈᐊᖅᑕᐅᓚᐅᖅᑐᓂ.  
 
ᑕᕝᕙᓂ, ᑕᐃᓐᓇ ᐃᓄᒃᑎᑐᑦ ᐅᖃᓪᓚᒍᓐᓇᖏᑦᑐᖅ ᐃᓄᓕᕆᔨᐅᔪᖅ ᑭᓯᐊᓂ ᑕᐃᒪ ᐅᖃᖅᑲᐅᒐᒪ ᐅᐊᑦᑎᐊᖅ 
ᐅᖃᖅᑏ, ᐃᓅᓯᓕᕆᓂᕐᒧᑦ ᐱᔨᑦᓯᕈᑎᓂᑦ ᐊᑐᐃᓐᓇᐅᑎᑦᑎᓪᓗᑕ ᓄᓇᓕᖕᓂ ᖃᓄᐃᓗᐊᖅᑕᐃᓕᒪᑎᑦᑎᓂᕐᒧᑦ 
ᐊᒻᒪ ᐃᓱᒪᒃᑯᑦ ᐊᒃᓱᕈᕈᑎᖃᖅᑐᓄᑦ ᐃᖅᑲᓇᐃᔭᖅᑎᖁᑎᐊᓄᑦ, ᐅᖃᖅᑏ, ᐅᓂᒃᑳᓕᐊᖑᓯᒪᔪᓕᒫᑎᒍᑦ ᑖᓐᓇ 
ᐱᓕᕆᑦᑎᐊᖅᑐᐊᓘᓪᓗᓂ ᓄᓇᓕᖕᓂ. ᖁᔭᓐᓇᒦᒃ, ᐅᖃᖅᑏ.  

ᐅᖃᖅᑎ: ᖁᔭᓐᓇᒦᒃ, ᒥᓂᔅᑖ. ᐅᖃᐅᓯᖅᑎᒍᑦ ᐊᐱᖅᑯᓰᑦ. ᐃᓚᒋᐊᕈᑦ. ᐃᖅᑭᑦᑐᖅ.  
 
ᐃᖅᑭᑦᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᓯᕆᓇᓱᖅᑲᐅᔭᕋ ᐅᐊᑦᑎᐊᖅ, ᐊᔾᔨᒋᙱᑕᖓᓂᒃ 
ᑭᐅᖅᑲᐅᒻᒪᑦ ᐊᐱᕆᑐᐃᓐᓇᓕᑲᐃᓐᓇᖅᑕᕋ ᒪᓕᑐᐃᓐᓇᖅᑐᖓ ᑭᒡᒍᓯᐅᕐᖓᖅᑲᐅᔪᒥᒃ.  
 
ᑭᐅᖅᑰᖅᑲᐅᒻᒪᑦ ᐅᖃᖅᑐᓂ ᐃᓕᑕᖅᓯᓲᖑᓂᑦᑎᓐᓂ ᑭᒃᑯᑐᐃᓐᓇᐃᑦ ᐃᓅᓯᓕᕆᔪᓐᓇᕐᓂᖏᓐᓂ ᒪᓕᒃᑐᑎᒃ 
ᐃᓅᓯᕐᒥᓂᒃ ᖃᐅᔨᓯᒪᔭᒥᓂᒃ, ᑭᓯᐊᓂ ᓇᐃᑦᑐᒥᒃ ᑭᐅᔭᐅᔪᒪᔪᖓ ᐊᐱᖅᑯᓯᕆᔪᒪᔭᓐᓄᑦ. ᐃᓄᒃ 
ᐱᓕᕆᐊᖃᕈᓐᓇᕐᑐᖅ ᐃᓅᓯᓕᕆᓂᕐᒥᑦ, ᐃᓕᓐᓂᐊᕐᓂᖃᕋᓂ, ᑭᓯᐊᓂ ᐃᓅᓯᓕᕆᔪᓐᓇᖅᑐᓂ ᐅᕝᕙᓘᓐᓃᑦ 
ᐃᓄᓕᕆᔨᐅᑉ ᐃᖅᑲᓇᐃᔮᖓᓂᒃ ᐱᓕᕆᔪᓐᓇᖅᑐᒥᒃ, ᑭᓯᐊᓂ ᑕᐃᓐᓇ ᐸᐃᑉᐹᖃᖏᒻᒪᑦ, ᑕᐃᒫᒃ ᒐᕙᒪᒃᑯᓐᓄᑦ 
ᐃᓕᑕᕆᔭᐅᔪᓐᓇᙱᓚᖅ ᓲᖃᐃᒻᒪ ᐸᑉᐹᖃᖏᒻᒪᑦ? ᖁᔭᓐᓇᒦᒃ, ᐅᖃᖅᑏ.   
 
ᐅᖃᖅᑎ: ᒥᓂᔅᑕ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ ᐃᓄᓕᕆᔨᒃᑯᓐᓄᓪᓗ. ᐲᑯ.  
 
ᒥᓂᔅᑕ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᓯᕗᓪᓕᖅᐹᒥᑦ ᐅᖃᖅᑏ, ᑕᐃᒪ ᐅᖃᕋᓱᖅᑲᐅᒐᒪ 
ᐅᐊᑦᑎᐊᖅ, ᐅᖃᖅᑏ, ᓄᓇᓕᖕᓂ ᖃᓄᐃᑦᑕᐃᓕᒪᓂᕐᒧᑦ ᐃᓱᒪᒃᑯᓪᓗ ᐊᒃᓱᕈᕈᑎᖃᖅᑐᓄᑦ ᑲᒪᔨᒥᒃ 
ᓄᓇᓕᐅᔪᓂᑦ ᐃᖅᑲᓇᐃᔭᖅᑎᑖᖑᖃᑦᑕᖅᑐᓂᑦ ᐸᐃᑉᐹᖅᑖᖅᑎᑕᐅᕙᒃᑐᑎᒡᓗ ᓄᓇᕘᑉ ᒐᕙᒪᒃᑯᖏᓐᓄᑦ. 
ᐱᓕᒻᒪᒃᓴᖅᑎᑕᐅᕙᒃᑐᑎᒃ ᑕᐃᒪ ᐅᖃᖅᑲᐅᒐᒪ ᐅᐊᑦᑎᐊᖅ ᒫᓐᓇᓗ ᑲᖏᖅᑐᒑᐱᒻᒥ ᖃᔅᓯᒐᓚᐅᔪᑦ 
ᑕᐃᒪᐃᑦᑐᑎᒃ ᐊᔾᔨᒌᖏᑦᑐᓂ ᓄᓇᓕᖕᓂ.  
 
ᑖᓐᓇ ᑕᐃᔭᐅᔪᖅ ᐱᓪᓚᕆᓐᓂᕐᒥᑦ ᐋᖅᑭᒃᓯᒋᐊᕋᓱᓐᓂᕐᒥᑦ, ᑖᓐᓇ ᑐᕌᖓᓪᓗᓂ ᐊᑕᐅᓯᕐᒥᒃ ᒪᕐᕉᖕᓂᒡᓗ 
ᐅᖃᐅᓯᖃᖅᑐᓂᑦ ᐱᖃᑕᐅᓇᓱᒃᑐᓂᑦ. ᒫᓐᓇ ᑕᐃᒪᐃᑦᑐᖃᖅᑐᓂ. ᐅᖃᖅᑏ, ᒪᓕᒐᓕᐅᖅᑎᐅᑉ ᓄᓇᖓᓐᓂ 
ᓄᓇᓕᖕᓂ ᖃᓄᐃᓗᐊᖅᑕᐃᓕᒪᑎᑦᑎᓂᕐᒧᑦ ᐃᓅᓯᓕᕆᔨᖃᖅᑐᑦ ᐃᓅᓯᓕᕆᔪᓐᓇᖅᑐᒥᒃ. ᑕᕝᕙᓂᑦᑕᐃᓐᓇᖅ 
ᐃᖅᑲᓇᐃᔮᒃᓴᖅᑕᖃᖅᑐᓂ ᐃᓄᓕᕆᔨᐅᑉ ᐃᓂᖓᓂ, ᐱᖓᔪᒋᔭᖓᓐᓂᒃ ᖁᕝᕙᓯᓐᓂᖃᖅᑐᒧᑦ ᐃᓄᓕᕆᔨᐅᑉ 
ᐃᓂᖓᓂᒃ ᒪᓕᒐᓕᐅᖅᑎᐅᑉ ᓄᓇᓕᖓᓐᓂᒃ.  
 
ᑖᓐᓇ ᐃᖅᑲᓇᐃᔮᒃᓴᖅ, ᐃᓄᓕᕆᔨᐅᑉ ᐃᓂᖓ, ᑭᒃᑯᑐᐃᓐᓇᕐᓂᑦ ᐃᓅᓯᓕᕆᑐᐃᓐᓇᖃᑦᑕᙱᓚᖅ ᑭᓯᐊᓂ 
ᑕᑕᑎᕆᐊᓕᖕᓂ ᐊᓯᖏᓐᓂᒡᓗ ᐱᔭᐅᔭᕆᐊᖃᖅᑐᓂᑦ ᐃᑲᔪᖃᑦᑕᕐᐳᖅ. ᒪᓕᒐᓕᐅᖅᑎ ᐅᖃᐅᓯᖃᖅᐸᑦ 
ᐃᓅᓯᓕᕆᔨᐅᑉ ᐃᓂᖓᓐᓂᒃ, ᑕᐃᓐᓇ ᐃᓂᖓᓖᑦᑐᖅ ᐃᖅᑲᓇᐃᔭᐃᓐᓇᖅᑐᓂ ᐊᕐᕌᒍᓄᑦ ᒪᕐᕉᖕᓄᑦ 
ᒪᑐᐃᖓᐃᓐᓇᖅᑐᓂᓗ.  
 
ᒪᓕᒐᓕᐅᖅᑎ ᐊᐱᖅᑯᓯᖃᖅᑑᑲᐃᓐᓇᖅᑐᓂ ᐃᓄᓕᕆᔨᐅᑉ ᐃᓂᖓᓂᒃ ᓇᓗᓇᐃᙵᐃᖅᑲᐅᓪᓗᖓᓗ 
ᐅᖃᖅᑏ, ᑕᐃᒪᐃᑎᓪᓗᒍ, ᖃᔅᓯᒐᓚᐅᔪᓂᑦ ᐃᖅᑲᓇᐃᔮᖅᑖᕋᓱᒃᑐᖃᓇᐅᕐᐳᖅ ᑖᔅᓱᒧᖓ ᐃᖅᑲᓇᐃᔮᖑᔪᒧᑦ. 
ᕿᒥᕐᕈᔭᐅᓚᐅᖅᑐᑎᒃ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ, ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓅᖏᑦᑐᖅ ᐊᒻᒪ ᑕᐃᓐᓇ 
ᐃᖅᑲᓇᐃᔮᖅᑖᕐᑐᖅ ᐃᓄᓕᕆᔨ ᐱᖓᔪᖓᓐᓂᒃ ᖁᕝᕙᓯᖕᓂᖃᖅᑐᓂ ᐱᓕᒪᓪᓗᓂ ᑕᐃᓐᓇᓗ 
ᐃᖅᑲᓇᐃᔮᖅᑖᖅᑎᑕᐅᓚᐅᖅᑐᓂ.  
 
ᐅᖃᖅᑏ, ᒪᓕᒐᓕᐅᖅᑎ ᓇᓕᖅᑯᑎᕗᖅ ᐃᓄᓕᕆᔨᓗ ᐃᓄᒃᑎᑐᑦ ᐃᖃᕈᓐᓇᕋᓂ ᑭᓯᐊᓂ ᑕᐃᒪ ᐅᖃᖅᑲᐅᒐᒪ 
ᐅᐊᑦᑎᐊᖅ, ᓄᓇᓕᖕᓂ ᖃᓄᐃᓗᐊᖅᑕᐃᓕᒪᓂᕐᒧᑦ ᑲᒪᔨᒥᒃ ᒪᕐᕉᖕᓂᒃ ᐅᖃᐅᓰᖕᓂᒃ ᐅᖃᕈᓐᓇᖅᑐᓂ. 
ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᐅᖃᐅᓯᖅᑎᒍᑦ ᐊᐱᖅᑯᓰᑦ. ᐃᓚᒋᐊᕈᑦ. ᑭᖑᓪᓕᖅᐹᖅ ᐃᓚᒋᐊᕈᑦ. ᐃᖅᑭᑦᑐᖅ.  

ᐃᖅᑭᑦᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐃᓕᓐᓂᐊᕐᓂᖓᓂᒃ ᐅᖃᐅᓯᖃᖏᑦᑐᖓ 
ᐅᖃᐅᓯᖃᖏᑦᑎᐊᕆᓪᓗᖓ ᐃᓕᓐᓂᐊᖅᓯᒪᓂᖓᓄᑦ ᐊᔪᖏᓐᓂᕆᔪᓐᓇᖅᑕᖏᓐᓂ ᐃᖅᑲᓇᐃᔮᖅᑖᕋᓱᒃᑐᑦ.  
 
ᖃᐅᔨᒪᖁᑐᐃᓐᓇᕆᑦᓯ ᐊᐱᖅᓱᖏᑦᑐᖓ ᑕᒪᒃᓱᒧᖓ. ᑕᐃᒪᓕ ᐊᐱᖅᑯᓯᕆᖅᑲᐅᔭᕋ ᐅᐊᑦᑎᐊᕈ. ᐅᖃᖅᑏ, 
ᓇᓗᓇᐃᑦᑎᐊᕈᓐᓇᕈᒃᑯᑦ, ᐃᓄᐃᑦ ᐸᐃᒃᐸᖅᑕᕐᓯᒪᓐᖏᑦᑐᑦ, ᐊᔪᓐᖏᒻᒪᑕ ᐃᓄᓯᓕᕆᔨᐅᓂᕐᒧᑦ. ᐊᐱᖅᑯᑎᒋᔭᕋ 
ᒐᕙᒪᒃᑯᑦ ᐃᓕᑕᕐᓯᔪᓐᓇᕋᖅᐸᑦ ᐊᒻᒪᓗ ᐃᖅᑲᓇᐃᔭᖅᑎᑦᑎᔪᓐᓇᕐᓗᑎᒃ ᐱᔪᓐᓇᐅᑎᖃᓐᖏᑦᑐᒐᓗᐊᓂᒃ, 
ᖃᓪᓗᓇᐅᔭᕈᓐᓇᖏᑦᑐᓂᒃ ᐃᓄᓐᓂᒃ ᐃᓄᓯᓕᕆᔨᐅᓂᐊᕐᓗᑎᒃ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒥᓂᔅᑕ ᐲᑯ. 
 
ᒥᓂᔅᑕ ᐄᑐᐊᖅ ᐲᑯ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᑭᐅᔾᔪᑎᒐ ᐄ ᐊᒻᒪ ᒫᓐᓇᐅᔪᖅ ᑕᐃᒪᐃᓕᐅᖅᐸᒃᑐᒍ. 
ᑕᐃᒫᒃ ᐅᖃᕋᑖᓪᓚᕆᑦᑐᖓ. ᐃᓄᓯᓕᕆᔨᐅᓂᕐᒧᑦ ᐱᓕᕆᐊᒥᒃ ᒫᓐᓇᐅᔪᖅ ᐊᔪᓐᖏᔾᔪᑎᑕᖅᑎᑦᑎᕙᒃᑐᓂᒃ 
ᐃᓄᓐᓂᒃ. 
 
ᐃᓄᐃᑦ ᐊᔪᓐᖏᑦᔪᑎᓂᒃ ᐱᓯᒪᓐᖏᑦᑐᑦ ᐊᔪᓐᖏᔾᔪᑎᓂᒃ ᐱᕙᓪᓕᐊᒪᑕ ᐊᒻᒪᓗ ᐆᒃᑐᑎᒋᓗᒍ ᐅᕙᓂ 
ᑲᖏᖅᑐᒑᐱᒻᒥ. ᐱᑕᖃᕐᒪᑦ ᐃᓄᓐᓂᒃ ᓄᓇᕗᓕᒫᒥᑦ, ᒫᓐᓇᐅᔪᖅ ᓇᓗᓇᐃᒃᑯᑕᖅᑕᕐᓂᕐᒧᑦ ᐃᓕᓐᓂᐊᖅᑐᓂᒃ. 
 
ᒪᓕᒐᓕᐅᖅᑎᐅᔪᖅ ᓱᓕᔪᖅ, ᐊᔪᓐᖏᔾᔪᑎᖃᓐᖏᑉᐸᑕ, ᐃᖅᑲᓇᐃᔭᖅᑕᕋᓱᐊᕐᓗᑎᒃ ᐃᓄᓯᓕᕆᔨᐅᓂᕐᒧᑦ, 
ᐅᕝᕙᓘᓐᓃᑦ ᓄᓇᓕᓐᓂ ᖃᓄᐃᓐᖏᑦᑎᐊᕐᓂᕐᒧᑦ ᐃᖅᑲᓇᐃᔮᒧᑦ. ᐅᖃᖅᑎ, ᑕᒪᒃᑯᐊ ᐃᓕᓐᓂᐊᒐᒃᓴᐅᔪᑦ 
ᐊᑐᐃᓐᓇᐅᑎᓐᓂᐊᖅᐸᕗᑦ ᓇᓗᓇᐃᒃᑯᑖᖅᑕᕈᓐᓇᖅᑐᑦ. 
 
ᑕᒪᔾᔭ ᑲᔪᓯᑦᑎᐊᕐᓂᐅᔪᖅ ᐊᓂᒍᕐᓯᒪᔭᕗᑦ ᐅᑭᐅᓂᒃ ᒪᕐᕈᓐᓂᒃ. ᑕᐃᒪᓕ ᑭᐅᔾᔪᑎᒐ ᒪᓕᒐᓕᐅᖅᑎᐅᑉ 
ᐊᐱᖅᑯᑎᖓᓄᑦ ᐄ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᐅᖃᐅᓯᒃᑯᑦ ᐊᐱᖅᑯᑏᑦ. ᑐᑐ. 
 
ᐊᐱᖅᑯᑦ 108-1(6): ᐊᑐᖅᑕᐅᓂᖏᑦᑐᑦ ᑮᓇᐅᔭᐃᑦ 
 
ᑐᑐ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ. ᐊᐱᖅᑯᑎᒋᔭᕋ ᒥᓂᔅᑕᒧᑦ ᑮᓇᐅᔭᓕᕆᔨᒃᑯᓐᓂᑦ. 
ᐱᓇᓱᐊᕈᓯᐅᓚᐅᖅᑐᒥ, ᐅᖃᖅᑏ, ᐊᐱᖅᓱᓚᐅᕋᒃᑯᑦ ᒥᓂᔅᑕᐅᔪᖅ ᐅᖃᐅᓯᕆᓚᐅᖅᑕᖏᓐᓄᑦ ᑮᓇᐅᔭᐃᑦ 
ᒥᒃᓵᓄᑦ. ᐊᒻᒪᓗ ᓇᐃᓪᓕᒋᐊᕐᓯᒪᔪᒥᒃ ᐅᖃᓚᐅᖅᑐᓂᒃ ᑮᓇᐅᔭᑎᒍᑦ ᖃᓄᐃᓕᖓᓂᑦᑎᓐᓂᒃ ᓄᓇᕗᒻᒧᑦ 
ᐊᒻᒪᓗ ᓇᓗᓇᐃᕐᓯᓚᐅᖅᑐᓂ ᐊᐱᕆᒐᒃᑯᑦ ᑕᐃᒃᑯᐊ ᓇᑭᑦ 32ᒥᓕᐊᓐ ᐊᑐᓚᐅᕐᓂᖏᒻᒪᖔᑕ ᓂᕆᐅᒋᔭᐅᔪᑦ 
ᑕᒫᓂ ᐊᕐᕋᒍᒥ ᐊᒻᒪᓗ ᐊᐱᕆᓚᐅᕋᒃᑯᑦ ᓇᑭᓐᖓᕐᓂᐊᕐᒪᖔᑕ ᐊᒻᒪᓗ ᓇᓗᓇᐃᕐᓯᓚᐅᕐᒪᑦ ᑕᕝᕙᓐᖓᑦ 
ᒐᕙᒪᒃᑯᓕᒫᓂᑦ ᐊᑐᓚᐅᓐᖏᓐᓂᖏᓐᓂᒃ. 
 
ᐊᐱᕆᔪᒪᔭᕋ ᒥᓂᔅᑕᐅᔪᖅ, ᑕᐃᒃᑯᐊ ᐊᑐᖅᑕᐅᓚᐅᓐᖏᑦᑐᑦ, ᓇᓗᓇᐃᑐᐃᓐᓇᕐᓂᐊᖅᐸᕗᑦ ᐊᐅᓚᔾᔪᑎᓄᑦ 
ᒪᑭᒪᐃᓐᓇᕈᑎᓄᑦ ᐊᑐᓐᖏᓐᓂᐅᔪᑦ, 17 ᒥᓕᐊᓐ, ᖃᖓᒧᑦ ᐊᕐᕋᒍᒧᑦ ᐊᑐᔾᔭᖏᓚᑦ. ᑕᐃᒪᐃᓐᓂᐊᖅᐸᑦ 2002-
2003 ᐅᕝᕙᓘᓐᓃᑦ ᐊᕐᕋᒍᓂᒃ ᐊᓂᒍᖅᑦᑐᑕᓂᒃ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒥᓂᔅᑕ ᐃᖕ. 
 
ᒥᓂᔅᑕ ᑭᐅᓪᕙᓐ ᐃᖕ: ᖁᔭᓐᓇᒦᒃ, ᐃᒃᓯᕙᐅᑖ. ᐃᒃᓯᕙᐅᑖᖅ. ᑕᒪᒃᑯᐊ ᐊᑐᔾᔭᖏᑦᑐᑦ 2001-2002 ᐊᕐᕋᒍᒥ. 
ᑕᒪᒃᑯᓂᖓ ᐅᖃᐅᓯᖃᖅᑐᒍᑦ. ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐃᓚᒋᐊᕈᑦ. ᑐᑐ. 
 
ᑐᑐ: ᖁᔭᓐᓇᒦᒃ, ᐅᖃᖅᑏ. ᑕᐃᒪᓕ ᑕᒪᒃᑯᐊ ᐊᑐᓐᖏᓐᓂᐅᔪᑦ ᐊᕐᕋᓂᓂᐅᕙᑦ. ᐊᕐᕋᓂ ᑕᑯᓗᒋᑦ 
ᐊᖅᑭᒋᐊᕐᓯᒪᔪᑦ ᒥᒃᓴᐅᓴᒃᑕᐅᓯᒪᔪᑦ ᓇᓗᓇᐃᕐᓯᒻᒪᑕ 15 ᒥᓕᐊᓐ ᐊᑐᖅᑕᐅᖏᑦᑐᓂᒃ 2001-2002. ᑕᐃᒪᓕ 
ᖃᐅᔨᔪᒪᑐᐃᓐᓇᖅᑐᖓ ᑕᒪᒃᑯᐊ ᐊᕐᕋᓂᓴᐅᒻᒪᖔᑕ ᕿᒥᕈᔭᕗᑦ. ᐊᒻᒪᓗ ᑕᐃᒃᑯᐊ ᐊᓯᖏᑦ 15 ᒥᓕᐊᓐ 
ᑕᐃᒃᑯᐊ ᐊᕐᕋᒍᓂᐅᕙᑦ ᖃᖏᖅᑐᓂᒃ. ᑕᒪᒃᑯᓇᓂ ᐊᑐᓐᖏᑦᑐᒥᓂᐅᔪᓂᒃ. ᑭᖑᕙᕐᓯᒪᕕᑕ ᐊᕐᕋᒍᒥᒃ. 
ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᑮᓇᐅᔭᓕᕆᔨᒃᑯᓐᓄᑦ. ᒥᓂᔅᑕ ᐃᖕ. 
 
ᒥᓂᔅᑕ ᑭᐅᓪᕙᓐ ᐃᖕ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ, ᑕᒪᓐᓇ ᓇᓗᓇᐃᕋᓱᒃᑕᕐᔪᐊᕆᔭᖅᑲᐅᔭᕋ 
ᒪᓕᒐᓕᐅᖅᑎᓄᑦ ᐊᐅᓚᓂᕆᓚᐅᖅᑕᑎᓐᓂ, ᐊᕐᕋᒍᑕᒫᑦ ᐊᑐᓐᖏᓱᖑᒐᑦᑕ, ᐱᔾᔪᑎᒋᓪᓗᒍ ᑕᒪᒃᑯᐊ 
ᐱᓕᕆᕕᐅᔪᓕᒫᑦ ᐊᑐᖅᑐᐃᓐᓇᐅᔪᓐᓇᖃᑦᑕᖏᒻᒪᑕ ᑮᓇᐅᔭᓂᒃ ᓴᓂᕐᕙᖅᑕᐅᓯᒪᔪᒐᓗᐊᓂᒃ ᑕᐃᒃᑯᓄᖓ ᐊᒻᒪ 
ᐃᓚᖏᑦ ᐅᖓᑖᓕᒃᓯᒪᓪᓗᑎᒃ. ᑭᓯᐊᓂᓕ ᐊᑕᖏᕐᓗᒍ ᒐᕙᒪᒃᑯᑦ ᐊᑐᖅᑕᖏᓐᓂᒃ ᐊᑐᖅᑐᐃᓐᓇᐅᖃᑦᑕᖏᒻᒪᑕ. 
ᓇᓗᓇᐃᖅᑕᐅᓯᒪᔪᖅ ᖃᖏᖅᑐᓂ ᐊᕐᕋᒍᔪᓂ. 
 
ᒪᓕᒐᓕᐅᖅᑎᐅᔪᖅ ᓱᓕᔪᖅ, ᐅᑭᐅᓄᑦ 2001-2002 ᐊᕐᕌᒍᒧᑦ, ᓂᕆᐅᒃᑐᒍᑦ 17 ᒥᓕᐊᓐ, ᐊᒻᒪᓗ 
ᐅᖃᖅᑲᐅᒻᒪᑦ ᓂᕆᐅᓐᓂᕋᖅᑐᒥ ᓯᕗᕐᖓᒍᑦ ᐊᕐᕋᒍᓂ ᐊᓂᒍᖅᑐᓂ 15 ᒥᓕᐊᓐᖑᓯᒪᒻᒪᑕ ᐊᑐᓐᖏᒃᓯᒪᔪᑦ 
ᐊᐅᓚᔾᔪᑎᓄᑦ ᒪᑭᒪᐃᓐᓇᕈᑎᓄᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐃᓚᒋᐊᕈᑦ. ᑐᑐ. 
 
ᑐᑐ: ᖁᔭᓐᓇᒦᒃ, ᒥᓂᔅᑕ. ᑕᐃᒪᓕ ᐊᒥᓱᓂᖏᓐᓄᑦ ᑕᒪᒃᑯᐊ ᑮᓇᐅᔭᐃᑦ ᐊᑐᕐᓯᒪᓐᖏᑦᑐᑦ ᐱᔾᔪᑎᒋᓪᓗᒍ 
ᓇᓪᓕᐅᒃᑯᒪᖑᔪᓂᒃ ᐱᑕᖃᖏᓪᓚ ᓴᓂᕐᕙᖅᑕᐅᓯᒪᔪᖃᓐᖏᓚᖅ ᑕᒪᐅᖓ ᐊᕐᕋᒍᒧᑦ ᐊᑐᖅᑐᒃᓴᓄᑦ 
ᒪᓕᒐᓕᐅᖅᑎᐅᖃᑎᒪᑦ ᐊᐱᖅᑯᓯᕆᖅᑲᐅᔭᖓᓄᑦ ᐅᐊᑦᑎᐊᕈ. 
 
ᑕᒪᓐᓇ ᐃᓱᒪᒋᓗᒍ ᖃᐅᔨᒪᒍᑦᑕ ᐊᑐᓐᖏᑦᑐᓄᑦ ᑕᐃᒪᓐᓇᐅᓗᑎᒃ, ᑕᐃᒪᓐᓇᑎᒋᑦ ᑮᓇᐅᔭᓂᒃ, ᖃᓄᐃᒻᒪᓪᓕ 
ᒥᓂᔅᑕᐅᔪᖅ ᐅᕝᕙᓘᓐᓃᑦ ᒐᕙᒪᐅᔪᑦ ᕿᒥᕐᕈᓯᒪᕙᑦ ᓴᓂᕐᕙᐃᓂᕐᒧᑦ ᑕᒪᒃᑯᓂᖓ ᑮᓇᐅᔭᓂᒃ ᖃᐅᔨᒪᒍᑎᑦ 
ᐊᑐᓐᖏᑦᑐᓂᒃ ᐊᕐᕋᓂᓂᑦ ᐊᑕᐅᓯᐊᕐᓗᒍ ᑮᓇᐅᔭᖃᖅᑎᑕᐅᔪᓄᑦ ᐱᓕᕆᐊᓄᑦ ᑕᐃᒪᐃᓚᐅᕐᓯᒪᒻᒪᑕ 
ᐸᐃᕆᕕᓐᓄᑦ ᐊᕐᕌᓂ, ᐄᖑᖅᑰᓚᐅᖅᑐᕐᖏᓐᓇ. 
 
ᐊᒥᓲᒻᒪᑕ ᐊᔾᔨᒌᓐᖏᑦᑑᑏᑦ ᑲᑐᔾᔨᖃᑎᒌᑦ ᑕᖅᑳᓂ ᐅᖃᐅᔾᔭᐅᖏᓐᓇᖅᑐᑕᓗ ᑮᓇᐅᔭᖅᑕᖃᓐᖏᓐᓂᕋᐃᓪᓗᑎᒃ 
ᐅᕙᑦᑎᓐᓄᑦ.  ᖃᐅᔨᔪᒪᕗᖓ ᓱᒻᒪᑦ ᒐᕙᒪᒃᑯᑦ ᖃᐅᔨᒋᐊᓚᐅᖅᓯᒪᓐᖏᒻᒪᖔᑕ ᐃᓚᓐᖏᓐᓂᑦ 
ᑮᓇᐅᔭᖅᑖᖅᑎᑦᑎᔪᓐᓇᕐᒪᖔᑕ ᑕᐃᒃᑯᓄᖓ ᐊᓐᓇᐃᔭᒥᓂᕐᓄᑦ ᓇᓚᐅᑦᑖᖅᑕᐅᓯᒪᓚᐅᖅᑐᑎᒃ ᑕᒪᒃᑯᓄᖓ.  
ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ:  ᒥᓂᔅᑕ ᐃᖕ. 
 
ᒥᓂᔅᑕ ᑳᓪᕕᓐ ᐃᖕ:  ᖁᔭᓐᓇᒦᒃ, ᐅᖃᖅᑏ.  ᐱᔾᔪᑎᒋᓪᓗᒍ ᐅᖃᖅᓯᒪᒐᒪ ᑭᖑᓂᑦᑎᓐᓂ, ᐊᐅᓚᓂᐅᒃᑲᔪᒻᒪᑕ 
ᑮᓇᐅᔭᓕᕆᓪᓗᓂ ᐊᕐᕌᒍᒧᑦ ᒐᕙᒪᒃᑯᓐᓄᑦ ᓂᕆᐅᓇᖅᐸᒻᒪᑕ ᐃᓚᖏᑦ ᐊᓐᓇᐃᔭᐅᒋᐊᖏᑕ 
ᑕᐃᒫᔅᓴᐃᓐᓇᖅᑕᐅᖅ ᓂᕆᐅᑉᐸᑲᑦᑕ ᐃᓚᒋᐊᕈᑎᔅᓴᓂᒃ ᑮᓇᐅᔭᓄᑦ ᐊᑐᕈᒫᕐᓂᐊᖅᑐᓄᑦ ᓴᖅᑭᐊᕙᑦᑐᓂᒃ 
ᐊᕐᕌᒍᒃᑰᖅᑐᑎᒃ.  ᑕᐃᒪᐃᒻᒪᑦ ᐊᓯᐊᓂᖔᖅ ᐃᓇᖏᖅᓯᓂᐅᓴᒻᒪᑕ.  ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑎ:  ᖁᔭᓐᓇᒦᒃ, ᒥᓂᔅᑕ.  ᐅᖃᐅᓯᒃᑯᑦ ᐊᐱᖅᑯᑏᑦ.  ᐃᓚᒋᐊᕈᑏᑦ.  ᑭᖑᓪᓕᖅᐹᒥ ᐃᓚᒋᐊᕈᑏᑦ.  
ᑐᑐ. 
 
ᑐᑐ:  ᖁᔭᓐᓇᒦᒃ, ᐅᖃᖅᑏ.  ᐃᒻᒪᖃ ᐅᖃᖅᐹ ᒥᓂᔅᑕ ᑕᒪᒃᑯᓂᖓᓕᒫᖅ ᐱᔾᔪᑎᖃᕐᓗᓂ, ᑕᒪᓐᓇ 
ᓴᓂᕐᕙᖅᑕᐅᓯᒪᒻᒪᑦ ᒐᕙᒪᒃᑯᓐᓄᑦ.  ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ:  ᒥᓂᔅᑕ ᑮᓇᐅᔭᓕᕆᓂᕐᒧᑦ.  ᒥᓂᔅᑕ ᐃᖕ. 
 
ᒥᓂᔅᑕ ᑳᓪᕕᓐ ᐃᖕ:  ᖁᔭᓐᓇᒦᒃ, ᐅᖃᖅᑏ.  ᐋᒡᒐᐃ ᑕᐃᒪᐃᓕᖓᓐᖏᓚᖅ.  ᐅᖃᖅᑲᐅᒐᒪ ᐊᕐᕚᕐᓗᒃ 
ᐊᐱᖅᑯᑎᒋᖅᑲᐅᔭᖓᓄᑦ, ᑕᒪᑐᒪ ᒥᔅᓵᓄᑦ ᓂᕆᐅᒋᔭᐅᓐᖏᑦᑐᓄᑦ ᓴᓂᕐᕙᖅᑕᐅᓯᒪᔪᓄᑦ.  ᐅᖃᖅᑲᐅᒐᒪ 
ᐅᖃᐅᔾᔨᒋᐊᒃᑲᓂᖅᑐᖓᓗ ᑮᓇᐅᔭᐃᑦ ᓈᒻᒪᓕᕐᒪᑕ  ᓄᐊᔅᓯᒪᔪᓄᑦ ᐊᐅᓚᑦᑎᓂᕐᒧᑦ ᐊᒥᐊᒃᑯᒥᓂᕐᓂᑦ 
ᓂᕆᐅᓇᓐᖏᑦᑐᓄᑦ ᑮᓇᐅᔭᓄᑦ ᑕᕝᕙᓂ ᑮᓇᐅᔭᑎᒍᑦ ᐊᕐᕌᒍᒥ ᑕᐃᒪᐃᒻᒪᑦ ᑕᒪᓐᓇ ᓴᖅᑭᓚᐅᓐᖏᓚᕗᑦ.  
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ:  ᖁᔭᓐᓇᒦᒃ, ᒥᓂᔅᑕ.  ᐅᖃᐅᓯᒃᑯᑦ ᐊᐱᖅᑯᑏᑦ.  ᐊᕐᕚᕐᓗᒃ. 
 
ᐊᐱᖅᑯᑦ 109-1(6):  ᐊᑭᓕᐅᑕᐅᕙᑦᑐᑦ ᑮᓇᐅᔭᓂᒃ ᑐᔪᐃᔪᓄᑦ ᐋᓐᓂᐊᕕᓕᐊᖅᓯᒪᔪᓄᑦ ᑐᔪᕐᒥᕕᓐᓄᑦ 
 
ᐊᕐᕚᕐᓗᒃ (ᑐᓵᔨᑎᒍᑦ):  ᖁᔭᓐᓇᒦᒃ, ᐅᖃᖅᑏ.  ᐊᐱᖅᑯᑎᒋᓂᐊᖅᑕᕋ ᒥᓂᔅᑕᖓᓐᓄᑦ ᐋᓐᓂᐊᖅᑐᓕᕆᔨᒃᑯᑦ ᐊᒻᒪ 
ᐃᓄᓕᕆᔨᒃᑯᑦ.  ᖃᐅᔨᒪᓪᓚᑦᑖᓐᖏᒃᑲᓗᐊᖅᑐᖓ ᖃᖓᒃᑰᒻᒪᖔᖅ ᑭᓯᐊᓂ ᒍᓗᐊᕆᐊ ᐸᓄ ᐊᖏᔪᖅᑲᖑᓚᐅᕐᒪᑦ 
ᐅᒡᓕᕕᒃ ᐃᓪᓗᒥ ᐅᐃᓂᐸᒡᒥ ᐋᓐᓂᐊᕕᓕᐊᖅᑐᓄᑦ ᑐᔪᕐᒥᕕᒻᒥᑦ. 
 
ᖃᐅᔨᒪᓪᓚᑦᑖᓐᖏᓚᖓ ᑐᔪᐃᔪᑦ ᐊᑭᓖᑎᑕᐅᖃᑦᑕᕐᓂᕐᒪᖔᑕ ᐅᕝᕙᓘᓐᓃᑦ ᐲᖅᓯᕕᐅᕙᒻᒪᖔᑕ ᑐᔪᖅᑕᐅᔪᖔᑦ 
ᑮᓇᐅᔭᓂᒃ ᑐᔪᐃᔾᔪᑎᓄᑦ.  ᑮᓇᐅᔭᓂᒃ ᑐᔪᐃᒐᐃᒐᑦᑕ ᐃᓚᒌᓄᑦ ᐱᔭᕆᐊᖃᓕᕋᐃᒻᒪᑕ, ᐊᑭᓖᓲᖑᒐᑦᑕ 15-ᑖᓚᓂᒃ 
ᑯᐊᐸᒃᑯᑎᒍᑦ ᐅᕝᕙᓘᓐᓃᑦ ᓂᐅᕕᕐᕕᒃᑯᑎᒍᑦ ᐊᒻᒪ ᑎᑭᒐᐃᒻᒪᑕ ᑐᔪᖅᑕᐅᔪᓄᑦ ᐲᖅᓯᕕᐅᕙᑦᑐᑎᒃ 5-ᑖᓚᒥᑦ.   
 
ᑐᓴᖅᐸᓕᕋᒪ ᑕᐃᒃᑯᐊ ᑐᔪᐃᔪᑦ, ᑐᖔᓃᑉᐸᑕ 100-ᑖᓚ ᐲᖅᓯᕕᐅᓲᖑᒻᒪᑕ 2-ᑖᓚᓂᒃ 100-ᑖᓚ ᐅᖓᑖᓃᑎᓪᓗᒋᑦ 
5-ᑖᓚᐅᓪᓗᓂ. 
 
ᑕᒪᓐᓇ ᐃᓚᒋᕚ ᐊᖏᕈᑕᐅᓚᐅᖅᑑᑉ ᑕᐃᔅᓱᒪᓂ?  ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ:  ᒥᓂᔅᑕ ᐲᑯ. 
 
ᒥᓂᔅᑕ ᐃᐊᑦ ᐲᑯ:  ᖁᔭᓐᓇᒦᒃ, ᐅᖃᖅᑏ.  ᐅᖃᖅᑏ,  ᖁᔭᒋᑦᑎᐊᖅᐸᕋ ᐃᑲᔪᖅᓱᕐᓂᖓᓄᑦ ᒪᓕᒐᓕᐅᖅᑎ 
ᐊᒥᑦᑐᕐᒥᐅᓄᑦ ᑕᐅᕙᓂ ᐊᑭᐊᓂᒥᐅᒧᑦ. 
 
ᐅᖃᖅᑏ, ᓯᕗᓪᓕᖅᐹᒥ ᑐᑭᓯᐅᒪᔭᒃᑯᑦ ᐊᖏᕈᑎᓕᐅᓚᐅᓐᖏᓚᑦ ᓄᓇᕗᒻᒥ ᒐᕙᒪᒃᑯᑦ, ᐊᒻᒪ ᐊᑎᓕᐅᕆᓚᐅᖅᑐᖅ 
ᐊᖏᕈᒻᒥᑦ ᓄᓇᑦᓯᐊᕐᒥ ᒐᕙᒪᒃᑯᓐᓄᑦ. 
 
ᐃᓚᐃᓚᐅᖅᐳᓪᓗ ᐅᖃᖅᑏ, ᓄᑦᑎᕆᔪᒪᓕᕐᒪᑕ ᑮᓇᐅᔭᓂᒃ ᓄᓇᓕᓐᓂᑦ ᑯᐊᐸᒃᑯᓅᖅᑐᓄᑦ ᐊᒻᒪ ᓂᐅᕕᕐᕕᓐᓄᑦ 
ᐊᐅᓪᓚᖅᑎᑦᑎᔪᓐᓇᓚᐅᕐᒪᑕ ᑯᐊᐸᒃᑯᑎᒍᑦ ᐅᕝᕙᓘᓐᓃᑦ ᓂᐅᕕᕐᕕᒃᑯᑎᒍᑦ ᑮᓇᐅᔭᒃᑯᕕᑦᑕᖃᖅᑎᓐᓇᒍ, 
ᐅᐃᓂᐸᒡᒍᑦ, ᑯᐊᐸᒃᑯᓐᓄᑦ ᐅᕝᕙᓘᓐᓃᑦ ᓂᐅᕕᕐᕕᒻᒧᑦ ᐅᐃᓂᐸᒡᒥ ᑭᕙᓪᓕᕐᒥᐅᓄᑦ ᑐᔪᕐᒥᕕᐅᔪᖅ 
ᐋᓐᓂᐊᕕᓕᐊᖃᑦᑕᖅᑐᓄᑦ. 

ᑐᑭᓯᐅᒪᔭᒃᑯᓪᓕ ᑮᓇᐅᔭᓂᒃ ᑐᔪᐃᑎᓪᓗᑎᑦ ᓇᒻᒥᓂᖁᑎᒋᔭᒃᑯᑦ ᐊᑭᓕᐅᑎᑕᖃᓚᐅᕐᒪᑦ.  ᐊᑭᓕᐅᑏᓪᓗ 
ᑐᖔᓃᖅᑰᖅᑐᑎᒃ 100-ᑖᓚᐃᑦ, 15-ᑖᓚᐅᓚᐅᖅᐳᑦ, 10-ᑖᓚ ᓂᐅᕕᕐᕕᒻᒧᑦ ᐊᒻᒪ 5-ᑖᓚ ᑐᔪᐃᔪᓄᑦ ᑲᑎᑦᑐᒋᑦ 
15-ᑖᓚ.  100-ᑖᓚ ᐅᖓᑖᓃᑉᐸᑕ 20-ᑖᓚᐅᖅᑰᖅᑐᖅ. 
 
ᑕᒪᒃᑯᐊ ᐊᑯᓕᐅᑕᐃᑦ ᐊᓯᔾᔩᕗᑦ ᐅᖃᖅᑏ, ᑭᓯᐊᓂ ᑕᒪᓐᓇ ᐋᖅᑭᔅᓯᒪᓐᖏᓛ ᒐᕙᒪᒃᑯᑦ.  ᑐᑭᓯᐅᒪᔭᒃᑯᑦ 
ᐋᖅᑭᑦᑕᐅᓚᐅᕐᒪᑕ ᓄᓇᓕᓐᓂᑦ ᓇᒻᒥᓂᖁᑎᖃᖅᑐᓄᑦ ᑮᓇᐅᔭᒃᑯᕕᖃᓐᖏᑦᑐᓄᑦ.  ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ:  ᐊᕐᕚᕐᓗᒃ.   
 
ᐊᕐᕚᕐᓗᒃ:  ᖁᔭᓐᓇᒦᒃ, ᐅᖃᖅᑏ.  ᒥᓂᔅᑕ ᑐᑭᓯᓐᖏᑦᑎᐊᕐᒪᑦ ᐊᐱᖅᑯᑎᒋᔭᕐᓂᒃ. 
 
ᖃᐅᔨᒪᔪᐃᓐᓇᐅᓕᕋᑕ ᑕᐃᑯᐊ ᐊᑭᖏ ᐊᑭᓕᑦᓴᓕᐊᖑᓗᑎ ᑯᐊᐸᑎᒍᑦ ᐅᕝᕙᓗ ᓂᐅᕕᖕᓂᐊᑎᑯᑦ. ᑕᐃᒪᓕ, 
ᐃᓪᓘᔪ ᐃᒻᒥᑯᑦ, ᐅᖃᐅᔾᔭᐅᓯᒪᒐᒪ ᐃᓪᓗ ᐅᐃᓂᐸᐃᒥ, ᐃᒪᐃᓕᖅᒪ ᐊᑭᓕᑦᓴᓕᐅᖅᑐ ᐅᖓᑎᐊᓄ ᐅᕝᕙᓗ 
ᖁᓕᐊᓄ ᐃᓕᖓᔪᓂ ᖃᐅᔨᒪᓂᐊᕐᑕᖏᓄ ᐅᑯᓇᓂ ᑭᒡᒐᑐᖅᑕᖏᓂ ᐋᓐᓂᐊᖅᕕᓕᐊᖅᓯᒪᔪᓂ.’ 
 
ᐊᐱᖁᑎᒐᓕ ᐃᒪᐃᓕᖓᖏᒪ, ᐃᓚᒋᖃᐅᕙᐅ ᐋᔩᒍᑕᐅᔪᓂ, ᐃᓚᒋᖏᑕᖓ. ᐃᒻᒪᖃ ᐃᓚᒋᓂᖃᐅ ᐋᔩᒍᑎᓂ, 
ᐊᑐᐊᒐᐃᑦ, ᐋᔩᖃᑎᖃᓕᕋᐃᒐᕕ ᑭᓇᒥ, ᐱᓕᕆᓂᐊᕐᓱᓂ ᐃᓕᖕᓄ ᑳᓐᑐᕌᑦᓯᓗᑎ, ᑕᐃᒪᐃᔪᓐᓇᖃ ᖁᓕᐊᒍᑦ, 
ᑮᓇᐅᔾᔭᓴᕆᐊᑲᓐᓂᕐᓗᓂ ᑮᓇᐅᔭᖁᑎᑦᓯᓂ ᐅᕝᕙᓗ ᐱᔨᑦᓯᕋᐅᑎᑦᓯᓄ. ᖃᓄᐃᑦᑑᕙᓪᓕ ᐊᑐᐊᒐᖓ ᑕᕝᕙᓂ? 
ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒥᓂᔅᑕ. ᐱᑰ. 
 
ᒥᓂᔅᑕ ᐃᐊᑦ ᐱᑰ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᓯᕗᓪᓕᖅᐹᑦᓯᐊᒥ ᑐᓴᕆᐅᑦᓯᐊᕐᒥᔭᕋ ᑕᒪᓐᓇ 
ᑳᓐᑐᕌᒃᓯᕙᑦᑐᐃᑦ ᑐᔪᒻᒥᕕᖕᒥ ᐅᐃᓂᐸᐃᒥ, ᐊᒻᒪᓗ ᐅᖃᕆᐊᕈᒪᓪᓗᖓ ᑕᒪᓐᓇ ᐸᓯᐅᕆᓂᐅᒻᒪ ᐃᒪᐃᒃᑲᑕᓕ 
ᑐᑭᓯᓐᓇᓯᐊᕐᓱᑕᓗ ᐅᖃᐅᓯᕆᔭᑦᑎᖕᓂ ᑲᑎᒪᕕᖕᒥ. 
 
ᐅᖃᖅᑎ, ᒐᕙᒪ ᐊᑐᐊᒐᖃᖏᑐ, ᐊᑐᕈᑎᓂ, ᐊᑐᐊᒐᖅᓂ ᑳᓐᑐᕌᒃᓯᓯᒪᔪᖅᓗ ᐅᑯᓇᓂ ᑐᓐᓂᕈᑎᒋᔭᐅᔪᓂ 
ᑮᓇᐅᔭᑦᓴᓂ. ᒐᕙᒪ ᓄᓇᕗᑯ ᑮᓇᐅᔭᒃᑯᕕᐅᖏᒪᑕ. ᐅᖃᖅᑎ, ᐃᒻᒪᖃ ᐋᓐᓂᐊᖅᕕᓕᐊᖅᑐ ᐃᓄ ᐅᕝᕙᓗ 
ᐃᓚᒌᖑᔪᑦ ᐋᓐᓂᐊᖅᕕᓕᐊᓚᑦᓯᔪᑦ ᐃᓱᒪᖃᓂᖃᑕ ᑐᔪᐃᒋᐊᒥ ᑮᓇᐅᔭᓂ ᐅᐃᓂᐸᐃᒧ ᐊᒻᒪ 
ᐊᐅᓪᓚᖅᑎᑦᓱᓂᒋ ᑮᓇᐅᔭᐃᑦ ᐊᐅᓚᑦᓯᔨᖓᓄ ᐅᕝᕙᓗ ᐱᓕᕆᔨᖓᓄ ᐅᐃᓂᐸᐃᑉ ᑐᔪᒻᒥᕕᖓᑦᑕ ᐊᒻᒪ ᐃᓄᑦ 
ᑐᔫᓯᐊᖅᑐ ᐅᕝᕙᓗ ᐊᐅᓪᓚᑎᑦᓯᔪᖅ ᑮᓇᐅᔭᓂ ᐊᑭᓖᓇᔭᕆᐊᖃᒥᔪᖅ ᑐᔫᑎᖓᓄ, ᐅᖃᖅᑎ, 
ᖃᐅᔨᒪᖏᒃᑲᓗᐊᖅᑐᖓ ᖃᑦᓯᐅᓇᔭᕐᓂᖓᓂ ᐊᑭᖓ ᑐᔫᑎᒧ ᐊᒻᒪ ᑭᓇᒧᖓᒋᐊᖃᓐᓂᖏᓂ. 
 
ᐃᒪᐃᓕᖓᖏᒪᓕ ᐊᑐᐊᒐᐅᖏᑦᑐᖅ ᒐᕙᒪ ᓄᓇᕗᑯᓂ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐊᐱᖁᑎᑦᓴᐃᑦ. ᐃᓚᒋᐊᕈᑏᑦ. ᐊᖅᕚᓗ. 
 
ᐊᖅᕚᓗ: ᖁᔭᓐᓇᒦᒃ, ᐅᖃᖅᑎ. ᑐᑭᓯᔭᕋ ᐋᓐᓂᐊᖅᕕᓕᐊᖅᑐ ᐊᐃᔭᐅᓪᓗᓂ ᒥᑦᑕᖅᕕᖕᒥ, 
ᐊᑭᓕᑦᓴᓕᐅᖅᑕᐅᑲᓐᓂᕆᐊᑐᖏ ᑲᒻᐸᓂᒥ. ᐋᓐᓂᐊᖅᕕᓕᐊᕈᔾᔭᐅᒐᐃᒻᒪᑕ ᐊᑭᑲᓐᓂᕆᐊᑐᖏᑦᑐᐃᑦ. 
ᐋᓐᓂᐊᖅᕕᒦᖔᕈᔾᔭᐅᓗᑎ ᑐᔪᒻᒥᕕᖕᒧ ᐊᑭᖃᖏᒥᔪᐃᑦ. 

ᐊᒻᒪᓗ ᑕᐃᒪᐃᒐᐃᒻᒪᑕ, ᐱᓪᓗᒍ ᑕᒪᒃᑯᐊ ᐃᓚᒋᒻᒪᒋ ᐋᔩᒍᑎᓂ ᓈᒻᒪᒋᔭᐅᓯᒪᔪᓂ, ᐅᕙᓂ ᑳᓐᑐᕌᒃᓯᒪᔭᕗ 
ᑐᔪᒻᒥᕕᓗ, ᑳᓐᑐᕌᒃᑎ ᑐᔪᕐᒥᕕᒻᒥ ᐊᑭᓖᑎᑦᑎᔪᓐᓇᖃᑦᑕᖅᐹ ᐃᓱᒪᒋᔭᒥᓂᒃ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᒥᓂᔅᑕ ᐲᑯ. 
 
ᒥᓂᔅᑕ ᐃᐊᑦ ᐲᑯ: ᖁᔭᓐᓇᒦᒃ ᐅᖃᖅᑏ. ᐅᖃᖅᑏ, ᑳᓐᑐᕌᒃᓯᓯᒪᔭᑦᑎᓐᓂ ᑐᔪᕐᒥᕕᒻᒧᑦ, ᑳᓐᑐᕌᑕᖃᖅᐳᖅ 
ᐃᖏᕐᕋᔪᖁᑎᖃᖅᑎᑦᑎᓂᕐᒧᑦ. ᐅᖃᖅᑎ, ᒪᓕᒐᓕᐅᖅᑎ ᓱᓕᔪᖅ, ᐋᓐᓂᐊᖅᕕᓕᐊᖅᑐ ᑎᑭᒻᒪ, 
ᑕᐃᒪᐃᑦᑐᖃᕐᓂᖃᑦ, ᐅᐃᓂᐸᐃᒧ, ᓇᑦᓯᐅᔾᔭᐅᓗᑎ ᑐᔪᒻᒥᕕᖕᒧ, ᑕᒪᓐᓇ ᑲᒪᒋᔭᐅᓂᖓ ᐱᔭᕇᖅᓱᓂ. ᐃᒻᒪᖃ 
ᐋᓐᓂᐊᖅᕕᓕᐊᖅᑐ ᐊᓂᔪᒪᓕᓐᓂᖃ ᑐᔪᒻᒥᕕᖕᒥ ᐋᓐᓂᐊᖅᕕᓕᐊᖅᓗᓂ, ᑕᒪᑐᒧᖓ ᐊᑭᖓ 
ᐊᑭᓕᖅᑕᐅᒌᖅᓱᓂ. ᐋᓐᓂᐊᖅᕕᓕᐊᖅᑐᓪᓗ ᐱᔭᕇᖃᑦ ᐋᓐᓂᐊᖅᕕᒦᓐᓂᖓᓂ ᐱᔨᑦᓯᖅᑕᐅᓗᓂ ᐊᒻᒪ 
ᐃᖏᖅᕋᐅᔾᔭᐅᓗᓂ ᐅᐃᓂᐸᐃᒥ, ᒥᑦᑕᖅᕕᖕᒧ, ᑕᒪᓐᓇ ᐊᑭᑦᓴᒫᖓ ᐊᑭᓕᕇᖅᓯᒪᔪᖅ. 
 
ᑕᐃᒪᓗ, ᐅᖃᖅᑎ, ᐃᒻᒪᖃ ᑐᔪᒻᒥᕕᐅᔪᖅ ᐱᓕᑦᓯᒍᓐᓇᓂᖃ ᐆᑦᑑᑎᒋᓗᒍ, ᓂᐅᕕᖅᕕᓕᐊᕈᔾᔨᓂᖅᓄ 
ᐊᒥᕈᓘᔭᖏᓄᓗ, ᐊᑭᓖᑎᑦᓯᕙᖏᑦᑐᐃᑦ. ᑕᐃᒪᓗ, ᐃᒻᒪᖃ ᐅᖃᖅᑎ, ᐃᓄᒃ ᐃᒪᐃᓕᓂᖃᑦ, 
ᑮᓇᐅᔭᖃᖏᑦᑐᖓ, ᐃᓪᓗᐊᓂ ᐅᐃᓂᐸᐃᑉ, ᑖᕗᖓᐅᔾᔭᐅᔪᓐᓇᖁᖔ ᐊᖁᑎᖓᓗ ᐅᕝᕙᓗ ᑐᔪᒻᒥᕕᒃ 
ᐊᑭᓕᖅᓱᐃᑎᑦᓯᕙᒪ ᐋᓐᓂᐊᖅᕕᓕᐊᖅᑐᓂ, ᐅᖃᖅᑎ ᑕᒪᓐᓇ ᑳᓐᑐᕌᒃᓯᒪᖏᑕᕗᑦ. 
 
ᐅᖃᖅᑎ, ᐃᒻᒪᖃ ᐸᓯᐅᕆᑐᐃᓐᓇᖃ ᑕᐃᓐᓇ ᒪᓕᒐᓕᐅᖅᑎ, ᐃᒪᐃᑉᐳ ᐅᖃᖅᑎ, ᖃᐅᔨᒪᒋᐊᓐᓂᐊᖃᕗ 
ᑕᒪᓐᓇ ᐱᓪᓗᒍ ᐃᒪᐃᒻᒪᑦ ᐅᕙᑦᑎᖕᓄ, ᒐᕙᒪᐅᓗᑕ, ᐊᑲᐅᓈᓂᖃᔾᔮᖏᒻᒪ ᐊᑭᓕᖅᓱᐃᑎᑦᓯᕙᑉᐸᑕ ᖁᓕᐊᒍᑦ 
ᐊᒻᒪ ᐅᖓᑎᐊᒍᑦ ᐊᑭᖏᑦᑕ ᑮᓇᐅᔭᓂ. 
 
ᐱᓕᕆᖃᑎᒌᑦᑐᒍᑦ ᐅᖃᖅᑎ, ᒐᕙᒪᐅᓗᑕ, ᐃᑉᐱᒋᔭᐅᑦᓯᐊᕐᓂᖏᓂ ᐋᓐᓂᐊᖅᕕᓕᐊᕐᐸᑦᑐᐃᑦ ᖃᓪᓗᓈᓄ, 
ᐃᑉᐱᒋᔭᐅᑦᓯᐊᖅᓗᑎ ᐊᑐᐃᓐᓇᖃᕕᐅᓗᑎ ᐃᓚᒋᓕᐅᑎᔪᖅ ᐃᖏᖅᕋᔾᔪᑎᖏᑦᑕ ᐱᔨᑦᓯᕋᐅᑎᖏᓄ. 
 
ᐅᖃᖅᑎ, ᐃᒪᐃᓂᐊᕐᐸᑕ ᐊᑭᓖᑎᑦᓯᓂᖅ ᐊᒻᒪ ᐊᑭᓕᖅᓱᐃᑎᓯᓂ, ᐃᒻᒪᖃ ᑕᐃᒪᐃᓕᖓᓂᐊᕐᐸᑕ, ᐅᖃᖅᑎ, 
ᓄᖃᖅᑎᒋᐊᖃᓐᓂᐊᕐᑕᕗᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐊᐱᖁᑎᑦᓴᐃᑦ. ᑭᖑᓪᓕᖅᐹᒥ ᐃᓚᒋᐊᕈᑏᑦ. ᐊᖅᕚᓗ. 
 
ᐊᖅᕚᓗ: ᖁᔭᓐᓇᒦᒃ, ᐅᖃᖅᑎ. ᐃᒻᒪᖃ ᑐᑭᓯᓚᐅᖅᓗᑎ, ᐅᖃᐅᓯᖃᖏᑦᑐᖓ ᐱᔪᒥᑎᒋᔪᓂ ᐃᓄᖕᓂ 
ᐊᐅᓪᓚᐸᑦᑐᓂ ᐅᐃᓂᐸᐃᒧ ᐊᒻᒪ ᐱᔪᓐᓇᐸᑦᑐᓂ ᓄᓇᓕᐊᓄᕆᐊ ᐊᒻᒪ ᐅᐸᒍᑎᓂᐊᕐᑐᓂ ᑮᓇᐅᔭᒃᑯᕕᖕᓄ 
ᐊᒻᒪ ᐊᑭᓖᔪᑦᓴᓕᐅᑦᑕᖁ ᒐᕙᒪᒥ ᑕᒪᒃᑯᓄᖓ ᐅᕝᕙᓗ ᑳᓐᑐᕌᒃᓯᓯᒪᔪᒧᑦ, ᖃᑦᓯᐅᓗᑎ ᒑᓴᓖᖓᓄ 
ᐊᑭᓕᐅᑎᑦ. 
 
ᐅᖃᐅᓯᖃᕐᑐᖓ ᑕᐃᑯᓂᖓ ᐃᓄᖕᓂ ᐊᐅᓪᓚᖃᓪᓚᐸᑦᑐᓂ ᐊᖏᖅᕋᖏᓐᓂ ᑐᐊᕕᓯᑲᓚᑦᓱᑎ, ᐃᓗᐊᓂ 
ᑐᐊᕕᖕᓇᖅᑐᓄᖓᔪᒐᓚᓐᓄ. ᖃᐅᔨᒪᒐᕕᑦ ᖃᐅᔨᒪᑦᓱᖓᓗ, ᐅᑯᓇᓂ ᒥᑭᓂᖅᓴᓂ ᓄᓇᓕᐅᔪᓂ ᓴᓪᓖᑎᑐᑦ, 
ᓂᐅᕕᖅᕕᐅᔪᐃᑦ ᒪᑐᐃᖓᓂᖃᕐᐸᒪᑕ ᐊᔾᔨᒌᖏᑦᑐᓂ, ᖃᐅᔨᒪᓇᕐᓱᓂᓗ ᑮᓇᐅᔭᒃᑯᕕᖃᕆᐊ 
ᑐᔪᐃᕕᒍᑎᑦᓴᐅᓗᑎᑦ. 
 
ᑕᒪᓐᓈ ᐃᓚᒋᓕᐅᑎᓯᓚᔪᖅ? ᑕᒪᓐᓇ ᐃᓚᒋᔭᕆᐊᓕᖓ ᖃᓄᐃᓐᓂᖏᓄ ᑕᐃᑯᐊ ᒐᕙᒪ 
ᖃᓄᖅᑑᕈᓐᓇᓂᐊᓗᑎ ᐅᑯᓇᓂ ᒥᑭᓂᖅᓴᓂ ᐱᔨᑦᓯᕋᖅᑕᐅᓂᖏᓄ, ᐃᓚᖓᓐᓂ ᐊᑑᑎᓂᖃᐸᒪ, 
ᐃᒻᒪᖃᓕᖃᐃ ᐱᑦᑕᓯᐊᖅᓱᑎ. ᖃᐅᔨᒍᕕᑦ ᖃᓄᐃᑕᐅᓯᒪᓂᖏᓄ, ᐋᕿᒋᐊᕈᓐᓇᕿᒌᑦ ᐊᒻᒪ ᐅᓂᒃᑳᕆᓗᒋ 
ᑲᑎᒪᕕᖕᒧᑦ? ᖁᔭᓐᓇᒦᒃ, ᐅᖃᖅᑎ. 

ᐅᖃᖅᑎ: ᒥᓂᔅᑕ. 
 
ᒥᓂᔅᑕ ᐃᐊᑦ ᐱᑰ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᐸᓯᔭᐅᕙᑦᑐᒍᑦ ᐸᓯᔭᐅᓕᕋᑦᑕᓗ ᑕᐃᒪᐃᓕᖓᕙᓱᓂ 
ᑕᐃᓐᓇ ᒪᓕᒐᓕᐅᖅᑎ ᐱᒻᒪᕆᐅᑎᑦᓯᓪᓗᓂᓗ. ᐅᖃᖅᑎ, ᖃᐅᔨᓴᕆᐊᓐᓂᐊᕐᑕᕗ ᕿᓚᒥᕈᓗᒃᑯᑦ 
ᑐᑭᓯᒐᓱᐊᖅᓗᑕ ᖃᓄᐃᓐᓂᐅᔪᓂ ᐊᒻᒪ ᐅᓂᒃᑳᕆᓂᐊᕐᓗᒋ ᒪᓕᒐᓕᐅᖅᑎᒧ ᐊᒻᒪᓗ ᑲᑎᒪᕕᖕᒧ 
ᖃᓄᐃᓐᓂᐅᔪᓂ. ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᐊᓄᕈᐊᖅ. 
 
ᒥᓂᔅᑕ ᔮᒃ ᐊᓄᕈᐊᖅ: (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᐃᓕᑕᖅᓯᔪᒪᓪᓗᖓ ᑲᑎᒪᕕᖕᒦᑦᑐᓂ, ᑭᒡᒐᑐᖅᑕᒃᑲ, 
ᖃᐅᔨᒪᔭᐅᑦᓯᐊᖅᑐᐃᑦ ᑲᖏᖠᓂᖅᒥ, ᐃᓚᓐᓇᕆᔭᒃᑲ, ᐹᓪ ᒨᐱ ᐊᒻᒪ ᕼᐃᓕᓐ ᑭᓕᓐᒐᓐᐴᒡᑯᒃ. ᐊᒻᒪᓗ 
ᐃᑲᔪᖅᑎᖓᑦ ᒪᐃᒃ ᓰᓕᔅ ᓴᐅᒥᑦᑎᓐᓃᑦᑐᖅ ᐊᒻᒪ ᑕᓕᖅᐱᒻᒥ ᔫ ᑯᓰᑐ ᐃᓕᑕᕆᔪᒪᒻᒥᔮᒃᑲ. 
 
ᒪᒥᐊᓇᖅ, ᐊᖏᖅᑕᐅᔪᒪᒐᓗᐊᖅᑐᖓ ᐅᑎᕈᓐᓇᖁᓪᓗᑕ ᑲᑎᒪᔾᔪᑎᒃᓴᖅ 5ᒧᑦ, ᐃᓕᑕᖅᓯᓂᕐᒥᒃ ᐳᓛᖅᑎᓂᑦ. 
ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᒪᓕᒐᓕᐅᖅᑎ ᑕᒪᐃᓐᓄᑦ ᐊᖏᖅᑕᐅᔪᒪᕗᖅ ᐅᑎᕈᓐᓇᖁᓪᓗᒍ ᑲᑎᒪᔾᔪᑎᒃᓴᖅ 5ᒧᑦ. 
ᐊᖏᓐᖏᑦᑐᖃᖅᐹ? ᐊᖏᓐᖏᑦᑐᖃᓐᖏᓚᖅ, ᑲᔪᓯᒋᐊᕆᑦ ᒥᓂᔅᑕ ᐊᓇᕈᐊᖅ. 
 

ᐅᑎᕐᓂᖅ ᑲᑎᒪᔾᔪᑎᒃᓴᖅ 5ᒧᑦ: ᐃᓕᑕᖅᓯᓂᖅ ᐳᓛᖅᑎᓂᑦ 
 
ᒥᓂᔅᑕ ᔮᒃ ᐊᓇᕈᐊᖅ (ᑐᓵᔨᑎᒍᑦ): ᒪᒥᐊᓇᖅ ᐃᓄᕈᓗᑐᐃᓐᓇᐅᒐᒪ. ᐃᓕᑕᕆᔪᒪᕙᒃᑲ ᓂᕈᐊᖅᑎᖁᑎᒃᑲ 
ᑲᖏᖅᖠᓂᕐᒥᒃ ᓇᒻᒥᓂᖁᑎᖃᖅᑐᑎᑦ ᐊᒻᒪ ᑕᒪᐃᓐᓄᑦ ᖃᐅᔨᒪᔭᐅᓪᓗᑎᑦ, ᑕᒪᐃᓐᓄᑦ ᖃᐅᔨᒪᔭᐅᓇᓱᒋᔭᒃᑲ 
ᐹᓪ ᒨᐱ ᐊᒻᒪ ᕼᐃᓕᓐ ᑭᓕᓐᒐᓐᐴᒡ ᐊᒻᒪ ᐃᓄᒃ ᐃᖅᑲᓇᐃᔭᖃᑎᒋᕙᒃᑕᖓᑦ ᒪᐃᒃ ᕕᐅᓪᔅ ᓴᐅᒥᐊᓃᑦᑐᖅ. 
ᑕᓕᖅᐱᐊᓃᑦᑕᖅ ᔫ ᑕᓯᓗᒃ. ᖁᔭᓐᓇᒦᒃ. 
 
ᐅᖃᖅᑎ: ᐃᓕᑕᖅᓯᓂᖅ ᐳᓛᖅᑎᓂᑦ. ᓅᓚᐅᕐᒥᑕ ᓈᓴᑕᐅᑖ 7ᒧᑦ, ᑎᑎᕋᖅᓯᒪᔪᑦ ᐊᐱᖅᑯᑎᑦ. ᓈᓴᐅᑖ 8, 
ᑭᐅᔾᔪᑎᑦ ᑎᑎᕋᖅᓯᒪᔪᓄᑦ ᐊᐱᖅᑯᑎᓄᑦ. ᑭᐅᔾᔪᑎᑦ ᑎᑎᕋᖅᓯᒪᔪᓄᑦ ᐊᐱᖅᑯᑎᓄᑦ. ᓈᓴᐅᑖ 9, ᑭᐅᔾᔪᑎᑦ 
ᒪᑐᐃᕈᑎᒧᑦ. ᓈᓴᐅᑖ 10, ᑭᐅᔾᔪᑎᑦ ᑮᓇᐅᔭᖅᑐᕈᑎᒃᓴᒧᑦ ᐅᓂᒃᑳᒧᑦ. ᓈᓴᐅᑖ 11, ᐊᑎᓕᐅᕈᑕᐅᓯᒪᔪᑦ. 
ᒥᓂᔅᑕ ᑲᑦᑐᒃ. 
 

ᑲᑎᒪᔾᔪᑎᒃᓴᖅ 11: ᐊᑎᓕᐅᕈᑕᐅᓯᒪᔪᑦ 
 
ᐊᑎᓕᐅᕈᑕᐅᓯᒪᔪᑦ 03-1(6): ᐊᑎᓕᐅᕈᑕᐅᔪᖅ ᒑᓯᒧᑦ ᐱᐅᓐᖏᑦᑐᒧᐊᖓᔪᒥᒃ 
 
ᒥᓂᔅᑕ ᐲᑕ ᑲᑦᑐᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐅᓇ ᐊᑎᓕᐅᕈᑕᐅᓯᒪᔪᖅ ᓴᖅᑭᖅᑎᒍᒪᔭᕋ 
ᓴᓂᑭᓗᐊᕐᒦᓐᖔᖅᑐᖅ ᐊᒻᒪ ᐊᑎᓕᐅᖅᑕᐅᓂᖃᖅᑐᓂ 204ᓄᑦ ᐊᑭᕋᖅᑐᖅᑐᓂᑦ ᒑᓯᒥᒃ ᐱᐅᓐᖏᑦᑐᒥᒃ. 
ᒪᓕᒐᓕᐅᖅᑎᐅᓪᓗᖓ ᓴᓂᑭᓗᐊᕐᒧᑦ ᑕᒪᓐᓇ ᓴᖅᑭᖅᑎᒍᒪᔭᕋ ᒪᓕᒐᓕᐅᕐᕕᒻᒧᑦ. ᖁᔭᓐᓇᒦᒃ ᐅᖃᖅᑏ. 
 
>>ᐸᑦᑕᑐᖅᑐᑦ 

ᐅᖃᖅᑎ: ᓈᓴᐅᑖ 11, ᐊᑎᓕᐅᕈᑕᐅᓯᒪᔪᑦ. ᓈᓴᐅᑖ 12, ᐅᓂᒃᑳᑦ ᑲᑎᒪᔨᕋᓛᓂᑦ. ᓈᓴᐅᑖ 13, ᐅᓂᒃᑳᑦ 
ᑲᑎᒪᔨᕋᓛᓂᑦ ᕿᒥᕐᕈᔨᓂᑦ ᒪᓕᒐᒃᓴᓂᑦ. ᓈᓴᐅᑖ 14, ᓴᖅᑭᑎᕆᓂᖅ ᑎᑎᖅᑲᓂᑦ. ᑐᑑ. 
 

ᑲᑎᒪᔾᔪᑎᒃᓴᖅ 14: ᓴᖅᑭᑎᕆᓂᖅ ᑎᑎᖅᑲᓂᒃ 
 
ᓴᖅᑭᑕᐅᔪᖅ ᑎᑎᖅᑲᒃ 13-1(6): ᐃᖃᓗᓐᓂ ᐃᓕᓐᓂᐊᖅᑐᓕᕆᔨᒃᑯᑦ ᑎᑎᖅᑲᖓᑦ ᐊᖓᔪᖅᑳᕆᔭᓄᑦ 
ᐃᓕᓐᓂᐊᓂᕐᒧᑦ ᒪᓕᒐᒃᓴᒧᐊᖓᔪᒥᒃ 
 
ᑐᑐ: ᖁᔭᓐᓇᒦᒃ ᐅᖃᖅᑏ. ᐅᖃᖅᑏ, ᐅᓪᓗᒥ ᓴᖅᑭᑎᑦᑎᔪᒪᕗᖓ ᑎᑎᖅᑲᒥᒃ ᐊᖏᕐᕋᐅᔾᔭᐅᓚᐅᖅᑐᒥᒃ 
ᐃᓕᓐᓂᐊᖅᑎᓕᒫᓄᑦ ᐊᖓᔪᖅᑳᕆᔭᖏᓐᓄᑦ ᑕᒫᓂ ᐃᖃᓗᓐᓂ ᐃᖃᓗᐃᑦ ᐃᓕᓐᓂᐊᖅᑐᓕᕆᔨᒃᑯᖏᓐᓂᑦ 
ᐅᖃᐅᓯᖃᖅᑐᒥᒃ ᐃᓚᖏᓐᓂᑦ ᐃᓱᒫᓘᑎᒋᔭᖏᓐᓂᑦ ᐃᓕᓐᓂᐊᕐᓂᕐᒧᑦ ᒪᓕᒐᒃᓴᒧᑦ.  ᖁᔭᓐᓇᒦᒃ ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᓴᖅᑭᑎᕆᓂᖅ ᑎᑎᖅᑲᓂᑦ. ᑐᑑ. 
 
ᓴᖅᑭᑕᐅᔪᖅ ᑎᑎᖅᑲᒃ 14-1(6): ᐃᖃᓗᓐᓂ ᐃᓕᓐᓂᐊᖅᑐᓕᕆᔨᒃᑯᑦ ᑐᓴᒐᒃᓴᖏᑦ 
ᐅᖃᐅᓯᕆᔭᐅᓚᐅᖅᑐᓂᒃ ᒪᓕᒐᓕᐅᕐᕕᒻᒥ 
 
ᑐᑐ: ᖁᔭᓐᓇᒦᒃ, ᐅᖃᖅᑏ. ᓴᖅᑭᔪᒪᔪᖓ ᑐᓴᕈᑎᐅᔪᒥᒃ ᓴᖅᑭᑕᐅᓚᐅᖅᑐᖅ ᒪᐃ 2, ᐅᑯᓇᓐᖓᑦ ᐃᖃᓗᐃᑦ 
ᐃᓕᓐᓂᐊᖅᑐᓕᕆᔨᒃᑯᖏᑕ ᑲᑎᒪᔨᖏᓐᓂᒃ ᐱᔾᔪᑎᖃᖅᑐᓂ ᐅᖃᐅᓯᐅᓚᐅᖅᑐᓂᒃ ᐅᕙᓂ ᒪᓕᒐᓕᐅᕐᕕᒻᒥ 
ᐃᓕᓐᓂᐊᖅᑐᓕᕆᔨᒃᑯᓐᓄᑦ ᐊᒻᒪᓗ ᐊᑭᓕᖅᑕᐅᓂᖏᓐᓄᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐃᖅᑲᐃᑎᑦᑎᑎᒋᐊᕈᑎᑐᐃᓐᓇᖅ ᒪᓕᒐᓕᐅᖅᑎᓕᒫᓄᑦ ᐅᖃᐅᓯᕆᓯᒪᔭᑦᑎᓐᓄᑦ ᑕᒪᒃᑯᐊ 
ᑎᑎᖅᑲᐅᔪᑦ ᓴᖅᑭᑕᐅᔪᑦ ᐊᑎᓕᐅᖅᑕᐅᔭᕆᐊᖃᖅᑐᑦ. ᑎᑎᖅᑲᐅᔪᑦ. ᑕᐃᒪᓕ ᑐᑐ, ᑎᑎᖅᑲᕆᔭᐃᑦ 
ᐱᔾᔪᑎᖃᖅᑐᖅ ᐃᖃᓗᓐᓂ ᐃᓕᓐᓂᐊᖅᑐᓕᕆᔨᒃᑯᓐᓂᑦ ᑲᑎᒪᔨᖏᓐᓂᑦ ᐃᓯᖅᑎᑕᐅᔪᓐᓇᖏᑦᑐᖅ. 
 
ᑲᑎᒪᔾᔪᑎᒃᓴᖅ 14. ᓴᖅᑭᑕᐅᓂᖏᑦ ᑎᑎᖅᑲᐅᑦ. ᑲᑎᒪᔾᔪᑎᒃᓴ 15. ᖃᐅᔨᒃᑲᐃᔾᔪᑎᑦ ᐱᒋᐊᖅᑎᑦᑎᓂᕐᒧᑦ. 
ᑲᑎᒪᔾᔪᑎᒃᓴᖅ 16. ᖃᐅᔨᒃᑲᐃᓂᖅ ᐱᒋᐊᖅᑎᑦᑎᓂᕐᒧᑦ ᓯᕗᓪᓕᖅᐹᒥᒃ ᐅᖃᐅᓕᒫᖅᑕᐅᓂᖏᓐᓄᑦ 
ᐱᐅᔭᒃᓴᐃᑦ. ᑲᑎᒪᔾᔪᑎᒃᓴᖅ 17. ᐱᒋᐊᖅᑎᑕᐃᑦ. ᑲᑎᒪᔾᔪᑎᒃᓴᖅ 18. ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖏᑦ 
ᐱᖁᔭᒃᓴᐃᑦ. ᑲᑎᒪᔾᔪᑎᒃᓴᖅ 19. ᐊᐃᒃᐸᖓᓂ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᐃᑦ. ᑖᒻᓴᓐ. 
 

ᑲᑎᒪᔾᔪᑎᒃᓴᖅ 19: ᐊᐃᒃᐸᖓᓂ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᐃᑦ 
 
ᒪᓕᒐᒃᓴᖅ 9, ᒪᓕᒐᖅ ᐋᖅᑭᒋᐊᕈᑕᐅᔪᖅ ᐱᖁᑎᒋᔭᐅᔪᑦ ᖃᐅᔨᓴᖅᑕᐅᓂᖏᓐᓄᑦ ᐊᒻᒪᓗ ᑖᒃᓯᔭᕐᓂᕐᒧᑦ 
ᒪᓕᒐᖅ. ᐊᐃᒃᐸᖓᓂ ᐅᖃᓕᒫᖅᑕᐅᓂᖓ. 
 
ᒥᓂᔅᑕ ᒪᓃᑦᑐᖅ ᑖᒻᓴᓐ: ᐱᒋᐊᖅᑎᑦᑎᕗᖓ, ᐊᐃᒃᐱᖅᑕᐅᓪᓗᖓ ᒪᓕᒐᓕᐅᖅᑎᒧᑦ ᕿᑭᖅᑖᓗᑉ ᓂᒋᐊᓄᑦ, 
ᐱᖁᔭᒃᓴᖅ 9, ᒪᓕᒐᖅ ᐋᖅᑭᒋᐊᕈᑕᐅᔪᖅ ᐱᖁᑎᒋᔭᐅᔪᑦ ᖃᐅᔨᓴᖅᑕᐅᓂᖏᓐᓄᑦ ᐊᒻᒪᓗ ᑖᒃᓯᔭᕐᓂᕐᒧᑦ 
ᒪᓕᒐᖅ, ᐅᖃᓕᒫᖅᑕᐅᖁᓪᓗᒍ ᐊᐃᒃᐸᖓᓂ. ᐊᓯᑦᔨᕆᐊᕈᑕᐅᔪᒪᔪᑦ ᐱᖁᑎᒋᔭᐅᔪᑦ ᖃᐅᔨᓴᖅᑕᐅᓂᖏᓐᓄᑦ 
ᐊᒻᒪᓗ ᑖᒃᓯᔭᕐᓂᕐᒧᑦ ᒪᓕᒐᖅ ᐅᖓᕙᕆᐊᖅᑎᑦᑎᓂᐊᖅᑐᖅ ᐊᑯᓂᐅᓂᕆᔪᓐᓇᖅᑕᖓᓂᒃ ᖃᐅᔨᓴᖅᑕᐅᓂᖏᑕ 
ᑎᑭᓪᓗᒍ ᐊᒃᑐᕙ 31, 2004. 
 
ᒫᓐᓇᐅᔪᖅ ᖃᐅᔨᓴᖅᑕᐅᓯᒪᔪᑦ ᐊᑭᖏᑦ ᖃᐅᓴᖅᑕᐅᔪᓐᓇᖅᑐᑦ ᐱᖁᑎᒋᔭᐅᔪᑦ ᐃᓗᐊᓂ ᑭᓱᑐᐃᓐᓇᕐᓄᑦ 
ᑖᒃᓯᔭᕐᓂᕐᒧᑦ ᐊᑐᕐᓂᐊᖅᑐᑦ ᑕᐃᓐᓇ ᑎᑭᓐᓇᓱᐊᕐᓂᖓᓂ. ᐃᓱᒪᒋᓪᓗᒋᑦ ᐊᒥᓱᕈᖅᐸᓪᓕᐊᓂᖏᑦ 
ᐱᖁᑎᒋᔭᐅᔪᑦ ᐱᕙᓪᓕᐊᔭᐅᓯᒪᓕᖅᑐᑦ ᐅᑭᐅᒃ ᐱᖓᓱᓂᒃ, ᐋᖅᑭᒋᐊᕈᑕᐅᔪᑦ ᐱᕕᖃᖅᑎᑦᑎᓂᐊᖅᑐᑦ ᓄᓇᕗᑦ 
ᒐᕙᒪᒃᑯᖏᓐᓂᑦ ᐃᓚᓯᔪᓐᓇᕐᓗᑎᒃ ᐱᖁᑎᒋᔭᐅᔪᓂᒃ ᐊᒻᒪᓗ ᖃᐅᔨᓴᕐᓗᑎᒃ ᒫᓐᓇᒧᑦ ᑎᑭᐅᒪᔪᓂᒃ  

ᑭᓱᑐᐃᓐᓇᕐᒧᑦ ᖃᐅᔨᓴᕐᓂᕐᒧᑦ. ᐋᖅᑭᒋᐊᕈᑕᐅᔪᑦ ᐱᕕᖃᖅᑎᑦᑎᓂᐊᕐᒥᔪᖅ ᒐᕙᒪᒃᑯᓐᓄᑦ 
ᑮᓇᐅᔭᓕᐅᕈᓐᓇᕐᓗᑎᒃ ᐱᖁᑎᒋᔭᐅᔪᓄᑦ ᑖᒃᓯᔭᕐᓂᒃᑯᑦ. ᖁᔭᓐᓇᒥᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐱᒋᐊᖅᑎᑕᐃᑦ ᓇᒻᒪᒃᑐᖅ. ᐃᓱᒪᒋᔭᐅᓂᖓᓄᑦ ᐱᖁᔭᒃᓴᐅᑉ. 
ᓂᕈᐊᕈᒪᔪᖃᓕᕐᒪᑦ. ᓇᒻᒪᒃᓴᖅᑐᑦ. ᓇᒻᒪᒃᓴᓐᖏᑦᑐᑦ. ᐱᒋᐊᖅᑎᑕᐅᔪᖅ ᑲᔪᓯᔪᖅ. 
 
ᐱᖁᔭᒃᓴᖅ ᐊᐃᒃᐸᖓᓂ ᐅᖃᓕᒫᖅᑕᐅᕗᖅ ᐊᒻᒪᓗ ᒪᓕᓪᓗᓂ ᐱᖁᔭᒃᓴᐅᔪᖅ ᑐᓂᔭᐅᓂᐊᓕᖅᐳᖅ 
ᑲᑎᒪᑐᐃᓐᓇᖅᑎᓪᓗᒋᑦ. ᐱᖁᔭᒃᓴᖅ 19. ᐊᐃᒃᐸᖓᓂ ᐅᖃᓕᒫᖅᑕᐅᓂᖏᑦ. ᒥᓂᔅᑕ ᐃᖕ. 
 
ᒪᓕᒐᒃᓴᖅ 2, ᑮᓇᐅᔭᓄᑦ ᐃᓚᒋᐊᕈᑕᐅᔪᑦ ᒪᓕᒐᖅ ᓇᓴᐅᑎᓕᒃ 4, 1999-2000- ᐊᐃᒃᐹᓂᒃ 
ᐅᖃᓕᒫᖅᑕᐅᓂᖓ 
 
ᒥᓂᔅᑕ ᑭᐅᓪᕙᓐ ᐃᖕ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ. ᐱᒋᐊᖅᑎᑦᑎᕗᖓ, ᐊᐃᒃᐱᖅᑕᐅᓪᓗᖓ 
ᒪᓕᒐᓕᐅᖅᑎᒧᑦ ᕼᐊᑦᓴ ᐱᒧᑦ ᐱᖁᔭᒃᓴᖅ 2, ᑮᓇᐅᔭᓄᑦ ᐃᓚᒋᐊᕈᑕᐅᔪᑦ ᒪᓕᒐᖅ ᓇᓴᐅᑎᓕᒃ 4, 1999-
2000, ᐊᐃᒃᐸᖓᓂ ᐅᖃᓕᒫᖅᑕᐅᖁᓪᓗᒍ. 
 
ᐅᖃᖅᑎ, ᐱᔾᔪᑎᒋᔭᖓ ᑖᒃᓱᒪ ᐱᖁᔭᒃᓴᐅᑉ ᐊᖏᖅᑕᐅᓗᑎᒃ ᐊᒥᓱᓂᖏᑦ ᐊᑐᖅᑕᐅᓚᐅᖅᑐᑦ ᐱᓕᕆᕕᐅᔪᓂ 
ᑮᓇᐅᔭᐃᑦ 1999-2000 ᐊᕐᕋᒍᖓᓂ ᐃᒪᓐᓇᐅᓗᑎᒃ 337 ᑕᐅᓴᓐ. ᑕᒪᓐᓇ ᑐᒃᓯᕋᐅᑕᐅᔪᖅ ᒪᓕᒃᑐᖅ 
ᑮᓇᐅᔭᐃᑦ ᑲᒪᒋᔭᐅᓂᖏᓐᓄᑦ ᒪᓕᒐᕐᒧᑦᒃ ᐊᒻᒪᓗ ᑮᓇᐅᔭᓂᒃ ᖃᐅᔨᓴᖅᑎᕐᔪᐊᖑᔪᑉ ᐊᑐᓕᖁᓚᐅᖅᑕᖓᓂᒃ 
ᑕᒪᒃᑯᐊ ᐊᑐᖅᑐᒥᓂᓐᓇᐅᔪᑦ ᐃᓚᒋᐊᖅᑕᐅᖃᑦᑕᕐᓗᑎᑐᒃ ᐊᖏᖅᑕᐅᓯᒪᔪᒃᑯᑦ ᒪᓕᒐᓕᐅᕐᕕᑦᑎᒍᑦ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐱᒋᐊᖅᑎᑕᐃᑦ ᓇᒻᒪᒃᑐᖅ. ᐃᓱᒪᒋᔭᐅᓂᖓᓄᑦ ᐱᖁᔭᒃᓴᒧᑦ. 
ᓂᕈᐊᕈᒪᔪᖃᓕᕐᖓᑦ. ᓇᒻᒪᒃᓴᖅᑐᑦ. ᓇᒻᒪᒃᓴᓐᖏᑦᑐᑦ. ᐱᒋᐊᖅᑎᑕᐅᔪᖅ ᑲᔪᓯᔪᖅ. ᐱᖁᔭᒃᓴᖅ ᐊᐃᒃᐸᖓᓂ 
ᐅᖃᓕᒫᖅᑕᐅᔪᖅ ᐊᒻᒪᓗ ᒪᓕᓪᓗᒋᑦ ᐃᓕᖅᑯᓯᐅᕙᒃᑐᑦ ᑲᒪᒋᔭᒃᓴᐅᓕᖅᑐᖅ ᑲᑎᒪᑐᐃᓐᓇᖅᑎᓪᓗᒋᑦ. 
ᑲᑎᒪᔾᔪᑎᒃᓴᖅ 19. ᐊᐃᒃᐸᖓᓂ ᐅᖃᓕᒫᖅᑕᐅᓂᖓ ᐱᖁᔭᒃᓴᐃᑦ. ᒥᓂᔅᑕ ᐃᖕ. 
 
ᒪᓕᒐᒃᓴᖅ 3, ᑮᓇᐅᔭᓄᑦ ᐃᓚᒋᐊᕈᑕᐅᔪᑦ ᒪᓕᒐᖅ ᓇᓴᐅᑎᓕᒃ 3, 2000-2001 - ᐊᐃᒃᐸᖓᓂ 
ᐅᖃᓕᒫᖅᑕᐅᓂᖓ 
 
ᒥᓂᔅᑕ ᑭᐅᓪᕙᓐ ᐃᖕ: ᐅᖃᖅᑎ, ᐱᒋᐊᖅᑎᑦᑎᕗᖓ ᐊᐃᒃᐱᖅᑕᐅᓪᓗᖓ ᒪᓕᒐᓕᐅᖅᑎᒧᑦ ᐸᓐᓂᖅᑑᒧᑦ, 
ᐱᖁᔭᒃᓴᖅ 2, ᑮᓇᐅᔭᓄᑦ ᐃᓚᒋᐊᕈᑕᐅᔪᑦ ᒪᓕᒐᖅ ᓇᓴᐅᑎᓕᒃ 3, 2000-2001- ᐊᐃᒃᐸᖓᓂ 
ᐅᖃᓕᒫᖅᑕᐅᖁᓪᓗᒍ. 
 
ᐅᖃᖅᑏ, ᒪᓕᒐᒃᓴᖅ ᑖᓐᓇ ᐊᑐᓕᖅᑎᑕᐅᓇᓱᓗᐊᕐᑐᖅ ᓈᒻᒪᒋᔭᐅᖃᑦᑕᖁᓪᓗᒋᑦ ᑮᓇᐅᔭᐃᑦ ᐊᒥᓲᓂᖏᑦ 
ᐱᔭᕇᖅᑕᐅᔪᑦ ᒥᓂᔅᑕᐅᕝᕕᖕᓄᑦ 2000/2001 ᑮᓇᐅᔭᐅᑉ ᐊᕐᕌᒍᖓᓐᓂᑦ ᑲᑎᑦᑐᒋᑦ 33 ᒥᓕᐊᓐ 34,000 
ᑖᓚᐃᑦ. ᑖᔅᓱᒪ ᐊᑐᓕᖁᔭᐅᓯᒪᓂᖓ ᒪᓕᓐᓂᐊᖅᑐᓂ ᑮᓇᐅᔭᓂᑦ ᐊᐅᓚᑦᑎᓂᐅᑉ ᒪᓕᒐᖓᓐᓂᒃ ᐊᒻᒪᓗ 
ᑮᓇᐅᔭᓂᑦ ᖃᐅᔨᓴᖅᑎᒻᒪᕆᐅᑉ ᐊᑐᓕᖁᓚᐅᖅᑕᖏᓐᓂ ᑮᓇᐅᔭᐃᑦ ᐊᑐᖅᑕᐅᔪᓕᒫᑦ 
ᐱᓕᕆᐊᖑᖃᑦᑕᖁᓪᓗᒋᑦ ᒪᓕᒐᓕᐅᕐᕕᒻᒥ. ᖁᔭᓐᓇᒦᒃ.  
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑖ. ᐱᒋᐊᕈᒻᒥᒃ ᐊᑐᐃᓐᓇᖅᑕᖃᕐᒪᑦ. ᒪᓕᒐᒃᓴᐅᑉ ᑐᑭᖓᓄᑦ. ᓂᕈᐊᕈᒪᔪᖃᕐᒪᑦ. 
ᓈᒻᒪᒃᓴᖅᑐᑦ. ᓈᒻᒪᒃᓴᖏᑦᑐᑦ. ᐱᒋᐊᕈᑦ ᑲᔪᓯᔪᖅ. ᒪᓕᒐᒃᓴᖅ ᐊᐃᑉᐸᖓᓂᒃ ᐅᖃᓕᒫᖅᑕᐅᓂᖃᖅᓯᒪᓕᖅᑐᓂ 
ᑕᐃᒪᐃᓐᓂᖓᓄᓪᓗ ᒪᓕᒐᒃᓴᖅ ᐱᓕᕆᐊᒃᓴᙳᖅᑎᑕᐅᓂᐊᓕᖅᑐᓂ ᑲᑎᒪᔨᕋᓛᓄᑦ. ᑲᑎᒪᔾᔪᑎᒃᓴᖅ 19. 
ᐊᐃᑉᐸᖓᓂ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. ᐃᖕ.  

ᒪᓕᒐᒃᓴᖅ 4, ᑮᓇᐅᔭᓄᑦ ᐃᑲᔫᑎᑦ ᒪᓕᒐᖓᑕ ᓈᓴᐅᑖ 4, 2001-2002 - ᐊᐃᑉᐸᖓᓂ 
ᐅᖃᓕᒫᖅᑕᐅᓂᖓ  
 
ᒥᓂᔅᑕ ᑭᐊᓪᕕᓐ ᐃᖕ: ᐅᖃᖅᑏ, ᓅᑦᑎᐊᕗᖓ ᐊᐃᑉᐱᖅᑕᐅᓪᓗᓂ ᒪᓕᒐᓕᐅᖅᑎᖓᓐᓄᑦ ᑲᖏᕐᖠᓂᐅᑉ 
ᐅᐊᓐᓇᖓᑕ, ᒪᓕᒐᒃᓴᖅ 4, ᑮᓇᐅᔭᓄᑦ ᐃᓚᒋᐊᕈᑎᐅᑉ ᒪᓕᒐᖓᑦᑕ ᓈᓴᐅᑖ  4, 2001/2002 ᑮᓇᐅᔭᐃᑦ 
ᐊᕐᕌᒍᖓᓐᓂᒃ ᐊᐃᑉᐸᖓᓂᒃ ᐅᖃᓕᒫᖅᑕᐅᖁᓪᓗᒍ.  
 
ᐅᖃᖅᑏ, ᑖᔅᓱᒪ ᒪᓕᒐᒃᓴᐅᑉ ᐊᑐᓕᖅᑎᑕᐅᔾᔪᑎᒋᓇᓱᒃᑕᖓ ᒪᓕᒐᓕᐅᕐᕕᒻᒥ ᓈᒻᒪᒋᔭᐅᓇᓱᖁᓪᓗᒍ ᑮᓇᐅᔭᓄᑦ 
ᐃᑲᔫᑎᑲᓐᓂᕐᓂᑦ ᐊᑐᖅᑕᐅᔭᕆᐊᖃᖅᑐᓂᑦ ᐱᔾᔪᑎᒋᓪᓗᒋᑦ ᐊᒥᓱᕈᕆᐊᖅᑕᐅᓯᒪᓂᖏᑦ ᑮᓇᐅᔭᐃᑦ ᐊᑐᖅᑐᒃᓴᐃᑦ 
ᑲᑎᑦᑐᒋᑦ 6 ᒥᓕᐊᓐ 248,000 ᑖᓚᓂᑦ, ᓴᖅᑭᑕᐅᓂᑰᔪᑦ ᒥᓂᔅᑕᐅᕝᕕᖓᓄᑦ 2001/2002 ᑮᓇᐅᔭᐃᑦ 
ᐊᕐᕌᒍᖓᓐᓂᒃ. ᖁᔭᓐᓇᒦᒃ.  
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑖ. ᐱᒋᐊᕈᒻᒥᒃ ᐊᑐᐃᓐᓇᕈᐃᓯᒪᔪᖃᕐᒪᑦ. ᒪᓕᒐᒃᓴᐅᑉ ᑐᑭᖓᓄᑦ. ᓂᕈᐊᕈᒪᔪᖃᓕᕐᒪᑦ. 
ᓈᒻᒪᒃᓴᖅᑐᓕᒫᑦ. ᓈᒻᒪᒃᓴᖏᑦᑐᑦ. ᐱᒋᐊᕈᑦ ᑲᔪᓯᔪᖅ. ᒪᓕᒐᒃᓴᖅ ᐊᐃᑉᐸᖓᓂᒃ ᐅᖃᓕᒫᖅᑕᐅᓂᖃᖅᓯᒪᓕᖅᑐᓂ 
ᑕᐃᒪᐃᒻᒪᓪᓗ ᒪᓕᒐᒃᓴᖅ ᐱᓕᕆᐊᒃᓴᙳᖅᑎᑕᐅᕗᖅ ᑲᑎᒪᔨᕋᓛᓄᑦ. ᑲᑎᒪᔾᔪᑎᓴᖅ 19. ᐊᐃᑉᐸᖓᓂᒃ 
ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. ᐃᖕ.  
 
ᒪᓕᒐᒃᓴᖅ 5, ᑮᓇᐅᔭᓄᑦ ᐃᑲᔫᑎᑦ ᒪᓕᒐᖓᑕ ᓈᓴᐅᑖ 4, 2002-2003 - ᐊᐃᑉᐸᖓᓂ 
ᐅᖃᓕᒫᖅᑕᐅᓂᖓ  
 
ᒥᓂᔅᑕ ᑭᐊᓪᕕᓐ ᐃᖕ: ᓅᑦᑎᒋᐊᖅᐳᖓ ᐊᐃᑉᐱᖅᑕᐅᓪᓗᓂ ᒪᓕᒐᓕᐅᖅᑎᖓᓐᓄᑦ ᕿᑭᖅᑖᓘᑉ ᓂᒋᖓᓄᑦ,  
ᒪᓕᒐᒃᓴᖅ 5, ᑮᓇᐅᔭᓄᑦ ᐃᓚᒋᐊᕈᑎᐅᑉ ᒪᓕᒐᖓᑦᑕ ᓈᓴᐅᑖ  5, 2002/2003 ᑮᓇᐅᔭᐃᑦ ᐊᕐᕌᒍᖓᓐᓂᒃ 
ᐊᐃᑉᐸᖓᓂᒃ ᐅᖃᓕᒫᖅᑕᐅᖁᓪᓗᒍ.  
 
ᐅᖃᖅᑏ, ᑖᔅᓱᒪ ᒪᓕᒐᒃᓴᐅᑉ ᐊᑐᓕᖅᑎᑕᐅᔾᔪᑎᒋᓇᓱᒃᑕᖓ ᒪᓕᒐᓕᐅᕐᕕᒻᒥ ᓈᒻᒪᒋᔭᐅᓇᓱᖁᓪᓗᒍ 
ᐊᑭᑐᔫᑎᕐᔪᐊᓄᑦ ᓂᐅᕕᐅᑎᒃᓴᐃᑦ ᓅᑕᐅᓂᖏᑦ ᑲᑎᑦᑐᒋᑦ $24 ᒥᓕᐊᓐ 440,000 ᐊᕐᕌᒍᖓᓐᓂᒃ 2001/2002 
ᐊᑭᑐᔫᑎᕐᔪᐊᕐᓄᑦ ᑐᕌᖓᔪᑦ ᐊᑐᖅᑕᐅᔪᓐᓇᖁᓪᓗᒋᑦ ᑮᓇᐅᔭᐃᑦ ᐊᕐᕌᒍᖓᓐᓂᒃ 2002/2003.  
 
ᐊᒻᒪᑦᑕᐅᖅ. ᑮᓇᐅᔭᓂᑦ ᐊᑐᕆᐊᖃᒃᑲᓐᓂᕈᑎᔪᑦ ᑐᒃᓯᕋᕈᑕᐅᓯᒪᒻᒪᑕ ᐊᓯᖏᓐᓄᑦ ᐊᑭᑐᔫᑎᓄᑦ ᐱᓕᕆᐊᖑᔪᒃᓴᓄᑦ 
ᐃᓚᒋᓪᓗᒍ $1.66 ᒥᓕᐊᓐ ᑮᓇᐅᔭᖃᖅᑎᑦᑎᔾᔪᑕᐅᓂᐊᖅᑐᑦ ᐊᓯᔾᔨᖅᑕᐅᓂᕆᓂᐊᖅᑕᖓᓄᑦ ᖃᒪᓂᑦᑐᐊᕐᒥ 
ᓄᓇᓕᖏᓐᓂ ᐃᓐᓇᕐᓄᑦ ᐃᓕᓐᓂᐊᕐᕕᖓᑦᑕ ᐊᒻᒪ $6.381 ᒥᓕᐊᓐ ᓄᓇᕘᒥᑦ ᐃᒡᓗᓕᕆᔨᕐᔪᐊᒃᑯᑦ 
ᑮᓇᐅᔭᖃᖅᑎᑕᐅᔪᓐᓇᖁᓪᓗᒋᑦ ᓂᐅᕕᐅᑎᒋᓂᐊᖅᑕᖏᓐᓄᑦ ᓱᓇᒃᑯᑖᖃᕈᑎᒋᓂᐊᖅᑕᖏᓐᓄᓪᓗ 
ᐃᖅᑲᓇᐃᔭᖅᑎᓄᑦ ᑐᕌᖓᔪᑦ ᐃᒡᓗᐃᑦ ᐃᖃᓗᖕᓃᑦᑐᑦ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ. ᐱᒋᐊᕈᑦ ᐊᑐᐃᓐᓇᐅᒻᒪᑦ. ᒪᓕᒐᒃᓴᐅᑉ ᑐᑭᖓᓄᑦ. ᓂᕈᐊᕈᒪᔪᖃᓕᕐᒪᑦ. ᓈᒻᒪᒃᓴᖅᑐᑦ. 
ᓈᒻᒪᒃᓴᖏᑦᑐᑦ.  
 
ᒪᓕᒐᓕᐅᖅᑏᑦ, ᑕᕝᕙᙵᑦᑕᐃᓐᓇᖅ ᐱᒋᐊᕈᒻᒥᒃ. ᒪᓕᒐᒃᓴᐅᑉ ᑐᑭᖓᓐᓄᑦ. ᒪᓕᒐᓕᐅᖅᑏᑦ ᓈᓚᑦᑎᐊᑲᐃᓐᓇᕐᓕᑦ 
ᐅᓇ ᐊᓂᒍᖅᑎᓐᓂᐊᕋᑦᑎᒍᑦ. ᒪᓕᒐᒃᓴᐅᑉ ᑐᑭᖓᓐᓄᑦ. ᓂᕈᐊᕈᒪᔪᖃᕐᒪᑦ. ᓈᒻᒪᒃᓴᖅᑐᑦ. ᓈᒻᒪᒃᓴᖏᑦᑐᑦ. ᑲᔪᓯᔪᖅ. 
ᒪᓕᒐᒃᓴᖅ ᐊᐃᑉᐹᓂᒃ ᐅᖃᓕᒫᖅᑕᐅᓂᖃᖅᐳᖅ ᑕᐃᒪᓗ ᑲᑎᒪᔨᕋᓛᓄᑦ ᐱᓕᕆᐊᖑᔪᒃᓴᙳᖅᑎᑕᐅᓂᐊᓕᖅᑐᓂ.  
 
ᓈᓴᐅᑖ 19. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ. ᓈᓴᐅᑖ 20. ᐃᓱᒪᒃᓴᖅᓯᐅᕈᑕᐅᓂᖏᑦ ᑲᑎᒪᔨᕋᓛᑦ 
ᑕᒪᐃᓐᓄᑦ ᒪᓕᒐᒃᓴᓄᑦ ᐊᓯᖏᓪᓗ. ᒪᓕᒐᒃᓴᖅ 2, ᒪᓕᒐᒃᓴᖅ 3, ᒪᓕᒐᒃᓴᖅ 4, ᒪᓕᒐᒃᓴᖅ 5, ᒪᓕᒐᒃᓴᖅ 6 ᐊᒻᒪ 
ᒥᓂᔅᑕᐅᑉ ᐅᓂᒃᑳᖓ 20-1(6).  
 
ᒪᓕᒃᑐᒍ ᐱᔪᓐᓇᖅᑎᑕᐅᓂᕋ ᐱᒋᐊᕈᑦ 02 – 1(6)-ᒧᓐ ᑲᑎᒪᔨᕋᓛᑐᐃᓐᓇᐃᑦ ᑲᑎᒪᐃᓐᓇᕐᓂᐊᖅᑐᑦ ᑭᓯᐊᓂ 
ᓄᖅᑲᕐᓂᕋᖅᐸᑕ, ᐃᒃᑲᕐᕆᐊᓗᒃ ᐃᒃᓯᕙᐅᑕᐅᓗᓂ. ᐱᒋᐊᖏᓐᓂᑦᑎᓐᓂ, ᒪᓕᒐᓕᐅᖅᑏᑦ 
ᑳᕕᑐᕐᕕᒻᒧᐊᖃᑎᒋᑲᐃᓐᓇᕈᒪᔭᒃᑲ.  

ᐃᖅᓱᒃᑏ.  
 
>>ᒪᓕᒐᓕᐅᖅᑏᑦ ᓄᖅᑲᖓᑲᐃᓐᓇᖅᑐᑦ 3.19-ᒥ ᐅᓐᓄᓴᒃᑯᑦ ᐅᑎᖅᑐᑎᑦ 3.50-ᒧᐊᖅᑎᓪᓗᒍ ᐅᓐᓄᓴᒃᑯᑦ.  
 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ ᑕᒪᐃᓐᓄᑦ ᐃᓱᒪᖅᓴᖅᓯᐅᕐᓂᖏᑦ 
 
ᐃᒃᓯᕙᐅᑕᖅ (ᐃᒃᑲᕐᕆᐊᓗᒃ)(ᑐᓵᔨᑎᒍᑦ): ᖁᔭᓐᓇᒦᒃ, ᒫᓐᓇ ᐱᒋᐊᕈᓐᓇᕐᓯᔪᒍᑦᒃ. 
ᐃᓕᓐᓂᐊᖅᑐᓕᕆᔨᒃᑯᓐᓂᑦᑐᒍᑦ ᐊᒻᒪᓗ ᑲᑎᒪᓂᕗᑦ ᐱᒋᐊᖁᓕᕆᕙᕋ. ᐱᖁᔭᒃᓴᐃᑦ 2,3,4,5 ᐊᒻᒪᓗ 6, 
ᒥᓂᔅᑕᐅᑉ ᐅᖃᐅᓯᖓ 20-1(6). ᖃᓄᐃᑦᑐᒪᕙᑦ ᑲᑎᒪᔨᑦ. ᐃᖅᑭᑦᑐᖅ. 
 
ᐃᖅᑭᑦᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ. ᑲᔪᓯᔪᒪᔪᖓ ᐃᓕᓐᓂᐊᖅᑐᓕᕆᔨᒃᑯᑦ 
ᑮᓇᐅᔭᓄᑦ ᐊᑐᖅᑐᒃᓴᓄᑦ ᕿᒥᕐᕈᓂᕐᒧᑦ. ᐱᖁᔭᒃᓴᖅ 6. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᓄᑭ. ᐊᖏᖃᑎᒌᒃᐱᑕ ᑲᒪᓂᐊᕐᓗᑕ ᐱᖁᔭᒃᓴᖅ 6 - 
ᐃᓕᓐᓂᐊᖅᑐᓕᕆᓂᕐᒧᑦ. ᐊᖏᖅᐱᓯ. ᒥᓂᔅᑕᐅᔪᖅ ᐃᓕᓐᓂᐊᖅᑐᓕᕆᔨᒃᑯᓐᓄᑦ, ᐲᑕ ᕿᓚᕝᕙᖅ, 
ᐊᐱᖅᓱᖅᑕᐅᕕᒻᒧᕐᓕ ᑖᒃᑯᐊ ᐊᖓᔪᖅᑲᐅᑎᖏᑦ, ᐊᒻᒪᓗ ᑭᓇᒃᑯᓂᖏᓐᓂᒃ ᐅᖃᐅᓯᕆᓚᐅᖅᑎᓪᓗᓂᒋᒃ, 
ᑲᔪᓯᒋᐊᕈᓐᓇᕐᓂᐊᖅᑐᒍᑦ. ᒥᓂᔅᑕ, ᑲᔪᓯᒋᑦ. 
 
ᒪᓕᒐᒃᓴᖅ 6-ᑮᓇᐅᔭᓄᑦ ᒪᓕᒐᖅ 2, 2002-2003-ᐃᓱᒪᒃᓴᕐᓯᐅᕈᑎᒃᓴᐃᑦ ᑲᑎᒪᑐᐃᓐᓇᖅᑎᓪᓗᒋᑦ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᕙᓃᑦᑐᒃ, ᓴᐅᒥᓐᓂ ᑖᒻ ᕆᑦᔅ, 
ᑐᖏᓕᕆᔭᕋ ᐊᒻᒪᓗ ᑕᓕᖅᐱᓐᓄᑦ ᐃᐊᓐ ᕉᔅ, ᐊᐅᓚᑦᓯᔨᐅᔪᖅ ᐊᑐᐊᒐᕐᓄᑦ ᐸᕐᓇᓂᕐᒧᓪᓗ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᕿᓚᕝᕙᖅ. ᒫᓐᓇᐅᔪᖅ ᒪᒃᐱᒐᕐᒥᑦᑐᒍᑦ 9-11, ᑮᓇᐅᔭᐃᑦ 
ᐊᑐᖅᑐᒃᓴᐃᑦ 2002-2003. ᒥᓂᔅᑕ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᕆᔪᒪᔪᖓ ᑭᐅᔪᓐᓇᕐᓂᐊᕐᒪᖔᕐᒪ 
ᐊᐱᖅᑯᑕᐅᖃᑦᑕᕐᓯᒪᔪᓄᑦ ᒪᓕᒐᓕᐅᖅᑎᐅᔪᓄᑦ. ᐅᓇ ᐱᔾᔪᑎᖃᖅᑐᖅ ᐃᓚᖏᓐᓄᑦ ᐊᐱᖅᑯᑎᐅᔪᓂᒃ 
ᑭᐅᔪᓐᓇᕐᓯᓚᐅᓐᖏᑕᕐᓄᒃ, ᐃᒃᓯᕙᐅᑖ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᕿᓚᕝᕙᖅ. ᑭᐅᔪᓐᓇᖅᑎᓐᓂᐊᖅᐸᒋᑦ ᐊᐱᖅᑯᑎᐅᔪᓄᑦ. 
ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᓇᓱᐊᕈᓯᐅᓚᐅᖅᑐᒥ, ᐅᖃᓚᐅᖅᑎᓪᓗᖓ 
ᐅᖃᐅᓯᕐᖓᐅᑎᓂᒃ, ᐊᐱᕆᔪᖃᓚᐅᕐᒪᑦ ᒪᓕᒐᓕᐅᖅᑎᐅᔪᒥᒃ ᐊᒻᒪᓗ ᐅᖃᓚᐅᖅᑐᖓ ᓇᓗᓇᐃᕐᓯᒪᔪᓂᒃ 
ᑭᐅᓂᐊᕐᓂᕋᖅᑐᒋᑦ. 
 
ᐊᐱᖅᑯᑎᒋᔭᐅᓚᐅᖅᑐᑦ ᖃᑦᓯᐅᔪᑦ ᐃᓕᓐᓂᐊᖅᑐᓕᕆᔨᒃᑯᓐᓄᑦ ᐃᖅᑲᓇᐃᔭᖅᑎᐅᔪᑦ ᓄᓇᓕᓐᓂ 
ᐃᖅᑲᓇᐃᔭᕐᒪᖔᑕ. 47.5 ᐃᖅᑲᓇᐃᔮᖑᒻᒪᑕ ᐃᓕᓐᓂᐊᖅᑐᓕᕆᔨᒃᑯᑦ ᐊᓪᓚᕝᕕᖏᓐᓂ. ᕿᑭᖅᑖᓗᒻᒥ, 
ᐸᓐᓂᖅᑑᒥ, 13-ᖑᔪᑦ ᐃᖅᑲᓇᐃᔮᖑᔪᑦ, 5.5 ᐃᖅᑲᓇᐃᔮᑦ ᐅᕙᓂ ᐃᖃᓗᓐᓂ, ᐊᒻᒪᓗ ᐊᑕᐅᓯᒡᒍᑕᐅᔪᑦ 
ᐃᖅᑲᓇᐃᔮᖑᔪᑦ ᓄᓇᓕᓐᓂ ᓴᓂᑭᓗᐊᕐᒥ, ᐃᓪᓗᓕᒻᒥ, ᑲᖏᖅᑐᒑᐱᒻᒥ, ᐊᒻᒪᓗ ᐅᓪᓗᑉ ᐃᓚᐃᓐᓇᖓᓂ 
ᐃᖅᑲᓇᐃᔭᖅᑐᖅ ᑭᒻᒥᕈᕐᒥ. 

ᑭᕙᓪᓕᕐᒥ, ᑲᖏᖅᖠᓂᕐᒥ ᐊᓪᓚᕝᕕᖓᓂ, 11-ᖑᔪᑦ ᐃᖅᑲᓇᐃᔮᖑᔪᑦ. ᒪᕐᕈᓐᓂᒃ ᐃᖅᑲᓇᐃᔭᖅᑎᖃᕐᒥᔪᒍ 
ᐊᕐᕕᐊᓂ, ᐊᑕᐅᒡᒍᑕᐅᔪᑦ ᐃᖅᑲᓇᐃᔭᖑᔪᑦ ᓇᐅᔭᓂ ᐊᒻᒪᓗ ᓴᓪᓕᓂ ᐊᒻᒪᓗ ᐃᓪᓗᓕᒐᕐᔪᒻᒥ ᐅᓪᓗᑉ 
ᐃᓚᐃᓐᓇᖓᓄᑦ. ᕿᑎᕐᒥᐅᓂᒃ, ᐊᑕᐅᓯᕐᒥ ᐊᓪᓚᕝᕕᖃᕐᒥᔪᒍᑦ ᐃᖃᓗᑦᑐᑦᑎᐊᕐᒥ, ᐃᖅᑲᓇᐃᔭᖅᑕᖃᖅᑐᑦ 
ᖁᓕᓂᑦ ᐊᒻᒪᓗ ᑕᕝᕙᓐᖓᑦ 47.5 -ᓂᑦ ᐃᖅᑲᓇᐃᔮᖑᔪᓂᑦ ᑕᓪᓕᒪᐅᔪᑦ ᐃᖅᑲᓇᐃᔮᖑᔪᑦ ᐃᓐᓄᒃᓯᒪᓐᖏᑦᑐᑦ. 
 
ᐃᒃᓯᕙᐅᑖᖅ, ᐊᐱᕆᔭᐅᒃᑲᓂᖅᑲᐅᒐᒪ ᐱᔾᔪᑎᒋᓪᓗᒋᑦ ᐊᒥᓲᓂᖏᑦ ᐃᓕᓐᓂᐊᕐᕕᓐᓂᑦ ᐃᑲᔪᖅᑏᑦ ᐅᖃᖃᑎᔅᓴᐃᑦ 
ᐊᒻᒪ ᐃᑲᔪᖅᑎᒃᑲᓐᓂᖏᑦ.  ᑕᕝᕙᓂ ᐊᕐᕌᒍᒥ ᐅᖓᑖᓃᕌᕐᔪᑉᐳᑦ 20 ᐅᖃᖃᑎᔅᓴᐃᑦ ᐃᓕᓐᓂᐊᕐᕕᓐᓂᑦ ᐊᒻᒪ 
ᖁᓛᒍᒃᑲᓐᓂᖅ 80 ᐅᖓᑖᓃᑦᑐᑎᒃ ᐃᑲᔪᖅᑎᖏᑦ ᐱᑐᐃᓐᓇᐅᓐᖏᑦᑐᓂᒃ ᐃᑲᔪᖃᑦᑕᖅᑐᑦ. 
 
ᐃᒃᓯᕙᐅᑖᖅ, ᐱᔾᔪᑎᒋᓪᓗᒍ ᐃᖅᑲᓇᐃᔭᖅᑐᓕᕆᔨᒃᑯᑦ ᐃᓕᓐᓂᐊᖅᑐᓕᕆᔨᒃᑯᓐᓄᑦ, ᑐᑭᓯᒋᐊᖅᑎᑦᑎᒃᑲᓐᓂᕈᒪᕗᖓ 
ᑕᒪᒃᑯᐊ ᐃᖅᑲᓇᐃᔮᑦ ᒥᔅᓵᓄᑦ ᐊᒻᒪ ᐊᒥᓱᕈᕆᐊᖅᓯᒪᓂᖏᑦ.  ᐊᑯᓂᑲᓪᓚᐅᓕᖅᑐᖅ ᐱᒋᐊᖅᑐᒍ ᐊᑦᑑᕙ 1999, 
122-ᖑᓚᐅᖅᐳᑦ ᐃᖅᑲᓇᐃᔮᑦ. 
 
ᓰᑏᕝᕙ 2001-ᒥᑦ 923-ᖑᓯᒪᕗᑦ ᐃᖅᑲᓇᐃᔮᔅᓴᐃᑦ ᓴᖅᑭᑕᐅᓚᐅᖅᑐᑦ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ 
ᐲᖅᑕᐅᓚᐅᖅᑎᓪᓗᒋᑦ.  ᔪᓚᐃ 2000-ᒥᐅᓚᐅᖅᐳᖅ ᐅᖓᑖᓄᓪᓗ, ᐱᓕᕆᕝᕕᑦ ᐱᓕᕆᐊᖃᓕᖅᓯᒪᕗᖅ 
ᓄᓇᓕᓐᓂᑦ ᐃᓕᓐᓂᐊᖅᑐᓕᕆᔨᒃᑯᓐᓂᒃ ᐊᒻᒪ ᓄᓇᓖᑦ ᐊᕕᑦᑐᖅᓯᒪᔪᑎᒍᑦ ᐃᖅᑲᓇᐃᔭᖅᑎᖏᓐᓂᑦ.  787-ᖑᕗᑦ 
ᐃᖅᑲᓇᐃᔮᑦ 42-ᓂᒃ ᐃᓕᓐᓂᐊᕐᕕᓂᑦ ᑮᓇᐅᔭᖅᑖᖅᑎᑕᐅᕙᑦᑐᑎᒃ ᐱᖓᓱᓄᑦ ᓄᓇᓖᑦ ᐊᕕᑦᑐᖅᓯᒪᔪᓂᒃ 
ᐊᓪᓚᕝᕕᓄᑦ. 
 
ᑕᐃᒃᑯᓇᓐᖓᑦ 787-ᓂᒃ, 136-ᖑᕗᑦ ᐃᖅᑲᓇᐃᔮᔅᓴᐃᑦ ᐃᓕᓐᓂᐊᖅᑐᓕᕆᔨᒃᑯᓐᓂᑦ 2001-ᒥᓂᑦ.  ᐅᓇ 
ᐆᑦᑑᑎᒋᒍᓐᓇᖅᐸᕗᑦ; 122-ᖑᓚᐅᖅᐳᑦ ᐃᖅᑲᓇᐃᔮᑦ 1999-ᒥ ᐃᓚᓕᐅᑎᓪᓗᒋᑦ ᐃᓕᓴᐃᔨᓄᑦ ᐊᖏᔪᖅᑳᑦ.  
ᒪᕐᕈᓪᓗᐊᑕᐅᓚᐅᖅᐴᒃ ᐊᓪᓚᕝᕕᒻᒪᕇᒃ, ᐊᕐᕕᐊᓂ ᐊᐃᑉᐸᖓ ᐃᖃᓗᓐᓂ ᐊᒻᒪ ᐱᖓᓱᓂᑦ ᓄᓇᓖᑦ 
ᐊᕕᑦᑐᖅᓯᒪᔪᓂᑦ ᐊᓪᓚᕝᕕᖃᖅᑐᑎᒃ ᐱᓕᕿᐊᖃᖅᐸᑦᑐᓂᒃ ᐃᑲᔫᓯᐊᖅᑐᓕᕆᓂᕐᒥᒃ ᐊᒻᒪ ᐃᓐᓇᕐᓂᒃ 
ᐃᓕᓐᓂᐊᖅᑎᑦᑎᓂᕐᒥᒃ. 
 
ᐃᓚᓕᐅᑎᓪᓗᒋᑦ ᐃᓕᓐᓂᐊᖅᑐᓕᕆᓂᕐᒧᑦ ᐊᒻᒪ ᐊᓯᖏᓐᓄᑦ, ᐱᔾᔪᑎᖃᖅᐳᖅ 14-ᑲᓐᓃᑦ ᐃᖅᑲᓇᐃᔮᑦ 
ᐃᓚᓕᐅᔾᔭᐅᓚᐅᖅᑐᑦ ᐱᓪᓗᒋᑦ ᐱᔭᔅᓴᖃᒃᑲᓐᓂᕐᓂᖏᓐᓄᑦ, ᐃᓚᓕᐅᑎᓪᓗᒋᑦ ᐃᑲᔫᓯᐊᖅᑐᓕᕆᔨᒃᑯᓐᓄᑦ 
ᐃᖅᑲᓇᐃᔭᖅᑎᖏᓐᓄᑦ ᐊᒻᒪ ᐃᖅᑲᓇᐃᔭᕆᐅᖅᓴᑎᑦᑎᓂᕐᒧᑦ ᐱᓕᕆᐊᓄᑦ ᐊᑖᓂᑦ ᐊᖏᕈᑎᐅᔪᑦ ᐊᒻᒪ ᐅᐃᕖᑎᑐᑦ 
ᖃᕋᓴᐅᔭᓕᕆᓂᕐᒧᓪᓗ ᐊᒻᒪ ᐅᖃᓕᒫᒐᖃᕐᕕᓐᓄᑦ ᐱᔨᑦᓯᕐᓂᕐᒧᑦ ᐊᒻᒪ ᐊᐅᓚᑦᑎᓂᕐᒧᑦ ᐋᖅᑭᐅᒪᐃᓐᓇᕈᑎᓄᓪᓗ 
ᐱᓕᕆᐊᓄᑦ. 
 
ᐃᒃᓯᕙᐅᑖᖅ, ᐱᖓᓱᑦ ᐊᐱᖅᑯᑎᒃᑲᓐᓂᐅᕋᑖᖅᑐᑦ ᐃᓕᓐᓂᐊᖅᑎᓄᑦ ᑮᓇᐅᔾᔭᔅᓵᑦ ᒥᔅᓵᓄᑦ ᐅᖃᐅᑎᒍᓐᓇᖅᐸᒃᑲᓗ 
ᑲᑎᒪᔨᕋᓛᑦ ᐊᑦᑑᕙ 2001-ᒥᑦ 319-ᖑᓚᐅᖅᐳᑦ ᐱᑎᑕᐅᖃᑦᑕᖅᑐᑦ ᐃᓕᓐᓂᐊᖅᑎᓄᑦ ᐊᑭᓕᐅᑕᐅᕙᑦᑐᓂᒃ.  
ᐱᔭᕇᓚᐅᓐᖏᓚᕗᑦ ᓱᓕ ᑎᑎᕋᖅᑕᕗᑦ 2001-2002-ᒧᑦ ᑕᐃᒃᑯᓄᖓ ᐃᓕᓐᓂᐊᖅᑏᑦ ᐊᑭᓕᖅᓱᖅᑕᐅᓚᐅᖅᑐᓄᑦ.   
 
78-ᖑᓚᐅᖅᐳᑦ ᐊᑐᖅᑐᐊᖅᑐᑦ ᐊᑐᐃᓐᓇᐅᑎᑕᐅᔪᓂᒃ ᐃᓕᓐᓂᐊᖅᑎᓄᑦ ᐊᕐᕌᒍ 2000-2001-ᒥ.  ᑲᑎᑦᑐᒋᑦ 
ᐊᑐᖅᑕᐅᓚᐅᖅᑐᑦ ᐃᓕᓐᓂᐊᖅᑎᓄᑦ ᐃᑲᔪᖅᑕᐅᓚᐅᖅᑐᓄᑦ $298-ᑕᐅᓴᐅᓚᐅᖅᐳᑦ.  ᐊᒻᒪ ᓇᓗᓇᐃᖅᓯᒍᒪᕗᖓ 
ᐃᓕᓐᓂᐊᖅᑏᑦ ᐅᑎᖅᑕᖅᑐᑦ ᑮᓇᐅᔭᐃᑦ ᒥᔅᓵᓄᑦ, ᐊᑐᖅᑐᐊᕐᓂᕐᒧᑦ ᑮᓇᐅᔭᓂᒃ ᐃᖅᑲᓇᐃᔭᖅᑏᑦ ᐱᓕᕆᐊᖃᖅᐳᑦ 
ᑐᔅᓯᕋᐅᑎᐅᒃᑲᔪᑦᑐᓂᒃ ᑮᓇᐅᔭᓂᒃ ᐊᐃᐳᕈᒥ ᑭᖑᓪᓕᕐᒥ ᐃᓕᓐᓂᐊᕐᓇᕈᕋᓱᐊᕐᓂᖓᓂ ᐊᑖᓂᑦ 
ᐃᓕᓐᓂᐊᖅᑐᓕᕆᔨᒃᑯᑦ. 
 
ᒫᓐᓇᒧᑦ ᑮᓇᐅᔭᓕᕆᔨᒃᑯᑦ ᑐᔅᓯᕋᖅᓯᒪᓐᖏᓚᑦ ᑮᓇᐅᔭᖅᑖᕈᓯᐊᕋᔅᓴᑲᓐᓂᕐᓄᑦ ᐅᓛᒍᒃᑲᓐᓂᖅ ᐊᑐᖅᑐᐊᕐᓂᕐᒧᑦ 
ᑮᓇᐅᔭᐃᑦ, ᑭᓯᐊᓂ ᐊᐅᓚᑦᑎᓂᕐᒧᑦ ᐋᖅᑭᐅᒪᐃᓐᓇᕈᑎᓄᓪᓗ ᐱᖁᑎᕗᑦ ᓇᓚᐅᑦᑖᖅᑕᐅᓯᒪᕗᑦ ᖃᑦᑎᐅᒐᔭᕐᒪᖔᑕ.  
ᑐᔅᓯᕋᖅᑐᖃᓚᐅᓐᖏᒻᒪᑦ ᑕᕝᕙᓂ ᑮᓇᐅᔭᑎᒍᑦ ᐊᕐᕌᒍᒥ ᐊᐅᓚᑦᑎᓂᕐᒧᑦ ᐋᖅᑭᐅᒪᐃᓐᓇᕈᑎᓄᓪᓗ ᑮᓇᐅᔭᐃᑦ.   

ᑕᒪᓐᓇ ᐱᔾᔪᑎᒋᓪᓗᒍ ᑐᔅᓯᕋᒃᑲᓂᕐᓂᐊᖅᐳᒍᑦ ᑮᓇᐅᔭᓂᒃ ᑭᖑᓪᓕᕐᒥ ᑮᓇᐅᔭᑎᒍᑦ ᐊᕐᕌᒍᒧᑦ ᑮᓇᐅᔭᓕᕆᔨᒃᑯᓐᓂᒃ. 
 
ᐃᒃᓯᕙᐅᑖᖅ, ᑕᒪᒃᔭ ᑭᐅᔾᔪᑎᒃᑲ ᐊᐱᖅᑯᑎᐅᖅᑲᐅᔪᓄᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᕿᓚᕝᕚᖅ. ᒪᒃᐱᒐᖅ 9-11-ᒦᑦᑐᒍᑦ, 2002-2003-ᒥ 
ᑮᓇᐅᔭᐃᑦ ᐊᑐᖅᑐᒃᓴᓂᑦ. ᒪᓕᒐᓕᐅᖅᑏᑦ ᐃᖅᑲᐅᒪᖁᔭᒃᑲ 10 ᒥᓇᖃᑐᐃᓐᓇᖃᑦᑕᕐᓂᐊᕐᒪᑕ 
ᐊᐱᖅᓱᕈᓐᓇᕐᕕᖃᕐᓗᑎᒃ ᑭᖑᓂᑦᑎᐊᖓᒍᑦ ᑲᑎᒪᓂᕐᒥᑦ ᐊᑐᐊᖅᑕᐅᔭᕆᐊᓕᐅᑉ. ᒪᒃᐱᒐᖅ 9-11-ᒦᑦᑐᒍᑦ, 
ᐃᓕᓐᓂᐊᖅᑐᓕᕆᓂᖅ ᓇᐃᓈᖅᓯᒪᓪᓗᓂ - ᐃᓐᓇᕐᓄᑦ ᐃᓕᓐᓂᐊᕐᓂᕐᒧᑦ ᐃᓕᓐᓂᐊᕐᕕᐊᓗᒻᒥᓗ 
ᖁᕝᕙᓯᓐᓂᖅᓴᐅᔪᒥᑦ ᐃᓕᓐᓂᐊᕐᓂᕐᒧᑦ ᐱᔨᑦᓯᕈᑎᓂᑦ. ᐅᖃᐅᓯᒃᓴᖃᖅᑐᖃᖅᐸ ᑕᒪᑐᒪ ᒥᒃᓵᓄᑦ, ᐅᕝᕙᓘᓐᓃᑦ 
ᐊᐱᖅᑯᓯᒃᓴᖃᖅᑐᖃᖅᐸ ᒪᒃᐱᒐᐅᑉ ᒥᒃᓵᓄᑦ? ᑐᑐ.  
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᑐᑭᓯᕗᖓ ᐱᓇᓱᐊᕈᓯᕆᖃᑖᖅᑕᑦᑎᓐᓂ ᐊᐱᖅᑯᓯᐅᑎᓪᓗᒍ 
ᑮᓇᐅᔭᖃᖅᑎᑕᐅᓂᖓᑕ ᐃᖅᑲᓇᐃᔮᒧᑦ ᐃᓕᓐᓂᐊᕐᓂᖅ ᑕᐃᓐᓇ ᐊᕝᕙᖓ ᓇᑲᑕᐅᔪᒐᓗᐊᕐᒪᑦ ᒥᓂᔅᑕᓗ 
ᐅᖃᖅᑲᐅᓪᓗᓂ ᐊᓯᖏᓐᓂᑦ ᑮᓇᐅᔭᖅᑕᖃᒃᑲᓐᓂᕐᓂᕋᖅᑐᓂᐅᒃ ᑮᓇᐅᔭᖃᕈᑕᐅᑦᑎᐊᕈᓐᓇᕐᓂᐊᖅᑐᒥᒃ.  
 
ᐅᕙᑦᑎᓐᓄᑦ ᐅᖃᕈᓐᓇᖅᐸ ᑮᓇᐅᔭᖃᖅᑎᑕᐅᓂᖓᓄᑦ ᐊᖏᖅᓯᒪᔭᑦᑎᓐᓂ ᑕᕝᕙᓂ ᐅᕝᕙᓘᓐᓃᑦ 
ᓵᑦᑎᐊᑦᑎᓐᓃᑦᑐᖃᖅᐸ 299,000-ᓂᑦ, ᖃᔅᓯᒃᑲᓐᓂᕐᓂᒃᑭᐊᖅ ᐊᓯᖏᓐᓂᑦ ᑮᓇᐅᔭᖅᑖᕐᕕᐅᓯᒪᔫᑉ 
ᐱᔪᓐᓇᕐᓂᐊᕋᑦᑕ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᑐᑐ. ᒥᓂᔅᑖ.  
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᓕᒐᓕᐅᖅᑎᐅᑉ 
ᐊᐱᖅᑯᓯᕆᑲᐃᓐᓇᖅᑕᖓᓄᑦ ᒥᓂᔅᑕᐅᑉ ᑐᖏᓕᖓ ᑭᐅᑎᖔᕐᓂᐊᖅᐸᕋ ᑖᔅᓱᒧᖓ ᐊᐱᖅᑯᓯᐅᔪᒧᑦ. 
ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑖ. ᕆᑦᔅ.  
 
ᕆᑦᔅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᑯᔪᓐᓇᖅᑕᐃᑦ ᐃᓗᐊᓂ ᓇᓗᓇᐃᖅᓯᒪᓂᓕᐅᑉ 20-ᒥᒃ ᐱᓕᕆᐊᑦᑎᓐᓄᑦ 
ᐊᓯᖏᓐᓂᒃ ᑭᒡᒐᖅᑐᐃᓪᓗᑎᒃ, ᐃᓚᒋᓪᓗᒋᑦ ᐃᖅᑲᓇᐃᔭᖅᑐᓕᕆᓂᕐᒥᑦ ᐱᕙᓪᓕᐊᑎᑦᑎᓇᓱᓐᓂᕐᒥᑦ 
ᐊᖏᖃᑎᒌᒍᑕᐅᓚᐅᖅᑐᒥᒃ. ᒥᓂᔅᑕ ᐅᖃᓚᐅᕐᒪᑦ ᐱᓇᓱᐊᕈᓯᕆᓚᐅᖅᑕᑦᑎᓐᓂ ᐃᖅᑲᓇᐃᔭᖅᑐᓕᕆᓂᕐᒧᑦ 
ᐊᖏᖃᑎᒌᒍᑕᐅᓚᐅᕐᑐᖅ ᐱᓗᐊᖅᑐᒥ ᑮᓇᐅᔭᖃᖅᑎᑦᑎᔾᔪᑕᐅᓲᖒᓂᕋᖅᑐᓂᐅᒃ ᐃᖅᑲᓇᐃᔮᒧᑦ 
ᐃᓕᓐᓂᐊᕐᓂᐅᔪᓄᑦ.  
 
2002-2003-ᒥ ᑖᒃᑯᐊ 2 ᒥᓕᐊᓐ 856,000 ᑖᓚᐅᓪᓗᑎᒃ ᐊᑐᐃᓐᓇᐅᔪᑦ ᐃᖅᑲᓇᐃᔮᒃᓴᒥᑦ 
ᐃᓕᓐᓂᐊᕐᓂᕐᒧᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᕿᓚᕝᕚᖅ. ᑐᑐ.  
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᑕᑯᓪᓗᒋᑦ 2.8 ᒥᓕᐊᓐ 299,000 ᑖᓚᐃᑦ 
ᐊᕐᕌᓂᑑᑐᐃᓐᓇᕐᐳᖅ, ᐃᓗᐊᒍᑦ ᐃᖅᑲᓇᐃᔭᖅᑐᓕᕆᓂᕐᒧᑦ ᐊᖏᖃᑎᒌᒍᑕᐅᓯᒪᔪᑎᒍᑦ, 3.5 ᒥᓕᐊᓐ 
ᑖᓚᑕᖃᓚᐅᕋᓗᐊᕐᒪᑦ ᐊᒻᒪ 585-ᓂᑦ ᑐᕌᖓᔪᓂᑦ ᐃᖅᑲᓇᐃᔭᕐᓂᕐᒧᑦ ᐃᓕᓐᓂᐊᕐᓂᕐᒧᑦ.  
 
ᖃᔅᓰᓐᓇᕈᕆᐊᓛᖅᑐᓂ, ᐊᑕᖏᐅᒪᓗᓂ ᖃᔅᓰᓐᓇᕈᕆᐊᓛᖅᑐᑎᒃ ᑮᓇᐅᔭᖁᑏᑦ ᑕᒪᒃᑯᓄᖓ ᑐᕌᖓᔪᑦ. 
ᖃᐅᔨᔪᒪᑐᐃᓐᓇᖅᑐᖓ ᐅᕙᑦᑎᓐᓂᒃ ᐅᖃᐅᔾᔨᔪᓐᓇᕐᒪᖔᑦ ᑮᓇᐅᔭᖃᑦᑎᐊᓛᕐᓂᑦᑎᓐᓂ  

ᐱᓕᒻᒪᒃᓴᐃᔾᔪᑎᒋᓂᐊᖅᑕᑦᑎᓐᓂ ᖃᓄᑭᐊᖅ ᖁᕝᕙᓯᓐᓂᖃᓚᐅᖅᑐᓂ ᐊᕐᕌᓂ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᑐᑐ. ᒥᓂᔅᑖ.  
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᑯᒍᕕᒋᑦ 2001-2002, 3 ᒥᓕᐊᓐ 
545,000, ᑕᑯᒍᕕᒋᓪᓗ 2002-2003, ᐊᔾᔨᒋᖏᒻᒪᒍ ᐃᓚᑰᓪᓗᑎᒃ. ᐃᓱᐊᓂᑦ ᑮᓇᐅᔭᐃᑦ ᐊᕐᕌᒍᖓᑦᑕ 
ᑮᓇᐅᔭᖁᑎᓂᑦ ᐱᓚᐅᕋᑦᑕ ᑐᕌᖓᔪᓂᑦ ᐃᖅᑲᓇᐃᔭᖅᑐᓕᕆᓂᕐᒧᑦ ᐊᖏᖃᑎᒌᒍᑎᒧᑦ. ᐊᑕᐅᓯᐊᖅᑐᑕ 
ᑮᓇᐅᔭᖁᑎᖃᓚᐅᖅᑐᑕ 2001-2002-ᒥ, ᑕᐃᒫᒃ ᐊᒥᓲᓂᖏᑦ ᐊᔾᔨᒌᙱᓚᑦ 2002-2003-ᒥ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᕿᓚᕝᕚᖅ. ᑐᑐ.  
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᓴᖅᑭᑦᑎᓲᖑᕗᑦ ᐱᓂᐊᒐᒃᓴᒥᒃ, ᖃᐅᔨᒪᓇᖓ, ᐃᓱᒪᒋᔪᓐᓇᐃᕐᕕᒋᓂᐊᖅᐸᙵ, 
ᐊᐱᕆᒐᒪ ᐊᐱᖅᑯᓯᐅᓚᐅᖅᑐᒥᒃ ᐱᓇᓱᐊᕈᓯᕆᓚᐅᖅᑕᑦᑎᓐᓂ. ᓇᒧᑦ ᑖᓐᓇ ᑐᕌᖓᑎᑕᐅᒻᒪᑦ? 
ᑐᕌᖓᑎᑕᐅᕗᖃᐃ ᓯᓚᑦᑐᖅᓴᕐᕖᓐᓇᕐᒧᑦ, ᐊᓯᖏᓐᓄᓪᓗᑭᐊᖅ, ᓇᓕᐊᓐᓄᑦ ᓄᓇᓕᐅᔪᓄᑦ? ᑖᓐᓇ 
ᑲᔪᓯᑎᑕᐅᓲᖑᕙ ᓄᓇᓕᓕᒫᓂᑦ?  
 
ᖃᐅᔨᒪᓪᓗᖓ ᑕᐃᒪ ᐅᖃᓚᐅᕋᒪ ᐱᓇᓱᐊᕈᓯᕆᓚᐅᖅᑕᑦᑎᓐᓂ ᖃᐅᔨᒪᓪᓗᖓ ᑕᒫᓂ ᐃᖃᓗᖕᓂ, 
ᐆᒃᑑᑎᒋᙳᐊᑐᐃᓐᓇᖅᑐᒍ, ᐊᕝᕙᓪᓗᐊᐸᓗᖏᑦ ᖁᕝᕙᓯᖕᓂᓕᖕᓄᐊᖅᑐᑦ 10-ᓂ ᓄᖅᑲᐃᓐᓇᖃᑦᑕᕐᒪᑕ. 
ᖃᐅᔨᒪᓇᖓ ᐊᑭᒋᑎᑕᐅᔪᒥᑦ ᐊᓯᖏᓐᓂᑦ ᓄᓇᓕᖕᓂ, ᑭᓯᐊᓂ ᐊᒥᓱᑦ ᑕᒃᑯᐊ ᒪᒃᑯᒃᑐᑦ 
ᐃᖅᑲᓇᐃᔭᖅᑎᑦᑎᐊᕚᓘᒐᔭᖅᑐᒃᓴᐅᕗᑦ ᐃᖅᑲᓇᐃᔭᖅᑎᐅᓪᓗᑎᒃ. 
 
ᖃᐅᔨᔪᒪᔪᖓ ᐱᓕᕆᕕᐅᔪᑦ ᐱᓇᓱᐊᕐᓂᐊᕐᒪᖔᑕ ᐊᒻᒪᓗ ᑕᐃᒃᑯᐊ ᐃᓐᓄᑎᓪᓗᒋᑦ ᐃᖅᑲᓇᐃᔭᖅᑎᐅᓂᕐᒧᑦ 
ᖃᐅᔨᒪᓕᖅᑎᑕᐅᓗᑎᒃ ᐅᕝᕙᓘᓐᓃᑦ ᐃᓕᓐᓂᐊᖅᑎᑕᐅᓗᑎᒃ ᐊᔪᓐᖏᔾᔪᑎᑕᕐᓂᕐᒥᒃ ᑕᕝᕙᓂ 
ᐃᖃᓗᓐᓂᑑᓐᖏᑦᑐᖅ ᐅᑭᐅᖅᑕᖅᑐᓕᒫᒥ. ᖁᔭᓐᓇᒦᒃ ᐃᒃᓯᕙᐅᑖ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᑐᑐ. ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖ. ᐃᒪᐃᓕᐅᖅᓯᒪᔪᒍᓪᓕ ᐱᒋᐊᕈᑎᒋᓪᓗᒋᑦ 
ᖁᑦᑎᓂᖅᐹᑦ ᐃᓕᓐᓂᐊᕐᕕᐊᓗᒻᒥ, ᐱᔭᕇᖅᐸᓕᐊᒻᒪᑕ ᐃᓕᓐᓂᐊᕆᐊᓕᒻᒥᓂᒃ 
ᐃᓕᑕᕆᔭᐅᔾᔪᑎ̀ᑕᖅᐸᓪᓕᐊᕙᒻᒪᑕ ᐃᖅᑲᓇᐃᔭᕆᐅᖅᓴᓂᕐᒥᒃ ᐅᕝᕙᓘᓐᓃᑦ ᖃᐅᔨᒪᓕᖅᑎᑕᐅᓗᑎᒃ 
ᐃᖅᑲᓇᐃᔭᖅᑎᐅᓂᕐᒧᑦ ᐊᔪᓐᖏᔾᔪᑎᔅᓴᒥᓐᓂᒃ ᖃᓄᐃᑦᑐᑐᐃᓐᓇᕐᒧᑦ ᐃᓕᓐᓂᐊᕈᒪᒐᔭᖅᑕᖓᓄᑦ ᐅᕝᕙᓘᓐᓃᑦ 
ᓴᓇᔪᓕᕆᓂᕐᒥᒃ. 
 
ᑕᐃᒪ ᐃᒻᒪᖃ ᑎᓴᒪᑦ ᑕᓪᓕᒪᓪᓘᓐᓃᑦ ᐊᑐᓂᑦ ᓄᓇᓖᑦ ᐃᓕᓴᕆᔭᐅᔾᔪᑎᑖᖅᐸᒻᒪᑕ ᐊᒻᒪᓗ ᖄᖓᒍᑦ 
ᐃᒪᐃᓕᐅᖅᐸᓕᐊᒻᒥᔪᒍᑦ ᐃᖅᑲᓇᐃᔭᕆᐅᖅᓴᑎᑦᑎᓂᕐᒥᒃ ᐱᑕᖃᖅᑎᑦᑎᓛᕆᓪᓗᑕ ᐋᖅᑭᓱᖅᑕᐅᓛᖅᑐᓂ 
ᐃᓕᓐᓂᐊᕐᓂᓕᕆᔨᒃᑯᓐᓄᑦ, ᐆᑦᑑᑎᖃᓚᐅᕐᓚᖓᐃ, ᐃᒃᓯᕙᐅᑖ. 
 
ᐊᒥᓱᓂᒃ ᓄᓇᓕᓐᓂᒃ, ᐊᔾᔨᒌᓐᖏᑦᑐᓂᒃ ᐃᓕᓐᓂᐊᕋᔅᓴᖅᑕᖃᖅᐸᒻᒪᑦ, ᑐᑭᓯᓇᖅᑎᒋᐊᑐᐃᓐᓇᕐᓗᒍ, 
ᕿᑎᕐᒥᐅᓂᑦ ᐊᕐᕌᓂ ᐊᒥᓱᓂᒃ ᐃᓕᓐᓂᐊᕋᔅᓴᖅᑕᖃᓚᐅᖅᓯᒪᒻᒪᑦ ᐃᖃᓗᑦᑑᑎᐊᕐᒥ ᐊᒻᒪᓗ ᖁᕐᓗᖅᑐᒥ. 
ᖁᕐᓗᖅᑐᒥ, ᐃᓕᓐᓂᐊᕋᔅᓴᖅᑕᖃᓚᐅᖅᓯᒪᒻᒪᑦ ᐃᖅᑲᓇᐃᔭᕆᐅᖅᓴᓂᕐᒥᒃ, ᐊᒻᒪᓗ ᕿᔪᓕᕆᓂᕐᒥᒃ ᐊᒻᒪᓗ 
ᓄᓇᓕᓐᓂ ᑕᒪᐃᓐᓄᓕᖓᔪᒥᒃ ᐃᓕᓐᓂᐊᕋᔅᓴᖅᑕᖃᖅᑐᓂ ᐃᖃᓗᑦᑑᑎᐊᕐᒥ. 

ᑭᕙᓪᓕᕐᒥ, ᐃᒪᐃᓚᐅᖅᓯᒪᒻᒥᔪᑦ ᑮᓇᐅᔭᓕᕆᓂᕐᒥᒃ ᐃᓕᓐᓂᐊᑎᑦᑎᓂᖃᖅᑐᑎᒃ ᑲᖏᖅᖠᓂᕐᒥ ᐊᒻᒪᓗᑦᑕᐅᖅ 
ᐃᖅᑲᓇᐃᔭᕆᐅᖅᓴᑎᑦᑎᓪᓗᑎᒃ ᐊᒻᒪᓗ ᕿᔪᓕᕆᓂᕐᒥᒃ ᐃᓕᓐᓂᐊᑎᑦᑎᓪᓗᑎᒃ. ᓇᐅᔮᓂ ᐊᒻᒪᓗᑦᑕᐅᖅ 
ᕿᑭᖅᑖᓗᒻᒥ, ᑮᓇᐅᔭᓕᕆᓂᕐᒥᒃ ᐃᓕᓐᓂᐊᕐᓂᖅᑕᖃᓚᐅᕐᓯᒪᒻᒥᔪᖅ ᓴᓂᑭᓗᐊᕐᒥ, ᑭᓐᖓᕐᓂ, 
ᐊᐅᓚᐅᓯᕆᓂᕐᒥᒃ ᒥᑭᔫᑎᓂᒃ ᓴᓂᑭᓗᐊᕐᒥ ᑭᒻᒥᕈᕐᒥᓗ ᐊᒻᒪᓗᑦᑕᐅᖅ ᕿᔪᓕᕆᓂᕐᒥᒃ ᐃᓕᓐᓂᐊᖅᑐᖃᖅᑐᓂ 
ᐃᖃᓗᓐᓂ. ᐊᒻᒪᓗᑦᑕᐅᖅ, ᐳᓪᓚᓕᓐᓄᑦ ᓄᖅᑲᖅᑕᕈᑎᓕᓐᓂᒃ ᐃᓕᓐᓂᐊᕐᓂᖅᑕᖃᓚᐅᖅᓯᒪᒋᓪᓗᓂ 
ᖃᐅᓱᐃᑦᑐᕐᒥ, ᕿᑭᖅᑕᕐᔪᐊᕐᒥ, ᐃᒡᓗᓕᒻᒥ ᐊᒻᒪᓗ ᓴᓂᕋᔭᒻᒥ ᐊᒻᒪᓗ ᓂᖅᑎᐅᕆᐅᖅᓴᓂᕐᒥᒃ 
ᐃᓕᓐᓂᐊᕐᓂᖅᑕᖃᓚᐅᖅᓯᒪᒋᓪᓗᓂ ᐃᖃᓗᓐᓂ.  
 
ᐊᐱᖅᑯᑎᒋᖅᑲᐅᔭᖓᓕ ᒪᓕᒐᓕᐅᖅᑎᐅᑉ ᖃᓄᖅ ᑕᒪᓐᓇ ᑲᔪᓯᑎᒍᓐᓇᖅᑕᕋᔭᕐᒪᖔᑦᑎᒍ ᑕᐃᒃᑯᓄᖓ 
ᐃᓄᓐᓄᑦ ᐃᓕᓐᓂᐊᓂᕐᒧᑦ ᓄᖅᑲᑐᐃᓐᓇᖅᓯᒪᔪᓄᑦ ᐊᒻᒪᓗ ᖃᓄᖅ ᐃᓕᓐᓂᐊᕈᓐᓇᖅᑕᕋᔭᕐᒪᖔᑕ 
ᐃᖅᑲᓇᐃᔭᕆᐅᖅᓴᓂᕐᒥᒃ. ᐃᓕᓐᓂᐊᕋᔅᓴᒥᒃ ᓄᓇᓕᓐᓄᐊᕈᔾᔨᒍᓐᓇᕋᖓᑦᑕ, ᑲᑐᔾᔨᔪᓄᑦ 
ᑮᓇᐅᔭᖃᖅᑎᑕᐅᓗᑎᒃ ᑲᑐᔾᔨᖃᑎᖃᕐᓗᑎᒃ ᑎᒥᐅᔪᒥᒃ ᐊᓯᐊᓂᒃ ᐅᕝᕙᓗᓐᓂᑦ ᓇᒻᒥᓂᖅ ᐱᓕᕆᕕᑦᑎᒍᑦ, 
ᑕᐃᒪᐃᖃᑦᑕᕋᑦᑕ. ᖁᔭᓐᓇᒦᒃ, ᐃᒃᓯᕙᐅᑖ.  
 
ᐃᒃᓯᕙᐅᑖ (ᑐᓵᔨᑎᒍᑦ): ᖁᔭᓐᓇᒦᒃ, ᕿᓚᕝᕚᖅ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑖ. ᒥᓂᔅᑕ ᖃᐅᔨᒪᕙ ᐅᕝᕙᓘᓐᓃᑦ ᐱᓕᕆᕕᒃ ᖃᐅᔨᒪᕙ ᖃᑦᑎᑦ ᓄᓇᓕᐅᔪᑦ 
ᐊᒻᒪᓗ ᖃᓄᐃᑦᑐᓂᒃ ᐃᓕᓐᓂᐊᕋᔅᓴᓂᒃ ᕿᒥᕐᕈᒻᒪᖔᑕ ᐃᖅᑲᓇᐃᔭᕆᐅᖅᓴᑎᑦᑎᒍᑕᐅᒐᔭᖅᑐᓂᒃ 
ᐊᕐᕌᒍᒋᓂᐊᖅᑕᑎᓐᓂ? ᖁᔭᓐᓇᒦᒃ, ᐃᒃᓯᕙᐅᑖ.  
 
ᐃᒃᓯᕙᐅᑖ (ᑐᓵᔨᑎᒍᑦ): ᖁᔭᓐᓇᒦᒃ, ᑑᑐ. ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᒪᒥᐊᓇᖅ, ᐃᒃᓯᕙᐅᑖ. ᒪᓕᒐᓕᐅᖅᑎ ᐅᖃᐅᓯᖃᖅᑲ 
ᑭᐅᔾᔪᑎᒋᕋᑖᑦᑎᐊᑕᕐᓂᒃ ᐅᕝᕙᓘᓐᓃᑦ ᓱᕈᓯᕐᓂᒃ ᐃᓕᓐᓂᐊᕈᓐᓃᕐᓂᑯᑐᐃᓐᓇᕐᓂᒃ ᐅᕝᕙᓘᓐᓃᑦ 
ᖃᐅᔨᔪᒪᑐᐃᓐᓇᖅᑭᑦ ᐃᖅᑲᓇᐃᔭᕆᐅᖅᓴᓂᕐᒧᑦ ᐃᓕᓐᓂᐊᕋᔅᓴᐅᕙᑦᑐᓂᒃ ᓄᓇᓕᓐᓂ? ᖁᔭᓐᓇᒦᒃ, 
ᐃᒃᓯᕙᐅᑖ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᕿᓚᕝᕙᖅ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑖ. ᖃᑦᑎᑦ ᓄᓇᓖᑦ ᐊᒻᒪᓗ ᖃᑦᑎᑦ ᐃᓕᓐᓂᐊᕋᔅᓴᐃᑦ ᐊᑐᐃᓐᓇᐅᑎᑕᐅᕙᑦ ᓄᓇᓕᓐᓂ? 
ᖃᐅᔨᒪᔪᖓ ᐃᓪᓗᓕᕆᔨᒃᑯᓐᓂ ᐃᖅᑲᓇᐃᔭᖃᑦᑕᖅᓯᒪᓪᓗᖓ ᐅᐊᑦᑎᐊᕈ ᐊᒻᒪᓗ ᑐᓵᑐᐃᓐᓇᖅᑐᒋᑦ ᑳᓐᑐᕌᒃᓯᔩᑦ 
ᐅᓪᓗᒥ ᐊᑖᓂ ᓄᓇᕗᒥ ᓇᒻᒥᓂᖃᖅᑐᓂᒃ ᐃᑲᔫᑎ ᐊᑐᐊᒐᖏᓐᓂᒃ, ᐊᔅᓱᕈᓪᓚᕆᖃᑦᑕᕐᖓᑕ ᕿᓂᖅᑐᑎᒃ 
ᖃᐅᔨᒪᓂᖃᑦᑎᐊᖅᑐᓂᒃ ᓄᓇᓕᓐᓂᑦ ᐊᒻᒪᓗ ᑕᕝᕙ ᐱᕕᔅᓴᑦᑎᐊᕙᐅᕗᖅ ᐃᓕᓐᓂᐊᑎᑦᑎᓂᕐᒧᑦ 
ᐃᖅᑲᓇᐃᔭᕆᐅᖅᓴᕐᓂᑦᒧ ᓴᓇᔪᓕᕆᓂᕐᒥᒃ ᓄᓇᓕᓐᓂᑦ ᐃᖅᑲᓇᐃᔭᕈᓐᓇᑎᐊᖅᑐᓂᒃ ᐱᑕᖃᕐᓂᐊᕐᖓᑦ ᐃᓄᓐᓂᒃ 
ᓄᓇᓕᓐᓂᑦ ᐊᒻᒪᓗ ᑕᒪᐅᖓ ᑎᑭᑎᑦᑎᒋᐊᖃᖃᑦᑕᓂᐊᓐᖏᓇᑦᑕ ᓄᓇᑦᑕ ᓯᓚᑖᓂᒥᐅᑕᕐᓂᒃ. 
 
ᐃᓱᒪᑐᐃᓐᓇᕋᑖᕋᒪ ᑖᓐᓇ ᐱᓪᓗᒍ ᑕᐃᒪᐃᑦᑐᒥᒃ ᕿᒥᕐᕈᔭᕆᐊᖃᕐᓂᐊᕐᒪᖔᑦᑕ ᐱᔾᔪᑎᒋᓪᓗᒍ ᐊᒥᓱᑦ ᐃᓄᐃᑦ 
ᑕᖅᑲᑲᐅᒻᒪᑕ ᑕᕝᕗᖓ ᐃᓕᔪᓐᓇᑎᐊᖅᑐᑦ. 
 
ᖃᓄᑎᒋᐅᔪᓂᑦ ᑕᖅᑲᐅᓐᖓᐃᓐᓂᐊᖅᑭᑕ ᐊᒻᒪᓗ ᑭᓱᑯᑦᑎᓄᑦ ᐊᕐᕌᒎᓛᖅᑐᒥᑦ? ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᔅᓯᕙᐅᑕᖅ (ᑐᓵᔨᑎᒍᑦ):  ᖁᔭᓐᓇᒦᒃ, ᑐᑐ.  ᒥᓂᔅᑕ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ):  ᖁᔭᓐᓇᒦᒃ, ᐃᔅᓯᕙᐅᑕᖅ.  ᒫᓐᓇ ᐅᐱᕐᖓᔅᓵᕈᓕᕐᖓᑦ, 
ᐃᖅᑲᓇᐃᔮᔅᓴᖅᑕᖃᕐᓂᖅᓴᐅᓂᐊᓕᕐᖓᑦ ᐃᒪᐃᑦᑑᔪᓄᑦ ᐋᖅᑭᔅᓯᒪᔪᓄᑦ ᐊᒻᒪᓗ ᐊᖏᕈᑎᐅᔪᓄᑦ ᐊᒻᒪᓗ 
ᑲᔪᓯᓯᒪᐃᓐᓇᓂᐊᖅᑐᓂ ᐊᐅᔭᓕᒫᕐᓗ.  ᑭᓯᐊᓂᓕ ᒫᓐᓇᐅᔪᖅ ᑐᓂᓯᔪᓐᓇᖏᓚᖓ ᑐᑭᓯᑦᑎᑎᒋᐊᕈᑎᓂᑦ 
ᑲᑎᒪᔨᐅᔪᓄᑦ ᐲᔭᕆᓚᐅᓐᖏᓐᓂᖏᓐᓂ ᐃᖅᑲᓇᐃᔮᕆᔭᐅᔭᕆᐊᓖᒃ. 

ᖃᐃᑦᑎᔭᐅᑐᐊᕈᒪ, ᑐᑭᓯᑎᑦᑎᒋᐊᕋᔭᖅᑯᖓ ᑭᓯᐊᓂᓕ ᒫᓐᓇᐅᔪᖅ ᐱᓯᒪᑦᑎᓐᖏᓚᖓ.  ᖁᔭᓐᓇᒦᒃ. 
 
ᐃᔅᓯᕙᐅᑕᖅ (ᑐᓵᔨᑎᒍᑦ):  ᖁᔭᓐᓇᒦᒃ, ᒥᓂᔅᑕ ᕿᓚᕝᕙᖅ.  ᑐᑐ 
 
ᑐᑐ:  ᖁᔭᓐᓇᒦᒃ, ᐃᔅᓯᕙᐅᑖᖅ.  ᓯᓚᑦᑐᓴᕐᕕᒃᑯᑦ ᐃᓕᓐᓂᐊᑎᑦᑎᒐᔭᖅᑐᔅᓴᐅᕗᑦ ᐅᑯᓄᖓ 
ᐃᓕᓐᓂᐊᕋᔅᓴᐅᔪᓂᑦ.  ᐅᓪᓗᖅᓯᐊᑎᖃᓕᖅᑳᑦ ᐃᓕᓐᓂᐊᕈᑎᔅᓴᓂ ᐃᓕᓐᓂᐊᕈᒪᔪᓄᑦ ᐊᒻᒪᓗ ᖃᓄᐃᑦᑐᓂᑦ 
ᐃᓕᓐᓂᐊᕈᓐᓇᕐᒪᖔᑕ ᐊᒻᒪᓗ ᓇᒥ ᐃᓕᓐᓂᐊᖅᑕᐅᔪᓐᓇᕋᔭᕐᒪᖔᑕᕙ 
 
ᖃᐅᔨᒪᕗᖓ ᑕᐃᒪᐃᑦᑐᓂᑦ ᐱᑕᖃᓕᓲᖑᒻᒪᑕ ᒫᓐᓇᒃᑯᑦ ᐊᕐᕌᒎᒥ, ᐱᑕᖃᑦᑕᐅᑎᒋᒍᓗᐊᖅᑎᓪᓗᒍ ᐅᑭᐊᓵᒃᑯᑦ 
ᐱᒋᐊᕐᓂᖃᕋᔭᖅᑐᓂᑦ ᐊᒻᒪᓗ ᖃᐅᔨᒍᒪᑐᐃᓐᓇᖅᑯᖓ ᒥᓂᔅᑕᕆᔭᐅᔪᖅ ᖃᐅᔨᒪᒐᓗᐊᕐᒪᖔᖅ ᑕᐃᒪᐃᑦᑐᓂᑦ 
ᐊᑐᐃᓐᓇᐅᑎᑦᑎᓕᕐᒪᖔᑕ ᓯᓚᑦᑐᓴᕐᕕᑯᓐᓄᑦ ᖃᓄᐃᑦᑑᒐᔭᕐᓂᖏᓐᓂ ᐃᓕᓐᓂᐊᖅᑕᐅᔪᓐᓇᖅᑐᑦ ᐊᒻᒪᓗ 
ᐃᓄᓐᓄᑦ ᐃᓕᓐᓂᐊᑕᐅᔪᓐᓇᕐᓗᑎᑦ ᐊᒻᒪᓗ ᓇᒥᐅᒐᔭᕐᒪᖔᑕ. 
 
ᐃᓛᒃ, ᐱᓗᐊᖅᑐᒥ ᐃᖅᑲᓇᐃᔭᖅᑎᐅᒋᐅᔅᓱᐊᕐᓂᕐᒧᑦ ᓴᓇᔪᓕᕆᓂᕐᒥᑦ. ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᔅᓯᕙᐅᑕᖅ (ᑐᓵᔨᑎᒍᑦ):  ᖁᔭᓐᓇᒦᒃ, ᑐᑐ.  ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ):  ᖁᔭᓐᓇᒦᒃ, ᐃᔅᓯᕙᐅᑖᖅ.  ᐊᐱᖅᑯᓯᕆᖅᑳᖅᑲᐅᔭᖓᓄᑦ, 
ᓯᓚᑦᑐᓴᕐᕕᑎᒎᖅᑲᑕ, ᑐᑭᓯᑎᑦᑎᑲᐃᓐᓇᕐᓚᖓ ᐊᒥᓲᔪᑦ ᕼᐋᒻᒪᓚᐅᔪᑦ ᓄᓇᓕᓐᓂ ᐊᐅᓚᑦᑎᕙᒻᒪᑕ 
ᓯᓚᑦᑐᓴᕐᕕᒃᑰᕋᓗᐊᖅᑎᓪᓗᒋᑦ.  ᐅᖃᖅᑲᐅᒐᒪ, ᑕᒪᓐᓇ ᑐᑭᓯᑎᑦᑎᒋᐊᕈᑎᐅᔪᖅ ᐱᓯᒪᓐᖏᓇᒃᑯᓱᓕ ᓇᓪᓕᐊ 
ᐃᓕᓐᓂᐊᖅᑕᐅᔪᓐᓇᖅᑐᑦ ᐊᑐᐃᓐᓇᐅᑎᑕᐅᓂᐊᕐᒪᖔᑕ. 
 
ᒫᓐᓇᐅᔪᖅ, ᐱᓯᒪᓐᖏᓇᒃᑯᑦ ᖃᐅᔨᑎᑦᑎᒋᐊᕈᑎᐅᒐᔭᖅᑐᖅ ᑭᒃᑯᑦ ᑲᑐᔾᔨᖃᑎᒌᓪᓗᑎᒃ ᓯᓚᑦᑐᓴᕐᕕᑯᓐᓂ, ᓱᕐᓗ 
ᕼᐋᒻᒪᓚᒃᑰᓂᐊᕐᒪᖔᑕ ᐅᕝᕙᓘᓐᓃᑦ ᓯᓚᑦᑐᓴᕐᕕᒃᑯᑦ, ᑕᐃᒫᒃ ᐊᐅᓚᑕᐅᓲᖑᒻᒪᑕ.  ᖁᔭᓐᓇᒦᒃ. 
 
ᐃᔅᓯᕙᐅᑕᖅ (ᑐᓵᔨᑎᒍᑦ):  ᖁᔭᓐᓇᒦᒃ, ᒥᓂᔅᑕ ᕿᓚᕝᕙ.  ᑐᑐ. 
 
ᑐᑐ:  ᖁᔭᓐᓇᒦᒃ, ᐃᔅᓯᕙᐅᑖᖅ.  ᐃᔅᓯᕙᐅᑖᖅ, ᐅᑎᑲᐃᓐᓇᕐᓗᑕᖃᐃ ᐃᓕᓐᓂᐊᖅᑎᓄᑦ ᐃᑲᔫᑕᐅᕙᑦᑐᓄᑦ,  
ᐊᒻᒪᓗ ᐃᒫᒃ, ᐊᑎᖃᕋᔭᕐᒪᖔᖅ ᓴᓗᒻᒪᖅᓴᐃᓂᐅᓗᓂᓘᓐᓃᒃ, ᒪᓕᓪᓗᒍ ᐃᑲᔫᑎᖃᕐᓂᖅ ᑮᓇᐅᔭᓂᑦ 
ᐃᓕᓐᓂᐊᖅᑎᓄᑦ ᐱᖁᔭᐅᔪᖅ, ᐃᓕᓐᓂᐊᖅᑐᓕᕆᔨᒃᑯᑦ ᓴᖅᑭᑎᑦᑎᒋᐊᖃᕋᓗᐊᕐᖓᑕ ᐊᕐᕌᒎᑕᒫᑦ ᐊᒻᒪᓗ 
ᖃᐅᔨᒪᕗᖓ ᒥᓂᔅᑕᐅᔪᖅ ᑕᔅᓱᒪᓐᖓᑦ ᐱᓯᒪᑦᑎᓚᐅᓐᖏᒻᒪᑦ ᐱᓇᓱᐊᕈᓯᐅᓚᐅᖅᑐᒥ ᐊᐱᕆᔭᐅᒻᒪᑦ ᑖᔅᓱᒪᖓᑦ 
ᓴᖅᑮᖅᑲᐅᕗᖅ ᐅᓪᓗᒥᐅᔪᖅ. 
 
ᒥᓂᔅᑕᕆᔭᐅᔪᖅ ᖃᐅᔨᒪᕚ ᑕᒪᔅᓱᒪᓐᖓᑦ ᐱᖁᔭᐅᔪᒥᑦ ᒪᓕᓪᓗᓂ ᓴᖅᑮᖃᑦᑕᕈᓐᓇᖅᑳᑦ ᐊᕐᕌᒎᑕᒫᑦ?  
ᖁᔭᓐᓇᒦᒃ, ᐃᔅᓯᕙᐅᑖ. 
 
ᐃᔅᓯᕙᐅᑕ (ᑐᓵᔨᑎᒍᑦ):  ᖁᔭᓐᓇᒦᒃ, ᑐᑐ.  ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ)  ᖁᔭᓐᓇᒦᒃ, ᐃᔅᓯᕙᐅᑖᖅ.  ᐄ, ᓴᖀᓛᖅᑯᒍᑦ ᐅᑭᐊᔅᓵᖑᓕᖅᑲᑦ 
ᐊᕐᕌᒎᒧᑦ 2001/2002.  ᖁᔭᓐᓇᒦᒃ. 

ᐃᔅᓯᕙᐅᑕᖅ (ᑐᓵᔨᑎᒍᑦ):  ᖁᔭᓐᓇᒦᒃ, ᒥᓂᔅᑕ ᕿᓚᕝᕙᖅ.  ᑲᔪᓯᔪᒪᕖᑦ ᑐᑐ?  ᒫᓐᓇᐅᔪᖅ 
ᐊᑎᓕᔭᕈᓐᓃᕋᒪ.  ᐊᕐᕚᓪᓗᒃ. 
 
ᐊᕐᕚᓪᓗᒃ (ᑐᓵᔨᑎᒍᑦ):  ᕿᓚᒥᑯᓗᒃ, ᐱᔾᔪᑎᒋᓪᓗᒍ ᐃᓐᓇᕐᓄᑦ ᐃᓕᓐᓂᐊᓂᕐᒧᑦ ᐊᒻᒪᓗ 
ᐃᓕᓐᓂᐊᑲᓐᓂᓂᕐᒧᑦ, ᓇᓂᓯᑐᐊᖅᐸᑕ ᑮᓇᐅᔭᓂᑦ ᑖᒃᑯᓄᖓ ᐱᓕᕆᐊᕆᔭᐅᔪᓄᑦ, ᑖᒃᑯᐊ ᐱᖃᑕᐅᕚᑦ 
ᐃᓐᓇᕐᓄᑦ ᐃᓕᓐᓂᐊᕐᓂᐅᔪᓄᑦ ᑮᓇᐅᔭᐅᒐᔭᖅᑐᑦ?  ᐅᖃᐅᓯᖃᖅᑯᖓ ᑮᓇᐅᔭᓂᑦ ᑐᕌᖅᑐᓄᑦ ᑕᒪᒃᑯᓄᖓ 
ᐃᓕᓐᓂᐊᖅᑕᐅᒐᔭᖅᑐᓂᑦ ᓄᓇᓕᓐᓂ.  ᓱᕐᓗ, ᐃᓇᕐᓄᑦ ᐃᓕᓐᓂᐊᕐᓂᐅᔪᖅ ᑮᓇᐅᔭᖃᖅᑎᐅᑉᐸᑦ 
ᕼᐋᒻᒪᓚᒃᑯᓐᓂᑦ, ᑕᒪᒃᑯᐊ ᑮᓇᐅᔭᐅᔪᑦ ᐱᖃᓯᐅᑎᑎᓯᒪᕚᑦ ᐆᒪ ᒪᑉᐱᖅᑐᒐᖓᓂ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐊᕐᕚᕐᓗᒃ.  ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ.  ᐄ, ᑖᒃᑯᐊ ᑮᓇᐅᔭᐃᑦ ᐅᖃᐅᓯᖃᖅᐲᑦ 
ᑐᔅᓯᕋᐅᑎᐅᔪᓂᒃ ᑮᓇᐅᔭᓂᒃ?  ᐋᒡᒐ, ᑮᓇᐅᔭᐃᑦ ᑐᔅᓯᕋᖅᑕᐅᓚᐅᖅᑐᑦ ᐊᖏᕈᑕᐅᓚᐅᓐᖏᑦᑐᑦ 
ᐃᓚᓕᐅᑎᓯᒪᓐᖏᓚᑦ ᑕᕝᕙ ᒪᑉᐱᖅᑐᒐᕐᒥ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ):  ᖁᔭᓐᓇᒦᒃ, ᒥᓂᔅᑕ.  ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᑎᒍᑦ):  ᖃᓄᑎᒋ ᐱᒡᒐᓇᓐᖏᓚᖅ ᐅᕝᕙᓘᓐᓃᑦ ᐱᒡᒐᓇᖅᐸ ᓇᓂᓯᒋᐊᖓ ᐱᔪᒪᓂᖃᑦᑎᐊᖅᑐᓂᒃ 
ᐊᒻᒪ ᐱᔪᓐᓇᕐᓂᖃᑦᑎᐊᖅᑐᓂᒃ ᐃᓐᓇᕐᓂᒃ ᐃᓕᓐᓂᐊᖅᑎᓂᒃ ᓄᓇᓕᓐᓂᑦ?  ᖁᔭᓐᓇᒦᒃ, ᐅᖃᖅᑏ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ):  ᖁᔭᓐᓇᒦᒃ, ᐊᕐᕚᕐᓗᒃ.  ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ.  ᒪᓕᑉᐳᖅ ᐊᔾᔨᒌᓐᖏᑦᑑᑎᓂᒃ; ᐃᓱᒪᒋᔭᖏᓐᓂᑦ 
ᐃᓄᐃᑦ; ᐆᑦᑑᑎᒋᓗᒍ, ᒪᓕᑦᑐᒋᑦ ᐊᒥᓲᓂᖏᑦ ᐱᓕᕆᖃᑕᐅᔪᒪᔪᑦ ᓄᓇᓕᓐᓂᑦ, ᑕᑯᒋᐊᖃᑦᑕᖅᐳᑦ 
ᖃᓄᐃᓐᓂᐅᔪᓂᒃ ᐱᓕᕆᐊᖅ ᐊᒻᒪ ᐃᓕᓐᓂᐊᖅᑎᓂᒃ ᐱᑕᖃᖅᐸᑦ ᐊᒻᒪ ᑮᓇᐅᔭᖅᑖᖅᑎᑦᑎᔪᓐᓇᖅᐸᑕ 
ᐃᓕᓐᓂᐊᕐᓂᕐᒧᑦ ᐊᒻᒪ ᐊᖏᕈᑕᓚᐅᖅᑎᓪᓗᒋᑦ ᐱᓕᕆᖃᑕᐅᔪᓄᑦ ᑮᓇᐅᔭᐃᑦ ᐱᒡᒐᓇᓗᐊᓐᖏᓚᑦ ᐱᔭᕆᐊᖓ. 
 
ᑭᓯᐊᓂ ᐃᓕᓐᓂᐊᖅᑎᖃᕆᐊᖃᕐᓂᐊᕈᑦᑕ ᐅᕝᕙᓘᓐᓃᑦ ᐱᓕᕆᐊᓂᒃ ᓯᓚᑖᓐᓂᓪᓘᓐᓃᑦ ᓄᓇᓕᓐᓂᑦ, ᓄᓇᓖᑦ 
ᐊᕕᑦᑐᖅᓯᒪᔪᑎᒍᑦ ᐅᕝᕙᓘᓐᓃᑦ ᓯᓚᑖᓐᓂᑦ ᓄᓇᕗᑦ, ᐱᒡᒐᓇᕐᓂᖅᓴᐅᕗᖅ ᑮᓇᐅᔭᖅᑖᕈᓯᐊᕆᐊᖓ, ᐱᓗᐊᖅᑐᒥ 
ᐊᐅᓚᑕᐅᑎᓪᓗᒍ ᓄᓇᓕᒻᒥᑦ ᐅᕝᕙᓘᓐᓃᑦ ᐊᓪᓛᑦ ᓄᓇᓖᑦ ᐊᕕᑦᑐᖅᓯᒪᔪᑎᒍᑦ.  ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ):  ᖁᔭᓐᓇᒦᒃ, ᒥᓂᔅᑕ ᕿᓚᕝᕙᖅ.  ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᑎᒍᑦ):  ᖁᔭᓐᓇᒦᒃ, ᐃᒃᓯᕙᐅᑖᖅ.  ᐱᔾᔪᑎᒋᓪᓗᒍ ᐊᐱᖅᑯᑎᖃᖅᐳᖓ ᐃᓚᖓᑦ ᓄᓇᓕᒋᔭᒻᒪ, 
ᐃᓐᓇᑐᖃᐅᔪᒥᑦ ᐃᓕᓐᓂᐊᕈᓐᓇᖁᔨᒐᓗᐊᕋᒪ 100-ᓂᒃ ᐅᑭᐅᖃᓕᕋᓗᐊᖅᐸᑕ.  ᐃᓚᖏᑦ ᐃᓐᓇᑐᖃᐃᑦ 
ᐃᓕᓐᓂᐊᖅᑎᑕᐅᓯᒪᓐᖏᒻᒪᑕ ᐱᓕᕆᔾᔪᑎᓄᑦ ᓄᑖᓄᑦ ᓲᕐᓗ ᖃᕋᓴᐅᔭᓕᕆᓂᕐᒥᒃ, ᐊᒻᒪ ᐊᓯᖏᓐᓂᑦ ᐱᒡᒐᓇᖅᑐᓂᒃ 
ᐃᓕᓐᓂᐊᕋᔅᓴᓂᒃ ᐊᑐᐃᓐᓇᐅᑎᑕᐅᔪᓂᒃ ᐃᓐᓇᕐᓄᑦ ᐃᓕᓐᓂᐊᖅᑎᓄᑦ, ᐆᑦᑑᑎᒋᓗᒍ ᑕᒪᒃᑯᐊ ᐊᔾᔨᓕᐅᕈᑏᑦ 
ᖃᕋᓴᐅᔭᒃᑯᑦ ᑕᒪᒃᑯᐊᓗ ᒫᓐᓇᓕᓴᐅᔪᑦ ᐊᑐᖅᑕᐅᕙᑦᑐᑦ. 
 
ᐱᓗᐊᖅᑐᒥ ᐃᓐᓇᑐᖃᐃᑦ ᐃᓅᓯᖃᖅᑐᑦ ᐃᓕᖅᑯᓯᑐᖃᖅᑎᓐᓂᑦ ᖃᐅᔨᒪᓐᖏᒻᒪᑕ ᖃᓄᖅ ᐊᐅᓚᑦᑎᒋᐊᖓ 
ᑕᒪᒃᑯᓂᖓ ᓄᑖᖑᔪᓂᒃ ᐊᐱᕆᔭᐅᕙᑉᐳᓪᓗ ᐃᓕᓐᓂᐊᖅᑎᑦᑎᖁᔭᐅᓪᓗᑎᒃ ᒫᓐᓇᓕᓴᖅᑎᒎᖅᑐᓂᒃ 
ᐃᓕᓐᓂᐊᖅᑎᓄᑦ, ᑕᕝᕙᑑᓚᐅᖅᑎᓪᓗᒋᑦ ᐱᔪᓐᓇᕐᓂᖏᑦ ᐃᓅᓇᓱᐊᕐᓂᕐᒧᑦ.  ᖃᐅᔨᒍᔅᓯᐅᒃ ᑕᒪᓐᓇ  

ᖃᓄᐃᓐᓂᓪᓚᑦᑖᖑᔪᖅ ᑕᖅᑳᓂ, ᐃᓚᖏᑦ ᐃᓕᓐᓂᐊᖅᑎᑦᑎᕙᑉᐳᑦ ᐃᓕᓐᓂᐊᖅᑎᓂᒃ 70-ᓂᒃ ᐅᑭᐅᖃᖅᑐᑎᒃ.  
ᑕᐃᒪᐃᒻᒪᑦ ᐊᐱᕆᕗᖓ ᐊᒥᒐᖅᓴᕐᒪᖔᖅᓯ ᐃᓕᓴᐃᔨᓂᒃ ᐃᓕᓐᓂᐊᖅᑎᑦᑎᔪᓐᓇᖅᑐᓂᒃ ᒫᓐᓇᓕᓴᕐᓂᒃ, ᒫᓐᓇᓕ 
ᑭᓱᓕᒫᑦ ᖃᕋᓴᐅᔭᖅᑎᒎᓕᕐᒪᑕ ᒫᓐᓇ ᐊᑐᕆᐊᖃᓕᖅᑐᑕᓗ ᓄᑖᕐᓂᒃ ᐊᖑᒻᒪᑦᑎᔪᓐᓇᖁᓪᓗᑕ ᐱᓕᕆᐊᖑᔪᓄᑦ. 
 
ᐸᕐᓇᐅᑎᖃᖅᐱᓰ ᑭᓱᑐᐃᓐᓇᕐᓄᑦ ᐱᓗᐊᖅᑐᒥ ᐃᓕᓐᓂᐊᖅᑎᑦᑎᓂᕐᒧᑦ ᑕᒪᒃᑯᓂᖓ ᓄᑖᖑᔪᓄᑦ?  
ᐸᕐᓇᐅᑎᖃᖅᐱᓰᖃᓄᖅ ᐃᓕᓐᓂᐊᖅᑎᑦᑎᒐᔭᕐᒪᖔᖅᓯ ᐃᓐᓇᑐᖃᕐᓂᒃ ᑕᒪᒃᑯᓂᖓ ᓄᑖᖑᔪᓂᒃ ᓲᕐᓗ 
ᖃᕋᓴᐅᔭᕐᓂᒃ ᐊᒻᒪ ᖃᕋᓴᐅᔭᒃᑯᑦ ᑎᑎᖅᑲᓂᒃ ᑐᔪᐃᔾᔪᑎᓂᒃ?  ᐸᕐᓇᐅᑎᖃᖅᐱᓰ ᐃᖅᑲᓇᐃᔭᓕᖅᑎᑦᑎᒋᐊᖓ 
ᐃᓐᓇᑐᖃᐅᔪᓂᒃ ᑕᒪᒃᑯᓂᖓ, ᐱᓗᐊᖅᑐᒥ ᓄᓇᖠᕋᓛᖑᓂᖅᓴᓂᑦ?  ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ):  ᖁᔭᓐᓇᒦᒃ, ᐊᕐᕚᕐᓗᒃ.  ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ.  ᐄ.  ᑕᕝᕙᓂᓕ ᑮᓇᐅᔭᑎᒍᑦ ᐊᕐᕌᒍᒥ 
ᐱᒋᐊᕈᑎᓂᒃ ᐱᓕᕆᐊᖃᖅᐳᒍᑦ ᖃᐅᔨᒋᐊᕋᓱᐊᖅᑐᑕᓗ ᐊᑑᑎᖃᑦᑎᐊᕋᓗᐊᕐᒪᖔᑕ ᐅᕝᕙᓘᓐᓃᑦ 
ᐊᑑᑎᖃᑦᑎᐊᓐᖏᒻᒪᖔᑕ ᐅᑭᐅᖅᑕᖅᑐᒥ ᓯᓚᑦᑐᓴᕐᕕᒃᑯᑦ ᓄᓇᓕᒻᒥᐅᑎᒍᑦ.  ᑕᒪᓐᓇ ᑮᓇᐅᔭᖃᖅᑎᑕᐅᓚᐅᖅᐳᖅ 
ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ ᐊᒻᒪ ᖃᐅᔨᓴᖅᓯᒪᕗᒍᑦ ᐱᖓᓲᔪᖅᑐᓂᑦ ᒥᑦᑎᒪᑕᓕᒻᒧᑦ ᒪᕐᕉᒃ ᑲᖏᖅᖠᓂᕐᒧᑦ ᐊᒻᒪ 
ᒪᕐᕉᒃ ᖁᕐᓗᖅᑐᕐᒧᑦ. 
 
ᑕᐃᒪᐃᒻᒪᑦ, ᑕᒪᒃᑯᐊ, ᒪᒥᐊᓇᖅ, ᐊᒻᒪ ᒪᕐᕉᒃ ᒥᑦᑎᒪᑕᓕᒻᒥ.  ᑲᑎᑦᑐᒋᑦ ᐱᖓᓲᔪᖅᑑᕗᑦ ᐱᓕᕆᐊᑦ ᑖᔅᓱᒪ 
ᐱᒋᐊᖅᑎᑕᐅᑉ ᐊᑖᓂ ᐊᒻᒪ ᒫᓐᓇᓕᓴᐅᓂᖅᓴᓂᒃ ᐃᓕᓐᓂᐊᖅᑎᑦᑎᖃᑦᑕᕐᓂᐊᖅᑐᑎᒃ ᓲᕐᓗ ᖃᔪᕋᓴᐅᔭᓕᕆᓂᕐᒥᒃ.  
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ):  ᖁᔭᓐᓇᒦᒃ, ᒥᓂᔅᑕ ᕿᓚᕝᕙᖅ.  ᑲᔪᓯᔪᒪᕖᑦ.  ᐊᑎᖅᑕᖃᒃᑯᓂᓐᖏᓐᓇᒪ 
ᐅᖃᕈᒪᓯᒪᔪᓂᒃ.  ᐃᖅᑭᑦᑐᖅ. 
 
ᐃᖅᑭᑦᑐᖅ (ᑐᓵᔨᑎᒍᑦ):  ᖁᔭᓐᓇᒦᒃ, ᐃᒃᓯᕙᐅᑖᖅ.  ᒪᒥᐊᓇᖅ ᐅᕙᓃᖅᑲᐅᓐᖏᓐᓇᒪ ᕿᒥᕐᕈᒋᐊᓕᕋᔅᓯ 
ᐃᓕᓐᓂᐊᖅᑐᓕᕆᔨᒃᑯᑦ ᓇᓚᐅᑦᑖᖅᓯᒪᔭᖏᓐᓂᑦ ᐊᒻᒪ ᐃᓕᓐᓂᐊᖅᑐᓕᕆᓂᖅ ᓯᕗᓪᓕᐅᔾᔭᐅᖁᒐᑦᑎᒍ 
ᒐᕙᒪᒃᑯᒋᔭᑦᑎᓐᓂᑦ. 
 
ᒪᑉᐱᖅᑐᒐᖓᓂᑦ ᐃᓐᓇᕐᓄᑦ ᐃᓕᓐᓂᐊᖅᑎᑦᑎᓂᕐᒧᑦ ᐊᒻᒪ ᐃᓕᓐᓂᐊᕆᐊᒃᑲᓐᓂᕈᒪᕙᑦᑐᓄᑦ ᐱᔨᑦᓯᕐᓂᕐᓄᑦ, 
ᒪᓕᑦᑐᒋᑦ ᐊᑐᐊᒐᖏᑦ, ᖃᐅᔨᓇᓱᒃᑐᐊᓘᓗᖓ ᑕᒪᑐᒥᖓ ᐱᓚᐅᖅᓯᒪᓇᖓ, ᑭᓯᐊᓂ ᓄᓇᑦᑎᓐᓂ ᓴᓂᕋᔭᖕᒥ 
ᐃᓐᓇᕐᓄᑦ ᐃᓕᓴᐃᔨᒥᒃ ᑎᑭᑎᑦᑎᔪᖃᖃᑦᑕᖏᒃᑲᓗᐊᕐᒪᑦ.  
 
ᐅᖃᓚᐅᖅᑎᓪᓗᖓ ᑕᐃᒫᒃ, ᐃᓕᓴᐃᔨᓂᑦ ᓂᐅᕐᕈᔪᖃᖃᑦᑕᓲᖑᕗᖅ ᓄᓇᑦᑎᓐᓄᑦ ᕿᓚᒥᐅᔭᖅᑐᖅᑐᓂᒃ. ᓲᕐᓗ, 
ᐊᕐᕌᒍᓄᑦ ᒪᕐᕈᖕᓄᑦ ᐊᓂᒍᖅᑐᓄᑦ, ᐃᓕᓴᐃᔨᓂᑦ ᑎᑭᑦᑐᖃᖃᑦᑕᖅᓯᒪᓕᖅᑐᓂ; ᐸᓖᓯᓄᑦ 
ᓄᓕᐊᕆᔭᐅᓚᐅᖅᑐᑎᒃ. ᐸᓖᓯᒥᒃ ᓄᓕᐊᓕᒻᒥᒃ ᓄᓇᑦᑎᓐᓂᒥᐅᑕᐅᔭᖅᑐᖅᑐᖃᕌᖓᑦ, ᓄᓕᐊᖓ 
ᐃᖅᑲᓇᐃᔮᖅᑖᑲᐅᑎᒋᓲᖑᖅᑰᔨᖕᒪᑦ. ᖃᐅᔨᒪᖏᒻᒪᕆᒃᑐᑕ ᐃᖅᑲᓇᐃᔮᑦ ᒪᑐᐃᖅᑕᐅᖃᑦᑕᕋᓗᐊᕐᒪᖔᑕ 
ᐋᒃᑲᓘᓐᓃᑦ, ᐃᖅᑲᓇᐃᔮᖅᑖᖏᓐᓇᖃᑦᑕᕐᒪᑕ.  
 
ᖃᓄᖅ ᐃᓐᓇᕐᓄᑦ ᐃᓕᓴᐃᔨᓂᑦ ᐃᖅᑲᓇᐃᔮᖅᑖᖅᑎᑦᑎᖃᑦᑕᕋᔅᓯ ᓄᓇᓕᖕᓂ? ᖃᓄᐃᒻᒪᒃᑭᐊᖅ ᐃᒫᖑᔭᖅ 
ᑕᑯᓐᓇᖅᐸᕋ? ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᕿᓚᕝᕙᖅ.  
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᐅᑭᐅᖅᑕᖅᑐᒥ ᓯᓚᑦᑐᖅᓴᕐᕕᒻᒥ 
ᑲᑎᒪᔨᖏᑦ ᐱᓕᕆᐊᖃᖃᑦᑕᕐᒪᑕ ᑕᒪᒃᑯᓂᖓ ᐊᐅᓚᓂᕐᒧᐊᖓᔪᓂᑦ. ᐱᓕᕆᔾᔪᓯᖏᑦ ᑲᑎᒪᔨᒃᑰᓲᖑᕗᑦ 
ᐊᐅᓚᑕᐅᓪᓗᑎᒃ ᓯᓚᑦᑕᖅᓴᕐᕕᐅᑉ ᐊᓪᓚᕝᕕᖏᑦᑎᒍᑦ.  

ᑭᓯᐊᓂ ᐱᓪᓗᒍ ᒪᓕᒐᓕᐅᖅᑎᐅᑉ ᐊᐱᖅᑯᓯᕆᑲᐃᓐᓇᖅᑕᖓ, ᖃᐅᔨᒋᐊᑦᑎᐊᒃᑲᓐᓂᕐᓂᐊᖅᐳᖓ 
ᑐᑭᓯᒋᐊᑦᑎᐊᒃᑲᓐᓂᖅᑎᓛᖅᐸᕋ ᑭᓯᐊᓂ ᒫᓐᓇᐅᔪᖅ ᐊᑐᐃᓐᓇᕆᖏᓐᓇᒃᑭᑦ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᕿᓚᕝᕚᖅ. ᐃᖅᑭᑦᑐᖅ.  
 
ᐃᖅᑭᑦᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᑭᒡᒍᓯᕆᔭᖓ ᒪᓕᒃᑐᒍ, 
ᖃᐅᔨᒋᐊᕈᓐᓇᕐᐳᖅ. ᖃᓄᐃᒋᙱᑕᕋ ᒫᓐᓇᑲᐅᑎᒋ ᑭᐅᖏᒃᑲᓗᐊᖅᐸᑦ. ᖃᐅᔨᓴᒃᓴᐅᑎᒋᔭᕌᖓᑦ ᑕᐃᒫᑎᒋ, 
ᐃᒻᒪᖃ ᐃᖅᑲᓇᐃᔮᒃᓴᒥᒃ ᒪᑐᐃᖓᔪᖃᖅᑎᓪᓗᒍ ᓄᓇᑦᑎᓐᓂ, ᐃᒻᒪᖃ ᐃᓕᓐᓂᐊᖅᑕᐅᔪᑦ 
ᕿᓚᒥᐅᔪᒃᓴᐅᑕᐅᖃᑦᑕᕐᒪᑕ, ᐋᒃᑳᕈᕕᑦ, ᖃᓄᐃᒐᓂ.  
 
ᑐᑭᓯᖏᒃᑯᕕᑦ ᐊᐱᖅᑯᓯᕆᔭᓐᓂᒃ ᐃᒃᓯᕙᐅᑖᖅ, ᐊᐱᕆᓇᓱᒃᑐᖓ ᐊᐱᖅᑯᓯᕆᖅᑲᐅᔭᑐᖃᓐᓂᒃ. 
ᑕᑯᒃᓴᐅᑎᑦᑎᖃᑦᑕᖏᒻᒪᑕ ᐃᖅᑲᓇᐃᔮᒃᓴᒥᑦ ᐱᕙᓪᓕᐊᔪᑎᒍᑦ, ᐃᖅᑲᓇᐃᔭᖅᑎᓐᓄᑦ ᑖᓐᓇ 
ᑭᐅᔭᐅᔪᓐᓚᙱᑲᐃᓐᓇᕋᓗᐊᖅᐸᑦ; ᖃᓄᐃᖏᑦᑐᖅ ᖃᐅᔨᒪᒐᒪ ᐅᑎᕐᕕᖃᐃᓐᓇᕐᓂᐊᕐᓂᓐᓂᒃ 
ᑐᑭᓯᑦᑎᐊᒃᑲᓐᓂᕈᕕᑦ. ᑭᓯᐊᓂ ᑐᑭᓯᑎᑦᑎᔪᓐᓇᕈᕕᑦ ᒫᓐᓇ, ᖃᓄᐃᒋᓇᒍ ᑭᐅᔭᐅᒐᓗᐊᕈᒪ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᖅᑭᑦᑐᖅ. ᒥᓂᔅᑕ ᕿᓚᕝᕙᖅ.  
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑭᐅᓇᓱᓛᖅᐸᕋ ᒪᓕᒐᓕᐅᖅᑎ 
ᖃᐅᔨᓇᓱᓪᓗᖓ ᐊᑐᐊᕋᓗᐊᕆᐊᒃᓴᖏᓐᓂ ᐊᑐᐊᒐᖏᓐᓂ ᓯᓚᑦᑐᖅᓴᕐᕕᐅᑉ ᖃᐅᔨᓇᓱᒡᓗᖓ 
ᐱᓕᕆᐊᕆᔭᕆᐊᖃᖅᑕᒥᓂᒃ ᒪᓕᑦᑎᐊᕋᓗᐊᕐᒪᖔᑕ.  
 
ᐅᖃᖏᑦᑐᖓ ᐱᓕᕆᑦᑎᐊᖏᓐᓂᕋᖅᑐᒋᑦ; ᐅᖃᑐᐃᓐᓇᖅᑐᖓ ᖃᐅᔨᓇᓱᓐᓂᐊᕐᓂᕋᖅᑐᖓ ᐊᑐᐊᒐᖏᓐᓂᑦ 
ᓄᓇᓕᐅᔪᖅ ᒪᓕᑦᑎᐊᕋᓗᐊᕐᒪᖔᑦ ᖃᐅᔨᓇᓱᓐᓂᐊᕐᓂᕋᖅᑐᒍ ᐊᑐᐊᒐᖏᓐᓂ ᐅᑭᐅᖅᑕᖅᑐᒥ 
ᓯᓚᑦᑐᖅᓴᕐᕕᐅᑉ, ᐃᓐᓇᕐᓄᑦ ᐃᓕᓴᐃᔨᒥᒃ ᐃᖅᑲᓇᐃᔮᖅᑖᖅᑎᑦᑎᔭᕌᖓᑕ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᕿᓚᕝᕚᖅ. ᑲᔪᓰᓐᓇᕈᒪᕖᑦ? ᐊᓚᑲᓐᓄᐊᖅ.  
 
ᐊᓚᑲᓐᓄᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᖅᑯᓯᕋ ᐱᔾᔪᑎᖃᕐᑐᖅ ᐃᓐᓇᕐᓄᑦ 
ᐃᓕᓐᓂᐊᕐᕕᖕᓂᑦ ᓄᓇᓕᐅᔪᓃᑦᑐᓂᑦ. ᐃᓐᓇᖅᑕᖃᐅᕐᒪᑦ ᐱᓕᒻᒪᒃᓴᔪᒪᔪᓂᒃ. ᖃᐅᔨᓇᓱᒃᓯᒪᖕᒪᖔᔅᓯ 
ᐃᓐᓇᑐᖃᕐᓂᑦ ᐱᓕᒻᒪᒃᓴᖅᑐᖃᕈᓐᓇᕆᐊᒃᓴᖓᓂᑦ, ᖃᓄᐃᓕᐅᖅᓯᒪᕕᓯ ᐃᓐᓇᑐᖃᐃᑦ 
ᐱᖃᑕᐅᓕᖅᑎᓐᓇᓱᒃᑐᒋᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᕿᓚᕝᕚᖅ.  
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᓕᕆᖃᑎᒋᑦᑎᐊᕐᓂᖅᓴᕆᓕᖅᑕᕗᑦ 
ᓄᓇᓖᑦ ᐊᒻᒪ ᐃᓐᓇᕐᓄᑦ ᐃᓕᓐᓂᐊᕐᕖᑦ. ᐱᓕᕆᖃᑎᒋᑦᑎᐊᖅᑕᕗᑦ ᐊᑐᐊᖅᑕᐅᓂᐊᖅᑐᓂᑦ 
ᐋᖅᑭᒃᓱᐃᖃᑎᒋᓪᓗᑎᒍᑦ ᐊᒻᒪ ᐊᑭᑐᔫᑎᓄᑦ ᐸᕐᓇᒃᓯᓂᒃᑯᑦ. 
 
ᐃᓄᓐᓄᑦ ᐃᓕᓐᓂᐊᕈᒪᔪᓂᑦ ᑕᒪᒃᑯᓇᓐᖓᑦ ᐱᓕᕆᐊᕆᔭᐅᔪᓂᑦ, ᐊᒥᓱᒻᒪᕆᐅᕗᑦ ᐃᓕᓐᓂᐊᕈᒪᓯᒪᔪᑦ, ᐊᒻᒪᓗ 
ᖃᐅᔨᒪᓇᖅᑯᑦ ᑕᒪᒃᑯᐊ ᐃᓕᓐᓂᐊᖅᑕᐅᔭᕆᐊᓖᑦ ᐊᑐᐃᓐᓇᐅᑦᑕᐅᑎᒋᔮᖏᒻᒪᑕ ᑭᓯᐊᓂᓕ  

ᐋᖅᑮᒋᐊᕋᓱᒋᐊᖃᖅᑯᑦ ᐃᓕᓐᓂᐊᕈᑎᔅᓴᓂᑦ ᓄᓇᓕᐅᔪᓂᑦ ᐃᓄᐃᑦ ᐃᓕᓐᓂᐊᕈᒪᔪᓄᑦ.  ᖁᔭᓐᓇᒦᒃ, 
ᐃᔅᓯᕙᐅᑖᖅ. 
 
ᐃᔅᓯᕙᐅᑕᖅ (ᑐᓵᔨᑎᒍᑦ):  ᖁᔭᓐᓇᒦᒃ, ᒥᓂᔅᑕ ᕿᓚᕝᕙᖅ.  ᑲᔪᓯᔪᒪᕖᑦ?  ᐊᓚᑲᓐᓄᐊᖅ. 
 
ᐊᓚᑲᓐᓄᐊᖅ (ᑐᓵᔨᑎᒍᑦ):  ᖁᔭᓐᓇᒦᒃ, ᐃᔅᓯᕙᐅᑖᖅ.  ᑕᒪᓐᓇ ᐊᐱᖅᑯᓯᕆᕙᕋ ᓄᓇᓕᓐᓂ 
ᐃᓕᓐᓂᐊᕈᒪᔪᓄᑦ.  ᓱᕐᓗ, ᐃᓕᓐᓂᐊᕈᒪᔪᖃᖅᑲᑦ ᑭᓯᐊᓂ ᑖᓐᓇ ᐃᓕᓐᓂᐊᖅᑕᐅᓂᐅᓴᔪᖅ ᐋᖅᑭᓯᒪᓗᓂ 
ᐃᓕᓐᓂᐊᖅᑎᓄᑦ ᐃᒫᒃ ᐊᒥᓲᓂᖃᕐᓗᑎᑦ 20 ᐅᕝᕙᓘᓐᓃᑦ 30-ᓂᑦ,  ᐃᓚᖏᑦ ᐃᓕᓐᓂᐊᕈᒪᔪᑦ 
ᐋᒡᒑᖅᑕᐅᒐᔭᖅᑯᑦ ᐃᓂᖃᖏᓐᓂᖏᓐᓄᑦ. 
 
ᐃᓚᖏᑦ ᓄᓇᓖᑦ ᐃᓕᓐᓂᐊᕐᕕᑕᖃᓐᖏᒻᒪᑕ ᐊᑐᐃᓐᓇᐅᔪᓂᑦ.  ᐃᓕᓐᓂᐊᖅᑕᐅᔪᔅᓴᒥᑦ ᐱᑕᖃᓕᕐᓂᖅᑲᑦ, 
ᐊᒻᒪᓗ ᐃᓄᐃᑦ ᑕᕝᕙᓂ ᓄᓇᓕᐅᔪᒥᑦ ᐃᓕᓐᓂᐊᕈᒪᓯᒪᓪᓗᑎᑦ, ᐃᓕᓐᓂᐊᕐᕕᑕᖃᖅᑎᑕᐅᒐᔭᖅᑳᑦ ᑕᒪᓐᓇ 
ᐃᓕᓐᓂᐊᕐᓂᐅᒐᔭᖅᑐᑦ ᑲᔪᓯᖁᓗᒍ. ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᔅᓯᕙᐅᑕᖅ (ᑐᓵᔨᑎᒍᑦ):  ᖁᔭᓐᓇᒦᒃ.  ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ):  ᖁᔭᓐᓇᒦᒃ, ᐃᔅᓯᕙᐅᑖᖅ.  ᐃᓕᓐᓂᐊᖅᑕᐅᔪᔅᓴᓂᑦ 
ᐊᑐᐃᓐᓇᐅᑎᑦᑎᔪᑕᖃᓕᕐᓂᖅᑲᑦ, ᓱᕐᓗ ᑕᒫᓂ ᐱᓇᓱᐊᕈᓯᕐᒥ ᓯᓚᑦᑐᓴᕐᕕᒃᑯᑦ ᐃᓕᓐᓂᐊᑎᑦᑎᔪᖃᕐᓂᖅᑲᑦ 
ᐃᓕᓐᓂᐊᖅᑎᓂᑦ ᐱᑕᖃᕈᓐᓇᕐᓗᓂ 20-ᓂᑦ ᐊᒻᒪᓗ ᓱᓕ 20-ᑲᓐᓂᐅᔪᑦ ᐃᓕᓐᓂᐊᖃᑕᐅᔪᒪᓐᓂᖅᑲᑕ 
ᑖᔅᓱᒥᖓᔅᓴᐃᓐᓇᖅ, ᐃᒪᐃᓕᖓᔪᓐᓇᖅᑯᑦ, ᑐᔅᓯᕋᐅᑎᖓᓂᑦ, ᐱᖃᓯᐅᑎᓯᒪᓗᑎᑦ ᖃᖓᒃᑯᑦ 
ᐃᓕᓐᓂᐊᑎᑦᑎᔪᓐᓇᓂᖅᑲᑕ , ᓱᕐᓗ ᐅᓐᓄᒃᑯᑦ ᑕᒪᒃᑯᐊ ᐃᓕᓐᓂᐊᕐᕕᐅᔪᑦ ᐊᑐᐃᓐᓇᐅᓕᖅᑲᑕ ᐅᕝᕙᓘᓐᓃᑦ 
ᓇᒥᑐᐃᓐᓇᖅ ᐊᑐᐃᓐᓇᐅᔪᓂᑦ, ᓱᕐᓗ ᐃᓕᓐᓂᐊᕐᕕᐊᓗᓐᓂ ᐅᕝᕙᓘᓐᓃᒃ ᓄᓇᓖᑦ ᐱᓐᖑᐊᕐᕕᖏᓐᓂᓘᓐᓃᑦ. 
 
ᐃᒪᐃᑦᑑᔪᑦ ᐱᖃᑕᐅᑎᑕᐅᔪᓐᓇᖅᑯᑦ ᓄᓇᓕᓐᓂ ᐊᐅᓚᑕᐅᕙᑦᑐᑦ ᐃᓕᓐᓂᐊᕋᔅᓴᐅᔪᑦ.  ᐃᓕᓐᓂᐊᕈᒪᔪᑦ 
ᑕᑕᑎᖅᓯᒪᕗᑦ ᓇᓕᐊᓐᓂᑦ ᐃᓕᓐᓂᐊᕈᒪᒻᒪᖔᑕ , ᐃᓕᓐᓂᐊᑎᑦᑎᔨᐅᒐᖅᑐᑦ ᖃᐅᔨᓴᕋᔭᖅᑯᑦ ᖃᑦᑎᐅᔪᑦ 
ᐃᓄᐃᑦ ᐃᓕᓐᓂᐊᕈᒪᒻᒪᖔᑕ, ᓇᒥ ᐃᓕᓐᓂᐊᖅᕕᖃᕋᔭᕐᒪᖔᑕ ᑕᕝᕙᓂ ᓄᓇᖓᓂ ᐊᒻᒪᓗ 
ᐃᓂᑖᖅᑎᒐᓱᓪᓗᒋᑦ.  ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᔅᓯᕙᐅᑕᖅ (ᑐᓵᔨᑎᒍᑦ):  ᖁᔭᓐᓇᒦᒃ, ᒥᓂᔅᑕ.   
 
ᐳᑭᕐᓇᖅ (ᑐᓵᔨᑎᒍᑦ):  ᖁᔭᓐᓇᒦᒃ, ᐃᔅᓯᕙᐅᑖᖅ.  ᐃᓐᓇᐃᑦ ᐃᓕᓐᓂᐊᓂᖏᑎᒍᑦ ᐊᒻᒪᓗ ᐃᓕᓐᓂᐊᓂᕐᒥᑦ 
ᑲᔪᓯᓂᖅ,  ᓄᓇᓕᓕᒫᐸᓘᔪᔅᓴᐅᕗᑦ, ᖃᐅᔨᒪᓪᓚᕆᑦᑕᒃᑲᓖᓛᒃ ᓄᓇᓖᑦ ᑭᒡᒐᑐᖅᑕᒃᑲ, ᒥᓂᔅᑕᐅᓪᓗᑎᑦ, 
ᑐᓴᖅᓯᒪᔪᔅᓴᐅᓕᖅᑯᑎᑦ ᐃᓚᖏᑦ ᐱᔭᕇᖅᓯᒪᔪᑦ ᐃᓕᓐᓂᐊᕐᕕᐊᓗᒻᒥ ᖁᕝᕙᓯᓐᓂᖃᖅᑐᑎᑦ 12-ᓂᑦ 
ᐃᓕᓐᓂᐊᑲᓐᓂᕈᒪᓲᖑᒐᓗᐊᕐᖓᑕ ᑭᓯᐊᓂ ᐱᔪᓐᓇᕋᑎᑦ ᐃᓕᓐᓂᐊᕈᒪᔭᖏᑦ ᐊᑐᐃᓐᓇᐅᖏᓐᓂᖏᓐᓄᑦ 
ᑖᒃᑯᓄᖓ ᐃᓕᓐᓂᐊᕈᒪᔪᓄᑦ ᐱᔭᕇᖅᓯᒪᔪᓄᑦ ᐃᓕᓐᓂᐊᕐᕕᐊᓗᒻᒥ. 
 
ᖃᐅᔨᒪᕗᖓ ᐊᑕᐅᓯᐅᖏᑦᑐᒥᑦ ᐃᓕᓐᓂᐊᑲᓐᓂᕈᒪᔫᓐᓂᒃ ᑭᓯᐊᓂᓕ ᐊᕝᕕᐊᕈᑎᖃᖅᑐᑎᑦ.  ᑭᒃᑯᑦ 
ᐃᑲᔪᕈᓐᓇᖃᑦ ᐃᓕᓐᓂᐊᑲᓐᓂᕈᓐᓇᕐᓂᖏᓐᓂ ᑖᒃᑯᐊ ᐃᓕᓐᓂᐊᕇᖅᓯᒪᒻᒪᑎᒃ ᐃᓕᓐᓂᐊᕐᕕᐊᓗᒻᒥ ᐊᒻᒪᓗ 
ᐃᓕᓐᓂᐊᑲᓐᓂᕈᒪᓯᒪᓪᓗᑎᒃ ᑭᓯᐊᓂᓕ ᐱᑕᖃᖏᒻᒪᑦ. 
 
ᐱᔭᕇᕐᓂᖃᕋᔭᖅᑐᑎᒃ 2001-ᒥ ᐊᒻᒪᓗ ᐃᓚᖏᑦ ᐊᖏᕐᕋᖅᓯᒪᑐᐃᓐᓇᖃᑦᑕᖅᑐᑎᒃ ᐊᒻᒪᓗ 
ᐃᖅᑲᓇᐃᔮᔅᓴᖅᓯᐅᕋᔅᓴᖃᖃᑦᑕᕋᑎᒃ. 
 

 



ᓇᒃᑲᔾᔭᐅ, ᒪᐃ 6, 2002 ᓄᓇᕗᒻᒥ ᒪᓕᒐᓕᐅᕐᕕᖕᒧᑦ ᑲᑎᒻᒪᔾᔪᑏᑦ    
 

438 

ᐊᓪᓚᕝᕕᖃᕋᕕᑦ ᐃᖃᓗᑦᑑᑦᑎᐊᕐᒥ ᐅᕝᕙᓘᓐᓃᑦ ᑐᑦᑕᕐᕕᖃᖅᑐᑎᑦ. ᑕᐃᒃᑯᓄᖓᓕ ᑭᒡᒐᑐᖅᑕᓐᓄᑦ 
ᐃᓕᓐᓂᐊᑲᓐᓂᕈᒪᒐᔭᖅᑐᓄᑦ, ᑭᓇᒧᓪᓕ ᖃᐅᔨᒋᐊᕋᔭᕐᖓᑕ ᐃᑲᔪᖅᑕᐅᔪᒪᓐᓂᕈᑎᒃ? ᑭᓇ ᐃᑲᔪᕈᓐᓇᕋᔭᖅᑲ 
ᑕᐃᒃᑯᓇᓐᖓᑦ? ᖁᔭᓐᓇᒦᒃ, ᐃᒃᓯᕙᐅᑖ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐳᑭᕐᓇᖅ. ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖ. ᐃᓱᒪᒋᓗᒋᑦ ᓄᓇᓕᐅᔪᑦ ᐊᒻᒪᓗ ᓄᓇᓖ 
ᕿᑎᕐᒥᐅᓂᑦ, ᖃᐅᔨᒋᐊᕆᐊᖃᕋᔭᖅᑐᑦ ᐅᖃᖃᑎᖃᕐᓗᑎᓪᓗ ᐃᖅᑲᓇᐃᔭᖅᑎᖏᓐᓂᒃ ᐃᖃᓗᑦᑑᑦᑎᐊᕐᒥ 
ᐃᑲᔪᖅᑕᐅᔪᒪᒍᑎᒃ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᕿᓚᕝᕙᖅ. ᐳᑭᕐᓇᖅ. 
 
ᐳᑭᕐᓇᖅ (ᑐᓵᔨᑎᒍᑦ): ᑭᓇᑐᐃᓐᓇᖅ ᐱᔭᕇᖅᓯᒪᓕᑐᐊᕈᓂ, ᖃᑦᑏᓐᓇᑯᓗᓐᓂᓪᓗ ᓄᓇᑦᑎᓂ ᐱᑕᖃᖅᑐᓂ 
ᐱᔭᕇᕐᓂᑯᓂᒃ ᐃᓕᓐᓂᐊᕐᕕᐊᓗᒻᒥ, ᐊᒻᒪᓗ ᒪᐃᔭᖓᑦ ᑕᓗᕐᔪᐊᑉ ᐅᖃᖅᓯᒪᒻᒪᑦ ᐱᔭᕇᖅᓯᒪᓕᖅᑐᓂ 
ᖁᕝᕙᓯᓐᓂᓕᒻᒥᑦ 12-ᒥᒃ ᕼᐊᒪᓚᒃᑯᑦ ᑐᓐᖓᓱᑦᑎᑦᑎᖃᑦᑕᕐᖓᑕ ᐱᔭᕇᖅᓯᒪᔪᓂᒃ. 
 
ᐅᖃᖃᑎᖃᕆᐊᖃᖅᑲᑕ ᑭᓇᑐᐃᓐᓇᕐᒥᒃ ᐊᒻᒪᓗ ᖁᕝᕙᓯᓐᓕᒻᒥᑦ 12-ᒥᒃ ᐱᔭᕇᖅᓯᓯᒪᔪᑦ ᓇᒧᑦ 
ᓵᕝᕕᔅᓴᖃᓗᐊᖃᑦᑕᖏᒻᒪᑕ ᐅᕝᕙᓘᓐᓃᑦ ᐃᑲᔪᖅᑎᔅᓴᖃᓗᐊᖃᑦᑕᖏᒻᒪᑕ ᐃᓕᓐᓂᐊᑲᓐᓂᕈᒪᒐᓗᐊᖅᑎᓪᓗᒋᑦ. 
 
ᐃᓕᔅᓯ ᐱᓕᕆᕝᖓᑎᒍᑦ, ᐃᓱᒪᔪᖓ ᑐᑦᑕᕐᕕᖓᑦ ᕿᑎᕐᒥᐅᑦ ᐃᓕᔅᓯ ᐱᓕᕆᕕᖓᑎᒍᑦ 
ᖃᐅᔨᓇᓱᐊᕆᐊᓕᐅᒐᓗᐊᑦ ᖃᑦᑎᑦ ᐱᔭᕇᖅᓯᒪᒻᒪᖔᑕ ᕿᑎᕐᒥᐅᓂᑦ ᐊᒻᒪᓗ ᐃᑲᔪᖅᑕᐅᕙᓪᓕᐊᓗᑎᒃ 
ᐃᓕᓐᓂᐊᑲᓐᓂᓂᕐᒥᒃ ᑕᐃᒪᐃᒍᒪᑉᐸᑕᐃᓛᒃ ᑕᐃᒃᑯᐊ. 
 
ᖃᐅᔨᒋᐊᕈᓐᓇᓂᐊᖅᑮᑦ ᑐᑭᓯᒋᐊᕈᑎᔅᓴᑲᓐᓂᕐᓂᒃ ᐱᔪᓐᓇᕐᒪᖔᖅᐱᑦ ᐊᒻᒪᓗ ᐃᑲᔪᕐᓗᒋᑦ ᑕᐃᒃᑯᐊ ᐃᓄᐃᑦ? 
ᖃᑦᑎᐅᒻᒪᖔᑕ ᐱᔭᕇᖅᓯᒪᔪᑦ ᐅᕙᑦᑎᓐᓄᑦ ᓇᓗᓇᐃᖅᓯᔪᓐᓇᖅᑭᑦ ᑕᐃᑲᓂ ᐊᒻᒪᓗ ᑐᑭᓯᑎᑦᑎᒋᐊᕐᓗᑎᑦ 
ᐅᕙᑦᑎᓐᓂᒃ. ᖁᔭᓐᓇᒦᒃ ᐃᒃᓯᕙᐅᑖ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐳᑭᕐᓇᖅ. ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖ. ᐃᖅᑲᓇᐃᔭᕆᐅᖅᓴᕐᓂᖅ ᐱᓪᓗᒍ ᐊᒻᒪᓗ 
ᐃᖅᑲᓇᐃᔭᖅᓯᓐᓈ ᐃᓕᓐᓂᐊᖅᑎᑕᐅᓂᖅ ᐊᒻᒪᓗ ᐃᓕᓐᓂᐊᑲᓐᓂᕐᓂᖅ, ᐃᖅᑲᓇᐃᔭᖅᑎᑕᖃᐅᕐᖓᑦ 
ᐊᓪᓚᕕᓐᓂᑦ ᐊᑐᐃᓐᓇᐅᓪᓗᑎᒃ ᐃᑲᔪᕈᓐᓇᑎᐊᖅᑐᑎᒃ ᑭᓇᑐᐃᓐᓇᕐᒥᒃ ᓲᕐᓗ ᐅᖃᐅᓯᕆᕋᑖᖅᑕᖓᓂᒃ 
ᐳᑭᕐᓇᐅᑉ. 
 
ᐃᓅᓯᓕᕆᔨᖃᐅᑦᑎᐊᕐᖓᑕ ᐊᑐᐃᓐᓇᕐᓂᒃ ᐊᒻᒪᓗ ᐃᑲᔪᕈᓐᓇᖅᑐᖓ ᑖᔅᓱᒥᖓ ᒪᓕᒐᓕᐅᖅᑎᒥᒃ 
ᓇᓗᓇᐃᕆᓂᕐᒥᒃ ᑭᒃᑰᒻᒪᖔᑕ ᐃᓕᓐᓂᐊᑲᓐᓂᕈᒪᓯᒪᔪᑦ ᑭᓯᐊᓂ ᐅᕙᖓ ᐅᖃᐅᔾᔨᔨᐅᔭᕆᐊᖃᓐᖏᓐᓇᒪ 
ᐃᓄᓐᓄᑦ ᐅᕝᕙᓘᓐᓃᑦ ᓄᓇᓕᓐᓄᑦ ᑭᓱᓂᑦ ᐃᓕᓐᓂᐊᕆᐊᖃᕐᒪᖔᑕ ᑭᓯᐊᓂᓕ ᒪᓕᒐᓕᐅᖅᑎ 
ᑐᓂᓯᔪᓐᓇᖅᑕᕋᓗᐊᕋ ᐃᖅᑲᓇᐃᔭᖅᑏᑦ ᐊᑎᖏᓐᓂᒃ ᑐᑭᓯᒋᐊᕐᕕᒋᔪᓐᓇᕋᔭᖅᑕᖏᓐᓂᒃ ᐊᑐᐃᓐᓇᐅᒻᒪᑕ 
ᑕᐃᒃᑯᐊ ᐊᒻᒪᓗ ᐃᑲᔪᕈᒪᓂᖃᑦᑎᐊᖅᑐᓂᒃ ᓄᓇᓕᓐᓂᑦ ᑕᐃᑲᓂ ᐊᕕᑦᑐᖅᓯᒪᕕᖓᓐᓂ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᕿᓚᕝᕙᖅ. ᑲᔪᓯᔪᒪᕖᑦ? ᓱᓕ ᐊᑎᕐᓂᒃ ᐱᑕᖃᓐᖏᒻᒪᑦ 
ᑕᕝᕙᓂ ᑎᑎᕋᕐᕕᒋᕙᑦᑕᕐᓂᒃ. ᐃᓕᓐᓂᐊᕐᓂᓕᕆᓂᐅᑉ ᐃᓗᐊᓂ, ᐃᓚᖓ - ᐃᓐᓇᐃᑦ ᐃᓕᓐᓂᐊᖃᑦᑕᖅᑐᑦ 
ᐊᒻᒪᓗ ᓯᓚᑦᑐᓴᕐᕕᒻᒥ ᐃᓕᓐᓂᐊᕐᓂᖅ. ᑲᑎᑦᑐᒋᑦ ᐊᐅᓚᒍᑎᖏᑦ ᐊᒻᒪᓗ ᐊᐅᓚᐃᓐᓇᕈᑎᖏᑦ 20 ᒥᓕᐊᓐ 
336 ᑕᐅᓴᓐ. ᓈᒻᒪᓴᖅᑐᑦ. 

ᐃᓚᖏᑦ ᒪᓕᒐᓕᐅᖅᑏᑦ: ᓈᒻᒪᓴᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᑉᐱᒐᖅ 9-12 ᐃᓚᒋᒻᒪᒍ 9-11. ᐅᖃᐅᓯᔅᓴᖅᑕᖃᖅᑳ. ᒪᑉᐱᒐᖅ 9-13 
ᐃᓚᒋᒻᒥᒻᒪᑕ ᑖᒃᑯᐊ ᒪᕐᕉᒃ ᒪᑉᐱᒑᒃ. ᒪᑉᐱᒐᖅ 9-14. ᐃᓕᓐᓂᐊᖅᑐᓕᕆᔨᒃᑯᑦ. ᐃᓕᓐᓂᐊᕐᓂᓕᕆᓂᐅᑉ 
ᐃᓚᖓ. ᐃᓕᓐᓂᐊᖅᑐᓕᕆᔨᒃᑯᑦ. ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᑎᒍᑦ):  ᖁᔭᓐᓇᒦᒃ, ᐃᒃᓯᕙᐅᑖᖅ.  ᑐᑭᓯᑦᑎᐊᕈᒃᑯ ᐃᓕᓐᓂᐊᖅᑏᑦ ᐃᓕᓐᓂᐊᖅᑎᑕᐅᕙᑉᐳᑦ 
ᖃᓪᓗᓈᑎᑐᑦ ᐊᒻᒪ ᓈᓴᐅᓯᕆᓂᕐᒥᑦ ᖁᑦᑎᓐᓂᓕᒻᒧᑦ 12 ᑎᑭᑦᑐᒍ.  ᐃᓕᓐᓂᐊᖅᓯᓐᓈᖅᐸᒃᑭᕗᑦ 
ᐃᓄᓕᕆᓂᕐᒥᒃ ᐊᒻᒪ ᖃᐅᔨᓴᖅᑎᒻᒪᕆᐅᓂᕐᒥᒃ. 
 
ᑎᒥᒃᑯᑦ ᐃᖃᐃᓕᓴᖅᐸᒃᑭᕗᑦ ᐊᒻᒪ ᐃᓄᓕᕆᓂᕐᒥᒃ ᐱᔾᔪᑎᖃᓐᖏᑦᑐᓂᒃ ᐃᓄᓐᓄᑦ ᐅᕝᕙᓘᓐᓃᑦ ᓄᓇᒧᑦ.  
ᐃᒻᒪᖃ ᐱᖓᓲᕗᑦ ᑕᑯᒍᒪᒐᔭᖅᑕᕗᑦ, ᐃᓕᓐᓂᐊᖅᑎᓪᓗᑎᒍ ᐅᕙᒍᑦ ᐃᓅᓕᕆᓂᖏᓐᓂᑦ, ᐊᑦᑐᐊᓂᖃᖅᑐᓂᒃ 
ᓄᓇᕗᒻᒧᑦ.  ᑕᒪᒃᑯᐊᒐᓚᐃᒃ ᑕᕝᕙᓃᑦᑐᑎᒃ, ᖃᓄᖅ ᐅᖃᓕᒪᕙᑉᐸᑦ, ᖃᓄᖅ ᐊᓐᓄᕌᖅᓯᒪᕙᒻᒪᖔᑕ 
ᑕᒪᒃᑯᓂᖓᒐᓚᒃ.  ᑕᒪᔾᔭ ᐃᓕᓐᓂᐊᖅᑎᑕᐅᕙᑉᐳᑦ ᑎᑭᑦᑐᒍ ᖁᑦᑎᓐᓂᓕᒃ 12-ᒧᑦ.  
ᐃᓕᓐᓂᐊᖅᑎᑕᐅᕙᒃᑭᕗᑦ ᐊᓯᖏᓐᓂᑦ ᐃᓕᖅᑯᓯᑕᖃᕆᔭᐅᔪᓂᒃ ᐊᒻᒪ ᐅᑉᐱᕆᔭᐅᔪᓂᒃ ᑎᑭᑦᑐᒍ 12-ᒧᑦ. 
 
ᑐᓴᖅᓯᒪᒋᕗᒍᑦ ᐋᖕᓕᑲᒥᐅᑕᐃᑦ ᐊᒻᒪ ᐊᔪᕆᖅᓱᐃᔩᑦ ᖃᓄᐃᑉᐸᓚᐅᕐᒪᖔᑕᓗ ᖃᓄᖅ ᐊᑦᑐᐃᓂᖃᕐᒪᖔᖅ 
ᐃᓅᓯᓕᕆᓂᕐᒧᑦ.  ᐃᓕᓐᓂᐊᕐᕕᕐᔪᐊᕐᓂ ᐃᓄᑦᑎᑐᑦ ᖃᐅᔾᔨᑎᐅᔪᓂᒃ ᐃᓕᓐᓂᐊᖅᑎᑕᐅᕙᑉᐳᑦ, ᐆᑦᑑᑎᒋᓗᒍ, 
ᐃᒃᓯᕙᐅᑕᖅ ᖃᐅᔨᒪᒻᒪᑦ ᐊᒥᑑᒻᒪᑕ ᐅᓂᒃᑳᓕᐊᑦ ᐃᓄᐃᑦ ᐃᓕᖅᑯᓯᑐᖃᖏᓐᓅᖓᔪᑦ, ᐊᒻᒪ ᐊᒥᓱᑦ 
ᐊᖏᔪᖅᑳᕆᔭᐅᔪᑦ ᐅᖃᖃᑎᖃᓗᐊᖅᐸᓐᖏᒻᒪᑕ ᕿᑐᕐᖓᒥᓄᑦ ᓄᓇᕗᒻᒥ ᓄᓇᐃᑦ ᒥᔅᓵᓄᑦ. 
 
ᐊᒥᓱᑦ ᐊᖏᔪᖅᑳᕆᔭᐅᔪᑦ ᐅᖃᖃᑎᖃᖅᐸᖏᒻᒪᑕ ᕿᑐᕐᖓᒥᓐᓂᒃ.  ᐅᖃᐅᔾᔨᕙᑦᑐᑎᒃ ᓇᓪᓕᒋᓂᕋᖅᑐᓂᒋᑦ.  
ᐃᓂᖅᑎᕆᒐᐃᒻᒪᑕ.  ᐱᕈᖅᓴᕙᓪᓕᐊᓪᓗᑕ, ᓄᑲᕋ ᓇᑦᑎᕐᓂᖅᐸᑦ, ᐃᒪᐅᑉ ᓯᓈᖓᓃᓐᓂᖅᐸᑦ, 
ᖁᐊᖅᓵᖅᑎᑦᑕᒻᒪᕆᒋᒐᔭᕋᒃᑯ.  ᐊᑖᑕᒐ ᐅᖃᐅᔾᔨᑐᐃᓐᓇᕋᔭᕐᒪᑦ ᖁᐊᖅᓵᖅᑎᑦᑎᖃᑦᑕᖁᔨᓇᓂ ᓄᑲᖅᑎᕐᓂᒃ 
ᐱᓪᓗᒍ ᐱᕈᖅᐸᓪᓕᐊᓕᖅᐸᑕ ᐆᒻᒪᑎᖏᓐᓄᑦ ᐊᑲᐅᓐᖏᓕᐅᕈᑎᖃᓕᕋᔭᕐᒪᑕ.  ᐊᑖᑕᒪ 
ᐃᓕᓐᓂᐊᖅᑎᓚᐅᕐᒪᖔ ᐃᓅᓇᓱᐊᕐᓂᕐᒧᑦ ᖃᐅᔾᔨᑎᐅᔪᓂᒃ ᑭᓯᐊᓂ ᐃᓕᓐᓂᐊᖅᑎᑕᐅᓚᐅᓐᖏᓚᒍᑦ ᐃᓄᑉ 
ᑎᒥᖓᑕ ᒥᔅᓵᓄᑦ, ᑕᒪᒃᑯᐊ ᐃᓕᓐᓂᐊᖅᐸᓪᓕᐊᓕᑕᐃᓐᓇᓚᐅᕋᑦᑎᒍ ᐋᓐᓂᐊᕕᓕᐊᖃᑦᑕᓕᕋᑦᑕ ᐅᕝᕙᓘᓐᓃᑦ 
ᓘᑦᑖᓕᐊᕐᕕᓐᓄᑦ. 
 
ᐃᓕᓐᓂᐊᖅᑏᑦ ᐃᓕᓐᓂᐊᓗᐊᖅᐸᓐᖏᒻᒪᑕ ᑐᓴᐅᒪᖃᑎᒌᓐᓂᐅᑉ ᒥᔅᓵᓄᑦ, ᐆᑦᑑᑎᒋᓗᒍ, ᐅᖃᐅᓯᕆᔭᒃᑲ 
ᑐᑭᓕᐅᖅᑕᐅᒐᓱᐊᖅᑎᓪᓗᒋᑦ, ᖃᓄᖅ ᐅᖃᓕᒪᒻᒪᖔᕐᒪ ᐊᒻᒪ ᐊᑭᐊᓂ ᐊᓯᐊᓄᑦ ᑐᑭᓯᔭᐅᕙᓪᓕᐊᓕᕈᓐᓇᕋᒪ 
ᑭᐅᔪᓐᓇᖅᑐᖓᓗ. 
 
ᑐᓴᐅᒪᖃᑎᒌᓐᓂᖅᑕᖃᓐᖏᓗᐊᕐᒪᑦ ᐊᖏᕐᕋᐅᔪᓂᑦ ᐊᒻᒪ ᐃᓕᓐᓂᐊᕐᕕᓂᑦ.  ᐃᓛᓐᓂᒃᑯᑦ ᓇᓗᓕᖃᑦᑕᕐᒪᑕ 
ᖃᓄᖅ ᐃᖃᐅᓯᖃᕐᓂᐊᕆᐊᖓ ᐃᓕᓐᓂᐊᕐᕕᓂᑦ ᐱᔾᔪᑎᒋᓪᓗᒍ ᐃᓅᓯᖅ.  ᐃᓅᖃᑦᑕᓚᐅᖅᐳᒍᑦ 
ᐃᓅᓇᓱᐊᑐᐃᓐᓇᖅᑐᑕ ᑕᐃᒪᐃᒻᒪᑦ ᐱᕈᖅᓴᕙᓪᓕᐊᑎᓪᓗᑕ ᐃᓕᓐᓂᐊᖅᑎᑕᐅᓚᐅᖅᐳᒍᑦ ᖃᐅᔨᒪᒋᐊᓕᑦᑎᓐᓂᑦ 
ᑕᐃᔅᓱᒪᓂ ᐊᒻᒪ ᖃᓄᖅ ᐃᓅᓇᓱᐊᕆᐊᖓ ᓄᓇᒥ ᐅᕝᕙᓘᓐᓃᑦ ᖃᓄᖅ ᒥᑦᑎᑕᒪᓕᒻᒨᕆᐊᖓ ᑲᖏᖅᑐᒑᐱᒻᒥᑦ 
ᐅᕝᕙᓘᓐᓃᑦ ᖃᓄᖅ ᐃᓪᓗᕕᒐᓕᐅᕆᐊᖓ ᐱᖅᓯᓕᕐᓂᖅᐸᑦ ᐊᒻᒻᒪ ᖃᐅᔾᔨᑎᖃᕐᓂᓐᖏᒃᑯᒪ 
ᐃᓅᓇᓱᒍᓐᓇᕋᔭᓐᖏᓚᖓ.  ᐃᓕᓐᓂᐊᖅᑎᑕᐅᓚᐅᖅᐳᒍᑦ ᐃᓅᓇᓱᐊᕆᐊᖓ ᐊᐳᑎᖃᕐᓂᖏᑉᐸᑦ ᐅᕝᕙᓘᓐᓃᑦ 
ᖃᓄᖅ ᐅᖅᑯᐊᓕᓂᓕᐅᕆᐊᖓ. 
 
ᑕᒪᒃᑯᐊ ᐃᓕᓐᓂᐊᖅᑎᑦᑎᔾᔪᑕᐅᕙᓐᖏᒻᒪᑕ ᐃᓕᓐᓂᐊᕐᕕᓐᓂᑦ ᒫᓐᓇᐅᔪᖅ ᐊᒻᒪ ᐃᓚᖏᑦ ᒪᓕᒐᓕᐅᖅᑏᑦ 
ᑕᒪᑐᒥᖓ ᐅᖃᐅᓯᖃᒃᑲᔪᒻᒪᑕ ᐃᒻᒥᓃᕐᓂᕐᒥᒃ ᐱᓪᓗᒍ ᐊᒥᓱᑦ ᖃᐅᔾᔨᑏᑦ ᐃᓕᓐᓂᐊᖅᑕᐅᒋᐊᖃᕐᒪᑕ 
ᐃᓕᓐᓂᐊᖅᑕᐅᕙᓐᖏᑦᑐᑦ ᐃᓕᓐᓂᐊᕐᕕᓂᑦ, ᑕᒪᒃᑯᐊ ᐱᔾᔪᑎᖃᖅᑐᑦ ᐃᒻᒥᓃᖅᑕᐃᓕᑎᑦᑎᓇᓱᐊᕐᓂᕐᒥᒃ. 

ᑭᓯᐊᓂ ᐱᒃᑲᔪᑉᐸᕗᑦ ᕿᑐᕐᖓᕗᑦ, ᐃᓕᓐᓂᐊᖅᑏᑦ ᓄᓇᓕᓐᓂᑦ ᐃᓕᓐᓂᐊᕋᔅᓴᖅᑕᖃᐅᖅᐳᖅ ᒪᒃᑯᑦᑐᖁᑎᕗᑦ 
ᐊᐅᓪᓚᐅᔾᔭᐅᕙᑦᑐᑎᒃ ᓄᓇᒧᑦ ᐊᒻᒪ ᑕᒪᒃᑯᐊ ᒪᒃᑯᑦᑐᐃᑦ ᖃᐅᔾᔨᑎᑖᖅᐸᑦᑐᑎᒃ ᓄᓇᒥᑦ ᐃᓅᓇᓱᒋᐊᖓ.  ᑭᓯᐊᓂ, 
ᐅᕙᒍᑦ ᐃᓐᓇᐅᔪᒍᑦ ᐃᓕᓴᐃᔩᑦ ᐊᒻᒪ ᐊᖏᔪᖅᑳᕆᔭᐅᔪᑦ, ᐅᐸᓗᖓᐃᖅᓯᒪᑎᑉᐸᑉᐸᕗᑦ ᓄᓇᒧᑦ 
ᐊᐅᓪᓚᐅᔾᔨᓂᐊᕋᐃᒻᒪᑕ ᐅᐸᓗᖓᐃᖅᓯᒪᕙᑦᑐᑎᒃ.  ᐃᓕᓐᓂᐊᖅᑎᑉᐸᑦᑐᑎᒍ ᖁᑭᕆᐊᕆᐅᖅᓴᓂᕐᒥᒃ, ᖃᓄᖅ 
ᑏᓕᐅᕆᐊᖓ, ᑭᓯᐊᓂ ᐃᓕᓐᓂᐊᖅᑎᓗᐊᖅᐸᓐᖏᓐᓇᑦᑎᒍ ᖃᓄᖅ ᐃᓅᓇᓱᐊᕆᐊᖓ. 
 
ᐅᖃᕈᒪᕗᖓ ᐃᒻᒪᖃ ᐅᐸᒐᓱᐊᕐᓂᐊᖅᑕᑎᓐᓂᒃ ᐋᖅᑮᒍᑦᑕ, ᐊᒥᓲᒻᒪᑕ ᐃᓕᓐᓂᐊᖅᑏᑦ.  ᐃᓕᓐᓂᐊᕐᕕᕐᔪᐊᕐᒦᑎᓪᓗᓯ 
ᐃᓕᒃᑲᔪᒻᒪᑕ ᐃᓕᒍᓐᓇᖅᑕᒥᓐᓂᒃ ᑕᓚᕖᓴᒃᑯᑦ ᐊᒻᒪ ᐃᓕᓐᓂᐊᖅᑏᑦ ᐃᓕᓐᓂᐊᖅᑎᑕᐅᕙᓐᖏᒻᒪᑕ, 
ᐃᓕᓐᓂᐊᕆᐅᖅᓴᓂᕐᒧᑦ ᐃᓕᓐᓂᐊᖅᑎᑕᐅᓗᑎᒃ.  ᐊᒥᓲᓕᕐᒪᑕ ᐃᓕᒐᔅᓴᐃᑦ ᒫᓐᓇᐅᔪᖅ.  ᐊᑐᕋᔅᓴᐃᑦ 
ᐃᓕᓐᓂᐊᖅᑕᐅᒋᐊᓖᑦ ᐃᓕᓐᓂᐊᕈᑏᑦ ᐊᒻᒪ ᐃᓕᒍᓐᓇᕐᓂᓐᖏᒃᑯᒪ ᐃᓕᓐᓂᐊᕈᓯᕐᓂᒃ ᓇᒻᒥᓂᖅ 
ᐃᓕᓐᓂᐊᖅᑎᒋᐊᖃᕋᔭᕋᒪ ᖃᓄᐃᓕᐅᕈᓐᓇᕐᒪᖔᕐᒪ ᖃᐅᔾᔨᑎᐅᔪᓂᒃ. 
 
ᓱᓕ 1-ᒥᓂᑦ ᐊᒻᒪ 5-ᓴᑲᖃᕋᒪ, ᑭᖑᓪᓕᖅᐹᒥ, ᒐᕙᒪᒃᑰᓪᓗᑕ ᐅᖃᐅᓯᖃᖅᐸᒻᒥᒐᑦᑕ ᐃᓄᐃᑦ ᖃᐅᔨᒪᔭᑐᖃᖏᓐᓂᑦ.  
ᑕᑯᒍᒪᖃᑦᑕᕋᑦᑕ ᐅᓂᒃᑳᓕᐊᓂᒃ ᓴᓇᔭᐅᓯᒪᔪᓂᒃ ᖃᓄᖅ ᐱᓕᕆᕝᕖᑦ ᐱᓕᕆᐊᖃᕐᒪᖔᑕ ᐊᒻᒪ ᐊᑖᑕᒋᔭᐅᓪᓗᖓ 
ᐃᓚᖏᑦ ᐃᓱᒪᖅᑰᖅᐸᒻᒪᑕ ᓱᒻᒪᑦ ᐃᓂᖅᑎᕆᕙᒻᒪᖔᕐᒪ ᐅᕙᖓ ᐃᕐᓂᖏᓐᓂᒃ, ᓱᒻᒪᑦ ᐃᒥᒐᔅᓴᖅᑖᖅᑎᑉᐸᒻᒪᖔᒃᑭᒃ 
ᐸᓂᖅᑐᓂᐅᓐᖏᑦᑐᖅ ᑕᐃᒃᑯᓂᖓ ᐃᖑᓚᒋᐊᓕᓐᓂᒃ.  ᐃᓄᐃᑦ ᖃᐅᔨᒪᔭᑐᖃᖏᑦ, ᑭᒍᑎᖏᑦ ᓱᕋᓐᓂᐅᑉᐸᑕ, 
ᖃᐅᔨᒪᒐᑦᑕ ᓱᑲᓕᓐᓂᑦ ᓂᕆᑎᖃᑦᑕᕆᐊᖃᓐᖏᓇᑦᑎᒍ. 
 
ᐱᕈᖅᓴᓂᐊᕈᕕᐅᒃ ᕿᑐᕐᖓᐃᑦ ᐱᔭᕇᖅᓯᒐᓱᐊᖅᑎᓪᓗᒍ 12-ᒥᑦ ᐱᓕᕆᖃᑎᖃᕆᐊᖃᕋᔅᓯ ᐊᖏᔪᖅᑳᕆᔭᖏᓐᓂᑦ.  
ᐅᖃᖃᑎᖃᖃᑦᑕᕈᔅᓯ ᐊᖏᔪᖅᑳᕆᔭᔅᓯᓐᓂᒃ ᐃᓚᓕᐅᑎᖃᑦᑕᕐᓗᒋᑦ ᐃᓄᐃᑦ ᖃᐅᔨᒪᔭᑐᖃᖏᑦ ᐃᓕᓐᓂᐊᖅᑕᓯᓐᓂᑦ. 
ᐅᖃᖃᑎᖃᖃᑦᑕᕈᔅᓯ ᕿᑐᕐᖓᓯᓐᓂᑦ ᐅᖃᖃᑎᒋᑎᓪᓗᓯᐅᒃ  ᐃᑲᔪᕋᓱᒋᐊᖃᕋᔅᓯᐅᒃ ᖃᓄᐃᓕᖓᒍᓐᓇᕐᒪᖔᑕ 
ᓯᕗᓂᔅᓴᖏᓐᓂ, ᐅᐱᓐᓇᕋᓂ ᐅᓪᓗᒥᐅᓕᖅᑐ ᕿᑐᕐᖓᕆᔭᕗᑦ ᑕᑯᓐᓇᑐᐃᓐᓇᓕᖅᐸᒻᒪᑕ ᖃᓄᓕᐅᖅᑐᓂ 
ᐅᓪᓗᒥᒧᑐᐃᓐᓇᖅ.  ᑕᒪᔾᔭᐅᕗᑦ ᐅᖃᐅᓯᐅᔪᓐᓇᖅᑐᑦ ᑭᓯᐊᓂᓕ ᐱᕕᖃᕈᓐᓃᕋᒪ.  ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᔅᓯᕙᐅᑕᖅ (ᑐᓵᔨᑎᒍᑦ):  ᐱᕕᖃᕈᓐᓃᕋᕕᑦ, ᐊᕐᕚᓪᓘᒃ.  ᐊᐱᖅᑯᓯᕆᔭᖓᑦ ᓴᓐᖏᔪᒻᒪᕆᐅᕗᖅ ᐊᒻᒪᓗ 
ᐃᓱᒪᖅᓴᖅᓯᐅᔾᔪᑎᒋᔭᐅᔭᕆᐊᖃᒻᒪᕆᑉᐳᖅ ᐊᒻᒪᓗ ᐃᓕᓐᓂᐊᖅᑐᓕᕆᔨᒃᑯᑦ ᑐᑭᓯᖁᒥᓇᑦᑎᐊᖅᑯᑦ 
ᐱᒻᒪᕆᐅᓂᖓᑕ ᐅᖃᐅᓯᕆᒐᓱᑦᑕᖏᓐᓂ, ᓱᕐᓗ ᐱᒻᒪᕆᐅᒻᒪᑦ.  ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ):  ᖁᔭᓐᓇᒦᒃ, ᐃᔅᓯᕙᐅᑖᖅ.  ᐄ, ᐊᐱᖅᑯᓯᕆᕋᑖᖅᑕᑎᑦ, 
ᑎᑎᕋᕋᑖᖅᑲᒃᑲ ᑭᐅᔪᓐᓇᕐᓂᐊᕋᑦᑎᒍ.  ᐃᓚᖏᑦ ᐊᐱᖅᑯᓯᐅᔪᑦ ᐱᔾᔪᑎᖃᖅᑐᑦ ᑭᒃᑯᑦ  
ᐃᓕᓐᓂᐊᑎᑦᑎᒋᐊᖃᕐᒪᖔᑕ ᓯᓚᕐᔪᐊᕐᒥ ᐃᓕᓐᓂᐊᕐᓂ ᐊᒻᒪᓗ ᑕᐃᒪᐃᑦᑐᓂ ᐊᓯᖏᓐᓂ. 
 
ᐊᑐᕐᓗᒍ 2002-2003 ᐸᕐᓇᓐᓂᐅᓚᐅᖅᑐᖅ,  ᐱᖃᓯᐅᑎᓯᒪᕗᑦ ᐃᓄᐃᑦ ᖃᐅᔨᒪᔭᑐᖃᖏᑦ.  ᑖᔅᓱᒪᖓᑦ 
ᐃᖅᑲᓇᐃᔮᖃᖅᑯᒍᑦ ᐊᒻᒪᓗ ᑲᔪᓰᓐᓇᓂᐊᖅᑕᕗᑦ ᓴᓇᕙᓪᓕᐊᓗᑕ ᐃᓄᑦᑎᑐᑦ ᐃᓕᓐᓂᐊᖅᔪᑎᔅᓴᓂᑦ ᐃᓄᐃᑦ 
ᐊᔪᖏᔾᔪᑎᖏᓐᓂ.  ᐸᕐᓇᐃᐸᓪᓕᐊᔪᒪᕗᒍᑦ ᐱᒋᐊᕐᓗᑕ ᑲᑎᒪᓂᑦᑎᓐᓂ ᐃᓱᒪᒋᔭᔅᓯᓐᓂ ᐊᒻᒪᓗ 
ᑐᑭᓯᑦᑎᑎᒋᐊᕈᑎᓂᑦ,  ᐃᓐᓇᑐᖃᐃᑦᑕᐅ ᐱᖃᑕᐅᔪᓐᓇᐃᓐᓇᕆᐊᖃᕋᓗᐊᖅᑯᑦ ᐋᖅᑭᕙᓪᓕᐊᓂᑦᑎᓂᑦ 
ᐃᓕᓐᓂᐊᕈᑎᔅᓴᓂᑦ. 
 
ᐊᒻᒪᓗᑦᑕᐅᖅ ᐊᕕᑦᑐᖅᓯᒪᔪᑎᒍᑦ ᐃᖅᑲᓇᐃᔭᖃᖅᑎᑦᑎᔩᑦ ᐊᓪᓚᕝᕕᖏᑦ, ᐃᖅᑲᓇᐃᔮᖃᖅᑯᑦ ᐊᒻᒪᓗ 
ᑲᔪᓰᓐᓇᓂᐊᖅᑯᑦ ᐃᖅᑲᓇᐃᔮᕆᔭᑦᑎᓐᓂ ᐸᕐᓇᑕᐅᓯᒪᔪᓄᑦ ᐃᓕᓐᓂᐊᑐᓕᕆᓂᕐᒧᑦ.  ᓴᓇᔪᓐᓇᕈᒪᕗᒍᑦ 
ᐃᓕᓐᓂᐊᖅᔪᑎᔅᓴᓂᑦ ᐃᓄᐃᑦ ᖃᐃᔨᒪᔭᑐᖃᖏᓐᓂ ᐸᕐᓇᐅᑕᐅᓯᒪᔪᑎᒍᑦ. 

ᐃᑲᔪᖅᑕᐅᓂᑦᑎᓐᓂ ᐃᓇᑐᖃᕐᓂᑦ ᐊᒻᒪᓗ ᐃᓄᐃᑦ ᐃᓕᓐᓂᐊᑎᑦᑎᔨᖏᓐᓂ, ᐅᖃᖃᑎᕈᒪᓂᖃᖅᐳᒍᑦ 
ᓄᓇᓕᖏᓐᓂ.  ᑕᒪᓐᓇ ᐅᖃᐅᓯᕆᓚᐅᖅᑎᓪᓗᒍ ᐸᕐᓇᖃᑎᒌᔪᒪᕙᕗᑦ ᐊᒻᒪᓗ ᐅᖃᐅᓯᖃᑎᒌᓪᓗᑕ 
ᐃᓕᓐᓂᐊᖅᑕᐅᔪᔅᓴᓂᑦ ᐊᒻᒪᓗ ᐸᕐᓇᑕᐅᓯᒪᔪᓂᑦ. 
 
ᐸᕐᓇᑕᐅᓯᒪᔪᓂᑦᑕᐅᖅ ᐊᓯᖏᓐᓂ ᐊᔾᔨᒌᓐᖏᑦᑐᓂᑦ ᐊᕕᑦᑐᖅᓯᒪᔪᓂᑦ ᐃᓕᓐᓂᐊᑐᓕᕆᔨᒃᑯᑦ ᐊᓪᓚᕝᕕᖏᓐᓂ 
ᐱᖃᑕᐅᒋᕗᑦ ᓄᓇᕗᑦ ᓯᓚᑦᑐᓴᖅᕖᑦ.  ᐊᒻᒪᓗᑦᑕᐅᖅ ᐋᖅᑮᒐᓱᑉᐳᒍᑦ ᐃᓕᓐᓂᐊᖅᑕᐅᒐᔭᖅᑐᓄᑦ 
ᖁᕝᕙᓯᓐᓂᓕᓐᓄᑦ 10-ᒥᑦ 12-ᒧᑦ, ᐃᓄᑦᑎᑐᑦ, ᐃᓄᐃᓐᓇᖅᑐᑦ ᐅᖃᐅᓯᖏᓐᓂᑦ, ᖁᕝᕙᓯᓐᓂᓕᓐᓄᑦ 7-ᒥᑦ 
12-ᒧᑦ. 
 
ᐃᖅᑲᓇᐃᔮᖃᕆᕗᒍᑦ ᐅᖃᐅᓯᓕᕆᔨᒃᑯᓐᓄᑦ ᖃᓪᓗᓈᑎᑐᑦ ᑐᖏᓕᐅᓪᓗᓂ ᐅᖃᐅᓯᖃᕐᓂ,  
ᖁᕝᕙᓯᓐᓂᓕᓐᓄᑦ 7-ᒥᑦ 9-ᒧᑦ.  ᐊᒻᒪᓗᑦᑕᐅᖅ ᐃᒪᕐᒥᐅᑕᓕᕆᔨᒃᑯᓐᓂᑦ,  ᐃᓄᐃᑦ ᖃᐅᔨᒪᔭᑐᖃᖏᓐᓂ 
ᐃᑲᔫᑎᖃᒻᒪᕆᑉᐳᑦ ᐋᖅᑮᒐᓱᑦᑎᓪᓗᑕ ᐃᓕᓐᓂᐊᖅᑕᐅᔭᕆᐊᖃᕋᔭᖅᑐᓂᑦ. 
 
ᐊᒻᒪᓗᑦᑕᐅᖅ ᐋᖅᑮᒐᓱᑉᐳᒍᑦ ᖁᕝᕙᓯᓐᓂᓕᓐᓄᑦ 10ᒧᑦ, ᓈᓴᐅᓯᕆᓂᐅᒐᔭᖅᑐᖅ, ᐃᓄᑦᑎᑐᑦ ᐊᒻᒪᓗ 
ᐃᓄᐃᓐᓇᖅᑐᑦ ᒥᑭᔫᑕᐅᓂᖅᐹᓂᒃ ᖁᕝᕙᓯᓐᓂᓪᓗᓂᑦ 6-ᒧᑦ. ᐃᒃᓯᕙᐅᑖ ᑕᑯᓪᓗᒋᑦ ᑖᒃᑯᐊ ᐸᕐᓇᐅᑏᑦ, 
ᐅᖃᐅᓯᖃᖅᓯᒪᔪᐃᓐᓇᐅᒻᒪᑕ ᐊᕐᕚᕐᓘᑉ ᐅᖃᐅᓯᕆᕋᑖᖅᑕᖓᓂᒃ. 
 
ᐅᖃᐅᑎᔪᒪᐃᑐᐃᓐᓇᕆᔅᓯ ᐱᓕᕆᖃᑎᖃᐃᓐᓇᕐᓂᐊᕋᑦᑕ ᐃᓄᑐᖃᕐᓂᒃ. ᑕᐃᒪ, ᐸᕐᓇᓯᒪᔪᒍᑦ ᖃᓄᖅ 
ᐊᑲᐅᓂᖅᐸᐅᒐᔭᕐᒪᖔᖅ ᐃᓕᓐᓂᐊᑎᑦᑎᓂᖅ ᐃᑲᔪᖅᑎᖃᕐᓗᑕ ᐃᓄᑐᖃᕐᓂᒃ. ᖁᔭᓐᓇᒦᒃ, ᐃᒃᓯᕙᐅᑖ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᕿᓚᕝᕙᖅ. ᑖᔅᓱᒪ ᐃᓗᐊᓂ ᐊᒥᓱᐊᓘᒻᒪᑕ ᐃᓗᓕᖏᑦ. 
ᐅᐃᓕᐊᒻᔅ. 
 
ᐅᐃᓕᐊᒻᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖ. ᒪᑉᐱᒐᖅ 9-14 ᐊᒻᒪᓗ 9-15, ᑖᔅᓱᒪ ᐃᓚᒋᕙᐅᒃ? 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖ. ᖃᓄᖅ ᐊᐱᖅᑯᑎᖃᕋᑖᖅᑭᑦ? 
 
ᐅᐃᓕᐊᒻᔅ (ᑐᓵᔨᑎᒍᑦ): ᐃᒃᓯᕙᐅᑖ, ᐊᐱᖅᑯᑎᒐ, 9-14, 9-15, ᑕᐃᒪᐃᒍᓐᓇᖅᑲ ᑕᒪᒃᑭᕐᓗᑎᒃ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, 14 ᐊᒻᒪᓗ 15 ᑲᑎᓐᖓᔫᒃ. ᐅᐃᓕᐊᒻᔅ. 
 
ᐅᐃᓕᐊᒻᔅ (ᑐᓵᔨᑎᒍᑦ):  ᖁᔭᓐᓇᒦᒃ, ᐃᒃᓯᕙᐅᑖ. ᐱᔾᔪᑎᖃᖅᑐᖓ ᐊᐱᖅᑯᑎᒋᕋᑖᖅᑕᕋ ᓯᕗᓪᓕᕐᒥ, 
ᐃᓕᓐᓂᐊᖅᑐᓕᕆᔨᒃᑯᑦ, ᐱᑕᖃᖅᑐᔅᓴᐅᓚᐅᖅᓯᒪᓐᖏᒻᒪᑕ ᑕᐃᔅᓱᒪᓂ ᑭᓯᐊᓂ ᐅᖃᐅᓯᕆᔪᒪᕋᑖᕋᒃᑯ, 
ᓄᓇᓕᓐᓂ ᐱᖅᓯᕋᔪᑦᑐᐊᓘᖃᑦᑕᕐᖓᑦ ᐊᒻᒪᓗ ᐱᖅᓯᑎᓪᓗᒍ ᓱᕈᓰᑦ ᐃᓕᓐᓂᐊᕆᐊᖃᑦᑕᖏᒻᒪᑕ. 
 
ᐃᓕᓴᐃᔩᑦ ᑲᑎᒪᓕᕋᐃᒻᒪᑕ, ᐃᓕᓐᓂᐊᖅᑐᖃᖃᑦᑕᕐᒥᒐᓂ. ᑕᒫᓂ 195-ᓂᒃ ᐅᓪᓗᓂᒃ 
ᐃᓕᓐᓂᐊᖃᑦᑕᕆᐊᖃᖅᑐᑎᒃ. ᑕᒪᓐᓇᖃᐃ ᐱᔾᔪᑎᒋᓪᓗᒍ ᐊᖑᒻᒪᑎᓐᖏᓗᐊᖃᑦᑕᖅᑲᑦ  
ᐊᒥᓱᐊᖅᑎᖅᑐᐊᓘᓪᓗᑎᒃ ᐃᓕᓐᓂᐊᖃᑦᑕᖏᒻᒪᑕ ᑕᐃᑲᓃᑦᑕᕆᐊᖃᕋᓗᐊᖅᑐᑎᒃ. 
 
ᐊᒻᒪᓗᑦᑕᐅᖅ ᑐᓴᖃᑦᑕᕐᒥᒐᑦᑕ ᐃᓕᓴᐃᔨ ᖃᓄᐃᓕᐅᕆᐊᖃᖅᑲᑦ ᐅᕝᕙᓘᓐᓃᑦ ᑲᑎᒪᔭᕆᐊᖃᖅᑲᑦ 
ᐃᓕᓐᓂᐊᖅᑐᖃᖃᑦᑕᖏᒻᒥᒻᒪᑦ ᐅᓪᓗᓕᒫᖅ. ᐃᓕᓐᓂᐊᑎᑦᑎᓂᕐᒧᑦ ᐸᕐᓇᐃᓂᐅᕙᑦᑐᖅ, ᐸᕐᓇᐃᓂᖅ 
ᐋᖅᑭᓯᒪᓂᕆᓂᐊᖅᑕᖏᓐᓂᒃ ᐊᒻᒪᓗ ᐅᓪᓗᖅᓯᐅᑎᖏᓐᓂᒃ, ᓄᑖᕈᖅᑎᑕᐅᖃᑦᑕᖅᑲᑦ ᐊᕐᕌᒍᑕᒫᑦ? 

ᖃᐅᔨᔪᒪᓂᐊᕋᒪ ᖃᑦᑎᓂᑦ ᐅᓪᓗᓂᒃ ᓱᕈᓰᑦ ᐃᓕᓐᓂᐊᖃᑦᑕᕆᐊᖃᕐᒪᖔᑕ ᐊᕐᕌᒎᑉ ᐃᓗᐊᓂ. ᑕᒪᓐᓇ 
ᖃᐅᔨᓴᖅᑕᐅᖃᑦᑕᕋᓗᐊᖅᑲ? ᐊᐱᖅᑯᑎᒐ 9-16-ᒦᑦᑐᖅ, ᓱᕈᓯᓛᑦ ᐃᓕᓐᓂᐊᓕᓵᖃᑦᑕᕐᓂᖏᑦ, 9-16 ᐊᑖᓂ. 
 
ᖃᓄᕐᖑᑯᐊ ᐊᔾᔨᒌᓐᖏᓂᓕᐅᒐᓗᐊᑦ ᓱᕈᓯᓛᖅ ᐃᓕᓐᓂᐊᓕᓵᖃᑦᑕᕐᓂᖏᑦ ᐊᒻᒪᓗ ᐃᓕᓐᓂᐊᖃᑦᑕᕐᓂᖅ? 
ᐊᐱᖅᑯᑎᔅᓴᖃᒃᑲᓂᕐᓂᐊᕐᒥᔪᖓ ᑖᔅᓱᒪ ᑭᖑᓂᑦᑎᐊᖓᒍᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᐃᓕᐊᒻᔅ. ᐱᔭᕇᕇᖅᑲᐅᒐᑦᑎᒍ 9-16. ᐅᓇᓕ ᐅᖃᐅᓯᓕᒃ 
ᓱᕈᓯᓛᕐᓂᒃ ᐃᓕᓐᓂᐊᑎᑦᑎᖃᑦᑕᓂᕐᒥᒃ. ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖ. ᐅᖃᑲᐃᓐᓇᕐᓗᖓᐃ ᓱᕈᓯᓛᓕᕆᓂᖅ, 
ᓱᕈᓯᓛᑦ, ᑐᕌᖓᖃᑦᑕᕐᖓᑕ ᓱᕈᓯᓛᓄᑦ ᐃᓕᓐᓂᐊᕐᓃᑦᒪ ᓱᕈᓯᓛᑦ ᑕᐃᒃᑯᐊ ᓱᓕ ᐃᓕᓐᓂᐊᕆᐊᖃᑦᑕᖏᑦᑐᑦ. 
ᑭᓯᐊᓂ ᑕᒪᒃᑯᐊ ᐊᑖᓃᒻᒪᑕ ᐸᕐᓇᐅᑎᐅᑉ ᐊᒻᒪᓗᑦᑕᐅᖅ ᒪᓕᑦᑐᒋᑦ ᐃᓕᓐᓂᐊᖅᑐᓕᕆᔨᒃᑯᑦ ᐊᑐᓂᑦ 
ᓄᓇᓕᐅᔪᓂᑦ, ᐅᓪᓗᖅᓯᐅᑎᓄᑦ, ᐃᓕᓴᐃᔩᑦ ᒪᓕᖃᑦᑕᖅᑐᑦ ᐅᓪᓗᖅᓯᐅᑎᖏᓐᓂᒃ ᐃᓕᓐᓂᐊᕐᕖᑦ 
ᐋᖅᑭᓱᖅᑕᐅᕙᑦᑐᑎᒃ ᐃᖅᑲᓇᐃᔭᖅᑎᓄᑦ ᐊᒻᒪᓗ ᓄᓇᓕᓐᓄᑦ. ᐊᒻᒪᓗᑦᑕᐅᖅ ᐅᖃᐅᓯᖃᓚᐅᕐᒥᔪᒍᑦ 
ᐱᖅᓯᖃᑦᑕᕐᓂᐅᑉ ᒥᔅᓵᓄᑦ ᐊᒻᒪᓗ ᐃᓕᓴᐃᔩᑦ ᑲᑎᒪᖃᑦᑕᕐᓂᖏᓐᓄᑦ ᐅᓪᓗᖅᓯᐅᑎᓃᖃᑦᑕᕐᒥᔪᑦᑕᐅᖅ ᑖᒃᑯᐊ, 
ᑕᐃᒪᐃᑦᑐᓂᒃ ᑕᕝᕙ ᐸᕐᓇᐃᕙᑦᑐᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᕿᓚᕝᕙᖅ. ᐊᓯᐊᓂ ᓱᓖ? ᐅᐃᓕᐊᒻᔅ. 
 
ᐅᐃᓕᐊᒻᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖ. ᑕᐃᒃᑯᐊ ᓱᕈᓯᓛᑦ ᐅᐸᓗᖓᐃᔭᖅᐸᓪᓕᐊᔪᑦ 
ᐃᓕᓐᓂᐊᓂᕐᒧᑦ. ᐃᓂᖃᖅᑳᑦ ᐃᓕᓐᓂᐊᕐᕕᓐᓂᑦ. ᖁᔭᓐᓇᒦᒃ, ᐃᒃᓯᕙᐅᑖ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᐃᓕᐊᒻᔅ. ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖ. ᐅᖃᐅᓯᖃᖅᑐᒍᑦ ᒪᕐᕉᓐᓂᒃ ᐊᔾᔨᒌᓐᖏᑑᓐᓂᒃ 
ᐊᐅᓚᓂᖃᖅᐸᑐᓂᒃ ᓄᓇᓕᓐᓂᑦ ᐊᒥᓱᓂᑦ. 
 
ᐃᓚᖏᑦ ᓄᓇᓕᐅᔪᑦ ᐃᖅᑲᓇᐃᔭᖃᑦᑕᕐᖓᑕ ᐊᑭᓕᖅᓱᖅᑕᐅᒐᑎᒃ ᐅᕝᕙᓘᓐᓃᑦ ᐃᓕᓐᓂᐊᖅᑐᓕᕆᔨᒃᑯᑦ 
ᐃᖅᑲᓇᐃᔭᖃᑦᑕᕐᖓᑕ ᐱᔾᔪᑎᒋᓪᓗᒍ ᐊᔾᔨᒌᓐᖏᓐᓂᖏᓐᓄᑦ ᓄᓇᓕᐅᔪᑦ, ᑭᓯᐊᓂ 
ᑮᓇᐅᔭᖃᖅᑎᑦᑎᔪᓐᓇᖅᑐᑦ, ᒪᒥᐊᓇᖅ, ᓱᕈᓯᓛᕐᓄᑦ ᐱᓕᕆᐊᔅᓴᐅᔪᓄᑦ.  ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᕿᓚᕝᕙᖅ. ᐃᖅᑭᑦᑐᖅ. 
 
ᐃᖅᑭᑦᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖ. ᐃᓕᓐᓂᐊᖅᑐᓕᕆᔨᒃᑯᑦ, ᐅᖃᓕᒫᖅᑐᒍ ᑖᓐᓇ 
ᑎᑎᕋᖅᓯᒪᔪᖅ ᐃᒪᐃᓕᖓᒻᒪᑦ ᒥᑭᔫᑕᐅᓂᖅᐹᒥᑦ ᐱᒋᐊᖅᑐᒍ ᖁᕝᕙᓯᓐᓂᓕᓐᓄ 12-ᒧᑦ ᐃᓕᓐᓂᐊᕋᔅᓴᐃᑦ 
ᐊᒻᒪᓗ ᐱᕙᓪᓕᐊᓂᖏᑦ ᐊᒻᒪᓗ ᐋᖅᑭᓱᖅᑕᐅᖃᑦᑕᕐᓂᖏᑦ ᐊᑐᖅᑕᐅᔪᔅᓴᐃᑦ ᐊᒻᒪᓗ ᐃᓕᓐᓂᐊᑎᑦᑎᒍᑎᔅᓴᐃᑦ 
ᐃᑲᔪᖅᑐᖅᑕᐅᔪᓐᓇᖁᓪᓗᒋᑦ ᐃᓕᓐᓂᐊᑎᑦᑎᒍᑎᔅᓴᐃᑦ. 
 
ᐃᒃᓯᕙᐅᑖ, ᐃᓚᖓᑦ ᒪᓕᒐᓕᐅᖅᑎ ᐅᖃᖅᑲᐅᒻᒪᑦ ᑕᑯᔪᒪᓂᐊᕋᑦᑕ ᐸᕐᓇᐅᑎᖏᓐᓂᒃ ᐃᓕᓐᓂᐊᓂᕐᒧᑦ 
ᐅᓪᓗᖅᓯᐅᑎᓂᒃ ᐊᕐᕌᒍᒧᑦ. ᑐᑭᓯᔭᒃᑯᓪᓕ ᐊᐱᖅᑯᑎᖓ ᐃᓕᓐᓂᐊᑎᑦᑎᒍᔅᓴᐃᑦ ᒥᔅᓵᓄᑦ, 
ᐊᐱᖅᑯᑎᖃᕋᑖᕐᖓᑦ, ᐃᓕᓐᓂᐊᓂᕐᒧᑦ ᐊᐅᓚᓂᐅᔪᑦ ᑐᕌᖓᒐᓗᐊᖅᑲᑦ ᒪᓕᑦᑐᑎᒃ ᐃᓕᓐᓂᐊᓂᕐᒧᑦ 
ᐅᓪᓗᖅᓯᐅᑎᓂᒃ ᐊᕐᕌᒍᒧᑦ. 

ᐱᔾᔪᑎᒋᓪᓗᒍ ᐅᖃᖅᓯᒪᓂᖓ ᑕᕝᕙᓂ ᐃᓕᓐᓂᐊᖅᑐᓕᔨᒃᑯᑦ, ᑐᑭᓯᑦᑎᐊᕈᒪ, ᒥᓂᔅᑕ ᐊᑯᑭᑦᑐᓅᓚᐅᕐᖓᑦ 
ᐊᒻᒪᓗ ᐅᖃᐅᓯᖃᓚᐅᖅᑐᓂ ᐃᓕᓐᓂᐊᖅᑐᓕᕆᔨᒃᑯᖏᓐᓂᒃ ᐊᑯᑭᑦᑐᐃᑦ, ᐊᐱᖅᑯᑎᒐᓕ 
ᐸᕐᓇᐅᑎᖃᕋᓗᐊᖅᑭᑖ ᐊᔾᔨᓴᐃᓐᓇᐸᓗᐊᓂᒃ ᐊᑯᑭᑦᑐᕐᒥᐅᑦ ᐸᕐᓇᐅᑎᖏᑕ? ᖁᔭᓐᓇᒦᒃ, ᐃᒃᓯᕙᐅᑖ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᖅᑭᑦᑐᖅ. ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖ. ᐄ, ᐅᖃᐅᓯᖃᓚᐅᖅᑐᖓ ᐃᓕᓴᐃᔩᑦ 
ᐃᓕᓐᓂᐊᖅᓯᒪᓂᖏᓐᓂᒃ ᐊᒻᒪᓗ ᐱᕙᓪᓕᐊᑎᑦᑎᓂᕐᒧᑦ ᐸᕐᓇᐅᑎᖏᓐᓂᒃ. ᖁᔭᓐᓇᒦᒃ, ᐃᒃᓯᕙᐅᑖ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᕿᓚᕝᕙᖅ. ᐃᖅᑭᑦᑐᖅ. 
 
ᐃᖅᑭᑦᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖ. ᑐᑭᓯᓕᑕᐃᓐᓇᖅᑯᖓ ᖃᓄᖅ ᐅᖃᕐᒪᖔᖅᐱᑦ. ᐄ ᑕᐃᒪ, 
ᐅᖃᖅᑭᑖ ᐃᓕᓐᓂᐊᑎᑦᑎᒍᑕᐅᕙᑦᑐᑦ ᐊᒻᒪᓗ ᒪᕐᕉᓐᓄᒃ ᐊᕐᕌᒎᓐᓄᒃ ᐅᓪᓗᖅᓯᐅᑎ ᐸᕐᓇᑕᐅᓯᒪᒌᖅᑐᖅ. 
ᐸᕐᓇᐅᑎᓕᐅᓛᖅᑭᑖ ᐊᑯᑭᑦᑐᕐᒥᐅᑦ ᐃᓕᓐᓂᐊᖅᑐᓕᕆᓂᕐᒧᑦ ᐸᕐᓇᐅᑎᖓᑕ ᐊᔾᔨᖓᓂᒃ? ᖁᔭᓐᓇᒦᒃ, 
ᐃᒃᓯᕙᐅᑖ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᖅᑭᑦᑐᖅ. ᒥᓂᔅᑕ ᕿᓚᕝᕙᖅ. 
 
ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖ. ᐄ, ᐸᕐᓇᐅᑎᒧᑦ ᐃᓄᑦᑎᑐᑦ ᐃᓕᓐᓂᐊᑎᑦᑎᒍᑎᔅᓴᓂᒃ 
ᑕᐅᕗᓐᖓᕈᓐᓇᓚᐅᕋᑦᑕ ᐊᒻᒪᓗ ᑕᑯᔭᖅᑐᖅᑐᑕ ᐃᓕᓐᓂᐊᑎᑦᑎᒍᑎᖏᓐᓂᒃ ᐃᓄᑦᑎᑐᑦ ᑭᓯᐊᓂ 
ᑐᕚᖃᕐᓂᖅᓴᐅᒐᑦᑕᓕ ᓴᓇᓂᕐᒥᒃ ᐃᓄᑦᑎᑐᑦ ᐃᓕᓐᓂᐊᑎᑦᑎᒍᑎᔅᓴᓂᒃ ᐃᓄᑦᑎᑑᖓᔪᓂᒃ. 
 
ᐊᔾᔨᒌᖏᒻᒪᑏᒃ ᐃᓄᐃᑦ ᑲᓛᖦᖠᑦ ᓄᓈᓖᑦᑐᑦ ᓄᓇᓕᑦᑎᓐᓃᑦᑐᓪᓗ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᕿᓚᕝᕚᖅ. ᐃᖅᑭᑦᑐᖅ.  
 
ᐃᖅᑭᑦᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᒥᐊᓇᖅ, ᐅᓚᕕᓴᖅᑕᐅᑲᐃᓐᓇᕋᒪ ᑭᐅᑎᓪᓗᑎᑦ. 
ᐊᐱᕆᒃᑲᓐᓂᕈᓐᓇᕈᒃᑭᑦ, ᑲᓛᖦᖠᑦ ᓄᓈᓄᐊᓚᐅᕋᕕᑦ ᖃᐅᔨᓇᓱᒃᑐᑎᑦ ᖃᓄᖅ ᐃᓕᓐᓂᐊᕐᓂᖅ 
ᐊᐅᓚᓂᖃᖅᑎᑕᐅᓲᖑᒻᒪᖔᑦ ᑕᐅᕙᓂ ᐅᓂᒃᑳᖅᑐᑎᑦ ᒪᓕᒐᓕᐅᕐᕕᒻᒥ 
ᐃᓕᓐᓂᐊᖅᑎᑦᑎᔾᔪᓯᑎᐊᕆᓐᓂᕋᖅᑐᒋᑦ ᒪᓕᒍᓐᓇᖅᑕᑦᑎᓐᓂ.  
 
ᖃᓄᖅ ᐃᓕᑦᑎᓚᐅᖅᐱᑦ ᑲᓛᖦᖠᑦ ᓄᓈᓄᑦ ᓂᐅᕐᕈᓯᒪᓪᓗᑎᑦ ᐊᒻᒪ ᒪᓕᒐᓕᐅᕐᕕᒻᒥ 
ᒪᓕᒐᓕᐅᖅᑎᐅᓂᑦᑎᓐᓂ, ᐃᓱᓕᑦᑎᖏᓐᓂᑦᑎᓐᓂ ᑖᓐᓇ ᐅᓂᒃᑳᓕᐊᖑᓯᒪᓗᓂᖃᐃ 
ᐸᕐᓇᒃᑕᐅᔭᕇᖅᓯᒪᓛᖅᐸ? ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᕿᓚᕝᕚᖅ.  
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᒥᐊᓇᖅ, ᓈᓚᖅᑰᑲᐃᓐᓇᖏᒻᒪᑦ 
ᑭᒡᒍᓯᕆᔭᓐᓂᒃ. ᑭᐅᓇᓱᒃᑲᓐᓂᕐᓂᐊᖅᐸᕋ.  
 
ᑕᐃᒪ ᐱᒋᐊᕐᓂᖓᓂ ᐅᖃᖅᑲᐅᒐᒪ ᖃᐅᔨᔪᒪᓂᕋᖅᑐᖓ ᖃᓄᐃᑦᑐᓂ ᐃᓄᒃᑎᑐᑦ 
ᐃᓕᓐᓂᐊᖅᑎᑦᑎᔾᔪᑎᖃᕐᒪᖔᑕ, ᖃᓄᐃᑦᑐᓂᑦ ᐃᓕᓐᓂᐊᖅᑎᑦᑎᔾᔪᑎᓂᑦ ᐊᑐᖃᑦᑕᕐᒪᖔᑕ ᐃᓄᒃᑎᑐᑦ  

ᐃᓕᓐᓂᐊᖅᑎᑦᑎᔾᔪᑎᒋᖃᑦᑕᖅᑕᖏᓐᓂᑦ. ᓄᓇᕗᑦ ᑐᙵᕕᒃᑯᑦ ᑎᒥᖓᑦ ᐅᕙᑦᑎᓐᓂ ᒪᓕᔪᒻᒪᑕ 
ᐱᓕᕆᖃᑎᒋᔪᓐᓇᓚᐅᖅᑐᑎᒍᑦ ᑕᑯᓚᐅᖅᑎᓪᓗᑎᒍᑦ ᑲᓛᖦᖠᑦ ᓄᓈᓂ ᐃᓕᓐᓂᐊᖅᑎᑦᑎᔾᔪᑕᐅᖃᑦᑕᕐᑐᖅ.  
 
ᒪᒥᐊᓇᖅ ᐃᒃᓯᕙᐅᑖᖅ, ᐅᖃᕋᓱᑐᐃᓐᓇᖅᑲᐅᒐᓗᐊᕋᒪ ᖃᓄᐃᓕᐅᖅᑐᖃᓚᐅᖏᓐᓂᕋᖅᑐᒍ ᑕᐃᒪᙵᓂ 
ᑲᓛᖦᖠᑦ ᓄᓈᓃᓚᐅᖅᑎᓪᓗᑕ. ᐱᓕᕆᖃᑎᒌᒍᓐᓇᕈᒪᓚᐅᕋᓗᐊᕋᑦᑕ ᑭᖑᓂᐊᒍᑦ 
ᐅᖃᓪᓚᐅᓯᕆᔪᓐᓇᓚᐅᖅᑐᑎᒍᑦ ᐃᖅᑲᓇᐃᔭᖅᑎᖁᑎᑦᑎᓐᓄᑦ ᓂᐅᕐᕈᓂᕆᓚᐅᖅᑕᕗᑦ ᑲᓛᖦᖠᑦ ᓄᓈᓄᑦ 
ᖃᐅᔨᓇᓱᒃᑐᑕ ᖃᓄᐃᓕᐅᕈᓐᓇᕋᔭᕐᒪᖔᑕ ᑭᓯᐊᓂ ᒫᓐᓇᐅᔪᒃᑯᑦ ᐸᕐᓇᒃᑕᐅᓯᒪᔪᖃᖏᑦᑎᐊᖅᑐᓂ.  
 
ᑐᑭᓯᓇᖅᓯᑎᑦᑎᐊᕈᒪᔭᕋ ᒪᓕᒐᓕᐅᖅᑎᒧᑦ ᑖᓐᓇ ᐱᔾᔪᑎᖃᓚᐅᖏᓐᓂᕋᕐᓗᒍ ᐃᓕᓐᓂᐊᖅᑎᓂᑦ 
ᓄᑲᖅᑎᖅᐹᖑᔪᓂᑦ ᐊᖏᔪᒃᑎᐅᔪᓂᒡᓗ ᑖᒃᑯᓂᖓ ᐃᓕᓐᓂᐊᖅᑐᓂᑦ ᐱᔾᔪᑎᖃᓗᐊᑐᐃᓐᓇᖅᑐᕐᓕ ᐃᓐᓇᕐᓄᑦ 
ᐃᓕᓐᓂᐊᕐᓂᐅᔪᒥᑦ. ᐄ, ᐃᓕᓐᓂᐊᕐᕕᒋᔭᐅᔪᖅ ᐃᓯᕋᑦᑎᒍᑦ ᑕᑯᓇᒋᐊᖅᑐᑕ, ᑐᓱᒋᑦᑎᐊᓚᐅᖅᐸᕗᑦ 
ᑕᑯᔪᒪᓕᓚᐅᕋᑦᑕ ᐊᔾᔨᖓᓂᒃ ᑕᒫᓂ ᓄᓇᕘᒥᑦ.  
 
ᑕᐅᕗᙵᐅᖃᑎᖃᓚᐅᕋᑦᑕ ᓄᓇᕗᑦ ᑐᙵᕕᒃᑯᑦ ᑎᒥᖓᑕ ᐃᖅᑲᓇᐃᔭᖅᑎᖁᑎᖏᓐᓂ, ᐊᒻᒪ 
ᖃᖓᑦᑎᐊᖃᑖᖅ ᐅᖃᖃᑎᒋᓚᐅᖅᑐᒋᑦ ᓄᓇᕗᑦ ᑐᙵᕕᒃᑯᑦ ᑎᒥᖓᑦ ᖃᓄᐃᓕᐅᕋᓱᓐᓂᑦᑎᓐᓂ, 
ᐃᓱᒪᒋᓯᒪᔭᕗᑦ ᑎᑎᕋᖅᓯᒪᔪᓄᐊᖁᒐᓗᐊᕋᑦᑎᒍᑦ, ᐃᓚᒋᓪᓗᒋᑦ ᐃᓕᓐᓂᐊᖅᑎᑦᑎᔾᔪᓯᐅᔪᑦ ᑕᑯᓚᐅᖅᑕᕗᑦ 
ᓂᐅᕐᕈᓯᒪᑎᓪᓗᑕ. ᑭᓯᐊᓂᓕ ᐊᐃᑦᑖᖑᒐᓗᐊᕐᐳᖅ, ᓴᖅᑭᑦᑎᓯᒪᖏᓐᓇᑦᑕ ᐋᖅᑭᒌᖅᓯᒪᔪᒥᒃ ᑲᓛᖦᖠᑦ 
ᓄᓈᓃᓚᐅᖅᑎᓪᓗᑕ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᕿᓚᕝᕚᖅ. ᐃᖅᑭᑦᑐᖅ.  
 
ᐃᖅᑭᑦᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ ᒥᓂᔅᑕ ᐅᖃᑲᐃᓐᓇᕐᒪᑦ, ᐊᑐᑐᐃᓐᓇᓚᐅᖅᐳᑦ 
ᐃᓕᓐᓂᐊᖅᑎᑦᑎᔾᔪᑎᒥᒃ ᐆᒃᑑᑎᖃᑐᐃᓐᓇᖅᑐᑎᒃ. ᐃᒻᒪᖃ ᐅᖃᐅᓯᖃᑲᐃᓐᓇᕐᐳᖅ ᓈᓴᐅᓯᕆᓂᕐᒥᑦ, 
ᐃᓕᓐᓂᐊᖅᑎᑦᑎᔾᔪᑕᐅᖃᑦᑕᕐᓂᖏᓐᓂᑦ ᐃᓄᒃᑎᑐᑦ ᐃᓄᐃᓐᓇᖅᑐᓪᓗ.  
 
ᐆᒃᑑᑎᒋᑐᐃᓐᓇᑲᐃᓐᓇᖅᑕᖓᖃᐃ ᑭᐅᒐᒥ ᑭᓯᐊᓂ ᐊᐱᕆᔪᒪᔭᕋ ᒥᓂᔅᑕ ᖃᐅᔨᒪᔪᖃᕐᒪᖔᑦ ᐃᓄᒃᑎᑐᑦ 
ᓈᓴᐃᔭᕆᐊᒃᓴᖅ ᐊᒻᒪ ᐅᖃᐅᓯᖅᑕᖓᓐᓂᒃ. ᖃᐅᔨᒪᔪᖃᖅᐳᖃᐃ ᐋᖅᑭᒋᐊᖅᓯᒪᔪᒥᒃ ᐃᓄᒃᑎᑐᑦ 
ᐃᓕᓐᓂᐊᖅᑎᑦᑎᔾᔪᑎᒃᓴᓕᐅᕈᓐᓇᖅᑐᒥᒃ, ᓲᕐᓗ ᐃᓄᒃᑎᑐᑦ ᓈᓴᐃᔾᔪᓯᖓ ᐊᑐᖅᑕᐅᓗᓂ? ᓈᓴᐃᔾᔪᓯᖃᕋᑦᑕ 
ᑎᑭᑦᑐᒍ ᐊᕙᑎᒧᑦ, ᐊᒻᒪ ᒪᓕᒃᑐᒋᑦ ᐃᓄᐃᑦ ᖃᐅᔨᒪᔭᑐᖃᖏᑦ, ᐊᑐᓕᖃᑦᑕᕋᑦᑕ ᐃᓄᖕᓂᑦ ᓈᓴᐃᔾᔪᓯᖃᖅᑐᑕ 
ᓇᓗᓇᐃᒃᑯᑕᒋᓪᓗᒋᑦ ᐊᕙᑎᓄᑦ. ᓲᕐᓗ ᑎᑭᓐᓂᖅᐸᑦ 700-ᓄᑦ, 700-ᒧᓐ ᑎᑭᑦᑐᓐᓇᖅᑰᖏᒻᒪᑕ ᐃᓄᐃᑦ 
ᓈᓴᐃᔾᔪᓯᖏᑦ. 
 
700-ᓚᓂᐊᕈᒪ, ᖃᓄᖅ ᐅᖃᕋᔭᕋᒃᑯ ᐃᓄᒃᑎᑐᑦ? ᐃᓄᒃᑎᑐᑦ ᐅᖃᐅᓯᖅᑕᖃᖅᑰᖏᒻᒪᑦ 700-ᒧᐊᖓᔪᓂᑦ 
ᓈᓴᐃᔾᔪᓯᕐᓂᑦ. ᑖᓐᓇᖃᐃ ᐆᒃᑑᑎᑦᑎᐊᕙᐅᕗᖅ ᐋᖅᑭᒃᓱᐃᓇᓱᒡᓗᓂ ᐃᓄᒃᑎᑐᑦ ᐃᓕᓐᓂᐊᖅᑎᑦᑎᔾᔪᑎᒥᒃ. 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᕿᓚᕝᕚᖅ.  
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᐅᕗᖅ ᑐᓴᖅᑐᓂ ᑕᐃᒫᒃ ᐅᖃᐅᓯᐅᔪᒥᒃ. 
ᖃᐅᔨᒪᓪᓗᖓ ᑎᑭᑦᑐᓐᓇᖏᓐᓂᑦᑎᓐᓂ 700-ᒧᓐ ᐃᓄᒃᑎᑐᑦ ᓈᓴᐃᓪᓗᓂ ᑭᓯᐊᓂ ᐅᖃᑐᐃᓐᓇᑲᐃᓐᓇᖅᑐᖓ 
ᐅᖃᐅᓯᖃᓚᐅᕐᓂᑦᑎᓐᓂ ᐃᓕᓐᓂᐊᓕᓵᖅᑐᓂᑦ ᑎᑭᑦᑐᒍ ᖁᕝᕙᓯᖕᓂᓕᖕᓄᑦ 6-ᓂᑦ ᐃᓱᒪᓚᐅᕐᓂᕋᖅᑐᑕ 
ᓴᖅᑭᑦᑎᒋᐊᒃᓴᖅ ᐃᓕᓐᓂᐊᖅᑎᑦᑎᔾᔪᓯᕐᒥᒃ ᐃᓄᐃᑦ ᓈᓴᐃᔾᔪᓯᖓᓐᓂᒃ.  
 
ᑕᐃᒪᐃᒻᒪᑦ ᐱᓕᕆᖃᑎᖃᕐᓂᐊᖅᐳᒍᑦ ᐃᓕᖅᑯᓯᑐᖃᓕᕆᔨᒃᑯᓐᓂᒃ ᐱᕙᓪᓕᐊᑎᑦᑎᓂᕐᒥᒃ ᐃᓕᓐᓂᐊᕈᑎᔅᓴᓂᒃ 
ᐃᓄᑦᑎᑐᑦ.  ᖃᐅᔨᒋᐊᕋᓱᑐᐃᓐᓇᖅᑐᑕ ᖃᓄᐃᑦᑐᓂᒃ ᐃᓕᓐᓂᐊᕈᑎᔅᓴᓕᐅᕈᓐᓇᕐᒪᖔᖅᑕ ᐊᒻᒪ ᓈᓴᐅᓯᕆᓂᕐᓂᒃ 
ᐃᓄᑦᑎᑐᑦ ᐃᓚᒋᕚ ᐅᑦᑑᑎᐅᔪᓐᓇᖅᑐᑦ.  ᖃᐅᔨᒪᒋᕗᖓᑦᑕᐅᖅ ᖃᓄᖅ ᐅᖃᕆᐊᖓ 700 ᐃᓄᐃᑦ 
ᓈᓴᐅᑎᖏᑎᒍᑦ.  ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ):  ᖁᔭᓐᓇᒦᒃ, ᒥᓂᔅᑕ ᕿᓚᕝᕙᖅ.  ᓱᓕᒃᑲᓐᓃᖅ.  ᐃᖅᑭᑦᑐᖅ.  
 
ᐃᖅᑭᑦᑐᖅ (ᑐᓵᔨᑎᒍᑦ):  ᖁᔭᓐᓇᒦᒃ, ᐃᒃᓯᕙᐅᑖᖅ.  ᑖᓐᓇ ᐅᑦᑑᑎᒋᑐᐃᓐᓇᕋᑖᕋᒃᑯ ᖃᐅᔨᒪᒐᑕ ᑕᐃᒪᓐᓇᓄᑦ 
ᓈᓴᐃᕙᓚᐅᓐᖏᓇᑦᑕ ᐃᓄᑦᑎᑐᑦ.  ᖃᐅᔨᒪᒋᕗᖓ ᑐᑦᑐᓕᐊᕋᐃᒐᑦᑕ ᓈᓴᐅᑏᑦ ᐊᑐᖅᑕᐅᕙᓚᐅᕐᒪᑕ ᐊᒻᒪ 
ᓇᑦᑎᖅᓯᐅᕆᐊᕋᐃᒻᒪᑕ, ᓇᑦᑎᕐᓂᕋᐃᒻᒪᑕ ᐅᖓᑖᓅᕐᓂᖅᐸᑕᓗ ᐊᕙᑏᑦ, ᐅᖃᕋᔭᖅᐳᑦ ᐊᕙᑏᑦ ᐅᖓᑖᓄᑦ. 
 
ᖃᐅᔨᒪᕗᖓ 700-ᓄᑦ ᑎᑭᕝᕕᔅᓴᐅᓐᖏᒻᒪᑦ ᐃᓄᑦᑎᑐᑦ ᓈᓴᐃᓗᑎᒃ.  ᑕᒪᓐᓇ ᐆᑦᑑᑎᒋᑐᐃᓐᓇᕋᑖᖅᐸᕋ.  
ᐊᐱᖅᑯᑎᒐᓕ, ᑕᒪᓐᓇ ᐱᓐᖑᐊᖑᓐᖏᒻᒪᑦ, ᐃᒃᓯᕙᐅᑖᖅ, ᐅᖃᐅᓯᖃᕋᒪ ᐱᒻᒪᕆᐅᔪᒥᒃ ᐊᒻᒪ 10-
ᒥᓂᔅᓯᖃᖅᑎᑕᐅᒐᒪ ᐅᖃᐅᓯᔅᓴᓐᓄᑦ, ᐃᓂᖅᑎᖅᑕᐅᒋᐊᖃᕈᒪ ᐃᓂᖅᑎᖅᑕᐅᓂᐊᖅᐳᖓ. 
 
ᐅᖃᐅᓯᖃᑲᐃᓐᓇᕈᒪᕗᖓ, ᒥᓂᔅᑕ ᑭᐅᖅᑲᐅᒻᒪᑦ ᐅᖃᖅᑐᓂ ᐊᑯᑭᑦᑐᓅᓚᐅᕐᒪᑕ ᖃᐅᔨᒋᐊᕆᐊᖅᑐᖅᑐᑎᒃ 
ᖃᓄᐃᓕᐅᕐᒪᖔᑕ ᑕᐅᕙᓂ ᐃᓄᑦᑎᑐᑦ ᐃᓕᓐᓂᐊᕈᑎᖏᓐᓄᑦ ᐃᓱᒪᔅᓴᖅᓯᐅᕈᑎᔅᓴᓂᒃ ᐊᑐᖅᑕᐅᓗᑎᓪᓗ 
ᐆᑦᑑᑎᒋᔭᐅᓗᑎᒃ, ᑭᓯᐊᓂ ᐅᖃᖅᑲᐅᒻᒥᒻᒪᑦ ᖃᓄᐃᑦᑐᖃᓚᐅᓐᖏᓐᓂᕋᐃᓪᓗᓂ ᑕᐃᒪᓐᖓᓂᑦ. 
 
ᑕᒪᓐᓇ ᐱᐅᓐᖏᓚᖅ ᑭᓯᐊᓂ ᖃᐅᔨᒪᓱᒋᕗᖓ ᓱᒻᒪᑦ ᐸᕐᓇᐅᑎᑕᖃᓐᖏᒻᒪᖔᖅ ᒫᓐᓇᐅᔪᖅ, ᐱᓪᓗᒍ 26-ᖑᔪᑦ 
ᓄᓇᓖᑦ ᐊᒻᒪ ᐃᓘᓐᓇᑦᑎᐊᖏᑦ ᐃᓕᓴᐃᔨᖃᕆᐊᖃᕐᓂᐊᕐᒪᑕ, ᑲᔪᓯᓂᐊᖅᐸᑕ.  ᐃᓕᓴᐃᔩᑦ 
ᐊᑭᓕᖅᓱᖅᑕᐅᒋᐊᖃᕐᒪᑕ ᖃᐅᔨᒪᒐᒪᓗ ᑮᓇᐅᔭᐃᑦ ᐃᓱᓕᕝᕕᖃᕐᒪᑕ. 
 
ᐃᒃᓯᕙᐅᑖᖅ, ᓇᓗᓇᐃᖅᓯᕕᐅᒃᑲᓐᓂᕈᒪᕗᖓ ᒥᓂᔅᑕᒧᑦ ᖃᐅᔨᒋᐊᕐᕕᒋᓗᒍ ᐸᕐᓇᐅᑎᖃᕐᒪᖔᑕ ᐊᑐᓛᕆᐊᖓ 
ᐊᑯᑭᑦᑐᕐᒥᐅᑦ ᐃᓕᓐᓂᐊᕈᑎᖏᓐᓂᑦ, ᐅᕝᕙᓘᓐᓃᑦ ᐃᓕᓐᓂᐊᕈᑕᐅᒻᒪᖔᑕ ᐱᓕᕆᕝᕕᒻᒧᑦ ᖃᐅᔨᒋᐊᕐᓗᑎᒃ 
ᖃᓄᐃᒍᓐᓇᕐᒪᖔᑕ.  ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ):  ᖁᔭᓐᓇᒦᒃ, ᐃᖅᑭᑦᑐᖅ.  ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ.  ᓯᕗᓪᓕᖅᐹᒥ ᐅᖃᕈᓐᓇᖅᐳᖓ ᑕᒪᑐᒥᖓ 
ᐅᖃᐅᓯᖃᒋᐊᓐᖓᓕᕋᑦᑕ ᐳᓚᕋᕐᓂᕐᒥᒃ ᐊᑯᑭᑦᑐᐃᑦ ᓄᓇᖓᓐᓄᑦ ᖃᐅᔨᒋᐊᕐᓗᑕ ᖃᓄᐃᓕᐅᕐᒪᖔᑕ, 
ᑐᓴᓚᐅᖅᐳᒍᑦ ᐃᓕᓐᓂᐊᕐᕕᑦᑕᖃᕐᒪᑦ ᐃᓕᓐᓂᐊᕐᕕᐅᕙᑦᑐᓂᒃ ᐃᓄᑦᑎᑐᑦ, ᖃᐅᔨᒋᐊᕈᒪᓚᐅᕋᑦᑕ ᑭᓱᓕᒫᓂᒃ.  
ᓲᕐᓗ, ᑭᒃᑯᑦ ᐊᐅᓚᑦᑎᕙᑦ ᐱᓕᕆᐊᓂᒃ, ᖃᓄᐃᑦᑑᒻᒪᖔᑕ ᐃᓕᓐᓂᐊᕈᑎᔅᓴᖏᑦ, ᖃᓄᐃᑦᑑᒻᒪᖔᑕ ᐃᓕᓴᐃᔩᑦ ᐊᒻᒪ 
ᖃᓄᖅ ᐃᓕᓐᓂᐊᖅᑎᑦᑎᒻᒪᖔᑕ ᐃᓄᑦᑎᑐᑦ. 
 
ᐳᓚᕋᓚᐅᖅᑎᓪᓗᑕ ᐊᑯᑭᑦᑐᐃᑦ ᓄᓇᖓᓐᓄᑦ, ᐅᖃᖃᑎᖃᖃᑦᑕᓚᐅᖅᐳᒍᑦ ᓄᓇᕗᑦ ᑐᓐᖓᕕᒃᑯᓐᓂᑦ 
ᐃᖅᑲᓇᐃᔭᖅᑎᑎᒍᑦ, ᐅᖃᐅᓯᐅᓚᐅᖅᑐᑦ ᐃᓚᖓ ᑲᔪᓯᑐᐃᓐᓇᕆᐊᖃᖅᐳᖅ ᑭᓯᐊᓂ ᐸᕐᓇᐅᑎᖃᓐᖏᓚᒍᑦ 
ᐱᒋᐊᕈᑎᒋᒐᔭᖅᑕᑎᓐᓂᑦ ᓄᑖᓄᑦ ᐱᓕᕆᐊᓄᑦ ᐳᓚᕋᓚᐅᖅᑎᓪᓗᑕ ᐊᑯᑭᑦᑐᐃᑦ ᓄᓇᖓᓐᓄᑦ. 
 
ᐅᖃᖅᑲᐅᒐᒪᐃᓛᒃ, ᓇᓗᓇᐃᖅᓯᑦᑎᐊᕋᓱᐊᖅᑐᖓ ᑲᑎᒪᔨᕋᓛᓄᑦ, ᐃᓕᓐᓂᐊᓕᕋᑖᑦ ᖁᑦᑎᓐᓂᒃ 12-ᒧᑦ, 
ᓯᓚᑖᓃᒋᐊᖃᕋᔭᖅᐳᑦ ᐃᓕᓐᓂᐊᓕᕋᑖᑦ ᐊᒻᒪ 12-ᒥᑦ ᖁᑦᑎᓐᓂᓖᑦ.  ᐸᕐᓇᐅᑎᒋᔭᖓᑦ ᐅᕝᕙᓘᓐᓃᑦ ᐊᑐᖅᑕᐅᔪᑦ 
ᐊᑯᑭᑦᑐᐃᑦ ᓄᓇᖓᓐᓂ, ᐊᐅᓚᓂᖃᑦᑎᐊᖅᐳᑦ ᐱᓪᓗᒍ ᓯᓚᑖᓃᒻᒪᑦ ᐃᓕᓐᓂᐊᖅᑐᓕᕆᔾᔪᓯᕆᒃᑲᔪᑦᑕᖏᑕ. 

ᐅᖃᐅᓯᖃᒃᑲᓐᓂᑐᐃᓐᓇᖅᐳᖓ ᐅᖃᐅᓯᕆᓯᒪᔭᓐᓂᒃ, ᖃᓄᖅ ᐱᓕᕆᐊᖃᖅᓯᒪᒻᒪᖔᖅᑕ, ᐅᖃᖃᑎᖃᕋᑖᓚᐅᕋᑦᑕ 
ᓄᓇᕗᑦ ᑐᓐᖓᕕᒃᑯᓐᓂᑦ, ᑭᓯᐊᓂ ᐸᕐᓇᐅᑎᑕᖃᓐᖏᓚᖅ ᒪᓕᒋᐊᖓ ᐊᑯᑭᑦᑐᐃᑦ ᐃᓕᓐᓂᐊᕈᓯᖏᓐᓂᑦ ᒫᓐᓇᐅᔪᖅ.   
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᕿᓚᕝᕙᖅ. ᐃᖅᑭᑦᑐᖅ. 
 
ᐃᖅᑭᑦᑐᖅ (ᑐᓵᔨᑎᒍᑦ):  ᖁᔭᓐᓇᒦᒃ, ᐃᒃᓯᕙᐅᑖᖅ.  ᐅᓇ ᑭᖑᓪᓕᖅᐹᕆᓂᐊᖅᑕᕋ ᐊᐱᖅᑯᑎᓐᓄᑦ.  ᑕᒪᓐᓇ 
ᐅᕙᓐᓄᑦ ᑐᐊᕕᕐᓇᖅᑰᔨᒻᒪᑦ, ᓱᒋᐊᕆᐊᖃᖅᑐᒋᑦᑎᓪᓗᖓ ᐱᕙᓪᓕᐊᑎᑦᑎᓂᕐᒧᑦ ᐃᓕᓐᓂᐊᕈᑎᔅᓴᓂᒃ ᐊᔾᔨᐸᓗᐊᓂᑦ 
ᐊᑯᑭᑦᑐᕐᒥᐅᑦ ᐊᑐᖅᑕᖏᑕ.  ᐱᓪᓗᒍ ᖃᐅᔨᒪᔪᐃᓐᓇᐅᒐᑦᑕ ᐃᓐᓇᑐᖃᖅᑎᓐᓂᑦ 70-ᑲᓴᓐᓂᒃ ᐅᑭᐅᖃᓕᖅᑐᖅ 
ᖃᐅᔨᒪᔭᐃᓐᓇᕆᕙᕗᓪᓗ ᒪᓕᒐᓕᐅᖅᑎᐅᓪᓗᑕ ᐊᓪᓛᑦ ᖀᖅᑖᖅᐸᓪᓕᐊᓕᕋᓗᐊᖅᑎᓪᓗᑕ, ᖃᐅᔨᒪᕗᒍᑦ ᐃᓄᑦᑎᑐᑦ 
ᐃᓕᖅᑯᓯᑐᖃᖅᑎᒍᑦ ᖃᐅᔾᔨᑏᑦ ᐱᕙᓪᓕᐊᑎᑕᐅᒋᐊᖃᕐᒪᑕ ᐃᓕᓐᓂᐊᕐᕕᓂᑦ ᐃᓕᓐᓂᐊᕈᑎᔅᓇᓕᐊᖑᓗᑎᒃ. 
 
ᐊᑐᓚᐅᖅᓯᒪᓐᖏᓐᓇᒃᑯ ᓇᒻᒪ ᐊᕙᑏᑦ.  ᐅᖓᑖᓅᖓᒻᒪᑕ ᐊᕙᑏᑦ ᑭᓯᐊᓂ ᐃᓛᒃᑰᖅᑕᕆᐊᖃᖅᑐᒋᑦ.  
ᑕᒪᒃᑯᐊᖑᕗᑦ ᐃᓕᓐᓂᐊᖅᑕᐅᔭᕆᐊᓖᑦ ᐃᓕᓴᕕᓐᓂᑦ ᐃᓕᓐᓂᐊᖅᑎᓄ  ᑦ ᐃᓕᓐᓂᐊᕐᕕᓐᓂᑦ ᑕᒫᓂ ᓄᓇᕗᒻᒥ 
ᐊᓯᐅᔭᐅᓚᐅᓐᖏᓐᖏᓐᓂᑦ ᖃᐅᔾᔨᑎᐅᔪᑦ.  ᒪᒃᑯᑦᑐᐃᑦ ᕿᓯᕐᓂᒃ ᐃᐱᐅᑕᓕᐅᕆᐅᖅᓴᒋᐊᖃᖅᐳᑦ ᐊᒻᒪ ᐊᓯᖏᓐᓂᑦ 
ᐃᓕᖅᑯᓯᑐᖃᖅᓯᐅᑎᓂᒃ, ᐊᓯᐅᔭᐅᒋᐊᖃᓐᖏᑦᑐᑦ ᐊᒻᒪ ᐃᓕᓐᓂᐊᖅᑎᑕᐅᒋᐊᖃᖅᑐᑎᒃ ᐃᓕᓐᓂᐊᖅᑎᓄᑦ 
ᐃᓕᓴᕕᓐᓂᑦ ᓄᓇᕗᒻᒥ. 
 
ᐱᕙᓪᓕᐊᑎᑦᑎᑉᐸᑕ ᐃᓕᓐᓂᐊᕈᑎᓂᒃ ᒪᓕᑦᑐᒋᑦ ᑕᒪᒃᑯᐊ ᖃᐅᔾᔨᑎᐅᔪᑦ, ᐱᕙᓪᓕᐊᑎᑦᑎᒋᐊᖃᕋᔭᖅᐳᑦ 
ᐃᓕᓐᓂᐊᕈᑎᔅᓴᓂᒃ ᐊᑯᓂᒻᒪᕆᐅᔪᖅ ᐃᓱᒪᕗᖓ ᐱᒋᐊᖅᑎᒋᐊᖃᖅᐸᓪᓚᐃᓕᕋᑦᑎᒍ.  ᐅᑉᐱᕈᓱᑉᐳᖓ 
ᑐᐊᕕᕐᓇᖅᑑᓱᒋᓪᓗᒍ ᒫᓐᓇᐅᔪᖅ.  ᐃᓱᒪᔅᓴᖅᓯᐅᕈᑎᔅᓴᑐᐃᓐᓇᖅ ᐱᓕᕆᕝᕕᒻᓂᒧᑦ.  ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ):  ᖁᔭᓐᓇᒦᒃ, ᐃᖅᑭᑦᑐᖅ.  ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ.  ᐊᓪᓚᕝᕕᐅᔪᖅ ᐊᕐᕕᐊᓂᑦ ᐊᑐᖅᑕᐅᕙᑉᐳᖅ 
ᐱᕙᓪᓕᐊᑎᑦᑎᕕᐅᓪᓗᓂ ᐃᓄᑦᑎᑐᑦ ᐃᓕᓐᓂᐊᕈᑎᔅᓴᓂᒃ ᐊᑐᖅᑐᑎᒃ ᐃᓐᓇᑐᖃᐃᑦ ᖃᐅᔾᔨᑎᖏᓐᓂᑦ ᐊᒻᒪ 
ᖃᓄᐃᓕᐅᖅᐸᒻᒪᖔᑕ ᐃᓕᓐᓂᐊᕈᑎᔅᓴᓕᐅᖅᑎᓪᓗᒋᑦ ᐃᓕᖅᑯᓯᑐᖃᖅᑎᒍᑦ.  ᓄᓇᓖᑦ ᐊᕕᑦᑐᖅᓯᒪᔪᓂᑦ ᐃᓚᖏᑦ 
ᑎᒃᑯᐊᖅᑕᐅᓯᒪᕗᑦ ᐃᓕᓐᓂᐊᖅᑎᑦᑎᖃᑦᑕᖁᓪᓗᒋᑦ ᐅᓪᓘᑉ ᐃᓚᐃᓐᓇᖏᓐᓂᑦ ᐃᓚᖓᓂᓪᓗ 
ᐃᓕᓐᓂᐊᕈᑎᔅᓴᓕᐅᖅᑐᑎᒃ. 
 
ᐊᓪᓚᕝᕕᐅᔪᖅ ᐊᕐᕕᐊᓂ ᐱᕙᓪᓕᐊᑎᑦᑎᖃᑦᑕᖅᑐᖅ ᐃᓕᓐᓂᐊᕈᑎᔅᓴᓂᒃ ᑕᒪᓐᓇ ᑲᔪᓰᓐᓇᕐᓂᐊᖅᐳᖅ 
ᐱᓕᕆᖃᑎᖃᖅᑐᑎᒃ ᐃᓐᓇᑐᖃᕐᓂᒃ ᑐᓂᓯᕙᑦᑐᑎᓪᓗ ᐊᑐᕈᓐᓇᖅᑕᑎᓐᓂᒃ ᐃᓕᓴᕕᓐᓂᑦ.  ᐃᓕᓐᓂᐊᕈᑎᔅᓴᐃᑦ 
ᐱᕙᓪᓕᐊᑎᑕᐅᓯᒪᔪᑦ ᑕᐅᕙᓂ ᐃᓚᓕᐅᔾᔭᐅᓯᒪᕗᑦ ᐃᓄᑦᑎᑐᑦ ᐃᓕᖅᑯᓯᑐᖃᕐᓂᒃ ᐊᑐᖅᑕᐅᕙᑦᑐᓂᒃ ᐊᒻᒪ ᐃᓄᐃᑦ 
ᐅᖃᐅᓯᖏᓐᓂᑦ ᐊᒻᒪ ᐃᓱᒪᓕᕆᓂᕐᒥᒃ. 
 
ᐅᑯᓂᖓᓕ ᐸᕐᓇᐅᑎᓕᐅᖅᓯᒪᕗᒍᑦ, ᑐᑭᓯᑦᑎᐊᕈᒃᑯ ᑲᑎᒪᔨᕋᓛᖅ, ᐅᖃᕐᒪᑦ ᐱᓕᕆᐊᕆᒋᐊᖃᓕᕋᑦᑎᒃᑯ ᒫᓐᓇᐅᔪᖅ 
ᐱᓪᓗᒍ ᐊᑯᓂᒻᒪᕆᐅᓂᐊᕐᒪᑦ ᐃᓕᓐᓂᐊᕈᑎᔅᓴᓕᐅᕆᐊᖓ.  ᑭᓯᐊᓂ ᐱᐅᓂᖅᐹᓂᒃ ᐱᖃᕈᒪᒍᑦᑕ, 
ᐊᑯᓂᐅᓂᖅᓴᐅᒋᐊᖃᕐᓂᐊᖅᐳᒍᑦ.  ᐆᑦᑑᑎᒋᓗᒍ, ᐃᑦᑕᓕᐅᖃᑦᑕᓚᐅᖅᐳᒍᑦ ᐊᒻᒪ ᓴᓇᔪᒪᓪᓗᖓ ᖃᖓᑐᐃᓐᓇᖅ 
ᑭᓯᐊᓂ ᐳᑦᑕᖅᑯᑎᖃᕆᐊᖃᕐᓂᕈᒪ ᐊᑐᕋᔭᖅᑰᕋᒪ 5-ᒑᓚᖃᐅᒻᒥᑦ ᐊᐅᑦᑕᔫᕐᒥᑦ, 
ᐃᓕᖅᑯᓯᑐᖃᖅᑎᒎᓐᖏᒃᑲᓗᐊᖅᑎᓪᓗᒍ. 
 
ᑭᓯᐊᓂ ᐊᑐᕐᓂᐊᕈᑦᑎᒍ ᑕᒪᒃᑯᐊ ᐃᓕᖅᑯᓯᑐᖃᖅᑎᒎᖅᑐᑦ ᐱᓕᕆᔾᔪᓰᑦ ᐱᕙᓪᓕᐊᑎᑕᐅᓚᐅᖅᑐᑦ ᐅᐊᑦᑎᐊᕈᒻᒪᕆᒃ 
ᐊᑐᑦᑎᐊᕆᐊᖃᖅᐸᕗᓪᓕ.  ᑕᒪᔾᔭ ᐅᖃᐅᓯᕆᕙᒃᑲ.  ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ):  ᖁᔭᓐᓇᒦᒃ, ᒥᓂᔅᑕ ᕿᓚᕝᕙᖅ.  ᐅᖃᐅᓯᖃᕋᑖᕋᕕᑦ ᒫᓐᓇᓕᓴᕐᓂᒃ ᐳᑦᑕᖅᑯᑎᓂᒃ, 
ᑭᓯᐊᓂ ᓱᕋᓲᖑᒻᒪᑕ ᐃᑎᔪᒨᕋᐃᒻᒪᑕ.  ᓱᕋᑦᑕᐅᑎᒋᓂᐅᓴᒻᒪᑕ, ᑕᒪᔾᔭ ᐱᐅᓐᖏᓐᓂᕆᔭᖏᑦ ᒫᓐᓇᓕᓴᐅᔪᑦ 
ᐳᑦᑕᖅᑯᑏᑦ.  ᐊᕐᕚᕐᓗᒃ, ᐅᖃᕈᓐᓇᖅᓯᕗᑎᑦ. 
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᕙᑕᐅᔾᔪᓯᑐᖃᐃᑦ ᒪᒪᖏᑦᑐᐊᓘᖕᒪᑕ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᓗᐊᒍᑦ ᐃᓕᓴᐃᔩᑦ ᐱᓕᒻᒪᒃᓴᕐᕕᒋᖃᑦᑕᖅᑕᖏᑕ, 1 ᒥᓕᐊᓐ 517,000-ᑖᓚᑕᖃᕐᒪᑦ. ᓄᓇᓕᑦᑎᓐᓃᑦᑐᑦ 
ᐃᓕᓴᐃᔩᑦ ᐊᐅᓪᓚᖃᑦᑕᕐᒪᑕ, ᐊᒥᓲᓂᖅᓴᐃᓪᓗ ᖃᓪᓗᓈᑦ ᓄᓇᖓᓐᓄᑦ ᐃᓕᓴᐃᔨᐅᓂᕐᒥᓄᑦ 
ᐱᓕᒻᒪᒃᓴᔭᖅᑐᖅᐸᒃᑐᑎᒃ ᐱᕚᓪᓕᕆᐊᖅᑐᖅᑐᑎᒃ.  
 
ᐃᓄᒃᑎᑐᑦ ᐃᓕᓐᓂᐊᖅᑎᑦᑎᔾᔪᑎ ᐱᓪᓗᒍ, ᐋᖅᑭᒃᓯᒐᔪᙱᓚᒍᑦ ᓲᖃᐃᒻᒪ 
ᐃᖅᑲᓇᐃᔭᖅᑎᖁᑎᖃᐅᑦᑎᐊᖏᓐᓇᑦᑕ ᑕᐃᒫᒃ ᐱᓕᕆᔪᓐᓇᕋᔭᖅᑐᓂᑦ ᐊᒻᒪ ᑮᓇᐅᔭᑭᒃᓴᖅᑐᑕ. 
ᐊᐱᖅᑯᓯᕆᔭᕋ ᖃᔅᓯᐅᓂᖏᒃᑭᐊᖅ ᐃᓄᐃᑦ, ᐃᓕᓴᐃᔨᐅᓂᕐᒧᑦ ᐱᓕᒻᒪᒃᓴᓕᕌᖓᒥᒃ, ᖃᔅᓯᒃᑭᐊᖅ 
ᐃᓕᓴᐃᔨᐅᓂᕐᒥᓄᑦ ᐱᓕᒻᒪᒃᓴᑦᑎᐊᒃᑲᓐᓂᕈᑎᖃᖃᑦᑕᖅᐸᑦ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᕿᓚᕝᕙᖅ.  
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑭᐅᓇᓱᒡᓗᒍ ᐊᐱᖅᑯᓯᖓ, ᐃᓕᓴᐃᔨᐅᓂᕐᒧᑦ 
ᐱᓕᒻᒪᒃᓴᔭᖅᑐᖃᑦᑕᖅᐳᑦ ᓇᒧᑐᐃᓐᓇᑦᑎᐊᖅ, ᐊᒥᓲᓛᖑᔪᑦ ᐃᓕᓴᐃᔩᑦ ᓄᓇᓕᖕᓂᖏᓐᓇᖅᐸᒃᑐᑎᒃ 
ᐃᓕᓴᐃᔨᐅᓂᕐᒧᑦ ᐱᓕᒻᒪᒃᓴᒃᑲᓐᓂᕋᓱᒃᑐᑎᒃ.  
 
ᓇᓗᓇᐃᑦᑎᐊᒃᑲᓐᓂᕋᓱᑐᐃᓐᓇᕐᓗᒍ ᑕᒪᓐᓇ, ᐋᔩᖅᑎᓪᓗᒋᑦ ᓄᓇᕘᒥᑦ ᐃᓕᓴᐃᔩᑦ ᑲᑐᔾᔨᖃᑎᒌᖏᑦ ᐊᒻᒪ 
ᓄᓇᕘᒥᑦ ᒐᕙᒪᒃᑯᑦ, ᑖᓐᓇ ᐃᖅᑲᓇᐃᔮᒥᓂᒃ ᐱᕚᓪᓕᖅᑎᑦᑎᓇᓱᓐᓂᖅ ᐊᖏᖃᑎᒌᒍᑕᐅᓯᒪᖕᒪᑦ. 
ᓴᐳᔾᔭᐅᓯᒪᓪᓗᓂ ᐊᖏᖃᑎᒌᒍᑎᑎᒍᑦ ᑕᐃᒫᒃ ᐃᓚᓕᐅᑎᓯᒪᕗᖅ. ᐅᖃᕈᓐᓇᖏᑦᑐᒍᑦ ᖃᔅᓯᑦ ᐃᓄᐃᑦ 
ᐱᖃᑕᐅᖃᑦᑕᕐᒪᖔᑕ ᐃᓕᓴᐃᔩᑦ ᐃᖅᑲᓇᐃᔮᒥᓄᑦ ᐱᕚᓪᓕᖅᑎᑦᑎᓇᓱᒃᑎᓪᓗᒋᑦ ᐅᕝᕙᓘᓐᓃᑦ ᓇᓂ 
ᐱᓕᒻᒪᒃᓴᔭᖅᑐᖃᑦᑕᕐᒪᖔᑕ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᕿᓚᕝᕙᖅ. ᐊᕐᕚᕐᓗᒃ.  
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᐅᔨᒪᕙᒌᕋᓗᐊᖅᑐᖓ ᐊᖏᖃᑎᒌᒍᑎᒦᓐᓂᖓᓂᒃ, 
ᒐᕙᒪᐅᓪᓗᓯ ᑐᓂᓯᓯᒪᒐᔅᓯ ᑮᓇᐅᔭᖁᑎᖏᓐᓂᑦ ᐊᒻᒪ ᐊᖏᖃᑎᒌᒍᒻᒧᑦ ᐊᖏᖅᓯᒪᓪᓗᓯ 
ᖃᐅᔨᔪᒪᑐᐃᓐᓇᖅᑐᖓ ᑮᓇᐅᔭᖁᑎᑖᓯ ᖃᐅᔨᓴᑦᑎᐊᕈᓐᓇᕐᒪᖔᔅᓯᐅᒃ ᐃᑲᔫᑎᖃᑦᑎᐊᕋᓗᐊᕆᐊᒃᓴᖓᓂ 
ᓄᓇᕘᒥᐅᑦ ᐃᓄᖏᓐᓂᑦ 1.5 ᒥᓕᐊᓐ ᑖᓚᐅᒻᒪᑕ ᐃᑲᔫᑎᖃᑦᑎᐊᕋᓗᐊᕐᒪᖔᑕ ᓄᓇᕘᒥᐅᓂᑦ ᐃᓄᖕᓂᑦ.  
 
ᑖᒃᑯᐊ ᑮᓇᐅᔭᐃᑦ ᐊᑐᖅᑕᐅᔪᒃᓴᐅᑕᐅᕙᑦ ᐃᓕᓴᐃᔨᓄᑦ ᐊᐅᓪᓚᖅᑎᑦᑎᔾᔪᑕᐅᖃᑦᑕᕐᓂᐊᕐᓗᑎᒃ 
ᐃᓕᓴᐃᔨᐅᓂᕐᒥᓄᑦ ᐱᕚᓪᓕᖅᑎᑦᑎᓇᓱᒃᑐᓂᑦ? ᖃᐅᔨᓇᓱᒍᓐᓇᖅᐱᑦ ᑭᒃᑯᑦ ᐊᑐᓛᖑᖃᑦᑕᕐᒪᖔᑕ ᑖᔅᓱᒥᖓ 
ᐱᓂᐊᒐᒃᓴᐅᔪᒥᒃ, ᖃᓪᓗᓈᑦ ᐃᓕᓴᐃᔩᑦ ᐅᕝᕙᓘᓐᓃᑦ ᐃᓄᐃᑦ ᐃᓕᓴᐃᔩᑦ? ᐃᖅᑲᐅᒪᑦᑎᐊᕈᒪ, ᑕᒻᒪᕈᒪ 
ᐅᖃᐅᔾᔭᐅᒋᐊᕈᓐᓇᖅᑐᖓ; ᐃᖅᑲᐅᒪᒐᒪ ᓯᕗᓂᑦᑎᓐᓂ ᐊᒥᓲᓗᐊᖅᑐᓂᑦ ᐃᓄᖕᓂᑦ 
ᐃᓕᓴᐃᔨᑖᓚᐅᖅᓯᒪᓂᑦᑎᓐᓂ, ᑕᐃᒫᒃ ᑖᓐᓇ ᐱᓂᐊᒐᒃᓴᐅᔪᖅ ᓴᖅᑭᑕᐅᓚᐅᖅᓯᒪᕗᖅ ᓄᓇᑦᓯᐊᑉ 
ᒐᕙᒪᒃᑯᖏᓐᓂᑦ.  

ᑲᔪᓯᑎᑦᑎᑦᑎᐊᕋᓱᒍᓐᓇᖅᐱᑦ ᑐᕌᒐᕆᔭᓯ ᐃᑲᔫᑎᖃᑦᑎᐊᖁᓪᓗᒋᑦ ᐃᓄᖕᓄᑦ ᐊᑐᖃᑦᑕᕋᑦᑕ 1.5 ᒥᓕᐊᓐ 
ᑖᓚᓂᑦ ᐃᓕᓴᐃᔩᑦ ᐱᕚᓪᓕᐅᑎᒋᓇᓱᖕᓂᐊᖅᑕᖏᓐᓄᑦ, ᑲᔪᓯᑎᑦᑎᑦᑎᐊᕋᓱᖕᓂᐊᖅᐱᑦ ᐃᓄᐃᑦ ᐃᓕᓴᐃᔩᑦ 
ᐃᓚᓕᐅᔾᔭᐅᑦᑎᐊᖁᓗᒋᑦ ᑖᔅᓱᒥᖓ ᐱᓂᐊᒐᒃᓴᐅᔪᒥᒃ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᕿᓚᕝᕙᖅ.  
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᐄ, ᖁᔭᓐᓇᒦᒃ, ᐃᒃᓯᕙᐅᑖᖅ. ᓇᓗᓇᐃᖅᓯᑦᑎᐊᕈᒪᔪᖓ 
ᒪᓕᒐᓕᐅᖅᑎᐅᖃᑎᓐᓄᑦ ᐃᓄᐃᑦ ᐱᖃᑕᐅᖃᑦᑕᕐᓂᖏᓐᓂ ᐃᓕᓴᐃᔩᑦ ᐱᕚᓪᓕᖅᑎᑦᑎᓇᓱᒃᑎᓪᓗᒋᑦ 
ᐃᖅᑲᓇᐃᔮᒥᓂᒃ ᐃᓕᓴᐃᔨᐅᑐᐊᕌᖓᒥᒃ ᑭᑭᑕᐅᖃᑦᑕᖏᑦᑐᑦ ᖃᓄᑐᐃᓐᓇᖅ.  
 
ᐊᒻᒪᑦᑕᐅᖅ ᐊᓯᐊᒃᑰᖓᒻᒥᖕᒪᑦ ᐃᖅᑲᓇᐃᔮᒥᒃ ᐱᕚᓪᓕᖅᑎᑦᑎᓇᓱᖕᓂᖅ, ᑖᓐᓇ ᐊᑑᑎᖃᑦᑎᐊᕐᒪᑦ, 
ᐊᑑᑎᖃᑦᑎᐊᖅᑰᔨᒋᒐᒃᑯᓕ ᐃᑲᔪᖅᑐᐃᓐᓇᖅᑐᒍᓗ ᑕᒪᓐᓇ ᐃᓕᓴᐃᔩᑦ ᐃᖅᑲᓇᐃᔮᒥᓄᑦ 
ᐱᕚᓪᓕᑦᑎᐊᕈᓐᓇᖁᓪᓗᒋᑦ ᓇᑭᕈᓘᔭᑐᐃᓐᓇᖅ ᐃᓕᓐᓂᐊᖅᑎᑕᐅᖃᑦᑕᕐᓂᐊᖏᒻᒪᑕ ᐃᓕᓴᐃᔨᐅᓂᕐᒧᑦ 
ᐱᕚᓪᓕᕋᓱᖕᓂᕐᒥᑦ. ᑖᓐᓇ ᐱᓂᐊᒐᒃᓴᐅᔪᖅ ᐊᑐᐃᓐᓇᐅᑎᑕᕗᑦ ᐃᓕᓴᐃᔩᑦ ᐱᓕᒻᒪᑦᑎᐊᕈᓐᓇᖁᓪᓗᒋᑦ 
ᐃᖅᑲᓇᐃᔮᒥᓄᑦ.  
 
ᐊᓱᐃᓪᓛᒃ ᐱᔭᕆᐊᑭᓐᓂᖅᓴᐅᒐᔭᖅᑐᖅ ᑎᑭᑎᑦᑎᔭᕆᐊᖃᕋᔭᓐᖏᓇᑦᑕ ᐱᓇᓱᐊᒐᕐᒧᑦ. ᖁᔭᓐᓇᒦᒃ ᐃᒃᓯᕙᐅᑖ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᕿᓚᕝᕚ. ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖ. ᑭᖑᓪᓕᖅᐹᖅ ᐅᖃᐅᓯᐅᔪᖅ ᒪᑉᐱᒐᖅ 9-14ᒥ, ᐱᖃᑎᒫ 
ᐅᖃᐅᓯᒋᖅᑰᖅᑲᐅᔭᖓ ᐃᓄᐃᑦ ᐃᓕᓐᓂᐊᕈᑎᖏᓐᓂ. ᐃᓕᓐᓂᐊᕈᑦ ᐱᓕᒻᒪᖅᓴᐃᓂᖃᖅᑐᑦ ᐃᓛᒃᑰᖓᔪᒥᒃ, 
ᐆᑦᑑᑎᒋᓗᒍ ᐊᕙᑕᓕᐅᕐᓂᕐᒥᒃ ᐃᒡᓗᕕᒐᕐᒥᓪᓘᓐᓃᑦ ᐃᓐᓇᕐᒧᑦ, ᑕᒪᒃᑯᐊ ᐅᖃᐅᓯᕆᓇᓱᒃᐸᒃᑲ. 
 
ᓯᕗᓕᖅᐹᒥᒃ, ᐄ, ᑕᒪᓐᓇ ᐱᔭᕆᐊᖃᒻᒪᕆᑦᑐᖅ ᑖᒃᑯᐊ ᐃᓐᓇᕗᑦ ᖃᐅᔨᒪᓛᖑᒻᒪᑕ ᑕᒪᑐᒥᓐᖓ ᐊᒻᒪ 
ᐃᓅᔪᓐᓃᖅᐸᓪᓕᐊᓪᓗᑎᑦ. ᓂᐱᓕᐅᖅᑕᐅᔭᕆᐊᓖᑦ ᑕᕐᕆᔭᓕᐅᖅᑕᐅᓗᑎᓪᓗ ᐊᒻᒪ ᐊᐃᑉᐹᒍᑦ ᐃᓄᐃᑦ 
ᐃᓕᓴᐃᔩᑦ ᐸᐃᑉᐹᖁᑎᓖᑦ ᓯᓚᖅᑐᖅᓴᕐᕕᑎᒍᑦ ᖃᐅᔨᓇᓱᒍᓐᓇᖅᑐᑎᑦ ᐃᓛᒃᑰᖓᔪᖅᓯᐅᑎᓂᑦ 
ᐃᓕᓴᐃᔨᐅᒍᓐᓇᕐᒪᖔᑕ ᐊᔾᔨᒌᓐᖏᑦᑐᓂ ᓄᓇᓕᓐᓂ. 
 
ᐆᑦᑑᑎᒋᓪᓗᒍ ᐅᖅᑯᕐᒥ ᐃᓕᓐᓂᐊᖅᑎᑦᑎᔪᓐᓇᖅᑐᑦ ᐊᕙᑕᓕᐅᕐᓂᕐᒥᒃ ᐊᒻᒪ ᐃᒡᓗᓕᐅᑉ ᐃᒪᕕᖓᓂ 
ᐃᓕᓴᐃᔪᓐᓇᕐᒥᒻᒪᑕ ᐃᓅᓇᓱᓐᓂᕐᒥ ᑐᕙᐃᖅᑎᓪᓗᒍ, ᓲᖃᐃᒻᒪ ᐊᑯᑭᑦᑐᓕᐊᕈᓐᓇᕋᔭᕋᕕᑦ ᑕᒪᓐᓇ 
ᑐᕙᐃᖅᑐᖅ ᓯᖁᒻᒫᓐᖏᑐᐊᖅᐸᑦ. 
 
ᐃᓛᒃᑰᖓᔪᖅᓯᐅᑎᓂᑦ ᐱᓕᒻᒪᓴᖅᑕᐅᓂᖃᕈᓐᓇᕐᒥᔪᖅ ᓲᕐᓗ ᐃᓅᓇᓱᓐᓂᕐᒥᒃ ᑐᕙᕐᒥ, ᓯᔾᔭᒥ ᐃᓛᒃ ᐊᕐᕕᐊᓂ 
ᐃᓕᓴᕐᕕᒃ ᐱᒋᐊᖅᑎᑦᑎᔨᐅᒐᔭᕐᒪᑦ ᓱᓕ ᐃᓐᓇᖅᑕᖃᕆᐊᖃᕋᔭᖅᑐᖅ ᐊᓯᖏᓐᓂᑦ ᐊᕕᑦᑐᖅᓯᒪᔪᓃᖔᖅᑐᓂᑦ. 
ᑕᒪᒃᑯᐊ ᑕᕝᕙ ᑐᓴᐅᒪᔪᒪᑐᐃᓐᓇᑕᒃᑲ ᐸᕐᓇᐸᓪᓕᐊᔪᓐᓇᕐᓂᐊᕐᒪᖔᖅᐱᒋᑦ ᐃᓕᓐᓂᐊᕈᑎᑦ. ᖁᔭᓐᓇᒦᒃ 
ᐃᒃᓯᕙᐅᑖ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖ. ᐄ ᑕᒪᒃᑯᐊ ᐃᓕᓐᓂᐊᕈᑎᑦ 
ᓴᓇᔭᐅᕙᓪᓕᐊᓕᖅᑐᑦ ᐅᓪᓗᒥ. ᐄ ᑕᐃᒪᒃᑯᐊ ᐃᓕᓐᓂᐊᕈᑎᑦ ᓴᓇᔭᐅᕙᓪᓕᐊᔪᑦ ᐊᒻᒪ ᐅᖅᓯᒪᔭᕇᖅᑐᒍᑦ 
ᐱᖃᑕᐅᑎᑦᑎᔪᒪᒐᑦᑕ ᐃᓐᓇᕐᓂᑦ ᐊᒻᒪ ᐃᓕᓐᓂᐊᕈᑎᓕᐅᖃᑎᒋᓗᒋᑦ. 

ᐅᖃᖅᑲᐅᒐᒪᐃᓛᒃ ᐱᒋᐊᖅᑎᔪᒪᓂᐊᖅᑕᕗᑦ ᖃᐅᔨᓇᓱᒍᑎᒋᔪᓐᓇᖅᑕᕗᑦ ᐃᓐᓇᕐᓂᑦ 
ᐃᓚᐅᑎᑦᑎᔪᓐᓇᕆᐊᒃᓴᖅ ᐃᓕᓐᓂᐊᕈᑎᓕᐅᕐᓂᕐᒥ. ᓄᓇᓕᓐᓂ ᐱᓕᒻᒪᖅᓴᐃᓂᑎᒍᑦ, 
ᐃᓕᓐᓂᐊᕈᑎᓕᐅᕐᕕᒻᒥᐅᒍᓂ ᐊᕐᕕᐊᓂ, ᐃᓕᓐᓂᐊᕐᕕᓕᒫᑦ ᐊᑐᕈᓐᓇᕐᓂᐊᖅᐳᑦ ᑖᒃᑯᓂᓐᖓ ᐃᓕᓐᓂᐊᕈᑎᓂᑦ 
ᐅᕝᕙᓘᓐᓃᑦ ᐃᓕᓐᓂᐊᕈᑎᑕᖃᖅᐸᑦ ᑕᒫᓂ ᐊᑐᖅᑕᐅᔪᓐᓇᕋᔭᖅᑐᑦ ᐊᓯᖏᓐᓂ ᐊᕕᑦᑐᖅᓯᒪᔪᓂ ᓄᓇᕘᒥ. 
 
ᐊᐱᖅᑯᑎᖓ ᑭᐅᓇᓱᓪᓗᒍ ᑕᒪᓐᓇ ᕿᒥᕐᕈᓯᒪᔭᕗᑦ ᐊᒻᒪ ᐄ, ᐱᕙᓪᓕᐊᕗᒍᑦ ᐃᓕᓐᓂᐊᕈᑎᓕᐅᕐᓂᕐᒥᒃ 
ᐃᓛᒃᑰᖓᔪᖅᓯᐅᑎᓂᑦ ᐊᒻᒪ ᐱᔭᒃᓴᖅᑖᖅᑎᑦᑎᓯᒪᓪᓗᑕ ᐃᓕᓐᓂᐊᕈᑎᓕᐅᕐᓂᕐᒥᒃ. ᖁᔭᓐᓇᒦᒃ ᐃᒃᓯᕙᐅᑖ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᕿᓚᕝᕚ. ᑭᓇᓗ? ᖁᔭᓐᓇᒦᒃ. 5 ᒥᓇᒥᒃ 
ᓄᖅᑲᖓᑲᐃᓐᓇᕐᓂᐊᖅᐳᒍᑦ. ᑲᑎᒪᔨᓂᑦ ᐊᒥᒐᓗᐊᕋᑦᑕ ᓱᓕ ᐱᓕᕆᒐᓗᐊᖅᑐᒍᑦ ᓂᕈᐊᖅᑕᐅᔭᕆᐊᓕᓐᓂᑦ. 
ᓄᖅᑲᖓᑲᐃᓐᓇᓚᐅᖅᑕ 5 ᒥᓇᒥᒃ. 
 
>>ᑲᑎᒪᔨᕋᓛᖅ ᓄᖅᑲᖓᓚᐅᑲᓚᐅᖅᐳᑦ 5:25ᒥ ᐊᒻᒪ ᐅᑎᖅᑐᑎᑦ 5:40ᒥ ᐅᓐᓄᓴᒥ 
 
ᐃᔅᓯᕙᐅᑕᖅ (ᑐᓵᔨᑎᒍᑦ):  ᖁᔭᓐᓇᒦᒃ.  ᐊᕐᕚᓪᓗᒃ ᐱᔭᕇᕋᑖᕐᖓᑦ ᐊᐱᖅᑯᓯᖓᓂᑦ ᑲᔪᓯᓂᐊᖅᑯᒍᑦ 
ᐳᑭᕐᓇᕐᒧᑦ. 
 
ᐳᑭᕐᓇᖅ (ᑐᓵᔨᑎᒍᑦ):  ᖁᔭᓐᓇᒦᒃ, ᐃᔅᓯᕙᐅᑖᖅ.  ᐊᐱᖅᑯᓯᕆᓂᐊᖅᑕᕋ;  ᓄᓇᕗᒻᒥ, ᓄᓇᓕᖅᑲᒃᑯ 26-ᓂᑦ 
ᐊᒻᒪᓗ ᐃᓕᓴᐃᔨᖃᖅᑯᑦ ᓄᓇᓕᓐᓂ ᖃᓪᓗᓈᑦ  ᓄᓇᖓᓃᕐᖔᖅᓯᒪᔪᓂᑦ ᐊᒻᒪᓗ ᐃᓄᓐᓂᑦ 
ᐃᓕᓴᐃᔨᑖᖅᐸᓪᓕᐊᓪᓗᑎ ᐊᒻᒪᓗ ᐃᑲᔪᖅᑎᓂᑦ ᒥᓂᔅᑕᐅᑉ ᐅᖃᐅᓯᕆᕋᑕᖅᑕᖏᓐᓂ. 
 
ᖃᐅᔨᒋᐊᕈᒪᑐᐃᓐᓇᖅᑯᖓ.  ᐅᐱᕐᖓᒃᑯᑦ ᐃᓕᓴᐃᔩᑦ ᐊᐅᓪᓚᐸᒻᒪᑕ ᓄᓇᓕᓐᓂ ᐊᐅᔭᒃᑯᑦ 
ᐊᖏᕐᕋᖅᓯᒪᔭᖅᑐᖅᑐᑎᑦ ᖃᓪᓗᓈᑦ ᓄᓇᖓᓐᓄᑦ.  ᐃᓚᖏᑦ ᖃᓂᓐᖏᑐᒻᒪᕆᐊᓗᒻᒧᑦ ᐊᐅᓪᓚᓲᖑᒻᒪᑕ.  
ᐃᓚᖏᑦ ᐃᓄᐃᑦ ᐃᓕᓴᐃᔨᐅᔪᑦ ᑕᒫᓂ ᐊᖏᕐᕋᖅᓯᒪᑐᐃᓐᓇᓲᖑᕗᑦ ᐊᒻᒪᓗ ᑮᓇᐅᔭᓕᐅᑐᔅᓴᐅᓪᓗᑎᔅᓱᓕ. 
 
ᖃᐅᔨᒋᐊᕈᒪᑐᐃᓐᓇᖅᑯᖓ ᑕᒪᒃᑯᐊ ᐱᕙᒻᒪᖔᑕ ᕿᑲᕆᐊᖅᔪᑎᔅᓴᓂᑦ ᐃᑲᔫᑕᐅᔪᓂᑦ ᖃᖓᑦᑕᐅᑎᖏᓐᓄᑦ 
ᑕᒪᒃᑯᐊ ᐃᓄᐃᑦ ᐃᓕᓴᐃᔨᐅᔪᑦ ᐊᖏᕐᕋᖅᓯᒪᑎᓪᓗᒋᑦ ᐊᐅᓪᓚᕈᓐᓇᕋᔭᖅᑳᑦ ᖃᓪᓗᓈᓄᑦ ᕿᑲᕆᐊᕐᓗᑎᑦ.  
ᖁᔭᓐᓇᒦᒃ. 
 
ᐃᔅᓯᕙᐅᑕᖅ (ᑐᓵᔨᑎᒍᑦ):  ᖁᔭᓐᓇᒦᒃ.  ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ):  ᖁᔭᓐᓇᒦᒃ, ᐃᔅᓯᕙᐅᑖᖅ.  ᐃᑲᔫᑎᑕᖃᖅᐸᔪᔫᒐᓗᐊᑦ 
ᕿᑲᕆᐊᕈᑎᔅᓴᓂᑦ ᑭᓯᐊᓂᓕ ᓇᒡᒐᑕᐅᓯᒪᓕᕐᖓᑦ.  ᒫᓐᓇᓕ ᐱᑎᑕᐅᖔᖅᐸᓕᖅᑯᑦ ᐅᑭᐅᖅᑕᖅᑐᒥ 
ᓄᓇᖃᕐᓂᕐᒧᑦ ᐃᑲᔫᑎᐅᔪᖅ ᑕᒪᓐᓇᓗ ᐊᑐᖅᑕᐅᔪᓐᓇᖅᑐᓂ ᕿᑲᕆᐊᕈᑕᐅᓗᓂ ᖃᓪᓗᓈᖑᒐᓗᐊᖅᑲᑦ 
ᐃᓅᒐᓗᐊᖅᑲᓘᓐᓃᑦ.  ᖁᔭᓐᓇᒦᒃ. 
 
ᐃᔅᓯᕙᐅᑕᖅ (ᑐᓵᔨᑎᒍᑦ):  ᖁᔭᓐᓇᒦᒃ, ᒥᓂᔅᑕ ᕿᓚᕝᕙ.  ᐳᑭᕐᓇᖅ. 
 
ᐳᑭᕐᓇᖅ (ᑐᓵᔨᑎᒍᑦ):  ᖁᔭᓐᓇᒦᒃ,  ᑕᒪᓐᓇ ᑐᑭᓯᓇᑦᑎᐊᕋᑖᖅᑯ ᑭᐅᔾᔪᑏᑦ ᑮᓇᐅᔭᖅ ᐊᑐᖅᑕᐅᕙᔪᔪᖅ 
ᕿᑲᕆᐊᕈᑏᑦ, ᐲᖅᑕᐅᓯᒪᓕᕐᖓᑦ, ᑐᑭᓯᓐᓇᑦᑎᐊᕋᑖᖅᑐ ᑭᓱᒥᑦ ᐱᖔᖅᐸᓕᕐᒪᖔᑕ. 

ᖃᐅᔨᖃᑦᑕᕐᓂᑰᒋᕗᖓ ᐅᐱᕐᖓᔅᓵᖑᓕᖅᑎᓪᓗᒍ, ᐃᓕᓴᐃᔨᕗᑦ ᐊᐅᓪᓚᖃᑦᑕᓲᖑᒻᒪᑕ ᐃᖃᓪᓕᐊᖅᑐᑎᑦ 
ᐊᒻᒪᓗ ᓯᓚᑲᒻᒪᕉᔾᔭᐅᒐᐃᒻᒪᑕ ᐅᑎᖅᑕᐅᑎᒋᔪᓐᓇᕐᓇᑎᓪᓗ ᓄᓇᖏᓐᓄᑦ, 
ᑮᓇᐅᔾᔭᔅᓴᖏᓪᓗᑎᒃᑭᓯᐊᓂᐅᓕᕋᔭᕐᖓᑕ. 
 
ᐃᓚᖏᑦ ᓄᓇᖃᖅᑳᖅᓯᒪᓐᖏᑦᑐᑦ, ᐊᐅᓪᓚᕋᐃᒻᒪᑕᓕ ᐊᓯᐊᓄᑦ ᓄᓇᓕᓐᓄᑦ ᐊᒻᒪᓗ 
ᐅᑎᖅᑕᐅᑎᒋᔪᓐᓇᓐᖏᒐᐃᒻᒪᑕ ᓯᓚᑲᒻᒪᕈᕋᐃᒻᒪᑦ, ᑮᓇᐅᔾᔭᔅᓴᑐᐃᓐᓇᐸᑉᐳᑦ.  ᑖᒃᑯᓂᖓ ᑕᑯᒋᐊᕆᐊᖃᖅᑯᒍᑦ 
ᐃᓄᖁᑎᕗᑦ ᐊᓯᕙᕋᐃᒻᒪᑕ ᐊᒻᒪᓗ ᐅᑎᖅᑕᐅᑎᒋᔪᓐᓇᓐᖏᒐᐃᒻᒪᑕ ᑮᓇᐅᔾᔭᓴᓐᖏᑦᑐᑎᑦ 
ᐊᐅᓪᓚᖅᓯᒪᑎᓪᓗᒋᑦ. 
 
ᐅᖃᐅᓯᖃᖅᑯᖓ ᐃᓕᓴᐃᔨᐅᔪᓂᑦ ᓄᓇᓕᓐᓂ ᐊᒻᒪᓗ ᑐᑭᓯᑎᑦᑕᐅᑎᐊᕈᒪᕗᖓ ᖃᓄᖅᑑᕈᔾᔭᐅᔪᓐᓇᕐᒪᖔᑕ 
ᑕᐃᒪᐃᓕᕋᐃᑉᐸᑕ.  ᖁᔭᓐᓇᒦᒃ. 
 
ᐃᔅᓯᕙᐅᑕᖅ (ᑐᓵᔨᑎᒍᑦ):  ᖁᔭᓐᓇᒦᒃ, ᐳᑭᕐᓇᖅ.  ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓕᐃᓴᔨᓄᓪᓕ ᓄᓇᑖᖃᑕᐅᓯᒪᒃᐸᑕ 
ᓄᓇᑕᖃᑕᐅᓯᒪᓐᖏᒃᑲᓗᐊᖅᐸᑕ, ᒪᓕᓪᓗᒋᑦ ᐃᖅᑲᓇᐃᔭᖅᑎᓄᑦ ᐊᖏᖃᑎᒌᒍᑕᐅᔪᑦ ᐅᓪᓗᕐᓂᒃ ᐱᑕᖃᕐᒥᔪᑦ 
ᑕᐃᒪᐃᑦᑐᓄᑦ ᑐᕌᖓᑎᑕᐅᔪᓂᒃ ᐱᔪᓐᓇᖅᑎᑕᐅᓪᓗᑎᒃ ᐃᖅᑲᓇᐃᔭᖅᑎᐅᔪᑦ ᐊᑭᓕᖅᑕᐅᔪᓐᓇᕐᓗᑎᒃ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐳᑭᕐᓇᖅ. ᖁᔭᓐᓇᒦᒃ, ᕿᓚᕝᕙᖅ. ᐳᑭᕐᓇᖅ.  
 
ᐳᑭᕐᓇᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᒃᓯᕙᐅᑖᖅ. ᓇᐃᓈᕐᓗᒍ. ᑐᑭᓯᓇᑦᑎᐊᕐᓂᐊᕋᒪ. ᑭᒡᒍᑎᖓ 
ᑐᑭᓯᑦᑎᐊᖅᑕᕋ. ᐃᖅᑲᓇᐃᔭᑐᐊᖅᐸᑕ ᐃᓕᓐᓂᐊᕐᕕᒻᒥ ᐅᑎᕈᓐᓇᓂᖏᑉᐸᑕ ᓄᓇᓕᓐᓄᑦ ᓯᓚᖓ 
ᐱᔾᔪᑎᒋᓪᓗᒍ ᐅᕝᕙᓘᓐᓃᑦ ᖃᒧᑕᐅᔭᖏᑦ ᓱᕋᒃᓯᒪᒃᐸᑕ, ᑕᒪᓐᓇ ᓇᓗᓇᖅᑐᔭᓐᖏᑦᑐᖅ ᖃᓄᖅ ᑕᒪᓐᓇ 
ᑲᒪᒋᔭᐅᒐᔭᕐᒪᖓ ᑕᐃᒃᑯᐊ ᐅᓪᓗᐃᑦ ᐃᓕᓴᐃᔨᐅᔪᑦ ᐊᑐᐃᓐᓇᐅᑎᓐᓇᒋᑦ. 
 
ᑐᓴᖃᑦᑕᕐᓯᒪᒐᒪ ᐃᓄᐃᑦ ᐃᓕᓴᐅᔨᐅᔪᑦ ᐊᑭᓕᖅᑕᐅᓐᖏᒋᐊᖏᓐᓂᒃ ᐅᑎᓐᖏᒐᐃᒻᒪᑕ 
ᐅᑎᕆᐊᖃᕐᓯᒪᒐᓗᐊᖅᑎᓪᓗᒋᑦ ᓯᓚᕈᔪᒻᒥᒃ ᐱᔾᔪᑎᖃᖅᑎᓪᓗᒋᑦ. ᖃᖓ ᑕᒪᓐᓇ ᐊᓯᑦᔨᖅᑕᐅᕐᓂᕐᒪᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ) ᖁᔭᓐᓇᒦᒃ, ᐳᑭᕐᓇᖅ. ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ) ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᖅᑲᓇᐃᔭᖅᑎᓄᑦ ᐊᖏᖃᑎᒋᒍᑕᐅᔪᖅ 
ᑲᒪᒋᔭᐅᓚᐅᕐᓯᒪᔪᖅ ᐃᓕᓴᐃᔨᐅᔪᑦ ᑲᑐᑦᔨᖃᑎᒋᖏᓐᓄᑦ. ᕿᒥᕐᕈᓇᒃᑕᐅᕙᒃᑐᑦ ᐊᕐᕋᒍᒃ ᒪᕐᕈᒃ ᐱᖓᓱᓪᓗᓐᓂᑦ 
ᐊᓂᒍᕋᓄᐃᒻᒪᑕ ᐊᒻᒪᓗ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑎᐅᔪᑦ ᐊᒻᒪ ᐃᓕᓴᐃᔨᓄᑦ ᑲᑐᑦᔨᖃᑎᒋᖑᔪᑦ 
ᐋᔩᖃᑎᒋᒃᐸᒃᑐᑦ ᐊᖏᖃᑎᒋᒍᑎᒃᓴᒥᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᑎᓕᐅᕐᓯᒪᔪᖅᑕᖃᕈᓐᓃᖅᑐᑦ. ᐊᓚᑲᓐᓄᐊᖅ. 
 
ᐊᓚᑲᓐᓄᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᖅᑯᑎᒐ ᐃᓕᓴᐅᔨᒃᓴᐅᓂᕐᒧᑦ ᐃᓕᓐᓂᐊᖅᑐᓄᑦ. 
ᖃᑦᓯᑦ ᐃᓕᓴᐃᔨᒃᓴᐅᓂᕐᒧᑦ ᐃᓕᓐᓂᐊᖅᑎᐅᔪᑦ ᐱᔭᕇᕐᓯᒪᓕᖅᐸᑦ ᒫᓐᓇᒧᑦ. ᖁᔭᓐᓇᒦᒃ, ᐃᒃᓯᕙᐅᑖ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐊᓚᑲᓐᓄᐊᖅ. ᒥᓂᔅᑕ ᕿᓚᕝᕙᖅ. 

ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓇᑭᒃᑭᐊᕐᖓᐃ ᐱᒋᐊᕐᓗᑕ. ᑕᐃᒪᓐᓇ 
ᐃᓕᓴᐃᔨᒃᓴᓄᑦ ᐃᓕᓐᓂᐊᕐᕕᐅᔪᖅ ᐱᒋᐊᓚᐅᕐᓯᒪᔪᖅ ᐅᑭᐅᑦ 25 ᐊᓂᒍᓕᖅᑐᑦ. ᐅᑭᐅᑦ 25-ᖑᓕᖅᑐᑦ 
ᑕᒪᒃᑯᐊ ᓇᓗᓇᐃᒃᑯᑕᖅᑕᖃᑦᑕᓕᓚᐅᕐᓯᒪᒻᒪᑦ ᐸᐃᒃᐸᑕᖅᑐᑎᓯᒃ. ᑕᒪᓐᓇᖃᐃ ᐊᐱᖅᑯᑎᓂ 
ᓇᓗᓇᐃᕆᐊᒃᑲᓐᓂᖅᐸᒍ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᕿᓚᕝᕙᖅ. ᐊᓚᑲᓐᓄᐊᖅ. 
 
ᐊᓚᑲᓐᓄᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᖅᑯᑎᒐ ᐅᑭᐅᓂᒃ 25-ᓂᒃ, ᖃᑦᓯ ᐃᓄᐃᑦ 
ᐃᓕᓴᐃᔨᐅᔪᑦ ᐱᔭᕇᕐᓯᒪᓕᖅᐸᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐊᓚᑲᓐᓄᐊᖅ. ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᒥᐊᓇᖅ ᑕᐃᒃᑯᐊ ᐱᓯᒪᓐᖏᓐᓇᒃᑭᑦ ᓇᓗᓇᐃᕐᓯᒪᓂᖏᑦ 
ᖃᑦᓯᐅᔪᑦ ᐱᔭᕇᕐᓯᒪᓕᕐᒪᖔᑕ ᐅᑭᐅᓂᒃ 25-ᓂ ᑭᓯᐊᓂᓕ ᒫᓐᓇᕈᓗᓚᐅᖅᑐᖅ 16 ᐱᔭᕇᖅᑐᖃᓚᐅᕐᒥᔪᖅ 
ᑕᒫᓂ ᐊᕐᕋᒍᒥ. 
 
ᐅᑎᕐᕕᒋᒋᐊᖃᓛᖅᑕᕗᑦ ᒪᓕᒐᓕᐅᖅᑎ ᖃᑦᑎᓪᓚᑦᑖᖑᒻᒪᖔᑕ ᐱᔭᕇᖅᓯᒪᔪᑦ ᐃᓕᓴᐃᔨᔅᓴᐅᓂᕐᒧᑦ ᐊᕐᕌᒍᐃᑦ 
25 ᐊᓂᒍᖅᓯᒪᓕᖅᑎᓪᓗᒋᑦ. ᐃᓕᓴᐃᔨᐅᔪᓐᓃᕐᖓᑕ ᐃᓚᖏᑦ, ᐊᓯᐊᓂᒃ ᐃᖅᑲᓇᐃᔮᖃᖅᑐᒡᒍᑎᐅᓕᕐᖓᑕ. 
ᖁᔭᓐᓇᒦᒃ, ᐃᒃᓯᕙᐅᑖ. 
 
ᐃᒃᓯᕙᐅᑖ (ᑐᓵᔨᑎᒍᑦ): ᖁᔭᓐᓇᒦᒃ, ᕿᓚᕝᕙᖅ. ᐊᓚᒃᑲᓐᓄᐊᖅ. 
 
ᐊᓚᒃᑲᓐᓄᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖ. ᐊᐱᖅᑯᑎᒋᓂᐅᓴᓕᕐᒥᔭᕋᓕ ᐃᓄᐃᑦ ᐃᓕᓴᐃᔩᑦ, 
ᖃᑦᑎᓂᒃ ᐃᓄᓐᓂᒃ ᐊᖏᔪᖅᑳᖅᑕᖃᖅᑲ ᐃᓕᓐᓂᐊᕐᕕᓐᓂ ᓄᓇᕗᒥ? ᖁᔭᓐᓇᒦᒃ, ᐃᒃᓯᕙᐅᑖ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐊᓚᒃᑲᓐᓄᐊᖅ. ᕿᓚᕝᕙᖅ. 
 
ᒥᓂᔅᓴᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖ. ᑎᑎᖅᑲᖁᑎᖃᕋᓗᐊᖅᑐᒍᑦ ᑭᓯᐊᓂ 
ᓇᓂᔭᕆᐊᖃᕋᑦᑎᒍ. ᕿᓂᕐᓂᖏᓐᓂ ᑭᐅᓇᓱᐊᕐᓂᐊᖅᑲᕋ, ᑭᓯᐊᓂ ᒫᓐᓇ ᓇᓂᓯᔪᓐᓇᖏᓐᓇᒪ 
ᐅᑕᖅᑭᑎᐊᒻᒪᕆᓐᓂᐊᖅᑲᕋ ᐃᖅᑲᓇᐃᔭᖅᑎᖁᑎᒐ ᕿᓂᖅᑎᓪᓗᒍ ᑎᑎᕋᖅᓯᒪᔪᓂᒃ. 
 
ᐃᒃᓯᕙᐅᑖ, ᓇᓂᔪᓐᓇᖏᓐᓇᑦᑎᒍ ᑎᑎᖅᑲᐃᑦ ᒫᓐᓇᐅᔪᖅ ᑭᓯᐊᓂ ᓇᓂᑐᐊᕈᑦᑎᒍ 
ᖃᐅᔨᒃᑲᕐᓂᐅᓴᑐᐃᓐᓇᓂᐊᖅᑕᕗᑦ ᒪᓕᒐᓕᐅᖅᑎ. ᖁᔭᓐᓇᒦᒃ, 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᕿᓚᕝᕙᖅ. ᐊᓯᒃᑲᓐᓂᐊᓂᒃ ᓱᓖ? ᐊᓚᒃᑲᓐᓄᐊᖅ. 
 
ᐊᓚᒃᑲᓐᓄᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖ. ᐅᓇ ᐊᐱᖅᑯᑎᓪᓚᕆᐅᓐᖏᑦᑐᖅ, ᑭᓯᐊᓂ 
ᐅᖃᐅᓯᑐᐃᓐᓇᖅ ᕿᓂᕐᓂᖏᓐᓂ ᑭᐅᔾᔪᑎᔅᓴᓂᒃ. ᓄᓇᕗᒥ ᐅᖃᐅᓯᖃᕋᔪᒃᑲᑦᑕ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ 
ᐊᒻᒪᓗ ᐃᓄᑐᖃᐃᑦ ᖃᐅᔨᒪᓂᖃᑦᑎᐊᖅᑐᐊᓘᓪᓗᑎᒃ. 
 
ᐱᕈᖅᐸᓕᐊᓪᓗᓂ ᐃᓕᑉᐸᓪᓕᐊᓲᖑᒐᑦᑕ ᓄᑖᓂᒃ ᖃᐅᑕᒫᑦ. ᐃᓅᓯᖅ ᐃᓕᓐᓂᐊᕐᓂᐅᒻᒪᑦ, ᐃᓄᑐᖃᐅᓕᖅᑐᓂ, 
ᐅᖃᐅᓯᕆᓂᐊᖅᑕᕋ ᐃᓄᑐᖃᐅᒐᓗᐊᖅᑐᓂ ᓱᓕ ᐃᓕᑉᐸᓪᓕᐊᓇᕐᖓᑦ ᓄᑖᓂᒃ ᑭᓱᑐᐃᓐᓇᕐᓂᒃ ᖃᐅᑕᒫᑦ. 

ᐊᕐᕕᐊᓂ ᐃᓄᑦᑎᑐᑦ ᐃᓕᓐᓂᐊᑎᑦᑎᒍᑎᔅᓴᓂᒃ ᐋᖅᑭᔅᓱᐃᔪᖃᓚᐅᖅᓯᒪᒻᒪᑦ. ᓄᓇᓖᑦ ᐊᔾᔨᒌᓐᖏᑦᑐᓂᒃ 
ᐅᖃᕈᓯᖃᖅᑐᐃᓐᓇᐅᒻᒪᑕ, ᐊᔾᔨᒌᓐᖏᑦᑐᓂᓪᓗ ᐅᖃᐅᓯᖃᖅᑐᐃᓐᓇᐅᓪᓗᑎᒃ. ᐅᖃᐅᓯᕆᔪᒪᔭᕋᓕ ᐃᓄᐃᑦ 
ᖃᐅᔨᒪᔭᑐᖃᖏᑦ ᐃᓕᓐᓂᐊᑎᑦᑎᒍᑕᐅᔭᕆᐊᓖᑦ ᓄᓇᓕᓐᓂ. ᐊᐱᖅᑯᑎᐅᓐᖏᑦᑐᖅ ᑭᓯᐊᓂ 
ᐅᖃᐅᓯᔅᓴᑐᐃᓐᓇᖅ. ᖁᔭᓐᓇᒦᒃ, ᐃᒃᓯᕙᐅᑖ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐊᓚᒃᑲᓐᓄᐊᖅ. ᒥᓂᔅᑕ. ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖ. ᐅᖃᕈᒪᔪᖓ ᐃᓕᓴᐃᔨᕗᑦ ᐊᔾᔨᒌᓐᖏᑦᑐᓂᒃ 
ᐃᓕᓐᓂᐊᕐᓂᖃᖅᑎᓪᓗᒋᑦ, ᐊᔾᔨᒌᓐᖏᑦᑐᓂᒃ ᖁᕝᕙᓯᓐᓂᖃᐅᓲᖑᒻᒪᑕ, ᐊᒻᒪᓗ ᐊᒥᓱᑦ ᐃᓕᓴᐃᔩᑦ 
ᐱᓕᕆᖃᑎᖃᖅᐸᑦᑐᑎᒃ ᐃᓄᑐᖃᕐᓂᒃ. ᑕᑯᖃᑦᑕᓂᖅᓴᐅᓕᖅᑐᑕ ᐃᓄᑐᖃᕐᓂᒃ ᐃᖅᑲᓇᐃᔭᖃᑎᓕᓐᓂᒃ 
ᐃᓕᓴᐃᔨᓂᒃ ᐃᓕᓐᓂᐊᑎᑦᑎᑎᓪᓗᒋᑦ ᐃᓕᖅᑯᓯᑐᖃᖅᑎᒍᑦ ᖃᐅᔨᒪᔭᐅᔭᕆᐊᓕᓐᓂᒃ. 
 
ᐃᓄᑐᖃᖁᑎᕗᑦ ᐊᒥᓲᓂᖅᓴᐃᑦ ᐱᖃᑕᐅᓂᖅᓴᐅᕙᓕᕐᖓᑕ ᐃᓕᓐᓂᐊᑎᑦᑎᓂᕐᒥᒃ ᐃᓕᓐᓂᐊᕐᕕᓐᓂ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᕿᓚᕝᕙᖅ. ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖ. ᐅᑎᕐᕕᒋᓗᒍ ᐊᓚᒃᑲᓐᓄᐊᑉ ᐊᐱᖅᑯᑎᒋᖅᑲᐅᔭᖓ, 
ᐊᐱᖅᑯᑎᖃᖅᑲᐅᒻᒪᑦ ᖃᑦᑎᑦ ᐃᓄᐃᑦ ᐊᖏᔪᖅᑳᖑᒻᒪᖔᑦ ᐃᓕᓐᓂᐊᕐᕕᓐᓂᑦ. 
 
ᓇᓂᔪᓐᓇᕐᓂᐊᖅᑐᒋᖅᑲᐅᒐᓗᐊᕋᒃᑯᑦ ᑎᑎᕋᖅᓯᒪᓂᖓ ᑭᓯᐊᓂ ᐊᐅᔭᒃᑯᑦ ᐃᓕᓐᓂᐊᕐᓂᖃᓚᐅᖅᓯᒪᒻᒪᑕ 
ᐊᖏᔪᖅᑲᐅᑏᑦ ᑕᑯᖏᑦᑎᐊᖅᑐᖓᓗ ᑮᓇᐅᔭᓂᑦ ᑕᐃᒪᐃᑦᑐᒧᑦ ᑐᕌᖓᑎᑕᐅᔪᓂᑦ. ᖃᓄᐃᒻᒪᑦ ᑮᓇᐅᔭᓂᑦ 
ᓴᓂᕐᕙᐃᔪᖃᖅᓯᒪᙱᓚᖅ ᐃᓕᓴᐃᔩᑦ ᐊᖏᔪᖅᑳᖓᓐᓄᑦ ᐱᓕᒻᒪᒃᓴᓂᐅᖃᑦᑕᕐᓂᐊᖅᑐᒧᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑖ.  
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᑮᓇᐅᔭᐃᑦ ᑐᕌᖓᔪᑦ ᐃᓕᓴᐃᔩᑦ ᐊᖏᔪᖅᑲᖏᑕ 
ᐱᓕᒻᒪᒃᓴᔾᔪᑎᒋᖃᑦᑕᕐᓂᐊᖅᑕᖏᓐᓄᑦ 9-15-ᒦᑦᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᕿᓚᕝᕚᖅ. ᑖᓐᓇ ᑕᑯᕕᐅᑉ ᐊᕐᕚᕐᓘᒃ? 
ᐊᑎᓕᐅᖅᓯᒪᔪᖁᑎᖃᕈᓐᓃᕋᒪ. ᐃᓕᓐᓂᐊᖅᑐᓕᕆᓂᕐᒧᑦ ᓇᐃᓈᖅᓯᒪᔪᖅ. ᐃᓕᓐᓂᐊᕐᕖᑦ ᐊᐅᓚᓂᖏᓐᓄᑦ. 
ᑲᑎᓕᒫᖅᑐᒋᑦ ᐊᐅᓚᔾᔪᑎᓄᑦ ᐋᖅᑭᐅᒪᐃᓐᓇᕈᑎᓄᓪᓗ, 7 ᒥᓕᐊᓐ 30,000 ᑖᓚᐃᑦ. ᐊᖏᖅᐱᓰ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑖᓐᓇ ᐃᓚᖓ 9-15, 9-16 ᐱᔭᕇᖅᑲᐅᒐᑦᑎᒍᑦ. ᒪᒃᐱᒐᖅ 9-18-ᒧᐊᕐᓗᒍ. 
ᐃᓕᓐᓂᐊᖅᑐᓕᕆᓂᕐᒧᑦ ᓇᐃᓈᖅᓯᒪᔪᖅ. ᐃᓕᓐᓂᐊᕐᕖᑦ ᐊᐅᓚᓂᖏᑦ. ᐅᖃᐅᓯᒃᓴᖃᖅᑐᖃᖅᐸ? ᐊᕐᕚᕐᓗᒃ.  
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓇ ᓴᓪᓕᓂᑦ ᐱᔾᔪᑎᖃᖅᑰᕐᑐᖅ ᑭᓯᐊᓂ 
ᐱᔾᔪᑎᖃᖅᑰᕐᒥᔪᖅ ᓄᓇᓕᓕᒫᓂᑦ ᐃᓕᓐᓂᐊᖅᑏᑦ ᐊᒥᓲᓂᖏᓐᓂ ᒪᓕᒃᑐᓄᑦ ᐃᓕᓴᐃᔨᓄᑦ.  
 
ᓲᕐᓗ, ᐊᒥᓲᓗᐊᖅᐸᑕ ᐃᓕᓐᓂᐊᖅᑏᑦ ᐊᑕᐅᓯᕐᒥᑦ ᐃᒡᓗᕈᓯᕐᒥᑦ ᐃᓕᓴᐃᔨᒧᑦ ᐊᒥᓲᓗᐊᕆᔭᐅᒐᔭᕐᒪᑕ. ᑕᒪᒃᑯᐊ 
ᐊᑲᐅᙱᓕᐅᕈᑎᔪᑦ ᐋᖅᑭᒍᓐᓇᖃᑦᑕᕐᒪᑕ ᑭᓯᐊᓂ ᐅᖃᐅᓯᐅᓯᒪᓕᕌᖓᒥᒃ ᓲᖃᐃᒻᒪ ᓲᕐᓗ ᓴᓪᓕᓂᑦ, 
ᖃᐅᔨᒪᓪᓗᖓ ᓄᑖᒥᑦ ᐃᓕᓐᓂᐊᕐᕕᒃᑖᖅᑐᒃᓴᐅᑕᐅᓂᕐᒧᑦ ᐸᕐᓇᒍᑕᐅᓯᒪᖏᒻᒪᑦ. ᒫᓐᓇᒃᑯᑦ, ᐃᓕᓐᓂᐊᖅᑏᑦ  

ᐊᒥᓱᐊᓘᓪᓗᑎᒃ. ᐄᐳᕈᓪ 26, 2002-ᖑᑎᓪᓗᒍ, ᑎᑎᖅᑲᐅᓯᐊᓚᐅᕋᒪ ᓄᓇᓕᖕᓂ ᐃᓕᓐᓂᐊᖅᑐᓕᕆᓂᕐᒧᑦ 
ᐊᐅᓚᑦᑎᔨᖏᑕ ᐃᒃᓯᕙᐅᑕᖓᓐᓂᒃ ᓴᓪᓕᒥᑦ.  
 
ᑎᑎᖅᑲᐃᑦ ᐅᖃᓕᒫᔾᔮᙱᑕᒃᑲ ᑭᓯᐊᓂ ᐅᖃᖅᓯᒪᕗᑦ ᐃᓕᓐᓂᐊᕐᕕᐊᓗᓐᓄᐊᕋᓱᒃᓯᒪᓕᕋᒪ ᐊᕐᕌᒍᓄᑦ ᑎᓴᒪᓄᑦ 
ᓲᖃᐃᒻᒪ ᐸᕐᓇᒃᑕᐅᓯᒪᔪᖃᖏᒻᒪᑦ ᓴᓇᔪᖃᕐᓂᐊᕆᐊᒃᓴᖅ ᐃᓕᓐᓂᐊᕐᕕᐊᓗᖕᒥᒃ ᑐᒃᓯᕋᕈᒪᔪᒍᑦ ᑮᓇᐅᔭᓂᑦ 
ᐃᓐᓇᑐᖃᕐᓄᑦ ᐱᖃᑕᐅᓕᕈᑕᐅᔪᓐᓇᕐᓂᐊᖅᑐᓂᑦ ᐃᓕᓐᓂᐊᕐᕕᒻᒥ ᓲᖃᐃᒻᒪ ᐊᒥᓱᒃᑲᓐᓂᓗᐊᕌᓘᓕᕐᒪᑕ 
ᐃᓕᓐᓂᐊᖅᑏᑦ. ᑖᓐᓇ ᐅᖃᐅᓯᕆᔪᒻᒥᔭᕋᓗᐊᕗᑦ ᒥᓂᔅᑕᐅᕝᕕᖓᓄᑦ ᐃᓕᖅᑯᓯᓕᕆᔨᒃᑯᑦ, ᐅᖃᐅᓯᓕᕆᔨᒃᑯᑦ, 
ᐃᓐᓇᑐᖃᓕᕆᔩᑦ ᐊᒻᒪ ᒪᒃᑯᒃᑐᓕᕆᓂᕐᒧᑦ, ᑭᐅᔭᐅᓚᐅᖅᓯᒪᓇᑕ. ᑕᒪᓐᓇ ᑐᐊᕕᕐᓇᖅᑐᙳᓕᕐᒪᑦ 
ᑭᐅᔭᐅᔪᒪᒐᓗᐊᖅᑐᖓ.  
 
ᐅᕙᓐᓄᑦ ᐅᖃᕈᓐᓇᖅᐱᑦ, ᓲᖃᐃᒻᒪ ᐊᒥᓱᐊᓘᓕᕐᒪᑕ ᐃᓕᓐᓂᐊᖅᑏᑦ ᓴᓪᓕᓂ ᐊᓯᖏᓐᓂᒡᓗ ᓄᓇᓕᖕᓂᑦ, 
ᐃᓕᓐᓂᐊᕐᕕᖕᓂᑦ. ᒪᓕᒃᑐᑎᒃ ᐊᕐᕌᓂᓂᓴᕐᓂᑦ ᖃᔅᓯᐅᓂᖏᓐᓂᑦ ᓇᓗᓇᐃᖅᓯᒪᓚᐅᖅᑐᓂᑦ ᖃᐅᔨᖃᑦᑕᖅᐸᑦ 
ᖃᔅᓯᓂᑦ ᐃᓕᓴᐃᔨᑖᕐᓂᐊᕐᒪᖔᕐᒥ ᐊᕐᕌᒎᓂᐊᖅᑐᒧᑦ? ᖃᐅᔨᒪᒋᓪᓗᑕ ᐃᓕᓴᐃᔩᑦ ᐱᓕᕆᑦᑎᐊᖅᑐᐊᓘᓂᖏᓐᓂ, 
ᐊᖓᔪᖅᑳᕆᔭᐅᔪᑦ ᐃᓕᓐᓂᐊᖅᑎᓄᑦ ᐱᖃᑕᐅᔾᔫᒥᖃᑦᑕᓕᕐᒪᑕ ᐃᓕᓐᓂᐊᕐᕕᖕᓂᑦ.  
 
ᑕᑯᓇᖃᑦᑕᓕᕐᒪᑦ ᐊᒥᓲᓂᖅᓴᓂᑦ ᐃᓕᓐᓂᐊᖅᑎᓂᑦ ᓄᖅᑲᐃᓐᓇᕐᓂᑯᓂᑦ ᐅᑎᖅᑐᓂᑦ ᐃᓕᓐᓂᐊᕐᕕᖕᓄᑦ 
ᑕᐃᒫᒃ ᐊᒥᓲᓂᖅᓵᓗᖃᑦᑕᓕᖅᐳᑦ ᐃᓕᓐᓂᐊᖅᑏᑦ ᐊᐱᖅᑯᓯᕋ ᐃᓕᓐᓂᐊᖅᑐᑦ ᔫᓂᒥᑦ ᓄᖅᑲᓛᖅᑐᒃᓴᐅᕗᑦ. 
ᖃᓄᖅ ᐊᕐᕌᒎᓂᐊᖅᑐᒧᑦ ᐸᕐᓇᒃᓯᓯᒪᕕᓯ, ᓴᓪᓕᓄᑑᖏᑦᑐᖅ ᐊᓯᖏᓐᓄᓪᓗ ᓄᓇᓕᐅᔪᓄᑦ, ᐅᑭᐊᒃᓵᒧᑦ 
ᐃᓕᓐᓂᐊᖅᑏᑦ ᐊᒥᓱᐊᓘᓕᖅᐸᑕ, ᖃᓄᕐᓕ ᐸᕐᓇᐅᑎᑕᖅᑭᓯ ᐊᕐᕌᒎ ᓄᓇᖅ ᐱᒋᐊᖅᑲᑦ ᐅᑭᐊᔅᓵᖑᓕᖅᑲᑦ 
ᐃᓕᓐᓂᐊᖅᑎ-ᐃᓕᓴᐃᔨᒧᑦ ᐊᒥᓲᓂᖏᑦ ᖁᑦᑎᓗᐊᖅᑲᑕ? 
 
ᖃᓄᖅ ᐸᕐᓇᐅᑎᖃᖅᑭᓯ ᐃᓕᓴᕖᑦ ᐊᒥᓲᓗᐊᖅᑐᓂᑦ ᐃᓕᓐᓂᐊᖅᑎᖃᖅᑲᑦ-ᐃᓕᓴᐅᔨᒧᑦ?  ᑕᒪᓐᓇ ᑮᓇᐅᔭᖅ 
ᓴᓂᕐᕙᖅᑕᐅᓯᒪᕚ ᐊᒥᓲᓂᖏᓐᓄᑦ 9-ᒥᑦ 18-ᒧᑦ  ᐸᕐᓇᐅᑎᒋᓗᒍ ᖁᑦᑎᓗᐊᓂᖅᑲᑦ ᐃᓕᓐᓂᐊᑦᑏ-
ᐃᓕᓴᐃᔨᒧᑦ. ᖁᔭᓐᓇᒦᒃ. 
 
ᐃᔅᓯᕙᐅᑕᖅ (ᑐᓵᔨᑎᒍᑦ):  ᖁᔭᓐᓇᒦᒃ.  ᑭᐅᑎᓚᐅᓐᖏᓂᓐᓂ ᒥᓂᔅᑕᐅᔪᖅ, ᐅᖃᐅᓯᐅᕋᑖᖅᑐ 9-ᒥᑦ 18-ᒧᑦ 
ᐃᒪᐃᓕᖓᕆᐊᖃᖅᑯ 9-ᒥᑦ 24-ᒧᑦ, ᑕᐃᒫᒃ ᖃᐅᔨᒪᒋᐊᕐᓂᐊᖅᑲᑦ.   ᒥᓂᔅᑕ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ):  ᖁᔭᓐᓇᒦᒃ, ᐃᔅᓯᕙᐅᑖᖅ.  ᐃᓕᖅᑯᓯᓕᕆᔨᒃᑯᑦ 
ᐱᓕᕆᐊᖃᓚᐅᖅᓯᒪᕗᑦ ᓴᓂᕐᕙᐃᓯᒪᓪᓗᑎᑦ ᐃᓐᓇᑐᖃᐃᑦ ᐱᖃᑕᐅᔪᓐᓇᖁᓪᓗᒋᑦ ᐃᓕᓴᕕᐅᔪᓂᑦ ᐊᒻᒪᓗ 
ᑕᐃᒪᓐᖓᓂᑦ ᐱᑕᖃᕈᓐᓃᕐᖓᑦ ᖃᐅᔨᓴᓕᕆᕗᒍᓪᓕ ᖃᓄᒃ ᐃᓄᑐᖃᐃᑦ ᐱᖃᑕᐅᒃᑲᓐᓂᕈᓐᓇᕐᒪᖔᑕ 
ᐃᓕᓐᓂᐊᕐᕕᓂᑦ. 
 
ᐊᖏᕈᑎᑕᖃᓚᐅᖅᑯᑦ ᐊᖏᖅᑕᐅᓯᒪᔪᒥᑦ 2.8-ᒥᓕᐊᓂᑦ.  85-ᐳᓴᒋᔭᖑ ᐊᑐᖅᑕᐅᒐᔭᖅᑐᓂ ᓄᑖᓂᑦ 
ᐃᓕᓴᐃᔨᓂᑦ ᐊᒻᒪᓗ ᐱᖃᓯᐅᑎᓯᒪᓪᓗᒍ ᓴᓖᑦ ᑖᔅᓱᒥᖓ  ᐊᒻᒪᓗ ᒫᓐᓇ ᖃᐅᔨᓴᖅᐸᓪᓕᐊᓂᑦᑎᓐᓂ ᓇᓪᓕᐊ 
ᓄᓇᓕᐅᔪᑦ ᐱᒋᐊᖃᕐᓂᖅᐹᖑᒐᔭᕐᒪᖔᑕ.  ᖁᔭᓐᓇᒦᒃ.  
 
ᐃᔅᓯᕙᐅᑕᖅ (ᑐᓵᔨᑎᒍᑦ):  ᖁᔭᓐᓇᒦᒃ, ᒥᓂᔅᑕ ᕿᓚᕝᕙᖅ.  ᐊᕐᕚᓪᓗᒃ. 
 
ᐊᕐᕚᓪᓗᒃ (ᑐᓵᔨᑎᒍᑦ):  ᖁᔭᓐᓇᒦᒃ, ᐃᔅᓯᕙᐅᑖ.  ᒥᓂᔅᑕᐅᔪᖅ ᑮᓇᐅᔭᓕᕆᓂᕐᒧᑦ ᐅᖃᖅᑲᐅᒻᒪᑦ 2.8-
ᒥᓕᐊᓂᑦ ᑮᓇᐅᔭᓂᑦ.  ᐸᕐᓇᑎᑕᖃᒃᑲᓂᖅᑳ ᐊᒥᓲᓗᐊᓕᕐᓂᖅᑲᑕ ᐃᓕᓐᓂᐊᖅᑎᐅᔪᖅ-ᐃᓕᓴᐃᔨᒧᑦ ᑕᕝᕗᖓ 
ᐋᒌᓯ-ᒧᑦ?  ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᔅᓯᕙᐅᑕᖅ (ᑐᓵᔨᑎᒍᑦ):  ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ):  ᖁᔭᓐᓇᒦᒃ, ᐃᔅᓯᕙᐅᑖᖅ.  ᐄ, ᑕᑯᓐᓇᖅᑐᒋᑦ ᐃᓕᓐᓂᐊᖅᑎᓕᒫᑦ 
ᐊᕐᕌᒎᑕᒫᑦ, ᐃᓕᓐᓂᐊᖅᑏ ᐊᒥᓱᕈᒃᑲᓂᖅᐸᒻᒪᑕ 3-ᐳᓴ-ᒥᑦ ᐃᓕᓐᓂᐊᕐᕕᓂᑦ ᐅᓂᒃᑳᓕᐅᕈᑦ ᑕᑯᓐᓇᖅᑐᒍ.   

ᐃᓕᓴᐃᔨᒃᑲᓂᕐᓂᑦ ᐊᔪᖅᓴᓂᐊᖅᑐᒋᓐᖏᓚᖑᑦ ᐃᓕᓴᐃᔨᐅᔪᓂᑦ ᑮᓇᐅᔭᑎᒍᓪᓕ.  ᑕᕝᕙ ᑭᓯᐊᓂ, ᑮᓇᐅᔭᓂᑦ 
ᕿᓂᒃᑲᓐᓂᕆᐊᖃᓛᕆᕗᒍᑦ ᐊᕐᕌᒎᓚᖅᑐᒧᑦ ᐃᓕᓐᓂᐊᕐᓂᐅᔪᒧᑦ. 
 
ᐊᖑᒻᒪᑎᒐᓱᑉᐳᒍᑦ ᐃᓕᓐᓂᐊᑦᑎᓄᑦ ᓄᑖᕐᓄᑦ ᐊᒻᒪᓗ ᐃᓕᓐᓂᐊᑎᐅᔪᑦ-ᐃᓕᓴᐅᔨᒧᑦ ᐊᒥᓲᓂᖏᓐᓄᑦ.  
ᐊᔅᓱᕈᐃᓐᓇᓂᐊᖅᑯᒍᑦ ᐃᓐᓇᑐᖃᐃᕐᓂ ᐱᖃᑕᐅᖁᓪᓗᒋᑦ ᐃᓕᓐᓂᐊᕐᕕᓂᑦ.  ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᔅᓯᕙᐅᑕᖅ (ᑐᓵᔨᑎᒍᑦ):  ᖁᔭᓐᓇᒦᒃ.  ᐊᕐᕚᓪᓗᒃ 
 
ᐊᕐᕚᓪᓗᒃ (ᑐᓵᔨᑎᒍᑦ):  ᖁᔭᓐᓇᒦᒃ, ᐃᔅᓯᕙᐅᑖᖅ.  ᒥᓂᔅᑕᕆᔭᕗᑦ ᖃᐅᔨᒪᕗᖅ ᐅᕙᑦᑐᑦ ᐃᖃᓗᓐᓂ 
ᐊᒥᓱᒻᒪᕆᐅᕗᑦ ᓄᑖᖑᔪᑦ ᓅᑉᐸᑦᑐᑦ ᐃᖃᓗᓪᓄᑦ ᐊᖏᔪᖅᑳᖏᑦ ᐃᖅᑲᓇᐃᔮᖅᑕᕋᐃᒻᒪᑕ ᑕᒫᓂ. 
 
ᓴᓪᓕᓂᓪᓕ, ᐃᓄᐃᑦᑕᐅ ᓅᑦᑎᐸᓪᓕᐊᕗᑦ ᒐᕙᒪᒃᑯᓅᓐᖏᑐᕐᓕ ᑭᓯᐊᓂᓕ ᐃᒥᐊᓗᖃᓐᖏᓂᕆᔭᖓᓄᑦ, 
ᐱᐅᒋᔭᐅᒻᒪᑦ ᓄᓇᓕᐅᔪᖅ, ᐱᕋᔭᑦᑎᐊᐸᓐᖏᑦᑐᑦ ᐊᒻᒪᓗ ᓴᓪᓕᒥᐅᑕᐃᑦ ᕿᓃᓐᓇᖅᑐᑎᑦ  ᐊᑲᐅᓂᖅᓴᒥᑦ 
ᐃᓅᓯᖃᕐᓂᕐᒥᑦ. 
 
ᑕᒪᓐᓇ ᐱᔾᔪᑎᒋᓪᓗᒍ ᐃᓄᖏᑦ ᓅᑦᑎᐸᓪᓕᐊᕗᑦ ᐊᔾᔨᒋᓐᖏᒃᑲᓗᐊᕐᖓᒍᑦ ᐃᖃᓗᓐᓂ.  ᐃᓚᖏᓪᓕ ᓄᓇᓖᑦ 
ᒥᑭᓪᓕᕙᓪᓕᐊᓪᓗᑎᑦ ᐃᓚᖏᑦ ᐊᖏᓪᓕᕙᓪᓕᐊᕗᑦ ᓱᒃᑲᓕᔪᒻᒪᕆᐊᓗᒻᒥ, ᐃᓱᒪᕗᖓᓕ 
ᖃᐃᔨᒪᑦᑎᐊᕆᐊᖃᕐᓂᐊᕋᑦᑕ ᐅᖃᐅᓯᖃᓕᕋᐃᒍᑦᑕ ᐊᖏᔫᑎᐅᔪᓂᑦ ᓱᔭᐅᔭᕆᐊᓕᓐᓄᑦ ᑮᓇᐅᔭᓂᑦ 
ᓄᓇᓕᓕᒫᓄᑦ. 
 
ᓴᓪᓖᑦ ᐆᑦᑑᑎᒋᓗᒍ, ᓄᓇᓕᑦᑎᐊᕙᐅᒻᒪᑦ, ᐊᒥᓲᓂᖅᓴᐃᑦ ᐃᓄᐃᑦ ᓅᑉᐸᓕᐊᕗᑦ ᑕᐃᑯᖓ.  ᐃᓚᖏᑦ 
ᐃᓕᓐᓂᐊᖅᑏᑦ ᓄᖅᑲᖃᑦᑕᖅᑑᒐᓗᐊᑦ ᖁᕝᕙᓯᓐᓂᖃᓕᖅᑐᑎᑦ ᖁᓕᓂᑦ ᐊᒻᒪᓗ ᐅᑎᖅᐸᓪᓕᐊᕗᑦ 
ᐃᓕᓐᓂᐊᕐᕕᐊᓗᒻᒧᑦ ᐃᓄᖏᑕ ᐊᒥᓲᓂᖏᑦ 700-ᐸᓘᕗᑦ,  ᐊᒥᓱᕈᖅᐸᓪᓕᐊᑐᐃᓐᓇᖅᑯᑦ ᐃᓕᓐᓂᐊᖅᑎᐅᔪᑦ 
ᐃᓕᓐᓂᐊᕐᕕᐊᓗᒻᒥ. 
 
ᖁᕕᐊᓇᓪᓚᕆᖃᑦᑕᖅᑐᖅ ᑕᑯᓪᓗᒋᑦ ᐅᑎᖅᐸᓪᓕᐊᔪᑦ ᐃᓕᓐᓂᐊᕕᒻᒧᑦ ᐊᒻᒪᓗ ᐅᓪᓗᒥᒨᖓᓂᖅᓴᐃᑦ 
ᐃᓪᓗᕈᓯᖏᑦ ᒥᑭᓂᖅᓴᕈᓘᓪᓗᑎᒃ. 
 
ᐱᔾᔪᑎᒋᓪᓗᒍ ᑕᒪᓐᓇ ᐅᐃᒻᒪᓇᖃᑦᑕᖅᑐᖅ ᐊᒥᓲᓗᐊᖅᑎᓪᓗᒋᑦ ᐃᓕᓐᓂᐊᖅᑏᑦ ᐊᑕᐅᓯᕐᒥ 
ᐃᓪᓗᕈᓯᕋᓛᕈᓗᒻᒥ. ᐃᑲᔪᖅᑕᐅᖃᑦᑕᕈᒪᓪᓗᑎᒃ ᐃᓄᑐᖃᕐᓄᑦ, ᑕᐃᔭᐅᕙᑦᑐᑎᒃ ᐃᓪᓗᕈᓯᕐᒥ ᐃᑲᔪᖅᑏᑦ 
ᑭᓯᐊᓂ ᐃᑲᔪᕐᓂᖃᕋᔭᖅᑐᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐊᕐᕚᕐᓗᒃ. ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖ. ᐅᖃᐅᓯᖃᖅᑲᐅᒐᒪ ᐊᒥᓱᕈᖅᐸᓪᓕᐊᓂᖏᓐᓂᒃ 
ᐃᓕᓐᓂᐊᖅᑏᑦ. ᑭᒃᑯᑐᐃᓐᓇᐃᓪᓗ ᓄᑦᑎᐸᑦᑐᑎᒃ ᓄᓇᓕᓐᓃᓐᖔᖅᑐᑦ ᓴᓪᓕᓄᑦ ᐊᒻᒪᓗ ᑕᐃᒃᑯᐊ ᐃᓚᒌᑦ 
ᕿᑐᕐᖓᓖᑦ ᓴᓪᓗᓄᑦ ᐊᐅᓪᓛᐸᑦᑐᑦ ᖃᐅᔨᒪᓐᖏᑦᑐᖓ ᓇᓪᓕᐊᓐᓂᑦ ᓄᓇᓕᓐᓃᓐᖔᖅᓯᒪᒻᒪᖔᑕ, ᑕᐃᒃᑯᐊ 
ᓄᓇᓖᑦ ᐃᓕᓐᓂᐊᖅᑎᖏᑦ ᖃᑦᑏᓐᓇᕈᖃᑦᑕᕐᖓᑕ ᓅᑦᑐᖃᕋᐃᒻᒪᑦ ᓴᓪᓕᓄᑦ. ᑕᒪᓐᓇ ᐃᓱᒪᒋᔭᐅᒋᐊᕆᐊᓕᒃ. 
 
ᓇᓗᓇᕐᖓᑦ ᖃᑦᑎᓪᓚᑦᑖᖑᒐᓗᐊᕐᒪᖔᑕ ᐃᓕᓐᓂᐊᖅᑏᑦ ᓅᑉᐸᑦᑐᑦ ᓄᓇᓖᑦ ᐊᓯᐊᓄᑦ. ᑕᐃᒪᐃᖃᑦᑕᓴᒻᒪᑕ 
ᐊᕐᕌᒍᒥᒃ ᐊᑕᐅᓯᕐᒥᒃ. ᑕᑯᓪᓗᒋᑦ ᐃᓕᓐᓂᐊᕖᑦ ᐊᐅᓚᓂᖏᑦ, ᓴᓖᑦ ᐆᑦᑑᑎᒋᓗᒍ, 27-ᓂᒃ 
ᐃᓕᓐᓂᐊᖅᑎᑕᖃᕐᖓᑦ ᐊᑕᐅᓯᕐᒥᒃ ᐃᓪᓗᕈᓯᕐᒥᑦ. ᖃᑦᑏᓐᓇᐅᓂᖅᐹᑦ ᑲᑎᒻᒪᔪᑦ ᐃᓪᓗᕈᓯᕐᒥ 12-ᖑᓪᓗᑎᒃ.  

ᑕᑯᓪᓗᒋᑦ ᓈᓴᐅᑏᑦ ᓴᓪᓖᑦ ᐃᓱᒫᓘᑎᖃᖅᑐᑑᓐᖏᒻᒪᑦ ᐊᓯᖏᑦᑕᐅᖅ ᓄᓇᓕᐅᔪᑦ ᐃᓱᒫᓘᑎᖃᖃᑦᑕᒥᒻᒪᑕ. 
ᖁᔭᓐᓇᒦᒃ, ᐃᒃᓯᕙᐅᑖ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᕿᓚᕝᕙᖅ. ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖ. ᑮᓇᐅᔭᓕᕆᓂᕐᒧᑦ ᒥᓂᔅᑕ ᑭᐅᖅᑲᐅᒻᒪᑦ ᐃᒪᐃᓕᓪᓗᓂ 
ᑮᓇᐅᔭᓂᒃ ᐅᓂᒍᑕᐅᖃᑦᑕᕐᖓᑕ. 10 ᒥᓕᐊᓐ ᑮᓇᐅᔭᐃᑦ ᐅᓂᒍᑕᐅᕙᑦᑐᓄᑦ ᐊᑐᐃᓐᓇᐅᔪᓐᓇᔾᔮᓛᓐᖏᒻᒪᑕ 
ᐱᔾᔪᑎᒋᓪᓗᒍ ᐊᑐᖅᑕᐅᖔᓛᕐᖓᑕ ᐊᓯᖏᓐᓄᑦ ᑐᐊᕕᕐᓇᖅᑐᓄᑦ ᐊᑐᖅᓯᒪᔭᑦᑎᓐᓄᑦ ᐱᖓᓱᓂᑦ ᐊᕐᕌᒍᓂᑦ. 
 
ᐅᖃᖅᑲᐅᒻᒪᑦ ᓱᓕ 2.8 ᒥᓕᐊᓐᓂᒃ ᐅᓂᒍᑎᖃᖅᓯᒪᒻᒪᑕ. ᐱᔾᔪᑎᒋᓪᓗᒍ ᑕᒪᓐᓇ, ᓴᓕᓄᑑᓐᖏᖅᑐᖅ ᑭᓯᐊᓂ 
ᐸᕐᓇᐅᑎᑕᓕᒃ ᐊᑐᖅᑕᐅᓂᐊᖁᓪᓗᒋᑦ ᑮᓇᐅᔭᐃᑦ ᐃᓄᒋᐊᓗᐊᖅᐸᑦᑐᓄᑦ ᐃᓪᓗᕈᓯᕐᓄᑦ. ᖁᔭᓐᓇᒦᒃ, 
ᐃᒃᓯᕙᐅᑖ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐊᕐᕚᕐᓗᒃ. ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖ. ᒪᒥᐊᓇᖅ, 10 ᒥᓕᐊᓐ ᑕᕝᕙᓃᒃᑲᔭᓐᖏᑦᑐᖅ 
ᑭᓯᐊᓂ ᐃᓕᓴᐃᔨᑖᖅᑐᕆᐊᖃᒃᑲᓂᕐᓂᕈᑦᑕ ᐊᓯᖏᓐᓂ ᓄᓇᓕᓐᓂ ᓇᓗᓇᓐᖏᑦᑐᖅ 
ᑮᓇᐅᔭᖅᑕᖃᕐᓂᐅᓴᑐᐃᓐᓇᕋᔭᖅᑐᖅ ᐊᒻᒪᓗ ᖃᐅᔨᓴᐃᓐᓇᓂᐊᖅᑐᑕ ᓇᓪᓕᐊᑦ ᓄᓇᓕᐅᔪᑦ ᓄᑖᓂᒃ 
ᐃᓕᓴᐃᔨᑖᕆᐊᖃᕐᒪᖔᑕ, ᐊᒻᒪᓗ ᓄᑖᓂᒃ ᐃᓪᓗᕈᓯᕐᓂᒃ ᐊᒻᒪᓗ ᓇᓪᓕᐊᑦ ᓄᓇᓕᐅᔪᑦ 
ᐱᔭᕆᐊᖃᓪᓚᕆᒻᒪᖔᑕ, ᐃᒻᒪᖃ ᓴᓪᓖᑦ ᐆᑦᑑᑎᒋᓗᒍ. ᖁᔭᓐᓇᒦᒃ, ᐃᒃᓯᕙᐅᑖ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᕿᓚᕝᕙᖅ. ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖ. ᑭᖑᓪᓕᖅᐹᖅ ᐅᖃᐅᓯᔅᓴᕋ ᐃᒃᓯᕙᐅᑖ. ᑮᓇᐅᔭᐃᑦ 
ᐊᑐᐃᓐᓇᐅᒐᔭᓐᖏᑦᑐᑦ ᑭᓯᐊᓂ ᐃᓱᒪᒋᒋᐊᕈᓐᓇᕋᔭᖅᑕᕗᑦ ᐃᓪᓗᕈᓯᕐᓂᒃ ᐸᕐᓇᐅᑎᓕᐅᓕᕈᑦᑕ 2002 – 
2004 ᐊᕐᕌᒍᒧᑦ ᐃᓱᒪᔅᓴᖅᓯᐅᕈᑎᒋᔪᓐᓇᕋᔭᖅᐸᕗᑦ ᐃᓕᓐᓂᐊᕐᕕᓐᓂᑦ ᐃᓪᓕᕈᓯᕐᓄᑦ ᐸᕐᓇᐅᑏᑦ 2003-2004-ᒧᑦ 
ᐊᐅᓚᑦᑎᓂᕐᒧᑦ ᐋᖅᑭᐅᒪᐃᓐᓇᕈᑎᓄᓪᓗ ᐃᓕᓐᓂᐊᕐᕕᓐᓂᑦ ᐊᐅᓚᑦᑎᓂᕐᒧᑦ ᖃᑦᑏᓐᓇᐅᒻᒪᑕ, $145-ᒥᓕᐊᓐ 
ᖃᓂᒋᔭᖏᓐᓃᑐᐃᓐᓇᖅᑐᑎᒃ. 
 
ᒪᒥᐊᓇᖅ, ᐃᒃᓯᕙᐅᑖᖅ, ᐊᐅᓚᑦᑎᓂᕐᒧᑦ ᐋᖅᑭᐅᒪᐃᓐᓇᕈᑎᓄᓪᓗ, 152-ᒥᓕᐊᓐ 453-ᑕᐅᓴᓐ.  ᐃᓱᒪᔅᓲᑎᒋᕙᕗᑦ 
ᐊᖏᕈᑎᒋᓂᐊᕐᒪᖔᖅᑎᒍᑦ ᐋᒡᒐᓘᓐᓃᑦ ᑕᒪᓐᓇ ᐃᓱᒪᔅᓲᑎᒋᔪᓐᓇᖅᐸᕗᑦ.  ᐱᓯᒪᒐᓗᐊᖅᑐᑎᒍ ᑖᒃᑯᐊ ᓈᓴᐅᑏᑦ, 
ᑮᓇᐅᔭᖅᑕᖃᒃᑲᓂᖅᐹ ᓴᓂᕐᕙᖅᑕᐅᓯᒪᔪᓂᒃ?  ᐱᑕᖃᒃᑲᓐᓂᕆᐊᖃᓐᖏᒻᒫᑦ 2-ᒥᓕᐊᓂᒃ 5-ᒥᓕᐊᓄᑦ ᑎᑭᓯᒪᔪᓂᒃ 
ᓄᓇᕗᓕᒫᕐᒧᑦ ᐊᑐᖅᑕᐅᓂᐊᖅᑐᓂᒃ ᐃᓕᓐᓂᐊᕐᕕᓐᓂᑦ ᐊᐅᓚᑦᑎᓂᕐᒧᑦ ᐅᕝᕙᓘᓐᓃᑦ ᐃᖅᑲᓇᐃᔭᖅᑎᓄᑦ ᐃᓪᓗᓂᒃ 
ᐊᒥᒐᖅᓴᑐᒻᒪᕆᐅᒻᒪᑕ ᐃᓚᖏᓐᓂᑦ ᓄᓇᓕᓐᓂᑦ, ᐅᓂᒍᑕᐅᕙᑦᑐᑎᒃ ᐃᖅᑲᓇᐃᔮᔅᓴᐅᒐᓗᐊᓄᑦ ᐃᓚᖏᓐᓄᑦ. 
 
ᑐᓴᖃᑦᑕᖅᓯᒪᕗᖓ 70% ᐊᒻᒪ 65% ᐃᖅᑲᓇᐃᔮᑦ ᐃᓐᓄᔅᓯᒪᓐᖏᒻᒪᑕ ᐱᔾᔪᑎᒋᓪᓗᒋᑦ ᐃᓪᓗᔅᓴᖃᓐᖏᓗᐊᕐᓂᖏᑦ 
ᐃᓪᓗᓯᐊᓐᖏᑉᐸᑕᓗ ᐃᓕᓐᓂᐊᕐᕕᓐᓄᑦ ᐃᖅᑲᓇᐃᔮᔅᓴᐃᑦ ᒪᑐᐃᖓᑐᐃᓐᓇᕆᐊᖃᖅᐳᑦ ᐊᕐᕌᒎᓂᐊᖅᑐᒧᑦ.  ᑕᒪᓐᓇ 
ᐱᔾᔪᑎᒋᓪᓗᒍ ᐊᒻᒪ ᐊᓯᖏᓐᓄᑦ, ᐊᕐᕌᒎᓂᐊᖅᑐᒥ ᑮᓇᐅᔭᓄᑦ, ᓴᓂᕐᕙᐃᓯᒪᔪᖃᕐᓂᐊᖅᐹ ᐊᑐᖅᑕᐅᔪᒫᕐᓂᐊᖅᑐᓂᒃ 
ᑐᐊᕕᕐᓇᖅᑐᑕᖃᓕᕐᓂᖅᐸ.  ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ):  ᖁᔭᓐᓇᒦᒃ, ᐊᕐᕚᕐᓗᒃ.   ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ.  ᑖᓐᓇ ᑲᑎᒪᔨᕋᓛᖅ, ᑐᑭᓯᕙᒋᑦ 
ᖃᓄᐃᓕᐅᕐᒪᖔᖅᐱᑦ, ᐱᐅᒐᔭᕐᒪᑦ ᑮᓇᐅᔭᖅᑕᖃᒃᑲᓂᕐᓂᖅᐸᑦ ᓴᓂᕐᕙᖅᑕᐅᔪᓂᒃ ᑕᒪᒃᑯᓄᖓ, ᑭᓯᐊᓂ 
ᐅᖃᐅᑎᕙᒋᑦ ᑮᓇᐅᔭᖅᑕᖃᔾᔮᖏᒻᒪᑦ ᓴᓂᕐᕙᖅᑕᐅᓯᒪᔪᓂᒃ.  ᐸᕐᓇᐅᑎᖃᕆᐊᖃᕋᑦᑕ ᑮᓇᐅᔭᓄᑦ ᑮᓇᐅᔭᓕᕆᔩᑦ 
ᑲᑎᒪᔨᖏᓐᓅᕋᔭᖅᑐᓂᒃ, ᑐᔅᓯᕋᓕᕈᑦᑕ ᑮᓇᐅᔭᓂᒃ. 

ᐱᑕᖃᒃᑲᓐᓂᓐᖏᓚᖓ ᐊᐅᓚᑦᑎᓂᕐᒧᑦ ᑮᓇᐅᔭᓂᒃ. . . ᒪᑐᐃᖓᔪᑦ ᖃᑦᑏᓐᓇᒻᒪᕆᐅᕗᑦ ᒫᓐᓇᐅᔪᖅ. . . 
ᖁᓚᖅᐳᖓ ᑮᓇᐅᔭᖅᑖᕈᓯᐊᒃᑲᓐᓂᕋᓱᐊᓂᕐᒧᑦ ᐊᕐᓇᐅᑏᑦ ᐊᖏᖅᑕᐅᒐᔭᕆᐊᖏᑕ ᒫᓐᓇᐅᔪᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ):  ᖁᔭᓐᓇᒦᒃ, ᒥᓂᔅᑕ ᕿᓚᕝᕙᖅ.  ᑭᖑᓪᓕᖅᐹᖑᓕᖅᑐᖅ ᐊᕐᕚᕐᓗᒻᒧᑦ. 
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ.  ᑕᑯᓐᓇᖅᑐᒋᑦ  ᓈᓴᖑᑏᑦ ᐊᐅᓚᑦᑎᓂᕐᒧᑦ 2001-2002 
ᐊᕐᕌᓂ ᐅᐱᕐᖔᖑᓚᐅᖅᑐᒥ, ᐊᑐᓚᐅᖅᑕᑎᓐᓂᑦ ᐸᕐᓇᐅᑎᑦᑎᓐᓄᑦ ᑕᕝᕙᓂ ᐊᕐᕌᒍᒥ.  ᐸᕐᓇᐃᑲᐅᖅᑐᓚᐅᕐᒪᑕ 
ᐊᕐᕌᒍᒧᑦ ᑕᒪᑐᒧᖓ ᓴᓪᓕᓂᑦ. 
 
ᐱᖓᓱᑦ ᑕᓪᓕᒪᓄᑦ, ᐱᓯᒪᓐᖏᓐᓇᒃᑭᑦ ᑎᑎᖅᑲᐃᑦ ᐅᕙᓂ ᑭᓯᐊᓂ ᒨᓴᓕᐅᖅᑐᖃᓚᐅᕐᒪᑦ ᒪᕐᕈᐊᖅᑎᖅ 
ᐅᖃᓕᒫᖅᑕᐅᔪᓂᒃ ᒪᓕᒐᔅᓴᒧᑦ ᐅᖃᖅᓯᒪᔪᓂᒃ ᐊᑐᐃᓐᓇᖅᑕᖃᓛᕐᒪᑦ ᑮᓇᐅᔭᓂᒃ 2001-2002-ᒧᑦ. 
 
ᐸᕐᓇᐃᒍᓐᓇᕋᔭᓐᖏᓇᑦᑖ ᐃᓕᓐᓂᐊᕐᓂᖅ ᐱᒋᐊᓚᐅᓐᖏᓐᓂᖓᓂ ᖃᐅᔨᒪᒋᐊᕐᓗᑕ ᑮᓇᐅᔭᐃᑦ ᓈᒻᒪᒃᑲᓗᐊᕐᒪᖔᑕ 
ᐃᓪᓕᕈᓯᕐᓄᑦ ᐊᒻᒪ ᓈᒻᒪᒃᑯᓗᐊᕐᒪᖔᑕ ᐃᓕᓴᐃᔩᑦ.  ᑕᒪᓐᓇ ᖃᐅᔨᒪᒋᐊᕈᑕᐅᕗᖅ ᐊᒥᒐᖅᓯᓕᓐᖏᒃᑲᓗᐊᕐᒪᖔᑕ 
ᐊᐅᓚᒋᐊᖃᖅᑕᑎᓐᓂᑦ, ᐅᖃᕈᑦᑕ ᐃᖅᑲᓇᐃᔭᖅᑎᑦᑎᒍᓐᓇᓐᖏᓐᓂᕋᐃᓗᑕ ᐃᓕᓴᐃᔨᓂᒃ ᐋᒡᒌᓯᒥ 
ᐅᓂᒍᑎᑕᖃᓕᕐᓗᓂᓗ.  ᑮᓇᐅᔭᖅᑕᖃᕆᐊᖃᓐᖏᓇᑦᑖ ᓈᒻᒪᑦᑐᓂᒃ ᐊᐅᓚᑦᑎᓂᕐᒧᑦ ᐃᓕᓐᓂᐊᕕᓕᕆᓂᕐᓄᑦ 
ᐸᕐᓇᐅᑎᐅᔪᓂᒃ ᑕᒪᒃᑯᓄᖓ ᑮᓇᐅᔭᑎᒍᑦ ᐊᔅᓱᕈᕈᑕᐅᕙᑦᑐᓄᑦ?  ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ):  ᖁᔭᓐᓇᒦᒃ, ᐊᕐᕚᕐᓗᒃ.  ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ.  ᐄ, ᐃᓚᖏᑦ ᓄᓇᓖᑦ ᓄᑖᓂᒃ 
ᐃᓕᓴᕕᑦᑖᓛᖅᐳᑦ.  ᓰᑏᕝᕙ 30-ᒥ, ᖃᐅᔨᒋᐊᑦᑎᐊᕈᓐᓇᓛᖅᐳᒍᑦ ᖃᑦᑎᐅᒻᒪᖔᑕ ᐃᓕᓐᓂᐊᖅᑏᑦ ᐃᓪᓕᕈᓯᕐᓂᒃ, 
ᒪᓕᑦᑐᒋᑦ ᓇᓚᐅᑦᑖᖅᑕᐅᓚᐅᖅᑐᑦ ᓄᑖᓄᑦ ᐃᓕᓐᓂᐊᕆᐊᕐᓂᐊᖅᑐᓄᑦ. 
 
ᖃᐅᔨᓪᓚᕆᒍᓐᓇᕐᓂᐊᖅᑐᒍᑦ ᖃᑦᓯᐅᔪᑦ ᐃᓕᓐᓂᐊᖅᑎᐅᔪᑦ ᐃᓪᓗᕈᓯᕐᒥ ᐊᑕᐅᓯᕐᒥᖃᑦᑕᕐᓂᐊᕐᒪᖔᑕ, 
ᑕᐃᒃᓱᒪᓂᐅᓕᖅᐸᑦ ᖃᐅᔨᔪᓐᓇᕐᓂᐊᖅᑐᒍᑦ ᖃᑦᓯᐅᔪᑦ ᐃᓕᓐᓂᐊᖅᑎᐅᔪᑦ ᐃᓪᓗᕈᓯᕐᒥᓂᐊᕐᒪᖔᑕ. 
 
ᓯᑎᒻᐱᕆ 30-ᒥ, ᖃᐅᔨᓪᓚᕆᓐᓇᕐᓯᓚᖅᑐᒍᑦ ᖃᑦᓯᓪᓚᕆᐅᖃᑦᑕᓚᕐᒪᖔᑕ ᐃᓕᓐᓂᐊᖅᑎᐅᔪᑦ ᐃᓪᓗᕈᓯᕐᒥᒃ, 
ᒪᓕᓪᓗᒋᑦ ᑕᒪᒃᑯᐊ ᓄᑖᖑᔪᑦ ᒥᒃᓴᐅᓴᒃᑕᐅᓯᒪᔪᑦ ᐃᓕᓐᓂᐊᕆᐊᕆᐊᖃᖅᑐᑦ. ᑕᐃᒃᓱᒪᓂ ᑭᓯᐊᓂᓕ 
ᖃᐅᔨᔪᓐᓇᓛᖅᑐᒍᑦ ᐊᒥᒐᕈᓯᐅᔪᓂᒃ ᐊᒥᐊᒃᑯᓂᓪᓗᓐᓂᑦ ᐸᕐᓇᒍᑎᑦᑎᓂᕐ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᕿᓚᕝᕙᖅ. ᒫᓐᓇᐅᔪᖅ ᐅᖃᕈᒪᓯᒪᔪᖅ ᓄᑕᕋᖅ. 
 
ᓄᑕᕋᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᒃᐱᒐᕐᒥ 9-18, ᐊᑖᓂ ᐃᓕᓐᓂᐊᕐᕕᐅᔪᑦ ᐊᐅᓚᓂᖏᓐᓂ, 
ᑎᑎᕋᕐᓯᒪᔪᖅ “ᐊᑭᓕᖅᑕᐅᓂᖏᓐᓄᑦ ᐃᑲᔪᓯᐊᖑᔪᑦ”, 58 ᒥᓕᐊᓐᖑᓚᐅᕐᒪᑕ 2001/2002 ᐊᒻᒪᓗ ᑖᒃᑯᐊ 
ᐊᒥᓱᕈᕆᐊᕐᓯᒪᓪᓗᑎᒃ 2002/2003-ᒥ 4 ᒥᓕᐊᓐᑲᓴᓐᓂᒃ ᐅᖓᑖᓄᑦ 63 ᒥᓕᐊᓐ ᐊᒻᒪᓗ 
ᑐᑭᓯᒋᐊᖅᑎᑕᐅᑲᓐᓂᕈᒪᑐᐃᓐᓇᖅᑐᖓ ᖃᓄᐃᒻᒪᑦ ᐊᑭᓕᖅᑕᐅᓂᖏᓐᓄᑦ ᐊᒥᓱᕈᕆᐊᕐᓯᒪᒻᒪᖔᑕ ᐊᒻᒪᓗ 
ᑭᓱᒥ ᐱᔾᔪᑎᖃᖅᑐᑎᒃ ᐊᒥᓱᕈᕆᐊᑲᓪᓚᒻᒪᖔᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᓄᑕᕋᖅ. ᒥᓂᔅᑕ ᕿᓚᕝᕙᖅ. 

ᒥᓂᔅᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᖅᑲᓇᐃᔭᖅᑎᓄᑦ ᐊᖏᖃᑎᒋᒍᑕᐅᔪᖅ 
ᐋᔩᕈᑕᐅᓚᐅᖅᑐᖅ ᐱᔾᔪᑎᖓᑕ ᐃᓚᖓ ᐊᒥᓱᕈᕆᐊᕐᓂᖏᓐᓄᑦ. ᐅᖓᑎᐊᕐᔪᐊᓂᓚᐅᕐᒪᑦ 2 ᒥᓕᐊᓐ 300 
ᑕᐅᓴᓐ ᓄᑖᓄᑦ. ᐊᒻᒪᓗ ᓱᓕ ᐱᔾᔪᑎᒋᓪᓗᒍ ᐊᒥᓱᕈᕆᐊᓚᐅᕐᒪᑕ ᐃᓕᓴᐃᔨᑦ ᐊᒻᒪᓗ ᐃᓕᓐᓂᐊᖅᑎᓄᑦ, 
ᐅᖓᑎᐊᕐᔪᐊᓂᒻᒪᑕ 2 ᒥᓕᐊᓐ, 700 ᑕᐅᓴᓐ ᐊᒻᒪ ᐃᓄᒋᐊᒃᓯᕙᓪᓕᐊᓂᖏᓐᓄᑦ. ᑕᐃᒪᓕ ᐱᔾᔪᑎᒋᓪᓗᒍ 
ᐊᒥᓱᕈᖅᐸᓪᓕᐊᓯᒪᕗᑦ ᐊᑭᓕᖅᑕᐅᔾᔪᑕᐅᕙᒃᑐᑦ ᐃᑲᔪᓯᐊᖑᕙᒃᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᕿᓚᕝᕙᖅ. ᓄᑕᕋᖅ. 
 
ᓄᑕᕋᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᒃᐱᕐᓗᒍ ᒪᒃᐱᖓᕐᒧᑦ 9-20, ᓯᕗᓪᓕᖅᐸᐅᔪᖅ 
ᑎᑎᕋᕐᓯᒪᔪᓂ, ᐅᖓᑎᐊᕐᔪᐊᓂᒻᒪᑦ 3.2 ᒥᓕᐊᓐ ᐊᒻᒪᓗ ᒫᓐᓇᐅᔪᖅ 2.8 ᒥᓕᐊᓐᑐᐃᓐᓇᐅᓕᖅᑐᓂᒃ. 
ᖃᓄᐃᒻᒪᓄᑯᐊ ᖃᑦᓯᓐᓇᕈᕆᐊᕐᓯᒪᕙᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᓄᑕᕋᖅ. ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᐊᑦᑎᐊᕈ ᐅᖃᖃᐅᒐᒪ, ᐱᔾᔪᑎᖃᖅᑐᖅ 
ᐊᑕᐅᓯᐊᑐᐃᓐᓇᖅᑐᑎᑦ ᑮᓇᐅᔭᖃᖅᑎᑕᐅᓯᒪᓂᖏᓐᓄᑦ ᓄᑕᓄᑦ ᐃᓕᓐᓂᐊᕈᑎᒃᓴᐅᔪᓄᑦ ᐊᒻᒪᓗ ᑕᐃᒃᓱᒪᓂ 
ᐱᑕᖃᓚᐅᓐᖏᓐᓇᑦᑕ ᑮᓇᐅᔭᓂᒃ ᐊᑐᖅᑐᒃᓴᓂᒃ ᑕᒫᓂ ᐊᕐᕋᒍᒥ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᕿᓚᕝᕙᖅ. ᓄᑕᕋᖅ. 
 
ᓄᑕᕋᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᑕᐅᓯᐊᖅᑐᑎᒃ ᑮᓇᐅᔭᖃᖅᑎᑕᐅᓂᖏᓐᓄᑦ 
ᐊᑐᖅᑕᐅᓚᐅᖅᑐᑦ, ᑕᐃᒪᓕᖃᐃ ᐱᐅᕗᖅ ᐱᓯᒪᓗᑎᒃ ᐱᓕᕆᕕᒻᒧᑦ ᑮᓇᐅᔭᖃᖅᑎᑕᐅᑲᓐᓂᕐᓂᕐᒧᑦ  
ᑐᓂᔭᐅᓂᐊᖅᑐᓂᒃ ᐊᔪᕐᓇᑲᐃᓐᓇᖃᑦᑕᕐᓂᐊᕐᒃᒪᑦ ᖃᑦᓯᓐᓇᕈᕆᐊᖅᑕᐅᓂᐊᖅᐸᑕ ᑕᒫᓂ ᐅᑭᐅᒥᒃ 
ᐊᕐᕋᒍᒥᓗᓐᓂᒃ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᓐᓇ ᐊᑕᐅᓯᐊᑐᐃᓐᓇᖅᑐᓂ 
ᑮᓇᐅᔭᖃᖅᑎᑕᐅᓚᐅᕐᒪᑦ, ᑕᒪᓐᓇ ᐊᕐᕋᒍᔪᖅ ᐱᔭᕇᖅᐸᑦ, ᐋᔩᖃᑎᖃᕐᓂᐊᕐᒥᔪᒍᑦ ᑲᓇᑕᐅᑉ ᒐᕙᒪᒃᑯᖏᓐᓂᑦ 
ᑮᓇᐅᔭᖃᖅᑎᑕᐅᒃᑲᓐᓂᕈᒪᓗᑕ ᐊᒻᒪᓗ ᑕᐃᒃᓱᒪᓂ ᐋᔩᖃᑎᒋᓐᓂᐅᔪᓂᒃ ᑲᓇᑕᐅᑉ ᒐᕙᒪᒃᑯᖏᓐᓂᑦ 
ᑐᒃᓯᕋᐅᑎᓕᐅᒃᑲᓐᓂᓚᕐᒥᔪᒍᑦ ᑮᓇᐅᔭᖅᑕᖅᑎᑕᐅᑲᓐᓂᕐᓂᕐᒧᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᕿᓚᕝᕙᖅ. ᓄᑕᕋᖅ. 
 
ᓄᑕᕋᖅ (ᑐᓵᔨᑎᒍᑦ): ᑭᒡᒍᑎᖓᑕ ᐃᓚᖓᓄᑦ ᐃᒃᐱᒍᓱᒍᓐᓃᕐᓂᕋᒪ, ᖃᐅᔨᒪᒐᓗᐊᖅᑕᑲᕋ, ᑕᐃᒪᓕ 
ᑐᑭᓯᕗᖓ ᑲᓇᑕᐅᑉ ᒐᕙᒪᒃᑯᖏᓐᓂᒃ ᐋᔩᖃᑎᖃᕐᓂᐊᕋᑦᓯ ᐊᒻᒪᓗ ᑕᐃᒃᑯᐊ ᑮᓇᐅᔭᐃᑦ 
ᖃᑦᓯᓐᓇᕆᐊᖃᔾᔭᖏᑦᑐᓄᑦ. ᑕᐃᒪᒃ ᑐᑭᓯᕗᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒥᒃ, ᐃᒃᓯᕙᐅᑖᖅ. ᐄ, ᖃᑦᓯᓐᓇᕈᕆᐊᔾᔭᖏᑕᕗᑦ ᑮᓇᐅᔭᐃᑦ 
ᑕᕝᕗᖓ ᐱᓕᕆᕕᒻᒧᑦ. ᐋᔨᖃᑎᖃᒃᑲᓐᓂᕐᓂᐊᕐᒥᔪᒍᑦ ᑲᓇᑕᐅᑉ ᒐᕙᒪᒃᑯᖏᓐᓂᑦ ᑮᓇᐅᔭᒃᑲᓂᕐᓄᑦ ᐊᒻᒪᓗ 
ᑕᕝᕙᓂ ᐊᑕᓂᒃᑲᔭᖅᑐᑦ. ᑕᕝᕙᓂᒃᑲᔭᕐᒥᔪᑦ ᐃᖅᑲᓇᐃᔭᖅᑎᑦᑎᓂᕐᒧᑦ ᐱᕙᓪᓕᐊᓂᕐᒧᑦ ᐊᖏᖃᑎᒋᒍᑕᐅᔪᒧᑦ,  

ᐊᒻᒪᓗ ᐃᓚᐅᓕᑦᔭᐅᓯᒪᒐᔭᖅᑐᖅ ᑭᓯᐊᓂ ᑲᓇᑕᐅᑉ ᒐᕙᒪᒃᑯᖏᑦ ᑭᓯᐊᓂ ᐊᖏᖅᐸᑕ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ):  ᖁᔭᓐᓇᒦᒃ, ᒥᓂᔅᑕ ᕿᓚᕝᕙᖅ.  ᓄᑕᕋᖅ. 
 
ᓄᑕᕋᖅ (ᑐᓵᔨᑎᒎᖅᑐᖅ):  ᖁᔭᓐᓇᒦᒃ, ᐃᒃᓯᕙᐅᑖᖅ.  ᐅᑎᕆᐊᑲᐃᓐᓈᕐᔪᒋᐊᖃᕐᓂᐊᕋᒪ 9-19-ᒧᑦ.  $9-ᒥᓕᐊᓐ 
ᐊᑖᓂᑦ ᑐᓂᕐᕈᑕᐃᑦ.  ᑖᒃᑯᐊ $9-ᒥᓕᐊᓐ ᓄᓇᓕᓕᒫᓅᕚᑦ ᓄᓇᕗᒻᒥ ᐅᕝᕙᓘᓐᓃᑦ ᐊᑕᐅᓰᓐᓇᕐᒧᑦ ᓄᓇᓕᒻᒧᑦ.  
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ):  ᖁᔭᓐᓇᒦᒃ, ᓄᑕᕋᖅ.    ᒥᓂᔅᑕ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ.  26-ᓅᕗᑦ ᓄᓇᓕᓐᓄᑦ ᓄᓇᕗᒻᒥ.  ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ):  ᖁᔭᓐᓇᒦᒃ, ᒥᓂᔅᑕ.  ᓄᑕᕋᖅ. 
 
ᓄᑕᕋᖅ (ᑐᓵᔨᑎᒎᖅᑐᖅ): ᖁᔭᓐᓇᒦᒃ, ᐃᒃᓯᕙᐅᑖᖅ.   ᑖᒃᑯᐊ ᑐᓂᖅᑲᖅᑕᐅᓂᐊᖅᐹᑦ ᒪᓕᓪᓗᒋᑦ ᐃᓄᒋᐊᓐᓂᖏᑦ 
ᐅᕝᕙᓘᓐᓃᑦ ᐃᓱᒪᖅᓲᑕᐅᓂᐊᖅᐸᑦ ᒪᓕᒐᓕᐅᖅᑎᓄᑦ.  ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ):  ᖁᔭᓐᓇᒦᒃ, ᓄᑕᕋᖅ.  ᒥᓂᔅᑕ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ.   ᑐᓂᐅᖅᑲᖅᑕᐅᓂᐊᖅᐳᑦ ᐊᔾᔨᒌᑎᑕᐅᓗᑎᒃ 
ᐊᐅᓚᑕᐅᒋᐊᓕᓐᓄᑦ ᐊᒻᒪ ᑭᖑᕐᖓᒍᑦ ᒪᓕᑦᑐᒋᑦ ᐃᓄᒋᐊᓐᓂᖏᑦ.  ᑕᒪᔾᔭ ᐊᑐᕐᓂᐊᖅᐸᕗᑦ.  ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ):  ᖁᔭᓐᓇᒦᒃ, ᒥᓂᔅᑕ.  ᓄᑕᕋᖅ. 
 
ᓄᑕᕋᖅ (ᑐᓵᔨᑎᒎᖅᑐᖅ): ᒥᓂᔅᑕ ᐅᖃᕋᑖᕐᒪᑦ ᑐᓂᖅᑲᐃᓂᐊᕐᓂᖃᖅᑐᓂ ᐊᔾᔨᒌᓪᓗᑎᒃ ᑕᒪᒃᑮᓐᓄᑦ 
ᐃᓄᒋᐊᓐᓂᖏᓐᓄᑦ ᐊᒻᒪ ᐊᔾᔨᒌᓂᒃ ᑐᓂᐅᖅᑲᖅᑕᐅᓂᖏᑦ ᐊᐅᓚᑕᐅᒋᐊᓕᓐᓄᑦ.  ᖃᓄᖅ ᑐᑭᖃᖅᐸ 
ᐅᖃᖅᑎᓪᓗᑎᑦ ᑕᒪᒃᑮᓐᓂᒃ?  ᒪᓕᓐᓂᐊᖅᐲᑦ ᐃᓄᒋᐊᓐᓂᖏᓐᓂᑦ ᐅᕝᕙᓘᓐᓃᑦ ᐊᑐᕐᓗᓯ ᐋᖅᑭᑦᑕᐅᓯᒪᔪᓂᒃ ᐊᒻᒪ 
ᖃᓄᓪᓚᑦᑖᖅ ᑕᒪᓐᓇ ᐊᐅᓚᓂᖃᖅᐸ?  ᖃᓄᖅ ᐊᑐᕐᓂᐊᖅᐱᓯ, ᐃᓄᒋᐊᓐᓂᖅᓴᐃᑦ ᑮᓇᐅᔭᖅᑖᕐᓂᖅᓴᐅᓂᐊᖅᐹᑦ 
ᓄᓇᓕᕋᓛᖑᓂᖅᓴᓂᒃ,  ᐆᑦᑑᑎᒋᓗᒍ, ᐊᐅᓱᐃᑦᑐᒥ, ᖃᑦᑏᓐᓇᐅᓂᖅᓴᐅᓪᓗᑎᒃ ᐃᓄᖏᑦ ᐊᔾᔨᐅᔪᒥᒃ 
ᐱᖃᑕᐅᑎᓪᓗᒋᑦ ᐅᕝᕙᓘᓐᓃᑦ ᒪᓕᑦᑐᒋᑦ ᐃᓄᒋᐊᓐᓂᖏᑦ.  ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ):  ᖁᔭᓐᓇᒦᒃ, ᓄᑕᕋᖅ.  ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ.  ᐊᐅᓚᑦᑎᓂᕐᒧᑦ ᐊᑭᐅᒐᔭᖅᐳᑦ 
ᐃᓕᓐᓂᐊᕐᕕᓐᓄᑦ.   ᐊᑐᕐᓂᐊᕐᓂᕈᑦᑕ ᐱᑐᖃᕐᓂᒃ ᑕᒪᑐᒧᖓ, ᑐᓂᓯᓐᓂᕈᑦᑕ ᓄᓇᓕᓐᓂᑦ ᐃᓕᓐᓂᐊᖅᑐᓕᕆᓂᕐᒧᑦ 
ᑲᑎᒪᔨᓄᑦ ᑐᓂᕐᕕᑎᓂᒃ $15-ᑕᐅᓴ ᐊᒻᒪ 86-ᑖᓚᐃᑦ ᐊᑕᐅᓯᕐᒧᑦ ᐃᓕᓐᓂᐊᖅᑎᒧᑦ, ᒪᓕᑦᑐᒍᓕ ᑖᓐᓇ ᓄᑖᖅ 
ᐊᑐᖅᑕᖅ, $25ᕝᑕᐅᓴᓐ ᐊᒻᒪ 86-ᑖᓚᐅᒐᔭᖅᐳᑦ ᐊᑕᐅᓯᕐᒧᑦ ᐃᓕᓐᓂᐊᖅᑎᒧᑦ ᑕᒪᒃᑯᐊᓗ ᐊᐅᓚᑦᑎᓂᕐᒧᑦ ᐊᑭᐅᕗᑦ 
ᐃᓕᓐᓂᐊᕐᕕᓐᓂᑦ.  ᑖᒃᑯᐊ ᑐᓂᕐᕈᑕᐃᑦ ᓄᓇᓕᓐᓂᑦ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓅᖅᐳᑦ ᑕᐃᒫᓪᓗ 
ᐋᖅᑭᔅᓯᒪᓂᐊᖅᐸᕗᑦ ᑐᓂᕐᕈᑎᐅᔪᑦ ᑮᓇᐅᔭᐃᑦ ᐊᑭᖃᕋᔭᖅᑐᑎᓪᓗ ᑕᒫᓂ 350-ᑕᐅᓴᓂᒃ.  ᖁᔭᓐᓇᒦᒃ, 
ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ):  ᖁᔭᓐᓇᒦᒃ, ᒥᓂᔅᑕ ᕿᓚᕝᕙᖅ.  ᓱᓕᒃᑲᓐᓂᐅᕚᑦ.  ᐅᐃᓕᐊᒻᔅ. 
 
ᐅᐃᓕᐊᒻᔅ (ᑐᓵᔨᑎᒍᑦ):  ᖁᔭᓐᓇᒦᒃ, ᐃᒃᓯᕙᐅᑖᖅ.  ᓇᓗᓇᐅᖅᓯᕕᐅᒃᑲᓐᓂᕈᒪᑐᐃᓐᓇᖅᑐᖓ 
ᐊᐱᖅᑯᑎᐅᕋᑖᖅᑐᒧᑦ ᑲᑎᒪᔨᕋᓛᒧᑦ.  ᒥᓂᔅᑕ ᐅᖃᐅᓯᖃᕐᒪᑦ 4-ᒥᓕᐊᓐ 9-18-ᒥ, ᑖᒃᑯᐊ 4-ᒥᓕᐊᓐ 
ᐊᖏᓪᓕᒋᐊᕈᑕᐅᕚᑦ ᐃᓕᓐᓂᐊᕐᕕᓐᓂᒃ ᐊᐅᓚᑦᑎᓂᕐᒧᑦ.  ᖃᓄᐃᑦᑐᓂᒃ ᓄᑖᓂᒃ ᐱᓕᕆᐊᖅᑕᖃᖅᐸ 
ᐊᑐᐃᓐᓇᐅᑎᓐᓂᐊᖅᑕᓯᓐᓂᒃ?  ᐱᓪᓗᒍ 4-ᒥᓕᐊᓐ ᐊᖏᔪᒻᒪᕆᐅᒻᒪᑕ ᑮᓇᐅᔭᐃᑦ ᑕᐃᒪᐃᒻᒪᑦ ᖃᓄᐃᑦᑐᓂᒃ 
ᓄᓇᓖᑦ ᓂᕆᐅᒍᓐᓇᖅᐸᑦ ᐊᖏᓪᓕᒋᐊᕐᓂᐅᔪᒥᒃ ᑮᓇᐅᔭᑎᒍᑦ?  ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ):  ᖁᔭᓐᓇᒦᒃ ᐅᐃᓕᐊᒻᔅ.  ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ.  ᐅᖃᐅᓯᕆᕋᑖᖅᑕᕋ ᐊᖏᓪᓕᒋᐊᕐᓂᐅᔪᖅ 
ᐃᓕᓐᓂᐊᕐᕕᓐᓂᑦ ᐊᐅᓚᑦᑎᓂᕐᒧᑦ ᐃᑲᔫᑕᐅᒋᐊᕐᖓᓚᐅᖅᐳᖅ ᒪᓕᑦᑐᒋᑦ ᐊᖏᕈᑏᑦ.  ᑖᒃᑯᐊ ᐃᓚᓕᐅᔾᔭᐅᓯᒪᕗᑦ 
ᐊᒻᒪ 2-ᒥᓕᐊᓐ ᐃᓄᒋᐊᔅᓯᕙᓪᓕᐊᓂᖏᓐᓅᓚᐅᖅᐳᖅ ᐃᓕᓴᐃᔨᓄᑦ ᐊᒻᒪ ᐃᓕᓐᓂᐊᖅᑎᓄᑦ.  ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ):  ᖁᔭᓐᓇᒦᒃ, ᒥᓂᔅᑕ ᕿᓚᕝᕙᖅ. ᐅᐃᓕᐊᒻᔅ. 
 
ᐅᐃᓕᐊᒻᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᒃᐱᒐᖅ 9-19-ᒥ, 9 ᒥᓕᐊᓐ 447,000 
ᐊᒥᓲᓂᕆᓚᐅᖅᐸᐃᑦ 2001/2002-ᒥ, ᑭᓯᐊᓂ ᐊᖅᑭᒋᐊᖅᑕᐅᓯᒪᔪᑦ ᐊᑐᖅᑐᒃᓴᑦ ᐅᖓᑖᓃᕌᕐᔪᓚᐅᕐᒪᑕ 
7.783 ᒥᓕᐊᓐ ᑖᓚᐃᑦ. ᒥᓂᔅᑕ ᐅᖃᖅᑲᐅᒻᒪᑦ ᐅᖓᑖᓃᑦᑐᓂᑦ 800,000 ᑖᓚᐃᑦ ᐃᑲᔫᑕᐅᒐᔭᕐᓂᕋᖅᑐᓂᒋᑦ 
ᓄᓇᓕᖕᓂ ᐃᓕᓐᓂᐊᖅᑐᓕᕆᓂᕐᒧᑦ ᐊᐅᓚᑦᑎᔨᓄᑦ ᐊᐅᓚᔾᔪᑎᓄᑦ, ᑲᑎᒪᓂᕆᖃᑦᑕᕐᓂᐊᖅᑕᖏᓐᓄᑦ ᐊᒻᒪ 
ᐃᓕᓴᐃᔨᓂᑦ ᑭᖑᕝᕕᐅᔾᔨᖃᑦᑕᕐᓂᐊᖅᑐᓄᑦ.  
 
ᖃᓂᒋᔮᓃᑦᑐᓂᑦ 9 ᒥᓕᐊᓐ 447,000 ᑖᓚᐃᑦ ᑮᓇᐅᔭᐃᑦ ᐸᕐᓇᒃᑕᐅᓯᒪᓚᐅᖅᐳᑦ 2001/2002-ᒧᑦ ᐊᒻᒪ 
ᐅᖃᖅᑲᐅᒋᓪᓗᓂ 800,000 ᑖᓚᓂᑦ ᓱᓕ ᑮᓇᐅᔭᐃᑦ ᐊᕐᕌᒎᒋᒃᑲᓐᓂᕐᓂᐊᖅᑕᖓᓄᑦ 
ᑐᓂᔭᐅᔪᖃᕐᓂᐊᕐᓂᕋᐃᓪᓗᓂ ᓄᓇᓕᖕᓂ ᐃᓕᓐᓂᐊᖅᑐᓕᕆᓂᕐᒧᑦ ᐊᐅᓚᑦᑎᔨᓄᑦ. ᐊᒥᓱᕈᕆᐊᖅᓯᒪᓕᕐᒪᑕ 
ᑖᒃᑯᐊ, ᖃᓄᐃᓐᒪᓪᓕ ᐅᖃᖅᐸ ᑮᓇᐅᔭᖅᑕᖃᒃᑲᓐᓂᕐᓂᐊᕐᓂᕋᐃᓪᓗᓂ. ᒥᓂᔅᑕ ᑕᒪᑐᒥᖓ 
ᓇᓗᓇᐃᖅᓯᒋᐊᒃᑲᓐᓂᕈᓐᓇᖅᐸ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᐃᓕᐊᒻᔅ. ᒥᓂᔅᑕ ᕿᓚᕝᕙᖅ.  
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᑭᓯᓂᕐᓗᖕᓂᕈᒃᑯ 
ᐊᐱᖅᑯᓯᕆᑲᐃᓐᓇᖅᑕᐃᑦ, ᐅᖃᐅᑎᑦᑎᐊᒻᒪᕆᓐᓂᐊᖅᐸᙵ. ᓄᓇᓕᖕᓂ ᐃᓕᓐᓂᐊᖅᑐᓕᕆᓂᕐᒧᑦ 
ᐊᐅᓚᑦᑎᔩᑦ, ᑕᒪᑐᒪᓂ ᑮᓇᐅᔭᐃᑦ ᐊᕐᕌᒍᖓᓐᓂᒃ ᐱᓂᐊᖅᑐᒃᓴᐅᑕᐅᓪᓗᑎᒃ ᖄᒃᑲᓐᓂᐊᒍᑦ 
ᑮᓇᐅᔭᖅᑕᕆᓯᒪᔭᖓᑕ $800,000-ᓂᑦ ᑐᕌᖓᔪᓂᑦ ᑕᒪᑐᒧᖓ ᑮᓇᐅᔭᐃᑦ ᐊᕐᕌᒍᖓᓐᓄᑦ. ᐊᒻᒪᑦᑕᐅᖅ, 
ᖄᒃᑲᓐᓂᐊᒍᑦ, ᐊᖏᖅᑕᐅᓚᐅᕐᑐᖅ ᐃᓕᓐᓂᐊᖅᑐᓕᕆᔨᒻᒪᕆᒃᑯᑦ ᑲᑎᒪᔨᖏᓐᓄᑦ, ᑐᕌᖓᓂᐊᖅᑐᑎᒃ ᓄᑖᓄᑦ 
ᐃᖅᑲᓇᐃᔭᖅᑎᐅᓂᐊᖅᑐᓄᑦ ᐊᒻᒪ ᐊᐅᓚᔾᔪᑎᓄᑦ ᐊᒻᒪ ᐃᓕᓴᐃᔨᓂᑦ ᑭᖑᕝᕕᐅᑎᖃᑦᑕᕐᓂᐊᖅᑐᓄᑦ.  
 
ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᑭᓯᑦᑎᐊᖅᑕᒥᓂᕆᓂᐊᖅᐸᕋᑑᖅ ᐊᐱᖅᑯᓯᕆᖅᑲᐅᔭᐃᑦ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᕿᓚᕝᕚᖅ. ᐅᐃᓕᐊᒻᔅ.  
 
ᐅᐃᓕᐊᒻᔅ: ᖁᔭᓐᓇᒦᒃ. ᐊᕐᕌᒍᖓᓐᓂᒃ 2001/2002 ᑮᓇᐅᔭᐃᑦ ᐊᑐᖅᑐᒃᓴᑦ 9 ᒥᓕᐊᓐ 447,000 
ᑖᓚᐅᓚᐅᖅᑐᑎᒃ ᐊᒻᒪ ᐋᖅᑭᒋᐊᖅᓯᒪᔪᓂᑦ 7 ᒥᓕᐊᓐ 783,000 ᑖᓚᐅᓪᓗᑎᒃ. ᒫᓐᓇᓕ, ᑮᓇᐅᔭᐃᑦ 
ᐊᑐᖅᑐᒃᓴᐃᑦ ᑕᒪᑐᒧᖓ ᐊᕐᕌᒎᔪᒧᑦ 2002/2003-ᒧᑦ ᖃᔅᓰᓐᓇᕈᕆᐊᖅᑕᐅᓪᓗᑎᒃ 2001/2002-
ᖑᓚᐅᖅᑐᒥᑦ.  

ᑕᐃᒫᒃ ᐊᐱᕆᓇᓱᒃᑲᓗᐊᖅᐳᖓ. ᖃᔅᓰᓐᓇᕈᕆᐊᖅᓯᒪᓕᕐᒪᑕ. ᑭᓯᐊᓂ ᑲᑎᑎᕐᓂᕋᔅᓯᐅᒃ ᐋᖅᑭᒋᐊᖅᓯᒪᔪᓂᑦ 
ᐊᑐᖅᑐᒃᓴᓂᑦ ᑕᒪᑐᒧᖓ ᐊᕐᕌᒍᒧᑦ. ᖃᐅᔨᔪᒪᔪᖓ, ᐊᐱᖅᑯᓯᕆᔭᕋ, ᖃᔅᓰᓐᓇᕈᕆᐊᖅᓯᒪᕙᑦ ᐊᕐᕌᒍᖓᓐᓂᑦ 
2001/2002. ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᐃᓕᐊᒻᔅ. ᒥᓂᔅᑕ ᕿᓚᕝᕙᖅ.  
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᖅᑲᐃᑎᑕᐅᖃᑖᖅᑐᖓ ᐊᕐᕌᒍᖓᓐᓂᒃ 
2001/2002, 7 ᒥᓕᐊᓐ 783,00 ᑖᓚᐃᑦ, ᐋᖅᑭᒋᐊᖅᓯᒪᔪᓂᑦ ᐊᑐᖅᑐᒃᓴᓂᑦ, ᒪᓕᒃᑐᒋᑦ ᑎᑎᕋᖅᓯᒪᓂᖏᑦ, 
ᐋᖅᑭᒋᐊᖅᓯᒪᓪᓗᑎᒃ ᐊᑐᖅᑐᒃᓴᐅᓚᐅᖅᐳᑦ ᐊᕐᕌᓂᓂᓴᕐᓂᑦ.  
 
ᑖᒃᑯᐊ 8 ᒥᓕᐊᓐ 965,000 ᑖᓚᐃᑦ, 8 ᒥᓕᐊᓐ 965,000 ᑖᓚᓪᓚᕆᐅᔪᑦ. ᓇᓗᓕᐅᖅᑲᔭᐅᑲᐃᓐᓇᓚᐅᕐᒪᑕ 
ᑮᓇᐅᔭᖁᑎᖏᑦ ᓄᓇᓕᖕᓂ ᐃᓕᓐᓂᐊᖅᑐᓕᕆᓂᕐᒧᑦ ᐊᐅᓚᑦᑎᔩᑦ ᕿᑎᕐᒥᐅᑦ ᐊᒻᒪ ᑭᕙᓪᓕᕐᒥᑦ ᓄᓇᓖᑦ 
ᐃᓕᓐᓂᐊᖅᑐᓕᕆᓂᕐᒧᑦ ᐊᐅᓚᑦᑎᔩᑦ ᑮᓇᐅᔭᖏᑕ ᐊᕐᕌᒍᖓ ᐃᓱᓕᓲᖑᒻᒪᑦ ᔪᓚᐃ 1-ᒥ ᐊᒻᒪ ᑮᓇᐅᔭᐃᑦ 
ᐊᕐᕌᒍᖓ ᓄᓇᕘᑉ ᒐᕙᒪᒃᑯᖏᓐᓄᑦ ᐄᐳᕈᓪ 1-ᖑᓪᓗᓂ.  
 
ᑮᓇᐅᔭᐃᑦ ᐊᕐᕌᒍᖓᑦ ᐊᔾᔨᒌᙱᓚᑦ ᐅᔾᔨᕈᓱᓐᓂᖏᒻᒪᑕ ᑕᒪᑐᒥᖓ ᑕᒻᒪᖅᑐᒥᓂᐅᒋᐊᒃᓴᖅ, ᑖᓐᓇ 
ᐋᖅᑭᒋᐊᕈᓐᓇᓚᐅᙱᑕᕗᑦ ᑮᓇᐅᔭᐃᑦ ᐊᑐᖅᑐᒃᓴᓂᑦ, ᑭᓯᐊᓂ ᐃᓗᐊᒍᑦ ᐋᖅᑭᒋᐊᖅᓯᒪᔪᑦ ᐊᑐᖅᑐᒃᓴᐃᑦ 
ᐊᕐᕌᓂᓂᓴᐃᑦ 2001/2002-ᒥ ᐋᖅᑭᒋᐊᖅᓯᒪᔪᑦ ᐊᑐᖅᑐᒃᓴᐃᑦ ᐋᖅᑭᒋᐊᖅᑕᐅᓚᐅᖅᐳᑦ.  
 
ᑭᓯᐊᓂ ᓇᓗᓇᐃᖅᓯᕕᒋᔪᒪᒋᒃᑭᑦ ᓄᓇᓕᖕᓂ ᐃᓕᓐᓂᐊᖅᑐᓕᕆᓂᕐᒧᑦ ᐊᐅᓚᑦᑎᔨᓕᒫᑦ ᓄᓇᓕᐅᔪᓂᑦ 
ᓄᓇᕘᒥᑦ ᑮᓇᐅᔭᖁᑎᑖᖅᑐᒃᓴᐅᑕᐅᔪᑦ 2001/2002-ᒧᑦ. ᐊᒻᒪᓗᑦᑕᐅᖅ ᐊᖏᖃᑎᒌᓐᓂᒃᑯᑦ, ᐅᖃᖅᓯᒪᒻᒥᔪᖅ 
ᖃᑦᑎᓂᒃ ᑐᓂᓯᔭᐅᓐᓂᕐᒪᖔᑕ. ᑭᒥᐊᓂ ᒪᒥᐊᑦᑐᖓ ᐋᖅᑭᒋᐊᕈᓐᓇᓚᐅᓐᖏᓇᑦᑎᒍ ᖃᑦᑎᐅᓂᖓ 
ᐊᕐᕌᓂᓕᓴᕐᓂᒃ ᓇᓚᐅᑦᑖᖅᑕᐅᓯᒪᔪᓂᒃ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᕿᓚᕝᕙᖅ. ᐅᐃᓕᐊᒻᔅ. 
 
ᐅᐃᓕᐊᒻᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖ. ᐃᒻᒪᖃ ᒥᓂᔅᑕ ᐅᖃᕋᓱᑦᑐᖅ ᐊᕐᕌᒍᒥ 2001-2002, 
ᖃᑦᑏᓐᓇᕈᕆᐊᖅᑐᒥᓃᖃᐃ ᑕᒫᓂ ᐊᕐᕌᒍᒥ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖ. ᐊᕐᕌᒍᒧᑦ 2001-2002 ᐋᖅᑭᒋᐊᖅᑕᐅᓯᒪᔪᑦ 
ᓇᓚᐅᑦᑖᖅᑕᐅᓯᒪᔪᑦ 8 ᒥᓕᐊᓐᖑᒻᒪᑕ ᑭᓯᐊᓂ ᑮᓇᐅᔭᐃᑦ ᑐᔅᓯᕋᖅᑕᕗᑦ ᒫᓐᓇ 2002-2003 ᐊᕐᕌᒍᒧᑦ 9 
ᒥᓕᐊᓐ 315 ᑕᐅᓴᓐᖑᒻᒪᑕ. ᐊᒥᓱᕈᕆᐊᖅᓯᒪᔪᑦ 2002-2003 ᐊᕐᕌᒍᓄᑦ ᑮᓇᐅᔭᓕᕆᓂᕐᒧᑦ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᔪᓯᒋᐊᕈᒪᕖᑦ. ᒪᒃᓚᐃᓐ. 
 
ᒪᒃᓚᐃᓐ: ᖁᔭᓐᓇᒦᒃ, ᐃᒃᓯᕙᐅᑖ. ᐃᓕᓐᓂᐊᖅᑐᓕᕆᔨᒃᑯᑦ ᑐᓂᕐᕈᑎᒋᕙᑦᑕᖏᓐᓂ, ᑐᑭᓯᑎᑕᐅᒋᐊᕈᒪᒐᒪ 
ᖃᓄᖅ ᑲᒪᒋᔭᐅᕙᒻᒪᖔᑕ. ᖃᐅᔨᓯᒪᕙᓪᓚᐃᓕᕋᑦᑕ ᖃᑦᑎᓂᑦ ᓄᓇᕗᑦ ᒐᕙᒪᒃᑯᖏᑦ ᑐᓂᓯᖃᑦᑕᕐᒪᖔᑕ 
ᐃᓕᓐᓂᐊᖅᑐᓕᕆᔨᒃᑯᓐᓄᑦ. 

ᑐᓂᕐᕈᑎᖃᕐᓂᕐᒧᑦ ᐊᖏᖃᑎᒌᒍᑎᓂᑦ ᐃᓕᓐᓂᐊᖅᑐᓕᕆᔨᒃᑯᑦ, ᑐᓂᓯᔭᐅᖃᑦᑕᕐᖓᑕ ᒪᓕᑦᑐᒋᑦ 
ᖃᑦᑎᐅᓂᖏᑦ ᐃᓕᓐᓂᐊᖅᑏᑦ ᐃᓕᓐᓂᐊᖃᑦᑕᖅᑐᑦ ᐊᑐᓂᑦ ᐃᓕᓐᓂᐊᕐᕕᓐᓂᑦ ᐅᕝᕙᓘᓐᓃᑦ ᑭᓱᒻᒥᒃᑭᐊᖅ 
ᐊᑐᖅᐸᑉᐱᓯ ᖃᐅᔨᒪᓐᖏᑕᑦᑎᓐᓂᒃ? 
 
ᑐᑭᓯᕗᖓ, ᑐᓂᔭᐅᕙᑦᑐᑦ ᒪᓕᑦᑐᒋᑦ ᐊᒥᓲᓂᖏᑦ ᐃᓕᓐᓂᐊᖅᑏᑦ ᐃᓕᓐᓂᐊᕐᕕᓐᓂᑦ. ᖁᔭᓐᓇᒦᒃ, ᐃᒃᓯᕙᐅᑖ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒪᒃᓚᐃᓐ. ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ: ᖁᔭᓐᓇᒦᒃ, ᐃᒃᓯᕙᐅᑖ. ᑕᖃᐃᖅᓯᑲᐃᓐᓇᕐᓂᐊᕋᒪ ᐊᒻᒪᓗ ᑐᖏᓕᕋ ᑭᐅᑎᓪᓗᒍ 
ᐊᐱᖅᑯᑎᒋᕋᑖᖅᑕᓐᓂᒃ. ᕆᑦᔅ. 
 
ᕆᑦᔅ: ᖁᔭᓐᓇᒦᒃ, ᐃᒃᓯᕙᐅᑖ. ᐊᒥᓱᓂᒃ ᐊᔾᔨᒌᓐᖏᑦᑐᓂᒃ ᐃᓗᓕᖃᐅᕐᖓᑦ ᑮᓇᐅᔭᖃᖅᑎᑦᑎᓂᐅᕙᑦᑐᖅ 
ᐊᒻᒪᓗ ᐅᖃᐅᑎᓂᐊᖅᑲᒋᑦ ᑭᓱᓂᒃ ᐊᑐᖃᑦᑕᓚᐅᕐᒪᖔᑦᑕ ᑭᖑᓂᑦᑎᓂ ᑭᓯᐊᓂ ᐊᒥᓱᕈᕆᐊᖅᓯᒪᓂᖏᑦ 
ᒪᓕᓐᓂᐊᖅᑐᑦ ᐊᕐᕌᓂ ᐊᒥᓱᕈᕆᐊᕐᓂᐅᓚᐅᖅᑐᓂᒃ ᑮᓇᐅᔭᓂᒃ.  
 
ᐃᓕᓐᓂᐊᖅᑐᓕᕆᔨᒃᑯᑦ ᐋᖅᑭᓯᒪᔪᒥᒃ ᒪᓕᖃᑦᑕᕐᖓᑕ. ᐊᑐᓂᓪᓗ ᑐᓂᓯᕙᑦᑐᑎᒃ ᐃᓕᓐᓂᐊᖅᑐᓕᕆᔨᒃᑯᓐᓄᑦ 
15 ᑕᐅᓴᓐᓂᒃ ᓄᓇᓖᒃ ᐊᖏᓂᖓ ᒪᓕᓐᓇᒍ ᑭᖑᓂᑦᑎᓐᓂ. ᐊᒥᓱᕈᕆᐊᖅᑕᐅᓂᐅᓴᔪᑦ 25 ᑕᐅᓴᓐᓄᑦ 
ᐊᑐᓂᑦ ᐃᓕᓐᓂᐊᖅᑐᓕᕆᔨᒃᑯᑦ. 
 
ᐃᓕᓐᓂᐊᖅᑎᑦᑎᔨᓄᑦ ᑭᖑᕝᕕᖅᑎᓄᑦ ᐋᖅᑭᓯᒪᔪᖃᕐᒥᔪᖅ. 98 ᑖᓚᐅᖃᑦᑕᓚᐅᖅᓯᒪᔪᖅ ᐊᑐᓂᑦ 
ᐃᓕᓐᓂᐊᖏᓐᓇᖃᑦᑕᖅᑐᓄᑦ. ᐊᒥᓱᕈᕆᐊᖅᑕᐅᓂᐅᓴᔪᑦ 120-ᓂᒃ ᐊᑐᓂᑦ ᐃᓕᓐᓂᐊᖏᓐᓇᖃᑦᑕᖅᑐᓄᑦ 
ᐱᔾᔪᑎᒋᓪᓗᒋᑦ ᐃᓕᓐᓂᐊᖅᑐᓕᕆᔨᒃᑯᑦ ᐃᓱᒫᓘᑎᖃᓚᐅᕐᖓᑕ ᑮᓇᐅᔭᐃᒍᑎᒐᔭᕆᐊᔅᓴᖅ 
ᑭᖑᕝᕕᖅᑎᐅᕙᑦᑐᓄᑦ. 
 
ᑮᓇᐅᔭᐃᑦ ᐋᖅᑭᓯᒪᓂᖓ ᐃᓕᓐᓂᐊᖅᑎᓂᒃ ᐱᖃᓯᐅᔾᔨᒻᒥᔪᖅ, ᐃᓚᓕᐅᑎᓗᒍ ᑕᐃᔅᓱᒧᖓ ᐋᖅᑭᓯᒪᓂᖓᓄᑦ 
25 ᑕᐅᓴᓐᓄᑦ 86 ᑖᓚᓂ ᐱᖃᑦᑕᓂᐊᖅᑐᑦ ᐊᑐᓂᑦ ᐃᓕᓐᓂᐊᖏᓐᓇᖃᑦᑕᖅᑐᑦ ᐅᓪᓗᓕᒫᖅ. 
ᐅᖃᐅᓯᕆᒌᖅᑲᐅᒐᒃᑯ ᑭᖑᕝᕕᖅᑏᑦ ᐱᕙᑦᑕᖏᑦ. ᐊᐃᑉᐹᑦᑕᐅᖅ ᐃᓚᒋᐊᕈᑎᒋᓯᒪᒻᒥᔭᕗᑦ ᑮᓇᐅᔭᓂᒃ 
ᐃᓕᓐᓂᐊᖅᑐᓕᕆᔨᒃᑯᑦ ᐊᕐᕌᒍᑕᒫᑦ ᑲᑎᒪᖃᑦᑕᕈᓐᓇᖁᓪᓗᒋᑦ. 
 
ᑕᐃᒪ 350 ᑕᐅᓴᓐᓂᒃ ᓇᓚᐅᑦᑖᖅᑕᐅᓯᒪᔪᖃᖅᑯᖅ ᐊᑭᒋᒐᔭᓐᖑᐊᖅᑕᖓᓄᑦ. ᑕᐃᒪ ᐊᑐᓂᑦ 
ᐊᕕᑦᑐᖅᓯᒪᕕᓐᓂ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒍᓐᓇᖃᑦᑕᓂᐊᖅᑐᑦ, ᐱᔾᔪᑎᒋᓪᓗᒍ 
ᐱᔭᕆᐊᑐᔅᓴᕐᓂᕋᖃᑦᑕᖅᑐᑎᒃ ᑳᓐᑐᕌᖃᓐᖏᓐᓂᖏᓐᓄᑦ ᐱᒋᕙᓚᐅᖅᓯᒪᔭᖓᓐᓂᒃ. ᑕᐃᒫᒃ ᑮᓇᐅᔭᐃᑦ 
ᐊᑭᓕᐅᑕᐅᖃᑦᑕᓂᐊᕐᖓᑕ ᖃᖓᑦᑕᐅᑎᓄᑦ ᐊᒻᒪ ᓗ ᑐᔪᕐᒥᔾᔪᑎᓄᑦ ᐱᔾᔪᑎᒋᓪᓗᒍ ᑕᐃᓐᓇ 
ᑲᑎᒪᓂᐅᖃᑦᑕᓂᐊᖅᑐᖅ ᐊᕐᕌᒍᑕᒫᑦ. ᖁᔭᓐᓇᒦᒃ, ᐃᒃᓯᕙᐅᑖ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᕆᑦᔅ. ᒪᒃᓚᐃᓐ. 
 
ᒪᒃᓚᐃᓐ: ᑐᑭᓯᕗᖓ ᑕᐃᒪ ᐃᓕᓐᓂᐊᖅᑐᓕᕆᔨᒃᑯᑦ ᓄᓇᕗᒥ ᑕᐃᒫᔅᓴᐃᓐᓇᖅ ᑲᒪᒋᔭᐅᖃᑦᑕᖅᑐᑦ ᐊᒻᒪᓗ 
ᑭᒃᑯᓕᒫᑦ ᑮᓇᐅᔭᖁᑎᖏᑦ ᕿᑭᖅᑖᓗᒻᒥᐅᒐᓗᐊᖅᑲᑦ, ᕿᑎᕐᒥᐅᓂᐅᒐᓗᐊᖅᑲᑦ ᑭᕙᓪᓕᕐᒥᓘᓐᓃᑦ, ᐊᔾᔨᒌᒥᒃ 
ᑲᒪᒋᔭᐃᓐᓇᐅᖃᑦᑕᖅᑐᑦ. ᑕᒪᓐᓇ ᖃᓄᐃᓐᖏᑦᑐᖅ. 

ᖁᔭᓐᓇᒦᒃ, ᐃᒃᓯᕙᐅᑖ. ᑖᓐᓇ ᐱᓪᓗᒍ ᐃᓄᒋᐊᔅᓯᑎᑕᐅᒋᐊᖃᑦᑕᖅᑐᑦ ᐃᓕᓐᓂᐊᕐᕖᑦ, ᑕᐃᒫᔅᓴᐃᓐᓇᖅ 
ᐃᓕᓐᓂᐊᖅᑏᑦ ᐊᒥᓱᕈᖅᐸᓪᓕᐊᖃᑦᑕᕐᖓᑕ, ᖃᐅᔨᒪᔪᖓ ᑭᕙᓪᓕᕐᒥ, ᐱᓗᐊᖅᑐᒥ ᐊᕐᕕᐊᓂ, 
ᐊᒥᓱᕈᖅᐸᓪᓕᐊᓪᓚᕆᒻᒪᑕ ᐃᓚᖏᓐᓂ ᓄᓇᓕᓐᓂᑦ, ᐊᒻᒪᓗ ᖃᐅᔨᒪᔪᖓ ᖃᒪᓂᖅᑐᐊᕐᒥᐅᑦ 
ᐊᒥᓱᕈᖅᐸᓪᓕᐊᒻᒥᔪᑦ. ᑕᐃᒪ ᐃᓕᓐᓂᐊᕐᕕᒻᒥ ᐊᒥᓲᓂᖏᑦ ᐃᓱᒪᒋᔭᐅᒋᐊᕐᓂᐊᖅᑲᑦ ᐅᕝᕙᓘᓐᓃᑦ 
ᐅᑕᖅᑭᒋᐊᖃᕐᓂᐊᕆᕕᑕ ᐊᕐᕌᒍᒧᑦ ᐃᓕᓐᓂᐊᖅᑐᓕᕆᔨᒃᑯᑦ ᑐᓂᓯᔪᓐᓇᖅᓯᒐᔭᕐᓂᖏᓐᓂᒃ? ᖁᔭᓐᓇᒦᒃ, 
ᐃᒃᓯᕙᐅᑖ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒪᒃᓚᐃᓐ. ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ.  ᐄ, ᑮᓇᐅᔭᖅᑖᕈᓯᐊᕆᕙᑦᑕᖏᑦ ᐃᓕᓴᐃᔩᑦ, 
ᐃᓛᒃᑰᕐᒪᑕ ᓄᓇᓕᓐᓂᑦ ᐃᓕᓐᓂᐊᖅᑐᓕᕆᔨᒃᑯᑦ ᐱᕙᑦᑕᖏᑕ, ᑭᓯᐊᓂ ᐊᐱᕆᓂᐊᕋᒃᑯ ᑐᖏᓕᕋ ᑭᐅᖁᓪᓗᒍ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐱᔾᔪᑎᒋᓪᓗᒍ ᑭᐅᔾᔪᑎᒋᔭᐃᑦ, ᑭᐅᒃᑲᓐᓂᕈᓐᓇᖅᐲᑦ ᑐᓵᔨ ᐊᓯᐊᓂᖔᖅ ᐊᑐᕋᑖᕐᒪᑦ.  
ᒥᓂᔅᑕ ᕿᓚᕝᕙᖅ.   
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ.  ᓇᓗᓇᓐᖏᑦᑐᖅ ᑖᒃᑯᓂᖓᔅᓴᐃᓐᓇᖅ 
ᐅᖃᐅᓯᕐᓂᒃ ᐊᑐᔾᔮᓐᖏᒃᑲᓗᐊᕐᒪᑕ ᐅᖃᐅᓯᖏᑦ ᒪᓕᑦᑐᒋ5, ᑭᓯᐊᓂ ᐅᖃᖅᑲᐅᒐᒪ ᑮᓇᐅᔭᐃᑦ ᐃᓕᓐᓂᐊᖅᑎᓄᑦ 
ᐃᓛᒃᑰᕐᒪᑕ ᓄᓇᓕᓐᓂᑦ ᐃᓕᓐᓂᐊᖅᑐᓕᕆᔨᒃᑯᓐᓂᑦ ᑭᓯᐊᓂ ᐊᐱᕆᓂᐊᕋᒃᑯ ᑐᖏᓕᕋ ᑭᐅᖁᓪᓗᒍ.  ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ):  ᖁᔭᓐᓇᒦᒃ, ᒥᓂᔅᑕ ᕿᓚᕝᕙᖅ.  ᕆᑦᔅ. 
 
ᕆᑦᔅ:  ᖁᔭᓐᓇᒦᒃ, ᐃᒃᓯᕙᐅᑖᖅ.  ᒥᓂᔅᑕ ᐅᖃᖅᑲᐅᒻᒪᑦ ᑮᓇᐅᔭᐃᑦ ᐃᓕᓴᐃᔨᓄᑦ ᑐᓂᔭᐅᑦᑕᐅᑎᒋᕙᒻᒪᑕ ᓄᓇᓖᑦ 
ᐊᕕᑦᑐᖅᓯᒪᔪᑎᒍᑦ ᐃᓕᓐᓂᐊᕐᕖᑦ ᐊᐅᓚᑕᖏᓐᓄᑦ ᐃᓕᓐᓂᐊᕐᕕᓄᑦ.  ᓱᓕᕗᑎᑦ; ᒪᓕᑉᐸᑉᐳᖅ ᐃᓄᒋᐊᓐᓂᖏᓐᓄᑦ 
ᐃᓕᓐᓂᐊᖅᑏᑦ. 
 
ᑐᓂᔭᐅᕙᑉᐳᒍᑦ ᐃᓕᓐᓂᐊᕈᒪᔪᓂᒃ ᑎᑎᕋᖅᓯᒪᔪᓂᒃ ᓰᑏᕝᕙ 30-ᒥ ᐊᑐᖅᑐᒍᓗ ᑖᓐᓇ ᐱᓕᕆᐊᖅ 
ᐊᕐᕌᒎᓂᐊᖅᑐᒧᑦ.  ᐊᒻᒪ ᑕᒪᓐᓇ ᐱᔾᔪᑎᒋᔭᖓ ᐱᒡᒐᓇᓐᖏᑦᑎᐊᖅᐳᖅ.  ᐃᓕᓴᐃᔩᑦ 
ᐃᖅᑲᓇᐃᔭᓕᖅᑎᑕᐅᒋᐊᖃᓲᖑᒻᒪᑕ ᐅᐱᕐᖓᔅᓵᒃᑯᑦ.  ᐃᓕᓐᓂᐊᕐᕖᑦ ᐊᒻᒪ ᐃᓕᓴᐃᔩᑦ ᐊᖏᔪᖅᑳᖏᑦ ᐊᒻᒪ 
ᓄᓇᓕᓐᓂᑦ ᐃᓕᓐᓂᐊᖅᑐᓕᕆᔨᒃᑯᑦ ᖃᐅᔨᒪᒋᐊᖃᓲᖑᕗᑦ ᐅᐱᕐᖓᔅᓵᒃᑯᑦ ᖃᑦᑎᓂᒃ ᐃᓕᓴᐃᔨᑕᖃᓛᕐᒪᖔᖅ 
ᐃᓕᓯᔪᓐᓇᖁᓪᓗᒋᑦ ᐃᖅᑲᓇᐃᔭᓕᖅᑎᓐᓂᐊᖅᑕᖏᓐᓂᑦ. 
 
ᑕᐃᒪᐃᒻᒪᑦ ᑐᓂᓯᕙᑉᐳᒍᑦ ᓇᓚᐅᑦᑖᖅᑕᐅᓯᒪᔪᓂᒃ ᐅᐱᕐᖓᔅᓵᒃᑯᑦ ᐃᖅᑲᓇᐃᔭᓕᖅᑎᑦᑎᔪᓐᓇᖁᓪᓗᒋᑦ.  
ᓂᕆᐅᓇᓐᖏᑦᑐᓂᒃ ᐊᒥᓱᕈᕆᐊᑐᐃᓐᓇᕆᐊᖃᕆᕗᑦ ᓰᑏᕝᕙᐅᓕᖅᐸᑦ.  ᐊᖏᓪᓕᓗᐊᖅᐸᓐᖏᒃᑲᓗᐊᖅᑐᑎᒃ ᑭᓯᐊᓂ 
ᐊᔾᔨᒌᑉᐸᓐᖏᓚᒃ ᓯᕐᓚᒃ ᐊᕐᕌᒍᑕᒫᑦ.  ᑕᐃᒪᐃᒻᒪᑦ ᓄᓇᓖᑦ ᐊᕕᑦᑐᖅᓯᒪᔪᑎᒍᑦ ᐊᓪᓚᕝᕕᖏᑦ  
ᐱᓕᕆᖃᑎᖃᕋᓱᐊᖅᐸᑉᐳᑦ ᐃᓕᓐᓂᐊᕐᕕᓂᑦ ᐃᓕᓐᖓᓕᖁᓪᓗᒋᑦ ᖃᓄᐃᓐᓂᐅᔪᓄᑦ ᐊᔾᔨᐅᓐᖏᑦᑐᒥᑦ 
ᖃᓄᐃᑦᑐᖃᓕᕐᓂᖅᐸᑦ. 
 
ᖃᑦᑏᓐᓇᕈᕆᐊᕈᓐᓇᖅᑐᑎᓪᓗ ᐃᓛᓐᓂᒃᑯᑦ ᑭᓯᐊᓂ ᐅᑎᖅᑎᑦᑎᖁᕙᓐᖏᓚᕗᑦ ᐃᓕᓐᓂᐊᕐᕕᒃ  
ᖃᑦᑏᓐᓇᕈᕆᐊᕐᓂᕋᐃᒻᒪᑕ ᐃᓕᓐᓂᐊᖅᑏᑦ ᓂᕆᐅᓇᓐᖏᑦᑐᒥᑦ.  ᑕᒪᑐᒥᖓ ᐊᑐᑐᐃᓐᓇᓕᓲᖑᔪᑦ 
ᐃᑲᔫᑎᒃᑲᓐᓂᐅᔪᒥᒃ, ᐊᕐᕌᒍᒧᑦ.  ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ):  ᖁᔭᓐᓇᒦᒃ, ᕆᑦᔅ.  ᒪᒃᓚᐃᓐ. 

ᒪᒃᓚᐃᓐ:  ᐱᓕᕆᑦᑎᐊᖅᑐᒻᒪᕆᐅᕗᑎᑦ ᐃᒃᓯᕙᐅᑖᖅ ᑕᕝᕙᓂ.  ᐱᐅᒋᔭᒻᒪᕆᒋᕙᑉᐸᕋ ᐃᒃᓯᕙᐅᑕᐅᒐᐃᒐᕕᑦ 
ᑲᑎᒪᔨᕋᓛᑐᐃᓐᓇᕐᓄᑦ.  ᐃᓱᒪᐃᓐᓇᖅᑭᓇᑦᑎᐊᖅᐸᒃᑲᕕᑦ, ᐱᓕᕆᐊᖃᑦᑎᐊᑐᐃᓐᓇᕆᔅᓯ.  ᐃᒃᓯᕙᐅᑖᖅ, 
ᐊᐱᖅᑯᑎᒋᓂᐊᖅᑕᕋᓕ. 
 
ᑭᖑᓪᓕᖅᐹᒥ ᐊᐱᖅᑯᑎᒋᓂᐊᖅᑕᕋ ᑕᒪᓐᓇ ᑐᑭᓯᒋᐊᕈᑦ ᐊᑐᐃᓐᓇᕈᕈᓐᓇᖅᐱᐅᒃ ᖃᓄᖅ ᓄᓇᓕᓐᓂᑦ 
ᐃᓕᓐᓂᐊᖅᑐᓕᕆᔨᒃᑯᑦ ᑮᓇᐅᔭᖅᑖᕈᓯᐊᖅᐸᒻᒪᖔᑕ ᐅᕙᓐᓄᑦ, ᖃᐅᔨᔪᒪᓪᓗᖓ.  ᐃᒻᒪᖃ ᐃᓚᒃᑲ 
ᑕᑯᒍᒪᒐᔭᖅᑰᕐᒪᑕ ᐃᓕᓐᓂᐊᖅᑐᓕᕆᓂᕐᒥᑦ. 
 
ᑭᖑᓪᓕᕐᒥᓪᓕ ᐊᐱᖅᑯᑎᔅᓴᕋ ᒥᓂᔅᑖ ᖃᐅᔨᔪᒪᖃᑦᑕᕋᒪ ᑕᒪᑐᒥᖓ ᐱᓇᓱᐊᕈᓯᐅᑉ ᓄᓐᖑᐊᓂ ᐃᓱᒪᒌᓐᓇᖅᑐᒍ, 
ᐱᓕᕆᐊᖃᖅᑎᓪᓗᑕ ᐃᑲᔫᓯᐊᖅᑐᓕᕆᓂᕐᒧᑦ ᒪᑉᐱᖅᑐᒐᕐᒥᑦ.  22-ᒥᓕᐊᖑᓚᐅᕐᒪᑕ ᐃᓕᓐᓂᐊᖅᑐᓕᕆᔨᒃᑯᑦ 
ᑮᓇᐅᔭᑎᒍᑦ ᐸᕐᓇᐅᑎᖏᑦ ᐊᒻᒪ ᑐᓴᖅᓯᒪᓪᓗᑕ ᐃᓕᓐᓂᐊᖅᑐᓕᕆᔨᒃᑯᑦ ᑮᓇᐅᔭᖁᑎᖏᑦ ᐊᖏᓂᖅᐸᐅᒋᐊᖏᑕ. 
 
ᐊᒻᒪ ᓇᓗᓇᓐᖏᑦᑐᖅ ᓇᓛᓃᑎᓪᓗᐊᕈᒪᓐᖏᒃᑲᓗᐊᕆᒃᑭᑦ ᑭᓯᐊᓂ ᑕᐃᒪᐃᒋᐊᖃᕋᒪ.  ᑕᑯᓐᓇᖅᑐᒋᑦ 
ᐃᑲᔫᓯᐊᖅᑐᓕᕆᔨᒃᑯᑦ ᑮᓇᐅᔭᑎᒍᑦ ᐸᕐᓇᐅᑎᖏᑦ ᐃᓕᓐᓂᐊᖅᑐᓕᕆᔨᒃᑯᓐᓂᑦ ᑕᑯᓐᓇᖅᑐᑎᒍᓗ 
ᐃᓄᒋᐊᓐᓂᖏᓐᓂᑦ ᒪᓕᑦᑐᒋᑦ ᑐᓂᕐᕈᑎᐅᔪᑦ ᐃᓕᓐᓂᐊᖅᑐᓕᕆᓂᕐᒧᑦ ᓄᓇᕗᒻᒥ ᐊᒻᒪ ᑕᑯᒋᐊᕈᑦᑎᒍ 
ᐃᑲᔫᓯᐊᖅᑐᓕᕆᔨᒃᑲᑦ ᑮᓇᐅᔭᖏᑦ ᑕᒫᓃᖅᑰᖅᑐᑎᒃ 22-ᒥᓕᐊᓐ ᑮᓇᐅᔭᑎᒍᓪᓗ ᐸᕐᓇᐅᑎᑕᖃᖅᑐᑎᒃ 
ᐃᓕᓐᓂᐊᖅᑐᓕᕆᓂᕐᒧᑦ. 
 
ᖃᓄᐃᑦᑑᕙ ᐃᓄᒋᐊᓐᓂᖏᓐᓂᑦ ᒪᓕᑦᑐᑎᒃ ᑕᑯᓐᓇᖅᑐᒍ ᑲᓇᑕᓕᒫᖅ?  ᑕᒪᑐᒥᖓ ᖃᓄᐃᓐᖏᓚᖅ ᐊᐱᕆᒍᒃᑭᑦ?  
ᑕᒪᓐᓇ ᐊᐱᖅᑯᑎᒋᔪᓐᓇᖅᐸᕌ ᐊᒻᒪ ᑭᐅᔪᓐᓇᖅᐱᓐᖔ ᓈᓴᐅᑎᖏᓐᓂᓪᓗ ᐱᔪᒪᓂᐊᖅᑐᖓ ᐅᐊᑦᑎᐊᕈ ᑭᓯᐊᓂ 
ᐅᖃᕈᒪᕗᖓ ᖃᐅᔨᒪᒐᒪ ᐊᑐᓂᑦ ᑎᐅᕆᑐᐊᕆᓂᑦ, ᐊᑐᓂᑦ ᑲᓇᑕᒥ ᓄᓇᓖᑦ ᐊᕕᑦᑐᖅᓯᒪᔪᓂᒃ ᑮᓇᐅᔭᐃᔭᖅᐸᒻᒪᑕ 
ᒪᓕᑦᑐᒋᑦ ᐃᓄᒋᐊᓐᓂᖏᑦ ᐋᓐᓂᐊᖅᑐᓕᕆᓂᕐᒧᑦ, ᐃᓕᓐᓂᐊᖅᑐᓕᕆᓂᕐᒧᑦ ᐊᒻᒪ ᐊᓯᖏᓐᓄᑦ ᐊᒥᓲᓪᓗᑎᒃ 
ᐊᕕᑦᑐᖅᓯᒪᔪᑦ ᑲᓇᑕᒥ ᐅᕝᕙᓘᓐᓃᑦ ᑎᐅᕆᑐᐊᕇᑦ ᐃᑲᔫᓯᐊᖅᑐᓕᕆᖃᑦᑕᖅᑐᑦ ᑮᓇᐅᔭᖅᑖᕈᓯᐊᕆᕙᑦᑕᖏᓐᓄᑦ 
ᐃᓕᓐᓂᐊᖅᑐᓕᕆᔨᒃᑯᑦ. 
 
ᑕᐃᒪᐃᒻᒪᑦ ᓄᓇᓐᖑᐊᕐᒦᓐᓂᕈᑦᑕ 22-ᒥᓕᐊᓐ ᐲᕐᓂᕈᑦᑎᒍ?  ᓇᓗᓇᓐᖏᑦᑐᖅ ᐱᒡᒐᓇᕐᒪᑦ ᐊᐱᖅᑯᑎᐅᔪᖅ 
ᐊᐱᕆᒋᐊᖓ ᐅᕙᓐᓅᖓᑐᐃᓐᓇᕐᓗᓂ ᑭᖑᓪᓕᖅᐹᖑᒐᑦᑕ ᑲᓇᑕᒥ ᐃᓕᓐᓂᐊᖅᑐᓕᕆᓂᕐᒧᑦ ᐃᓕᓐᓂᐊᖅᑏᑦ 
ᐱᓪᓗᒋᑦ, ᓇᒦᑉᐱᑕ.  ᖃᐅᔨᒪᕕᑖ ᖃᓄᐃᓕᖓᒻᒪᖔᖅᑕ ᐅᓪᓗᒥ ᐲᕐᓂᐊᕐᓂᕈᑦᑎᒍ ᐃᑲᔫᓯᐊᖅᑐᓕᕆᔨᒃᑯᑦ?  
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ):  ᖁᔭᓐᓇᒦᒃ, ᒪᒃᓚᐃᓐ.  ᒥᓂᔅᑕ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ.  ᒪᓕᑦᑐᒋᑦ ᐃᓄᒋᐊᓐᓂᖏᓐᓂᑦ ᑮᓇᐅᔭᐃᑦ 
ᐊᑐᖅᑕᐅᕙᑦᑐᑦ ᐊᖏᓂᖅᐹᐸᓘᒻᒪᑕ ᐱᔾᔪᑎᖃᖅᑐᑦ ᐃᓕᓴᐃᔩᑦ ᑮᓇᐅᔾᔭᔅᓵᖏᓐᓄᑦ ᐊᒻᒪ ᐊᑭᑐᓂᖅᓴᐅᓂᖓᓄᑦ 
ᐃᓅᓇᓱᐊᕐᓂᕐᒧᑦ ᓄᓇᕗᒻᒥ ᑭᓯᐊᓂ ᐊᑐᖃᑦᑕᖅᐳᒍᑦ ᑮᓇᐅᔭᓂᒃ ᒪᓕᑦᑐᒋᑦ ᐃᓄᒋᐊᓐᓂᖏᑦ.  ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᕿᓚᕝᕙᖅ. ᒪᒃᓖᓐ. 
 
ᒪᒃᓖᓐ: ᖁᔭᓐᓇᒥᒃ, ᐃᒃᓯᕙᐅᑖᖅ. ᖁᐊᕐᓴᒻᒪᕆᑦᑐᖓ ᑐᓴᕆᐊᒃᓴᖅ ᑕᒪᒃᓱᒥᖓ. ᐃᓱᒪᓚᐅᕋᒪᓕ 
ᓱᒃᑯᐊᕿᑎᑦᑎᓂᐅᔪᖅ ᐲᖅᑕᐅᑉᐸᑦ ᐊᑦᑎᓐᓂᕐᓴᐅᒐᔭᕆᐊᒃᓴᑎᓐᓂᒃ ᑲᓇᑕᒥ. ᑕᒻᒪᕐᓂᕈᒪ 
ᐅᖃᐅᑦᔭᐅᔪᓐᓇᖅᑐᖓ. ᖁᕕᐊᒃᑐᖓ ᐊᐱᕆᕈᓗᔭᖃᐅᒐᒪ, ᖁᑦᓯᓐᓂᖅᐸᐅᒐᑦᑕ ᐱᕈᑦᑎᒍᑦ 
ᓱᒃᑯᐊᕿᑎᑦᑎᓂᐅᔪᖅ. 
 
ᖁᔭᓐᓇᒥᒃ ᑭᐅᒐᕕᐅᒃ. ᑕᕝᕙᑐᐊᖅ ᐊᐱᖅᑯᑎᒃᓴᑲ ᐅᓪᓗᒥ. ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒪᒃᓖᓐ. ᐊᐱᖅᑯᑎᒥᒃ ᑐᓴᓐᖏᑦᑐᖓ. ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕ. ᒪᒥᐊᓇᖅ ᐊᐱᕆᕙᓪᓚᐃᖏᒻᒪᑦ 
ᑭᐅᔭᕆᐊᖃᖅᐸᓚᐃᓐᖏᑦᑐᖓ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᕿᓚᕝᕙᖅ. ᐊᑎᓕᐅᕐᓯᒪᔪᖃᕈᓐᓂᖅᑐᖅ. ᐊᕐᕚᕐᓗᒃ. ᐊᒃᑲᐃ. 
ᐊᑎᓕᐅᓯᒪᔪᖃᕈᓐᓂᖅᑐᖅ. ᒪᒥᐊᓇᖅ. ᓇᐃᓪᓕᒋᐊᕐᓯᒪᔪᑦ. ᐊᐅᓚᓂᖏᓐᓄᑦ. ᑲᑎᑦᑐᒋᑦ ᐊᐅᓚᓂᖏᓐᓄᑦ 
ᐊᒻᒪᓗ ᒪᑭᒪᐃᓐᓇᕈᑎᓄᑦ, 84 ᒥᓕᐊᓐ 564 ᑕᐅᓴ. ᐊᖏᖅᐱᓯ. 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᑎᕐᓗᑕ ᒪᒃᐱᒐᕐᒧᑦ 9-5. ᒪᒥᐊᓇᖅ. ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓇᐃᓇᕐᓗᒍ. ᐊᑖᓂ 9-5. ᐅᓇ ᓴᖅᑭᖃᐅᓐᖏᓐᓇᒃᑯᑦ 
ᐃᖅᑲᓇᐃᔭᑎᑕᕐᓂᕐᒧᑦ ᐱᕙᓪᓕᐊᓂᖏᓐᓄᑦ ᐊᖏᖃᑎᒋᒍᑕᐅᔪᒥ, ᖃᐅᔨᒍᒪᒐᓗᐊᖅᑐᖓ 
ᖃᓄᐃᓕᖓᓕᕐᒪᖔᖅ. 
 
ᐃᓄᐃᑦ ᐃᖅᑲᓇᐃᔮᖅᑕᐸᓪᓕᐊᕙᑦ ᑕᕝᕗᓇ ᐅᐱᓐᓇᕋᓂ ᐃᓚᖏᑦ ᑭᕙᓪᓕᕐᒥ ᐃᓚᖃᖅᐸᒻᒪᑕ. ᐃᓚᖏᑦ 
ᓯᓚᑦᑐᓴᕐᕕᒃᑯᑦ. ᖃᐅᔨᒍᒪᑐᐃᓐᓇᖅᑐᖓ ᖃᓄᖅ ᑕᒪᓐᓇ ᐊᑐᖅᑕᐅᒻᒪᖔᖅ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ,. ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖ. ᖁᕕᐊᒋᔭᕋ ᐱᕙᓪᓕᐊᓂᖓ 
ᐃᖅᑲᓇᐃᔭᕐᓂᕐᒧᑦ ᐱᕙᓪᓕᐊᓂᖏᓐᓄᑦ ᐊᖏᖃᑎᒋᒍᑕᐅᔪᒥᒃ, ᐊᒥᓱᑦ ᐃᓕᓐᓂᐊᖅᑎᐅᔪᑦ ᐃᑲᔪᖅᑕᐅᔪᑦ 
ᑕᕝᕙᓐᖓᑦ ᐊᒻᒪᓗ ᑕᑯᕙᓕᖅᑐᑕ ᐃᓕᓐᓂᐊᖅᑎᐅᔪᓂᒃ ᐃᖅᑲᓇᐃᔭᖅᑐᓂᒃ ᐊᒥᓱᓂᕐᓴᐅᔪᓂᒃ. 
ᐊᕐᕋᓂᐅᓚᐅᖅᑐᖅ 270-ᖑᔪᑦ ᐃᓕᓐᓂᐊᖅᑎᐅᔪᑦ ᐃᑲᔪᖅᑕᐅᓚᐅᖅᑐᑦ ᑕᕝᕗᓇ ᐱᓕᕆᐊᒃᑯᑦ. ᐊᒃᓱᐊᓗᒃ 
ᑕᒪᓐᓇ ᖁᕕᐊᒋᔭᕗᑦ ᐱᕙᓪᓕᐊᓂᖓᓄᑦ ᐅᓪᓗᒥᒧᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᕿᓚᕝᕙᖅ. ᐃᖅᑭᑦᑐᖅ. 
 
ᐃᖅᑭᑦᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᒥᐊᓇᖅ. ᐱᒋᐊᕐᓂᖓᓂᒃ ᐅᕙᓂᓚᐅᓐᖏᓐᓇᒪ 
ᐅᖃᐅᓯᐅᑎᓪᓗᒍ. ᐊᑕᓂ ᐊᑭᑐᔪᑎᓄᑦ, 19 ᒥᓕᐊᓐᖏᓐᓂᒻᒪᑦ. ᖃᐅᔨᒍᒪᑐᐃᓐᓇᖅᑐᖓ ᑭᓱᒧᑦ 
ᐊᑐᖅᑕᐅᓂᐊᕐᒪᖔᑕ ᐊᒻᒪ ᖃᓄᐃᑦᑐ ᐃᖅᑲᓇᐃᔭᖑᔪᑦ ᓴᖅᑭᓂᐊᕐᒪᖔᑕ ᑕᕝᕙᓐᖓᑦ. ᖁᔭᓐᓇᒦᒃ, ᐃᒃᓯᕙᐅᑖ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᖅᑎᓚᐅᓐᖏᓐᓂᕐᓂ ᒥᓂᔅᑕᐅᔪᖅ, ᑕᒪᒃᑯᐊ ᐊᑭᑐᔪᑎᓄᑦ 
ᑲᒪᒋᔭᐅᔭᕆᓚᐅᕐᓯᒪᔪᑦ ᐅᑭᐊᒃᓴᖅ. ᒫᓐᓇᐅᔪᖅ ᑲᒪᒋᔭᖃᖅᑐᒍᑦ ᐊᐅᓚᓂᖏᓐᓄᑦ ᒪᐃᒪᐃᓐᓇᕈᑎᖏᓐᓄᑦ. 
152 ᒥᓕᐊᓐ ᐊᑖᓂ ᐃᓕᓐᓂᐊᖅᑐᓕᕆᓂᖅ. ᐃᓕᓐᓂᐊᖅᑐᓕᕆᓂᕐᒧᑦ ᓇᐃᓪᓕᒋᐊᕐᓯᒪᔪᖅ. 
ᓇᓗᓇᐃᕐᓯᒪᓂᖏᑦ ᐊᑐᖅᑕᐅᔪᑦ. ᑲᑎᑦᑐᒋᑦ ᐊᐅᓚᔾᔪᑎᓄᑦ ᒪᑭᒪᐃᓐᓇᕈᑎᓄᑦ, 152 ᒥᓕᐊᓐ 549 ᑕᐅᓴᓐ. 
ᓄᑕᕋᖅ. 

ᓄᑕᕋᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑎᑎᕋᐅᔭᖅᓯᒪᔪᖅ,  ᐊᓯᔾᔨᓚᐅᕐᖓᑦ ᐳᓴᖏᓐᓂ 
ᐊᓯᔾᔨᓂᖅᑲᑦ, ᐊᑖᓂ ᐊᔪᖅᓴᖅᑐᓕᕆᔨᒃᑯᑦ ᐆᑦᑑᑎᒋᓗᒍ, ᐅᖃᖅᓯᒪᕗᖅ 2-ᐳᓴᓐ.  ᐊᓯᔾᔨᖅᑕᐅᓚᐅᖅᑳᑦ?  
ᖁᔭᓐᓇᒦᒃ. 
 
ᐃᔅᓯᕙᐅᑕᖅ (ᑐᓵᔨᑎᒍᑦ):  ᖁᔭᓐᓇᒦᒃ.  ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ.  ᑎᑎᕋᐅᔭᖅᓯᒪᔪᑎᒍᑦ, ᐳᓴᖏᑦ ᓱᓕᔪᑦ.  
ᖁᔭᓐᓇᒦᒃ. 
 
ᐃᔅᓯᕙᐅᑕᖅ (ᑐᓵᔨᑎᒍᑦ):  ᖁᔭᓐᓇᒦᒃ.  ᓄᑕᕋᖅ. 
 
ᓄᑕᕋᖅ (ᑐᓵᔨᑎᒍᑦ):  ᑲᑎᖃᕋᑦᑕ ᒥᓂᔅᑕᕆᔭᐅᔪᒧᑦ ᐃᓕᓐᓂᐊᖅᑐᓕᕆᔨᒃᑯᓄᑦ, ᖃᐃᑦᑎᓚᐅᕐᖓᑦ 
ᐅᖃᖅᓯᒪᑦᑎᐊᖅᑐᓂᑦ ᐊᑭᓕᐅᑎᒥᓂᕐᓂᑦ ᐊᒻᒪᓗ ᐳᓴᖏᑦ ᐊᔾᔨᒌᓚᐅᓐᖏᓚᑦ ᐊᒻᒪᓗ ᐊᔪᖅᓴᖅᑐᓕᕆᔨᒃᑯᓐᓂ, 
ᐳᓴᖓᑦᑕᐅᑦ ᐊᔾᔨᒌᓚᐅᓐᖏᓚᑦ.  55-ᐳᓴᓐ ᐃᓕᓐᓂᐊᕐᕕᐅᑉ ᐊᐅᓚᓂᖏᓐᓄᑦ ᐊᔾᔨᒋᓐᖏᓐᓂᕚ 
ᑕᑯᖅᑲᐅᔭᑦᑎᓐᓂ ᐅᕙᓃᑦᑐᓂᑦ.  ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᔅᓯᕙᐅᑕᖅ (ᑐᓵᔨᑎᒍᑦ):  ᖁᔭᓐᓇᒦᒃ,  ᓄᑕᕋᖅ.  ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ):  ᒪᒥᐊᓇᖅ,  ᑎᑎᕋᐅᔭᖅᓯᒪᔪᖅ,  ᑎᑎᖅᓯᒪᕗᖓ ᓇᐅᒃᑯᑦ 
ᐊᓯᔾᔨᓂᕐᒪᖔᑕ ᑭᓯᐊᓂᓕ ᑮᓇᐅᔭᐃᑦ ᐊᑐᖅᑕᐅᓂᐊᖅᑐᑦ ᐊᔾᔨᓴᐃᓐᓇᕆᓂᐊᖅᑲᖏᑦ ᐊᕕᑦᑐᖅᓯᒪᔪᑎᒍᑦ 
ᐊᔾᔨᒋᕚ.  ᑭᓯᐊᓂ ᐅᑯᐊ ᐊᒥᓱᓕᐅᖅᑕᐅᔭᕇᓐᖓᑕ ᑖᒃᑯᐊ ᓈᓴᐅᑏᑦ ᐊᓯᔾᔨᓚᐅᖅᑯᑦ.  ᖃᑦᑏᓐᓇᑯᓗᓐᓂᑦ 
ᐊᓯᔾᔨᖅᓯᒪᕗᑦ ᑭᓯᐊᓂ ᓯᕗᓪᓕᐊᓚᐅᖅᑐᑦ ᑐᓂᐅᖅᑲᖅᑕᑦ ᐱᔭᕇᓚᐅᖅᑎᓐᓇᒋᑦ.  ᑖᒃᑯᐊ ᓈᓴᐅᑎᖏᑦ 
ᐊᔾᔨᓴᐃᓐᓇᕆᓂᐊᖅᑲᖏᑦ.  ᖁᔭᓐᓇᒦᒃ. 
 
ᐃᔅᓯᕙᐅᑕᖅ (ᑐᓵᔨᑎᒍᑦ):  ᖁᔭᓐᓇᒦᒃ, ᒥᓂᔅᑕ ᕿᓚᕝᕙᖅ.  ᓄᑕᕋᖅ. 
 
ᓄᑕᕋᖅ (ᑐᓵᔨᑎᒍᑦ):  ᖁᔭᓐᓇᒦᒃ, ᐃᔅᓯᕙᐅᑖ.  ᐃᓱᒪᕋᑖᖅᑯᖓᓕ ᐋᖅᑭᒋᐊᖅᓯᒪᔪᓂᑦ, ᓱᓕᔪᓂᑦ 
ᑐᓂᓯᓂᐊᕐᒪᖔᖅ.  ᖁᔭᓐᓇᒦᒃ, ᐃᔅᓯᕙᐅᑖ. 
 
ᐃᔅᓯᕙᐅᑕᖅ (ᑐᓵᔨᑎᒍᑦ):  ᖁᔭᓐᓇᒦᒃ.  ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ):  ᖁᔭᓐᓇᒦᒃ.  ᒪᒥᐊᓇᖅ.  ᐃᒻᒪᖃ ᓇᓗᓕᕋᒪ ᑭᓯᐊᓂ 
ᑎᑎᕋᐅᔭᖅᓯᒪᔪᖅ ᓱᓕᔪᖅ, ᑖᓐᓇ ᒪᓕᑦᑕᓯ.  ᐃᖅᑲᓇᔭᖅᑎᖁᑎᓐᓄᑦ ᐅᖃᐅᔾᔭᐅᕋᑖᖅᑐᖓ.  ᖁᔭᓐᓇᒦᒃ, 
ᐃᔅᓯᕙᐅᑖᖅ. 
 
ᐃᔅᓯᕙᐅᑕᖅ (ᑐᓵᔨᑎᒍᑦ):  ᖁᔭᓐᓇᒦᒃ, ᒥᓂᔅᑕ ᕿᓚᕝᕙᖅ.  ᖃᐅᔨᒪᓇᑦᑎᐊᐸᓪᓚᐃᓕᖅᑯ.  ᐅᑎᓕᕐᓚᖓ 
ᐃᓕᓐᓂᐊᑐᓕᕆᔨᒃᑯᑦ ᐱᓕᕆᐊᕆᔭᖏᓐᓄᑦ ᑲᑎᑎᖅᓯᒪᔪᑦ.  ᑭᓲᓂᖏ ᐊᑭᓕᖅᑕᐅᔭᕆᐊᓖᑦ.  ᑲᑎᓪᓗᒍ 
ᐊᐅᓚᑕᐅᓂᖓᓄᑦ ᐊᒻᒪᓗ ᐊᖅᑭᐅᒪᓂᖓᓄᑦ, 152-ᒥᓕᐊᓐ 549-ᑕᐅᓴᓐ.  ᐊᖏᑐᑦ. 
 
ᐃᓚᖏᑦ ᑲᑎᒪᔩᑦ:  ᐊᖏᖅᑐᑦ 
 
ᐃᔅᓯᕙᐅᑕᖅ (ᑐᓵᔨᑎᒍᑦ):  ᑲᔪᓯᔪᖅ.  ᑖᓐᓇᐅᓚᐅᖅᑎᓪᓗᒍ, ᖁᔭᓕᒍᒪᕙᕋ ᒥᓂᔅᑕᐅᔪᖅ.  ᑭᖑᓪᓕᐹᓂᑦ 
ᐅᖃᐅᓯᔅᓴᖃᕈᕕᑦ.  ᒥᓂᔅᑕ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ):  ᖁᔭᓐᓇᒦᒃ.  ᓯᕗᓪᓕᖅᐹᒥ ᐃᖅᑲᓇᐃᔭᖅᑎᒃᑲ ᐊᒻᒪᓗ ᑲᑎᒪᔨᖏᑦ.  
ᖁᕕᐊᓚᐅᖅᑯᖓ ᐃᖅᑲᓇᐃᔭᖃᑎᖃᕆᐊᔅᓴᖅ.  ᑐᑭᓯᑎᑦᑎᒋᐊᕈᑎᓂᑦ ᑐᓂᓯᕕᒋᓂᐊᖅᑲᐅᔭᑦᑎᓐᓂ  

ᐊᐱᖅᑯᓯᖏᓐᓄᑦ ᑎᑎᑐᑕᐅᖅᑲᐅᕗᑦ ᐊᒻᒪᓗ ᐅᖃᐅᓯᕆᔭᐅᖅᑲᐅᔪᑦ, ᑐᓂᓯᔪᓐᓇᓛᕋᑦᑕ ᐱᓯᒪᓕᕐᓂᕈᑦᑎᒍ.  
ᖁᔭᓐᓇᒦᒃ. 
 
ᐃᔅᓯᕙᐅᑕᖅ (ᑐᓵᔨᑎᒍᑦ):  ᖁᔭᓐᓇᒦᒃ, ᒥᓂᔅᑕ ᕿᓚᕝᕙᖅ.  ᐃᓕᓐᓂᐊᖅᑐᓕᕆᔨᒃᑯᓐᓂ ᑐᓴᒃᑲᓐᓂᓛᕆᕗᒍᑦ.  
ᖁᔭᓐᓇᒦᒃ ᐅᖃᕈᓐᓇᖅᑲᐅᒐᕕᑦ ᑲᑎᒪᔨᓄᑦ.  ᐊᐱᕆᒍᒪᕙᒃᑲ ᑲᑎᒪᔩᒃ ᖃᓄᖅ ᐱᔪᒪᒻᒪᖔᑕ.  ᐃᕿᑦᑐᑦ. 
 
ᐃᕿᑦᑐᖅ (ᑐᓵᔨᑎᒍᑦ):  ᖁᔭᓐᓇᒦᒃ, ᐃᔅᓯᕙᐅᑖ.  7-ᒨᓕᕐᖓᑦ ᐊᒻᒪᓗ ᐊᓯᖏᓐᓂᑦ ᐅᖃᐅᓯᖃᕆᐊᖃᕋᑦᑕ. 
ᓄᖅᑲᕆᐊᕈᒪᓕᖅᑐᒍᑦ. 
 
ᐃᔅᓯᕙᐅᑕᖅ (ᑐᓵᔨᑎᒍᑦ):  ᐊᖏᖅᑐᑦ.  ᐱᒋᐊᖅᑎᑕᐅᓯᒪᔪᖃᕐᖓᑦ ᐊᒻᒪᓗ ᐊᐃᕙᔾᔪᑕᐅᔪᓐᓇᖏᑦᑐᖅ.  
ᐊᖏᑦᑐᑦ. 
 
ᐃᓚᖏᑦ ᑲᑎᒪᔩᑦ:  ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᖅᐱᓯ. ᐊᐱᕆᔪᓐᓇᕐᓯᔭᕗᑦ ᐅᖃᖅᑎᐅᔪᖅ ᐅᑎᖁᓗᒍ ᒪᓕᒐᓕᐅᕐᕕᒻᒧᑦ. 
ᖁᕕᐊᓱᒃᑐᖓ ᐱᔭᕇᕋᑦᑎᒍᑦ ᐃᓕᓐᓂᐊᖅᑐᓕᕆᔨᒃᑯᑦ. 
 
ᐅᖃᖅᑎ: ᐅᑎᕐᓗᑕ ᑲᑎᒪᔾᔪᑎᒃᓴᓄᑦ. ᑲᑎᒪᔾᔪᑎᒃᓴ 21. ᐅᓂᒃᑳᑦ ᑲᑎᒪᑐᐃᓐᓇᖅᑎᓪᓗᒋᑦ. ᐃᒃᑲᕐᕆᐊᓗᒃ. 
 

ᑲᑎᒪᔾᔪᑎᒃᓴᖅ 21: ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ); ᖁᔭᓐᓇᒦᒃ, ᐅᖃᖅᑎ. ᑲᑎᒪᔨᕋᓚᖁᑎᑎᑐᑦ ᐃᓱᒪᒃᓴᕐᓯᐅᖅᑲᐅᔪᑦ ᐱᖁᔭᒃᓴᖅ 6 
ᐊᒻᒪᓗ ᑮᓇᐅᔭᐃᑦ ᐊᑐᖅᑐᒃᓴᐃᑦ ᐊᒻᒪᓗ ᓄᖅᑲᕆᐊᕈᒪᓕᖅᑐᑕ. ᐊᒻᒪᓗ ᐅᖃᖅᑎ ᐱᒋᐊᖅᑎᑦᑎᕗᖓ 
ᐅᓂᒃᑳᖏ ᑲᑎᒪᑐᐃᓐᓇᖅᑐᑦ ᐊᖏᖅᑕᐅᖁᓪᓗᒋᑦ. ᖁᔭᓐᓇᒥᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᒋᐊᖅᑎᑦᑎᔪᖃᖅᑐ. ᐊᐃᒃᐱᖅᑕᐅᕙ. ᓄᑕᕋᖅ ᐊᐃᒃᐱᖅᑕᖓ 
ᐱᒋᐊᖅᑎᑕᐅᔪᖅ. ᐱᒋᐊᖅᑎᑕᐅᔪᖅ ᖃᓄᐃᓐᖏᑦᑐᖅ. ᓇᒻᒪᒃᓴᖅᑐᑦ. ᓇᒻᒪᒃᓴᓐᖏᑦᑐᑦ. ᐱᒋᐊᖅᑎᑕᐅᔪᖅ 
ᑲᔪᓯᔪᖅ. ᑲᑎᒪᔾᔪᑎᒃᓴᖅ 22. ᐱᖓᔪᐊᓐᓂ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᐃᑦ. ᑲᑎᒪᔾᔪᑎᒃᓴᖅ 23. 
ᑲᑎᒪᔾᔪᑎᒃᓴᐃᑦ. ᑎᑎᕋᖅᑎ. 
 

ᑲᑎᒪᔾᔪᑎᒃᓴᖅ 23: ᑲᑎᒪᔾᔪᑎᒃᓴᐃᑦ 
 
ᑎᑎᕋᖅᑎ (ᒥᔅᑕ ᑰᒃ) ᖁᔭᓐᓇᒦᒃ, ᐅᖃᖅᑎ. ᑲᑎᒪᓚᖅᑐᑦ ᒪᓕᒐᓕᐅᑎᓕᒪᑦ 9 ᐅᓪᓚᒃᑯᑦ ᖃᐅᑉᐸ ᓇᓄᖅ 
ᑲᑎᒪᕕᖓᓂᑦ. 
 
ᑲᑎᒪᔾᔪᑎᒃᓴᐃᑦ ᐊᐃᕝᕕᕐᒧᑦ ᒪᐃ 7, 2002ᒧᑦ. 
 
1. ᑐᒃᓯᐊᕐᓂᖅ 
2. ᒥᓂᔅᑕᐃᑦ ᐅᖃᐅᓯᖏᑦ 
3. ᒪᓕᒐᓕᐅᖅᑏᑦ ᐅᖃᐅᓯᖏᑦ 
4. ᑭᐅᔾᔪᑎᒃ ᐅᖃᒃᑯᑦ ᐊᐱᖅᑯᑎᓄᑦ 
5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᒃᑯᑦ ᐊᐱᖅᑯᑎᑦ 
7. ᑎᑎᖅᑲᒃᑯᑦ ᐊᐱᖅᑯᑎᑦ 
8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 
9. ᑭᐅᔾᔪᑎᑦ ᒪᑐᐃᕈᑎᒧᑦ 
10. ᑭᐅᔾᔪᑎᑦ ᑮᓇᐅᔭᖅᑐᕈᑎᒃᓴᓄᑦ ᐅᓂᒃᑳᒧᑦ 
11. ᐊᑎᓕᐅᕈᑕᐅᓯᒪᔪᑦ 
12. ᑲᑎᒪᔨᕋᓛᓂᑦ ᐅᓂᒃᑳᑦ 
13. ᑲᑎᒪᔨᕋᓛᑦ ᒪᓕᒐᒃᓴᓂᑦ ᕿᒥᕐᕈᔩᑦ ᐅᓂᒃᑳᖓᑦ 
14. ᑎᑎᖅᑲᓂᑦ ᓴᖅᑭᑎᕆᓂᖅ 
15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 
16. ᖃᐃᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ ᓯᕗᓪᓕᖅᐹᖓᓐᓂᒃ 
17. ᐱᒋᐊᖅᑎᑕᐃᑦ 
18. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 
19. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 
20. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

• ᒪᓕᒐᒃᓴᖅ 2 
• ᒪᓕᒐᒃᓴᖅ 3 
• ᒪᓕᒐᒃᓴᖅ 4 
• ᒪᓕᒐᒃᓴᖅ 5 
• ᒪᓕᒐᒃᓴᖅ 6 
• ᒥᓂᔅᑕᐃᑦ ᐅᓂᒃᑳᖓᑦ 20-1(6) 

 
21. ᑲᑎᒪᔨᕋᓛ ᑕᒪᐃᓐᓄᑦ ᐅᓂᒃᑳᖓᑦ 
22. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 
23. ᑲᑎᒪᔾᔪᑎᒃᓴᐃᑦ 
 
ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᑎᑎᕋᖅᑎ. ᓄᖅᑲᓚᐅᓐᖏᓐᓂᑦᑎᓐᓂ. ᒪᓕᒐᓕᐅᖅᑎᓕᒪ ᓱᓪᓗᑯᑕᒧᖁᔭᒃᑲ 
ᑐᓂᓯᔪᖃᕐᓂᐊᕐᒪᑦ ᐊᖓᔪᖅᑲᒧᑦ ᐊᒻᒪᓗ ᐊᐅᓚᑦᓯᔨᒧᑦ ᑕHᐃᐅᕋ ᑯᐊᐳᕆᓴᒃᑯᓐᓂᑦ ᑎᑐᖃᑎᒋᓪᓗᑎᒃ. 
 
ᐃᓕᑕᕐᓯᒪᔪᒪᒻᒥᔪᖓ ᒪᓕᒐᓕᐅᖅᑎᐅᔪᑦ ᖃᐅᑉᐸᑦ ᐃᓗᕕᕐᓯᐅᖅᑐᓄᓚᖅᑐᑦ ᒎ ᐊᕐᓗᒃᑐᕐᒧᑦ ᐊᒻᒪᓗ ᒪᓕᓪᓗᒍ 
ᐱᒋᐊᖅᑎᑕᐅᓯᒪᔪᖅ 2-1(6). ᐅᓇ ᒪᓕᒐᓕᐅᕐᕕᒃ ᓄᖅᑲᖓᓕᖅᑐᖅ ᑎᑭᒐᓱᐊᕐᓂᖓᓂ ᐊᐃᒃᐱᕐᒥ 3:30. 
ᐃᖅᓱᒃᑎ. 
 
>>ᒪᓕᒐᓕᐅᕐᕕᒃ ᓄᖅᑲᖔᓚᐅᑲᓚᐅᖅᐳᖅ 6:54ᒧᐊᖅᑎᓪᓗᒍ ᐅᓐᓄᓴ

